
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 96 
 

ᓇᒡᒐᔾᔭᐅ, ᓯᑎᐱᕆ 28, 2020 
 

 

ᖁᑉᐱᕐᓂᓖᑦ 6112ᒥᒃ 6185ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

  

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓯᑎᐱᕆ 28, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ 

ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓂᖅ ᐱᒋᐊᖅᑐᖅ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): 

ᐱᒋᐊᓚᐅᖅᑎᓐᓇᑕ, ᒥᔅᑕ ᕿᔪᒃᑖᖅ ᑐᒃᓯᐊᕐᓂᒃᑯᑦ 

ᒪᑐᐃᓚᐅᕈᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ. ᓄᓇᕗᒻᒥᐅᑕᐅᖃᑎᕗᑦ 

ᐅᓪᓗᒃᑰᖅᐸᕗᑦ, ᑕᐅᑐᖕᓂᐊᖅᑐᓪᓗ 

ᑐᓐᖓᓱᑦᓯᐊᕆᑦᓯ ᑕᒪᔅᓯᑦᓯᐊᖅ. 

 

ᐱᒋᐊᓚᐅᖅᑎᓐᓇᑕ, ᒪᓕᒐᓕᐅᖅᑏᑦ ᖃᐅᔨᒪᖁᕙᒃᑲ 

ᑖᓐᓇ ᑎᑎᖅᑲᒃᑯ ᐊᐱᖅᑯᑕᐅᓚᐅᖅᑐᖅ ᓈᓴᐅᑎᓕᒃ 

71-5(2) ᑖᔅᓱᒧᖓ ᑐᕌᖅᑎᑕᐅᓚᐅᖅᑐᖅ 

ᒥᓂᔅᑕᐅᔪᒧᑦ ᑮᓇᐅᔭᓕᕆᓂᕐᒧᑦ, ᑖᑦᓱᒪᐅᑉ 

ᒪᓕᒐᓕᐅᖅᑎᐅᑉ ᐃᖃᓗᐃᑦ-ᒪᓕᕋᔮᖕᒧᑦ, ᑕᕝᕗᖓ 

ᒥᓂᔅᑕᒧᑦ ᓴᓇᔨᓕᕆᓂᕐᒧᑦ ᑕᕝᕗᖓ 

ᑭᐅᔾᔪᑎᒃᓴᖓᓄᑦ ᑐᕌᖓᓂᐊᖅᑐᖅ. 

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 457 - 5(2): 

ᐊᒪᕈᕐᓂᐊᕐᓂᕐᒧᑦ - ᐃᑲᔫᑎᑦ 

ᐆᒪᔪᖅᓯᐅᖅᑎᓄᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᕕᖃᕐᓂᓐᓂ 

ᓂᓪᓕᐅᑎᖃᕈᒪᔪᖓ ᐱᒋᐊᖅᑎᑕᐅᓯᒪᒥᒃ 

ᐊᕙᑎᓕᕆᔨᒃᑯᑦ ᑕᒪᒃᑯᓄᖓ ᐊᖑᓇᓱᒃᑎᓄᑦ 

ᐃᑲᔫᑏᑦ. ᐊᒪᕈᐃᑦ ᖃᐅᔨᓴᒐᒃᓴᑦ ᑲᑎᖅᓱᖅᑕᐅᕙᒃᐳᑦ 

ᐊᒻᒪᓗ ᐊᑭᓖᕙᒃᐳᑦ $300-ᓂᒃ ᖃᐅᔨᓵᖑᔪᒃᓴᓂᒃ 

ᐊᒡᔭᖅᓯᓐᓂᖅᐸᑕ ᐆᒪᔪᓕᕆᔨᒃᑯᓐᓄᑦ. 

 

ᐊᒪᕈᐃᑦ ᖃᐅᔨᓴᖅᑕᐅᔪᒃᓴᖏᑦ ᑕᒪᓐᓇ 

ᐃᑲᔫᑎᓪᓚᕆᐅᔪᖅ ᐊᒻᒪᓗ 

ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᖅᖢᓂ 

ᐃᖅᑲᓇᐃᔭᖅᑎᓄᑦ.  

 

654-ᓂᒃ ᐊᒪᕈᖅᑐᖃᓚᐅᖅᑐᖅ 2019-2020 

ᐊᕐᕌᒍᐊᓂ. ᐃᓚᓕᐅᖦᖢᒋᑦ 151 ᐊᒪᕈᐃᑦ 

ᕿᑎᕐᒥᐅᓂ, 471 ᐊᒪᕈᐃᑦ ᑭᕙᓪᓕᕐᓂ, ᐊᒻᒪᓗ 32 

ᐊᒪᕈᐃᑦ ᕿᑭᖅᑖᓗᖕᒥ. ᖁᕕᐊᓱᒃᑐᖓ ᑖᓐᓇ 

ᐊᖅᑯᑎᒋᔭᐅᓪᓗᓂ ᑲᑎᒪᓕᒫᖅᖢᒋᑦ $196,000-ᓂᒃ 

ᑮᓇᐅᔭᓕᐅᓚᐅᖅᑐᑦ ᓄᓇᕗᒻᒥᐅᑦ ᐊᖑᓇᓱᒃᑏᑦ. 

 

ᑕᒪᒃᑯᐊ ᖃᐅᔨᓴᐅᑏᑦ ᐃᑲᔫᓯᑕᐅᓂᐊᖅᑐᖅ 

ᑐᑭᓯᓂᐊᕋᑦᑕ ᖃᓄᐃᑦᑐᓂᒃ ᓂᕆᖃᑦᑕᕐᒪᖔᖏᑦ 

ᐊᒪᕈᐃᑦ, ᐊᒻᒪᓗ ᐊᕕᒃᑐᖅᓯᒪᔪᓂ ᐊᒪᕈᑦ 

ᑲᑎᓐᖓᓂᖏᑦ ᐅᓄᕐᓂᖏᓪᓗ ᐊᒻᒪᓗ ᑕᒪᒃᑯᐊ 

ᐊᑐᕐᒥᓗᒋᑦ ᑐᒃᑐᐃᑦ ᐅᓄᕐᓂᖏᓐᓄᑦ 

ᐊᑐᕐᓂᐊᕐᒥᔭᕗᑦ. ᑖᓐᓇ 

ᐊᐅᓚᑦᑎᔾᔪᑎᑦᑎᐊᕙᐅᓂᐊᖅᑐᖅ. ᑕᐃᒫᒃ ᑐᒃᑐᑦ 

ᐅᓄᖅᓯᒃᑲᓐᓂᕈᓐᓇᕐᓂᐊᖅᑐᒃᓴᐅᕗᑦ 

ᖃᐅᔨᒃᑲᓐᓂᕈᑦᑕ ᐊᒻᒪᓗ 

ᑮᓇᐅᔭᓕᐅᕈᓐᓇᕐᓂᐊᕐᒪᑕ ᐊᖑᓇᓱᒃᑏᑦ. 

 

ᓂᕆᐅᒃᐳᖓ ᓯᕗᓂᒃᓴᑦᑎᓐᓂ ᑕᒪᓐᓇ 

ᐅᖃᐅᓯᐅᒃᑲᓐᓂᓛᕐᓂᐊᕐᓂᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖁᓪᓕᒃᑯᓐᓄᑦ 

ᑲᒪᔨᒋᔭᐅᔪᖅ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 458 - 5(2): ᖁᓪᓕᒃᑯᑦ 

ᑲᑎᒪᔨᖏᓐᓄᑦ ᑎᒃᑯᐊᖅᑕᐅᔪᐃᑦ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᖅᐸᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᓪᓗ.  

 

ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᑭᒃᑯᑦ 

ᑎᒃᑯᐊᖅᑕᐅᓚᐅᖅᓯᒪᖕᒪᖔᖏᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑲᑎᒪᔨᖏᓐᓄᑦ. ᒪᐃ 2020-

ᐅᑎᓪᓗᒋᑦ, ᒥᓂᔅᑕᐃᑦ ᑲᑎᒪᔨᖏᑦ 

ᑎᒃᑯᐊᖅᓯᓚᐅᖅᑐᖅ ᓰᓇ ᐊᑯᒪᓕᖕᒥᒃ, ᐅᑲᓕᖅ 

ᐃᔨᑦᓯᐊᖅ, ᐊᒻᒪᓗ ᒫᕕᓐ ᑏᐊᓐ, ᐱᖓᓱᓄᑦ 

ᐊᕐᕌᒍᓄᑦ ᐃᓕᓯᒪᓂᐊᖅᖢᑎᒃ ᑲᑎᒪᔨᓄᑦ. 

ᑖᓐᓇᐅᑎᓪᓗᒍ, ᒥᓂᔅᑕᐃᑦ ᑎᒃᑯᐊᖅᓯᒃᑲᓐᓂᓚᐅᖅᑐᑦ 

ᒥᔅ ᓂᑰᓪ ᔫᕖᓐ, ᐱᖓᓱᓂᒃ ᐊᕐᕌᒍᓄᑦ 

ᐃᓕᓯᒪᒃᑲᓐᓂᕐᓂᐊᖅᖢᓂ.  

 

ᐊᒻᒪᓗ ᓇᓗᓇᐃᖅᓯᔪᒪᕗᖓ ᒥᔅᑕ ᑮᑦ ᐲᑐᓴᓐ 

ᐃᒃᓯᕙᐅᑕᐅᖕᒪᑦ, ᒥᓂᔅᑕᐅᖃᑕᐅᓚᐅᖅᑐᖅ 

ᒪᓕᒐᓕᐅᖅᑎᐅᓚᐅᖅᑐᕐᓗ ᐃᖃᓗᒃᑑᑦᓯᐊᕐᒥ 

ᑭᒡᒐᖅᑐᖅᖢᓂ. ᑮᓇᐅᔭᓕᕆᓂᕐᒥᒃ, ᒪᓕᒐᓕᕆᓂᕐᒥᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᑲᒪᒋᔭᖃᓚᐅᖅᑐᖅ 

ᒥᓂᔅᑕᐅᓪᓗᓂ ᐊᒻᒪᓗ ᖁᓪᓕᒃᑯᓐᓂ ᕿᓚᒥᑯᓗᒃ 

ᒥᓂᔅᑕᐅᑲᐃᓐᓇᓚᐅᖅᖢᓂ. ᒪᐃᔭᐅᓚᐅᕐᒥᔪᖅ 

ᐃᖃᓗᒃᑑᑦᓯᐊᕐᒥ ᒪᕐᕈᐊᖅᑎᖅᖢᓂ 

ᓂᕈᐊᖅᑕᐅᓪᓗᓂ. 

 

ᖄᒃᑲᓐᓂᐊᒍᑦ ᐋᓐᓄᓘ ᓇᑲᓱᒃ 

ᑎᒃᑯᐊᖅᑕᐅᓚᐅᖅᑐᖅ ᐃᒃᓯᕙᐅᑕᐅᑉ ᑐᖏᓕᐊᓄᑦ, 

ᐃᓚᒋᔭᐅᖃᑕᐅᓪᓗᓂ ᐅᓄᖅᑐᓄᑦ ᑲᑎᒪᔨᕋᓛᓄᑦ 

ᑎᒥᓐᖑᖅᑎᑕᐅᓯᒪᔪᓂᓪᓗ ᓄᓇᕗᒻᒥ. ᒥᔅᑕ ᓇᑲᓱᒃ 

ᒫᓐᓇ ᐃᒃᓯᕙᐅᑕᕆᔭᐅᔪᖅ ᓄᓇᕗᒻᒥ ᐸᕐᓇᐃᔩᑦ 

ᑲᒥᓴᓐᖏᓐᓄᑦ, ᐊᒻᒪᓗ ᐃᓄᓕᒫᖅᑎᑦᑎᖃᑦᑕᖅᖢᓂ 

ᑲᑎᒪᔾᔪᑎᒃᓴᓂᒡᓗ ᐋᖅᑭᒃᓱᐃᕙᒃᖢᓂ. 

 

ᓇᓗᖅᑯᑎᓐᖏᑦᑐᖓ ᑖᒃᑯᐊ ᑲᑎᒪᔩᑦ ᖁᓪᓕᒃᑯᓐᓄᑦ 

ᓯᕗᒃᑲᖅᑕᖅᑎᓪᓚᕆᐅᓂᐊᖅᑐᑦ 

ᐃᑲᔪᖅᓱᖅᑕᐅᓗᑎᒡᓗ ᐃᖅᑲᓇᐃᔭᖅᑎᕗᑦ 

ᐊᑦᑕᕐᓇᓐᖏᑦᑐᒥᒃ, ᐊᑐᐃᓐᓇᐅᖏᓐᓇᖅᑐᒥᒃ, 

ᐊᑭᑐᓗᐊᓐᖏᑦᑐᒥᒃ ᐆᒻᒪᖅᑯᓯᐅᑎᖃᕐᓂᐊᕐᒪᑕ 

ᓄᓇᕗᒻᒥᐅᑦ. 

 

ᒪᑐᓯᓕᕐᓗᖓ ᖁᕕᐊᓲᑎᕙᒃᑲ ᑲᑎᒪᔩᑦ 

ᑎᒃᑯᐊᖅᑕᐅᖕᒪᑕ. ᓂᕆᐅᒃᐳᖓ 

ᑲᑎᒪᖃᑦᑕᕐᓂᐊᕐᓂᖏᓐᓂᒃ 

ᑐᑭᒧᐊᒃᑎᒋᔭᐅᓂᐊᕐᓂᖏᓪᓗ ᐊᑦᑕᕐᓇᓐᖏᑦᑐᓂᒃ 

ᐆᒻᒪᖅᑯᑎᖃᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ ᐊᒻᒪᓗ 

ᓯᕗᓂᒃᓴᒥ ᐆᒻᒪᖅᑯᑏᑦ ᑕᒪᒃᑯᐊ 

ᐋᖅᑭᒃᓱᖅᑕᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒎᓕᖅᑐᖅ) ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑐ ᔪᐊᓇᓯ. 

ᐃᓕᓴᕆᔭᐅᓂᖓ ᑲᖏᖅᖠᓂᕐᒥᐅᖅ ᑯᕆᔅᑕ 

ᐅᓗᔪᒃ ᔭᕈᐊᑦᓯᑭ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᐅᖃᐅᓯᖃᕈᒪᓪᓗᖓ ᑖᑦᓱᒪᐅᑉ ᐊᖏᔪᒻᒪᕆᐊᓗᖕᒥᒃ, 

ᐱᒻᒪᕆᐊᓗᖕᒥᒃ, ᐱᓪᓚᕆᐊᓗᖕᒥᒃ 

ᐱᔭᕇᖅᓯᔪᓐᓇᕐᓂᖓᓄᑦ ᑖᓐᓇ 

ᓄᓇᕗᒻᒥᐅᑕᐅᖃᑎᕗᑦ ᐊᐅᔭᐅᑎᓪᓗᒍ 

ᐱᒋᐊᕋᑖᖅᑎᓪᓗᒍ ᐱᓕᕆᕝᕕᒋᔭᕋ 

ᐱᔪᓐᓇᐅᑎᑖᖅᑎᑦᓯᓚᐅᕐᒪᑦ ᐃᑦᑕᕐᓂᓴᓕᕆᓂᕐᒧᑦ 

ᖃᐅᔨᓴᕈᒪᔾᔪᑎᒥᒃ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒻᒧᑦ. ᑖᑦᓱᒧᖓ ᑯᕆᔅᑕ ᐅᓗᔪᒃ-ᔭᕚᑦᔅᑭ 

ᑲᖏᖅᖠᓂᕐᒥᐅᑕᖅ.  

 

ᐅᖃᖅᑏ, ᑖᔅᓱᒪᐅᑉ ᐃᓕᓐᓂᐊᖅᑕᖓᓂᒃ 

ᓯᓚᑦᑐᖅᓴᕐᕕᔾᔪᐊᕐᒥᒃ 

ᐃᓕᓴᕆᔭᐅᔾᔪᑎᑖᕋᓱᐊᖅᓯᑦᓱᓂ ᖁᑦᑎᓂᖅᐹᑦ 

ᓯᓚᑦᑐᖅᓴᕐᕕᔾᔪᐊᕐᒥ ᓇᓗᓇᐃᒃᑯᑖᖅᑖᓇᓱᐊᖅᑐᓂ, 

ᑖᓐᓇ ᑯᕆᔅᑕ ᔭᕚᑦᓯᑭ ᖃᐅᔨᓴᕈᑎᖃᖅᑐᖅ ᐃᓄᐃᑦ 

ᖃᐅᔨᔭᖏᑎᒍᑦ ᐊᒻᒪᓗ ᑐᑭᓕᐅᖅᑕᐅᓂᖓᑦ 

ᖃᓄᐃᑦᑑᓯᒪᔭᖓᓂᒃ ᑕᐃᑦᓱᒪᓂᐊᓗᒃ ᖃᑎᒃᑕᓕᖕᒥ, 

ᑲᖏᖅᖠᓂᐅᑉ ᖃᓂᒋᔮᓃᑦᑐᒥᒃ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᑲᑎᓐᖓᓪᓗᑎᒃ ᐅᖃᓪᓚᖃᑎᒌᕈᓘᔭᖅᖢᑎᒃ 

ᑎᑎᕋᖅᑕᐅᕙᓪᓕᐊᓪᓗᑎᔨᓗ ᖃᐅᔨᒪᔭᑐᖃᖏᑦ 

ᐃᒡᓗᓕᒑᕐᔪᖕᒥᐅᑕᓄᑦ ᑲᖏᖅᖠᓂᕐᒥᐅᓄᑦ, 

ᖃᑎᒃᑕᓕᒃ ᑖᓐᓇ ᐋᖅᑭᒃᓱᒃᑲᓐᓂᖅᑕᖓ ᐃᓄᐃᑦ 

ᐃᔨᖏᑦᑎᒍᑦ, ᐅᓂᒃᑳᖅᑐᐊᖃᑦᑕᕐᓂᖏᑦᑎᒍᓪᓗ. 

 

ᒥᔅ ᔭᕚᑦᔅᑭ ᐊᓚᐃᑦᑐᕐᒥᒃ ᐃᓕᓐᓂᐊᕐᕕᐊᓗᖕᒥ 

ᐱᔭᕇᖅᓯᓚᐅᖅᑐᖅ ᑲᖏᖅᖠᓂᕐᒥ, 

ᐃᓱᓕᑦᑎᓯᒪᓪᓗᓂ ᓄᓇᕗᑦ ᓯᕗᓂᒃᓴᒥ ᐊᒻᒪᓗ 

ᑲᓪᕈᑕᓐ ᓯᓚᑦᑐᖅᓴᕐᕕᒡᔪᐊᕐᒥᒃ, ᕗᕆᑎᔅ 

ᑲᓚᒻᐱᐊᒥᓗ ᓇᓗᓇᐃᒃᑯᑕᖅᑖᖅᓯᒪᓪᓗᓂ. ᑖᓐᓇ 

ᑎᓴᒪᐃᖅᓱᖅᖢᓂ ᐃᓕᓐᓂᐊᖃᑦᑕᖅᓯᒪᓂᑯ 

ᐃᑦᑕᕐᓂᓴᓕᕆᓂᕐᒥ ᐱᓕᕆᕝᕕᑦᑎᒋᑦ. 

ᐃᓕᖅᑯᓯᓕᕆᓂᕐᒥᓗ ᐊᑕᐅᓯᐅᓐᖏᑦᑐᒥᒃ ᑎᒥᐅᔪᓂᒃ 

ᐱᓕᕆᓯᒪᓪᓗᓂ ᐊᒻᒪᓗ ᒫᓐᓇᕈᓘᓚᐅᖅᑐᖅ ᑖᓐᓇ 

ᐃᓄᐃᑦ ᓴᓇᓐᖑᐊᒐᖏᓐᓂᒃ ᐃᓕᖅᑯᓯᓕᕆᔨᒃᑯᓐᓂ 

ᐸᐸᑦᑎᔨᐅᔪᖅ. ᐊᕐᕌᓂ ᑖᓐᓇ ᐱᓚᐅᖅᓯᒪᔪᖅ 

ᐃᓄᐃᑦ ᑕᐱᕇᑦ ᑲᓇᑕᒥ 

ᓄᑖᓐᖑᖅᑎᑦᑎᕙᓪᓕᐊᓂᕐᒧᑦ ᓇᓗᓇᐃᒃᑯᑕᕐᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᐱᒋᕙᕋ ᑖᓐᓇ 

ᑯᕆᔅᑕ ᐱᓇᓱᐊᑦᓯᐊᖅᓯᒪᓂᕆᔭᖓᓄᑦ 

ᖁᑦᑎᓐᓂᖅᓴᒥᒃ ᐃᓕᓐᓂᐊᖃᑦᑕᖅᓯᒪᓂᖓᓄᑦ. 

ᓂᕈᐊᒐᕆᔭᕐᒥᓂᒃ ᒪᓕᒃᖢᓂ ᐊᒻᒪᓗ 

ᐃᓕᓐᓂᐊᒃᑲᓐᓂᕐᓂᕐᒧᑦ. ᐃᓄᐃᑦ ᐱᒻᒪᕆᔭᖏᓐᓂᒃ, 

ᐅᑉᐱᕆᔭᖏᓐᓂᓪᓗ ᐱᔾᔪᑎᖃᖅᑐᓂ 

ᖃᐅᔨᓴᖃᑦᑕᕐᓂᕆᔭᖏᓐᓂᒃ ᐊᒻᒪᓗ 

ᐃᑲᔪᐃᓐᓇᕐᓂᖓᓄᑦ ᐸᐸᑦᓯᔨᐅᑦᓯᐊᕐᓂᕐᒥᒃ, 

ᐊᓯᐅᑎᑦᓯᑦᑕᐃᓕᒪᓂᕐᒥᒃ ᐊᒻᒪᓗ ᐃᓄᐃᑦ 

ᖃᐅᔨᒪᓂᕆᔭᖏᓐᓂᒃ ᓯᕗᒻᒧᑉᐸᓪᓕᐊᑎᑦᓯᓂᕐᒥᒃ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᕆᐅᒃᐳᖓ 

ᑕᐃᒪᐃᑦᑐᓂᒃ ᑲᔪᓯᑦᑎᐊᖅᑐᓂᒃ 

ᐅᖃᐅᓯᖃᖃᑦᑕᕐᓂᐊᕋᒪ ᓲᕐᓗ ᒥᔅ ᓯᕚᑦᔅᑭ. 

ᖁᕕᐊᓲᑎᒋᔭᐅᕗᑦ 

ᑯᕆᔅᑖ, ᐅᐱᑉᐳᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐊᓂᓛᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑕᐃᓕᓂᕆᓂᕐᒧᑦ, 

ᒥᓂᔅᑐ ᕼᐃᒃᔅ. 

19-ᒧᑦ ᐆᑦᑐᕋᐃᓂᖅ ᑭᐅᑲᐅᑎᒋᓂᕐᓗ 

(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖅᓯᒪᔪᑦ, 

ᐅᐸᓗᖓᐃᔭᖅᓯᒪᓂᐊᕋᒥᒃ ᓄᕙᒡᔪᐊᕐᓇᖅ-19-ᒥ 

ᓄᓇᕗᒻᒥ.  

 

ᓯᕗᓪᓕᐅᔾᔭᐅᖃᑕᐅᔪᖅ ᖃᐅᔨᓴᖅᑕᐅᓂᖅ ᑕᒪᓐᓇ 

ᓄᓇᕗᒻᒥ ᐱᔭᐅᖁᓪᓗᒍ. ᒪᕐᕈᐃᓕᖓᔫᖕᓂᒃ 

ᖃᐅᔨᓴᐃᔾᔪᑎᓂᒃ ᐋᖅᑭᒃᓯᓯᒪᓕᖅᑐᒍᑦ ᔩᓂᐊᒃᔅᕗᑦ 

ᐊᒻᒪᓗ ᕙᐃᔪᕙᐃᔪ ᖃᐅᔨᓴᐅᑏᒃ. 

 

ᑖᒃᑯᐊᒃ ᖃᐅᔨᓴᐅᑏᒃ ᐊᐅᓚᑕᐅᕘᒃ ᐃᖃᓗᖕᓂ 

ᑲᖏᖅᖠᓂᕐᒥᓗ ᖃᐅᔨᓴᕋᐃᓐᓂᖅᓴᐅᓂᐊᖅᖢᑎᒃ 

ᖃᐅᔨᓵᖑᔪᒃᓴᓂᒃ ᐅᐸᓗᖓᐃᕐᓂᖅᓴᐅᓗᑕᓗ. 

ᑖᒃᑯᐊᒃ ᖃᐅᔨᓴᐅᑏᒃ ᐊᑐᖅᑕᐅᔪᓐᓇᕐᓂᐊᖅᑑᒃ 

ᐊᔾᔨᒌᓐᖏᑦᑐᓄᑦ ᐊᓂᕐᓂᑭᑦᑐᓄᑦ. 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᑕᐃᒃᑯᐊ 

ᐊᐅᖏᖅᓯᔩᑦ ᐊᕕᒃᑐᖅᓯᒪᔪᓂᑦ ᐅᓄᖅᑑᓂᐊᕐᒪᑕ 

ᑕᐃᒃᑯᐊ ᖃᐅᔨᓵᖑᔪᒃᓴᐃᑦ. 

 

ᑖᒃᑯᐊ ᓯᕗᓪᓕᐅᓪᓗᑎᒃ ᐅᐸᖃᑦᑕᖅᑐᑦ ᑕᒫᓂ 

ᐊᑐᐃᓐᓇᐅᖕᒥᔪᑦ. ᐋᓐᓂᐊᓯᐅᖅᑏᑦ, ᑐᓵᔩᑦ 

ᐃᑲᔪᖅᓱᐃᔨᖏᓪᓗ ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᐃᓚᒋᔭᐅᖃᓯᐅᔾᔭᐅᓪᓚᕆᒃᑐᑦ ᓄᕙᒡᔪᐊᕐᓇᖅ-19-ᒥ. 

ᖃᐅᔨᓴᐃᓲᑦ, ᓄᖅᑲᖓᑎᑦᑎᓲᓪᓗ ᐋᓐᓂᐊᒥᒃ, 

ᐊᒻᒪᓗ ᒪᑯᐊ ᐊᐃᑦᑐᕐᓗᒃᑕᐅᔪᓐᓇᖅᑐᑦ 

ᑕᒪᒃᑯᓂᖓᑦᑕᐅᖅ ᐃᑲᔪᖃᑦᑕᖅᑐᑦ. 

 

ᐄᐳᕈᓪ 2020-ᒥ ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᓱᓇᐅᕝᕙ ᓄᕙᒡᔪᐊᕐᓇᐅᓐᖏᑦᑐᒥᒃ 

ᐅᐸᒃᓯᓚᐅᖅᓯᒪᔪᑦ ᒥᑦᑎᒪᑕᓕᖕᒥ ᕿᓚᒥᑯᓗᒃ 

ᑕᐃᑯᓐᖓᓚᐅᖅᑐᑦ 14 ᐃᑲᕐᕋᐃᑦ 

ᖃᐅᔨᒃᑲᖅᑕᐅᓚᐅᖅᑎᓪᓗᒋᑦ.  

 

ᐅᖃᖅᑏ, ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᐃᑲᔪᓪᓚᕆᖕᓂᐊᖅᑐᖅ ᓯᐊᒻᒪᕐᓂᐊᓐᖏᒻᒪᑦ ᑕᒪᓐᓇ 

ᓄᕙᒡᔪᐊᕐᓇᖅ ᓄᓇᓕᑦᑎᓐᓄᑦ ᑎᑭᓐᓂᖅᐸᑦ.  

 

ᒥᑦᑎᒪᑕᓕᖕᒦᑎᓪᓗᒋᑦ ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᖃᐅᔨᓴᐃᔪᓐᓇᓚᐅᖅᓯᒪᔪᑦ ᐊᒻᒪᓗ ᐱᔭᕐᓂᓐᖏᑦᑐᓂᒃ 

ᑕᒪᒃᑯᓄᖓ ᐊᓂᒍᐃᓚᐅᖅᖢᑎᒃ. 

 

ᐅᖃᖅᑏ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᑭᒃᑯᓕᒫᑦᑎᐊᑦ 

ᓯᕗᒃᑲᖅᑕᖅᑎᒋᔭᐅᖃᑦᑕᖅᑐᑦ 

ᐊᑦᑕᕐᓇᖅᓴᐃᔾᔨᓯᓯᒪᓇᓱᒃᑐᑦ ᓄᓇᕗᒻᒥᐅᓂᒃ 

ᓇᓗᓇᖅᑐᒦᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 461 - 5(2): 

ᐱᓕᕆᓂᖅ ᓄᓇᕘᒥ ᑕᕆᐅᕐᒥ 

ᐃᖃᓗᒐᓱᒃᑎᒃᑯᑦ ᐊᓯᔾᔨᕐᓂᖏᑦ ᓄᕙᕐᓇᖅ 

ᐱᔾᔪᑎᒋᓪᓗᒍ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓚᒋᔭᐅᒐᑦᑕᐃᓛᒃ 

ᖃᓂᒪᕐᔪᐊᕌᓗᒃ ᓄᓇᕐᔪᐊᕐᒦᑦᑎᓪᓗᒍ. ᑕᐃᒪᓐᓇ 

ᐱᒻᒪᕆᐅᓪᓗᑎᒃ ᐊᑦᑐᖅᓯᕐᔪᐊᖅᓯᒪᒻᒪᑕ 

ᓄᓇᕗᒻᒥᐅᑕᓂᒃ ᐃᖅᑲᓇᐃᔭᕈᒪᔪᓂᒃ, ᐱᓗᐊᖅᑐᒥ 

ᐃᒪᕕᒻᒥ ᐃᖃᓪᓕᐊᖃᑦᑕᖅᑐᐃᑦ 

ᐅᒥᐊᕐᔪᐊᖁᑎᖏᓐᓂᓪᓗ. ᑕᐃᒪᓐᓇ 

ᐊᐅᓪᓚᕆᐊᖃᖃᑦᑕᕐᒪᑕ ᖃᓪᓗᓈᓄᑦ ᑕᐃᑯᖓ 

ᐅᒥᐊᕐᔪᐊᓐᖏᓐᓅᒐᓱᑦᑎᓪᓗᒋᑦ. 
 

ᖁᕕᐊᓱᑉᐳᖓ ᐊᒻᒪᓗ ᐅᐱᒋᔭᖃᑦᑎᐊᖅᐳᖓ 

ᐅᓪᓗᒥ, ᑖᒃᑯᐊ ᑲᑐᔾᔨᖃᑎᒌᑦᓱᑎᑦ ᓄᓇᕗᑦ ᐊᒻᒪᓗ 

ᒐᕙᒪᑐᖃᒃᑯᑦ, ᐃᖃᓗᒐᓱᒃᑑᑦ ᐊᒻᒪᓗ ᑲᓛᖡᑦ 

ᓄᓈᓂ ᒐᕙᒪᖁᑎᖏᑦ ᑕᐃᒪᓐᓇᐃᑦᑎᓪᓗᒍ 

ᓄᓇᕗᒻᒥᐅᑕᐃᑦ ᐃᖅᑲᓇᐃᔭᕆᐊᕈᓐᓇᖅᓯᕗᑦ 

ᑕᐃᑯᖓ ᓅᒃ-ᒧᑦ, ᐃᖃᓗᖕᓄᓪᓗ ᑦᓵᑕᒃᑯᑦ 

ᑕᐃᑯᓐᖓᑲᐅᑎᒋᒍᓐᓇᖃᑦᑕᖅᓱᑎᑦ. ᑕᐃᒪᓐᓇ 

ᖃᓄᐃᑦᑐᖃᓐᖏᒃᑯᓂ, ᑖᒃᑯᐊᓪᓗ ᑲᓛᖦᖡᑦ ᓄᓈᓐᓂ 

ᐊᒻᒪᓗ ᐃᖃᓗᖕᓂ ᑕᕝᕙᓂ 

ᓄᕙᒡᔪᐊᕐᓇᖅᑐᖃᓐᖏᑦᓱᕆᒍᓂ. ᑐᕌᕐᓗᑎᒃ 

ᖃᖓᑦᑕᕈᓐᓇᖅᑎᑕᐅᓯᒪᖕᒪᑕ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓯᔾᔨᕋᓱᒃᑎᓪᓗᒋᑦ ᑕᐃᒪᓐᓇ 

ᕿᑲᑲᐃᓐᓇᕆᐊᖃᓐᖏᑦᑐᒦᓐᖏᒍᓐᓇᖅᓯᒍᓐᓇᓯᖃᑦᑕ

ᕐᒪᑕ ᑕᐃᒪᓐᓇᐃᑦᓱᑎᒃ, ᓄᓇᕗᒻᒥᐅᑕᐃᑦ 

ᐃᖅᑲᓇᐃᔭᐃᓐᓇᕈᓐᓇᖅᓯᑎᑕᐅᓪᓗᑎᒃ ᑖᒃᑯᓄᖓ 

ᐃᖅᑲᓇᐃᔮᖑᑲᐃᓐᓇᖃᑦᑕᖅᑐᓄᑦ ᐊᒻᒪᓗ 

ᐊᖏᕐᕋᖅᑎᑕᐅᑦᑎᐊᕈᓐᓇᖅᓱᑎᒃ 

ᐱᓕᕆᑦᑎᐊᖅᓯᒪᓗᑎᓪᓗ. 
 

ᑕᐃᒪᓐᓇᐃᑦᑎᓪᓗᒍ, ᑲᔪᓯᑎᑦᑎᒐᓱᐃᓐᓇᕐᓂᐊᖅᐳᖓ 

ᑖᒃᑯᐊ ᓄᓇᕗᒻᒥᐅᑕᐃᑦ ᑖᒃᑯᓂᖓ 

ᐃᖅᑲᓇᐃᔮᖏᓐᓂᒃ ᐱᖃᑦᑎᐊᖅᑎᓐᓇᓱᓪᓗᒋᑦ ᑖᓐᓇ 

ᖃᓂᒪᕐᔪᐊᕌᓗᒃ ᑕᒫᓃᑎᓪᓗᒍ. 

ᖁᔭᓐᓇᒦᕐᔪᐊᕈᒪᕗᖓ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ 

ᐊᒻᒪᓗ ᑖᒃᑯᐊ ᐱᓕᕆᔨᑦᑎᓐᓄᑦ ᐊᒻᒪᓗ ᑲᓛᖦᖡᑦ 

ᒐᕙᒪᖁᑎᖏᓐᓄᑦ ᑕᐃᒪᓐᓇ ᐱᓕᕆᖃᑎᒌᑦᓱᑕ 

ᑖᓐᓇ ᑲᔪᓯᑦᓯᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᓴᓇᔨᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᑉ ᐅᖃᐅᓯᖓ 462 - 5(2): 

ᐱᒃᑯᒋᔭᐅᓂᖏᑦ ᐊᒫᖅᑖᕐᓂᖅ 

ᐃᓕᓐᓂᐊᓂᕐᒧᑦ ᓄᖅᑲᖔᑲᐃᓐᓇᖅᑐᓄᑦ 

ᐃᓱᓕᒃᓯᔪᐃᑦ (ᑯᓱᒐᖅ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑯᑦ, ᐅᑉᓗᒃᑯᑦ 

ᑲᖏᖅᖠᓂᕐᒥᐅᑕᐃᑦ ᓄᓇᕗᒻᒥᐅᑕᐃᓪᓗ.  

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒐᕙᒪᒃᑯᑦ ᑖᒃᑯᐊ 

ᐱᓕᒻᒪᒃᓴᐃᖃᑦᑕᕐᒪᑕ ᑐᕌᖓᔪᓂᑦ ᐃᓄᐃᑦ 

ᐃᖅᑲᓇᐃᔭᖅᑎᓄᑦ ᖁᕝᕙᖅᐸᓪᓕᐊᔪᓐᓇᕐᓂᐊᕐᒪᑕ 

ᐅᓄᖅᓯᕙᓪᓕᐊᔪᓐᓇᕐᓂᐊᕐᒪᑕᓗ ᑕᒪᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑎᓪᓗ ᓄᓇᕗᒻᒥ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᒫᖅᑕᕐᓂᕐᒧᑦ 

ᐃᓕᓐᓂᐊᕆᐊᕐᓂᖅ ᐊᑭᓕᑦᓱᖅᑕᐅᓗᑎᒡᓗ 

ᐃᓕᓐᓂᐊᕋᐅᔭᕈᓐᓇᕐᓂᖅ ᒐᕙᒪᒃᑯᓐᓂ ᑖᓐᓇ 

ᑲᔪᓯᕙᓪᓕᐊᑦᓯᐊᕐᒪᑦ. ᑖᑉᓱᒪᐅᑉ ᐊᒫᖅᑕᕐᓂᐅᖅ 

ᑐᕌᖅᑕᕆᖕᒪᒍ ᐱᔾᔪᑎᒃᓴᐅᓐᖏᑦᑐᓂᒃ 

ᕿᓗᖅᑭᑖᕈᑎᒃᓴᓂᒡᓗ ᐲᔭᐃᓂᖅ ᑖᒃᑯᐊ 

ᐃᓕᓐᓂᐊᒃᑲᓐᓂᕐᓂᒃᑯᑦ, ᑖᒃᑯᐊ ᐃᓄᐃᑦ ᑕᒡᕘᓇ 

ᐃᓕᓐᓂᐊᒃᑲᓐᓂᕈᓐᓇᖅᑐᑦ ᐊᑯᓂᒃᑲᓐᓂᖅ 

ᐃᓕᓐᓂᐊᕐᓂᕐᒧᑦ ᐱᓕᕆᔪᓐᓇᓕᓲᖑᖕᒪᑕ 

ᒐᕙᒪᒃᑯᓐᓂ. ᑖᒃᑯᓇᓂ ᐱᓕᕆᐊᕆᔪᒪᔭᖏᓐᓂᒃ 

ᐃᓕᓐᓂᐊᖅᑎᑕᐅᓚᐅᓂᕐᒥᒃ. ᑖᓐᓇ ᐃᓕᓐᓂᐊᕐᓂᖅ 

ᐱᓕᕆᐊᖑᖃᑦᑕᖅᑐᖅ ᑕᒡᕘᓇ ᒥᓂᔅᑕᐅᕝᕕᒋᔭᑉᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑖᒻᓇ ᒪᓕᒃᖢᒍ 

ᐊᖏᖃᑎᒌᒍᒻᒥᒃ ᑎᑎᕋᖅᓯᒪᔪᖅ ᐊᕕᒃᑐᖅᓯᒪᓂᖓᑦ 

23, ᑕᐃᑰᓇ ᑮᓇᐅᔭᓂᒃᑕᐅᕙᒃᖢᑎᒃ. 

 

ᐅᑯᐊ ᐃᓕᑕᕆᔪᒪᔭᒃᑲ ᓴᕆᒪᒋᑉᓗᒋᓪᓗ ᑕᓪᓕᒪᑦ 

ᐃᓄᐃᑦ ᐃᓕᓐᓂᐊᕌᓂᓚᐅᖅᑐᖅ 

ᐃᓕᓐᓂᐊᖅᑕᕐᒥᖕᓂᒃ. ᑖᒃᑯᐊ ᑮᓇᐅᔭᓂᒃᑕᐅᑉᓗᑎᒃ 

ᐊᒫᖅᑕᕐᓂᒃᑯᑦ. ᐅᑯᐊᖑᔪᑦ:  

 

 ᒫᑯᓯ ᐋᓯᓄᕐ-ᐸᐸᑦᓯ - ᑮᓇᐅᔭᓕᕆᓂᕐᒥᒃ 

ᓈᓴᐅᓯᕆᓂᕐᒥᓪᓗ ᐃᓕᑕᕆᔭᐅᔾᔪᑎᑖᓚᐅᖅᑐᖅ 

ᐊᓪᒑᓐᑯᐃᓐ ᓯᓚᑦᑐᖅᓴᕐᕕᖓᓂᒃ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐱᓕᕆᔪᖅ 

 

 ᓵᓚᑦ ᖁᖅᓱᒃ - ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᓚᐅᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ 

ᐃᓕᓐᓂᐊᖅᖢᓂ ᐃᓄᓕᕆᔨᒃᑯᓐᓄᑦ  

 ᐱᓕᕆᔪᖅ  

 

 ᑯᕆᔅᑕ ᑯᓄᒃ - ᓄᑕᖅᑭᕆᓂᕐᒧᑦ ᒪᒃᑯᒃᑐᓂᓪᓗ 

ᐱᓕᕆᐊᖃᑎᖃᕐᓂᕐᒥᒃ ᐃᓕᓐᓂᐊᓚᐅᖅᑐᖅ 

ᓯᓚᑦᑐᖅᓴᕐᕕᖓᓂ ᕕᒃᑐᐊᕆᔭ 

 

 ᑕᐃᕕᑎ ᑯᓄᒃ - ᐃᓕᑕᕆᔭᐅᓚᐅᖅᑐᖅ 

ᓯᓚᑦᑐᖅᓴᕐᕕᖕᒥ ᐱᓕᕆᓂᖅ 

ᐃᓕᓐᓂᐊᕐᓂᕆᔭᖓᓂᒃ ᕕᒃᑐᐊᕆᔭ 

ᓯᓚᑦᑐᖅᓴᕐᕕᕐᔪᐊᖓᓂ ᐃᓕᓐᓂᐊᖅᖢᓂ ᑖᓐᓇ 

ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᓪᓗ ᐱᓕᕆᔪᖅ 

 

 ᒫᓖᓐ ᑰᓂᓘᓯ - ᑎᑎᕋᕐᕕᖕᒥ ᐊᐅᓚᑦᓯᓂᕐᒥᒃ 

ᐃᓕᓐᓂᐊᓚᐅᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᒍᑦ 

ᑖᓐᓇ ᐃᓄᓕᕆᔨᒃᑯᓐᓂᑦᑕᐅᖅ ᐱᓕᕆᔪᖅ 

 

ᒫᓐᓇ ᐅᖃᖅᑎᑦᓯᔩ ᖁᓕᓪᓗ ᑕᓪᓕᒪᓂᒡᓗ 

ᐊᒥᓲᑎᒋᔪᑦ ᒫᓐᓇ ᐃᓕᓐᓂᐊᖅᑐᑦ. ᑕᒡᕘᓇ 

ᐊᒫᖅᑕᕐᓂᖅ ᐃᓕᓐᓂᐊᕐᓂᖓᒍᑦ. ᑖᒃᑯᐊ ᑕᒪᕐᒥᒃ 

ᓯᕗᓂᒃᓴᖏᓐᓂᒃ ᐱᓕᕆᔪᑦ ᐱᓕᕆᑦᓯᐊᖁᕙᒃᑲ. 

 

ᐅᖃᖅᑎᑦᓯᔩ, ᑕᒪᓐᓇ ᐃᓕᓐᓂᐊᕐᓂᖅ 

ᐱᓕᕆᐅᔭᕐᓗᓂ ᒐᕙᒪᒃᑯᓐᓂ ᐊᒻᒪᓗ ᐃᓕᓐᓂᐊᕐᓗᓂ 

ᑕᒡᕗᖓ ᐱᓕᕆᐊᕆᔭᖓᓄᑦ ᐊᒻᒪᓗ ᓯᕗᒧᑦ 

ᐃᓕᓐᓂᐊᒃᑲᓐᓂᖅᐸᓪᓕᐊᔪᓐᓇᕐᓂᕐᒧᑦ 

ᓴᓐᖏᓂᖅᓴᓄᑦ ᐱᓕᕆᐊᒃᓴᓄᑦ 

ᐱᒻᒪᕆᐊᓗᖁᑎᒋᒐᑉᑎᒍᑦ ᑕᒡᕙᓂ ᒐᕙᒪᒃᑯᓐᓂ. 

ᑕᐃᒪᓐᓇᐃᑦᑐᒧᑦ ᑲᔪᖏᖅᓴᖁᕙᕗᑦ ᐱᓕᕆᔨᒋᔭᕗᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᕐᓚᕗᑦ 

ᑕᒪᒃᑯᐊ ᐃᓕᓐᓂᐊᕌᓂᒃᑐᑦ ᐱᐊᓂᒃᑐᐊᓐᓄᐃᑦ 

ᐱᔭᒃᓴᒥᓂᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐱᑕᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ 

ᓯᕗᓪᓕᖅᐹᖑᓂᐊᖅᑐᖅ. ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 686 - 5(2): 

ᖁᕕᐊᓲᑕᐅᓂᖓ ᒍᕋᐃᔅ ᒥᐊᓕ ᕼᐊᔪᒃᕼᐅᒃ 

ᓂᑉᑕᓂᐊᒃ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᒍᕋᐃᔅ 

ᒥᐊᕆ ᕼᐊᔪᒃᕼᐅᒃ ᓂᑉᑕᓈᑦᑎᐊᖑᓚᐅᖅᑐᒧᑦ.  

 

ᐅᖃᖅᑏ, ᒍᕋᐃᔅ ᐃᓅᔪᓐᓃᕋᑖᓚᐅᖅᑐᖅ 

ᖃᓂᒪᓪᓗᓂ ᐊᒻᒪᓗ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕐᓗᖅᑑᕐᒥᐅᑦ ᐅᒡᒍᐊᖅᓯᒪᖕᒪᑕ 

ᐃᓅᔪᓐᓃᕐᓂᖓᓂᒃ. 

 

ᐅᖃᖅᑏ, ᒍᕋᐃᔅ ᑲᑎᑕᐅᓯᒪᓚᐅᖅᑐᖅ ᐋᓚᓐ 

ᓂᑉᑕᓈᑦᑎᐊᖅ ᐊᕐᕌᒍᒐᓴᖕᓂᒃ ᑕᐃᒃᑯᐊ ᐋᓛᓐ 

ᕿᑐᕐᖓᖏᓐᓄᓪᓗ ᐃᕐᖑᑕᖏᓐᓄᓪᓗ ᑕᐃᑲᓃᑉᐳᑦ. 

 

ᐅᖃᖅᑏ, ᖁᕐᓗᖅᑐᒥᐅᑦ ᒪᒃᑯᒃᑐᑦ 

ᓯᕗᓕᖃᖃᑎᒌᒃᑐᑦ ᔨᒥ ᕼᐃᖅᑯᖅ ᐃᓕᕼᐊᕐᕕᒃ 

ᐊᑦᑎᓂᖅᓴᒧᑦ ᐃᓕᓐᓂᐊᕐᕕᒃ ᑕᐃᒫᒃ 

ᐃᖅᑲᐅᒪᔭᖃᑦᑎᐊᖅᑐᐊᓘᔪᒃᓴᐅᒻᒪᑕ ᒍᕋᐃᔅ ᑖᓐᓇ 

ᐃᓕᓐᓂᐊᖅᑎᓂᒃ ᐃᑲᔪᖅᑐᐃᓚᐅᕐᒪᑦ ᐊᕐᕌᒍᒐᓴᖕᓂᒃ. 

 

ᐅᖃᖅᑏ, ᐊᒃᑐᖅᓯᓯᒪᖕᒪᑦ ᒍᕋᐃᔅ ᐃᓅᓯᕐᓂᑦ 

ᐊᒥᓱᓂᒃ.  

 

ᒍᕋᐃᔅ ᐊᒻᒪᓗ ᐅᐃᖓ ᑕᖃᓱᐃᑦᑑᖃᑦᑕᓚᐅᖅᑑᒃ 

ᐃᓕᓐᓂᐊᕐᕕᖕᒥ ᓂᕿᓪᓚᑦᑖᓂᒃ ᓱᕈᓯᕐᓄᑦ.  

 

ᑖᓐᓇ ᐃᓅᓯᑦᑎᐊᕆᖕᓂᖏᓐᓄᑦ ᓄᓇᓕᖕᓄᑦ 

ᐱᔨᑦᑎᕋᖅᑐᑎᒃ ᐊᔾᔨᖃᓚᐅᖅᑐᑦ 

ᐅᑉᕆᔭᒻᒪᕆᐊᓗᖏᓐᓄᑦ.  

 

ᐃᓕᓐᓂᐊᖅᑎᓂᒃ ᐃᑲᔪᖅᑐᐃᓪᓗᓂ, ᒍᕋᐃᔅ 

ᖃᐅᔨᒪᔭᐅᓚᐅᖅᑐᖅ ᑕᖃᓱᐃᑦᑑᓪᓗᓂ 

ᕿᓄᐃᓵᖃᑦᑕᓚᐅᖅᑐᖅ. ᐃᑲᕐᕋᓂᒃ ᐊᒥᓱᓂᒃ 

ᐃᑲᔪᖃᑦᑕᓚᐅᖅᑐᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ 

ᐊᔪᕈᑎᓕᖕᓂᒃ ᐊᒻᒪᓗ 

ᐊᑦᑕᕐᓇᖅᑐᒨᑐᐃᓐᓇᕆᐊᓕᖕᓄᑦ ᐃᓕᓐᓂᐊᖅᑎᓄᑦ. 

ᓴᐱᓕᔪᐃᑦᑑᓂᖓ ᐃᑲᔪᓚᐅᖅᑐᖅ ᐊᒥᓱᓂᒃ 

ᐃᓕᓐᓂᐊᖅᑎᓂᒃ ᑲᔪᓯᓂᖃᑦᑎᐊᕐᓗᑎᒃ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ.  

 

ᐅᖃᖅᑏ, ᐸᓂᒐᓗ ᐃᑲᔪᖅᑕᐅᕐᔪᐊᓚᐅᕐᒥᔪᖅ ᒍᕋᐃᔅ 

ᐃᒃᐱᒍᓱᑦᑎᐊᕐᓂᖓᒍᑦ ᐊᒃᓱᕈᖅᖢᓂᓗ 

ᐃᖅᑲᓇᐃᔮᖃᓚᐅᕐᓂᖓᓄᑦ. ᐊᒥᓱᓄᑦ ᐊᕐᕌᒍᓄᑦ, 

ᒍᕋᐃᔅ ᐊᒻᒪᓗ ᒫᒡᒍᓚ ᕼᐊᕕᐅᔭᖅ, 

ᐱᓕᕇᓐᓇᐅᔭᖅᖢᓂ ᓄᓇᓕᖕᓂ 

ᐊᑭᓕᖅᓱᖅᑕᐅᓐᖏᑦᑐᓂ ᐱᓕᕆᔨᐅᕙᒃᑐᖅ, ᐊᒥᓱᓂᒃ 

ᓈᓴᕋᒃᓴᐅᖏᒻᒪᕆᒃᑐᓂᒃ ᐃᑲᕐᕋᓂᒃ 

ᐱᓕᕆᐊᖃᖃᑦᑕᓚᐅᖅᑐᖅ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᑦᑎᕙᓚᐅᖅᑐᖅ ᐊᔪᑲᑦᑕᖅᑏᑦ 

ᑲᑐᔾᔨᔨᖏᓐᓄᑦ. ᐸᓂᒃᑲ ᐱᓕᕆᐊᖃᕈᒪᓪᓚᕆᒃᖢᑎᒃ 

ᐃᓚᐅᖃᑕᐅᓚᐅᕐᒪᑕ ᑖᒃᑯᓄᖓ ᑲᑐᔾᔨᔨᓄᑦ.  

 

ᒍᕋᐃᔅ ᐊᒻᒪᓗ ᒫᒡᒍᓚ ᓴᓇᓚᐅᖅᓯᒪᔪᑦ 

ᐱᐅᔪᒻᒪᕆᐊᓗᖕᓂᒃ ᐃᓕᒌᑦ ᐊᓐᓄᕌᖏᖕᓂᒃ 

ᐃᓕᓐᓂᐊᖅᑎᓄᑦ ᐊᑐᖅᑕᐅᖃᑦᑕᖅᑐᑎᒃ. ᑮᓇᐅᔭᓂᒃ 

ᓄᐊᑦᑎᖃᑦᑕᖅᖢᑎᒃ ᖃᓄᐃᓕᐅᕈᑎᒃᓴᖏᓐᓄᑦ 

ᐊᒻᒪᓗ ᐊᐃᑉᐸᖃᖃᑦᑕᖅᖢᑎᒃ ᐊᓯᐊᓄᑦ ᓄᓇᓕᖕᓄᑦ 

ᐊᐅᓪᓚᕋᐃᒻᒪᑕ ᐃᓕᓐᓂᐊᖅᑏᑦ, 

ᐃᖅᑲᐅᒪᓇᑦᑎᐊᖅᑐᓄᑦ ᐱᓐᖑᐊᕆᐊᖅᑐᑎᓪᓗᒋᑦ 

ᐊᒻᒪᓗ ᐊᑭᑦᑐᕋᐅᑎᔭᖅᑐᖅᖢᑎᒃ. 

 

ᐅᖃᖅᑏ, ᒍᕋᐃᔅ ᕿᒪᐃᓯᒪᕗᖅ 

ᐃᖅᑲᐅᒪᒋᔭᐅᓂᐊᖅᑐᓂᒃ 

ᐃᒃᐱᒍᓱᑦᑎᐊᖃᑦᑕᓚᐅᕐᓂᖓᓂᒃ ᐊᒻᒪᓗ 

ᐱᓕᕆᐊᖃᐃᓐᓇᓚᐅᕐᓂᖓᓂᒃ ᓴᐱᓕᔪᐃᑦᑑᓪᓗᓂ.  

 

ᒪᓕᒐᓕᐅᖅᑎᐅᓪᓗᖓ ᖁᕐᓗᖅᑐᕐᒧᑦ, 

ᐊᑐᓕᖁᔨᓂᐊᕋᒪ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐋᖅᑮᖁᓗᒋᑦ 

ᐱᔾᔪᓯᐊᒃᓴᒥᒃ ᒍᕋᐃᔅ ᐃᖅᑲᐅᒪᔭᐅᖁᓪᓗᒍ 

ᐃᓕᓴᕆᔭᐅᒐᔭᕐᒪᑕ ᐃᓕᓐᓂᐊᖅᑏᑦ ᑕᐃᒫᔅᓴᐃᓐᓇᖅ 

ᐃᒃᐱᒍᓱᑦᑎᐊᓲᓂᒃ ᐱᓕᕇᓐᓇᖃᑦᑕᖅᑐᓂᒃ ᐊᓯᒥᓂᒃ 

ᑲᒪᑦᑎᐊᕈᓐᓇᖅᐸᒃᑐᓂᒃ ᒍᕋᐃᔅ 

ᖃᓄᐃᑦᑑᑎᐅᓚᐅᕐᓂᖓᓂᒃ ᐊᔾᔨᖃᖅᑐᓂᒃ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲ ᒍᕋᐃᔅ ᒥᐊᕆ 

ᕼᐊᐃᕼᐅᒃ-ᓂᑉᑕᓈᒃᑎᐊᕐᒥᒃ 

ᐃᖅᑲᐅᒪᑦᑎᐊᖁᓂᐊᕆᕙᒃᑲ. ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᒪᓕᒐᓕᐅᖅᑎ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 687 - 5(2): 

ᐱᒃᑯᒋᔭᐅᓂᖓ ᓇᑖᓐ ᒪᓂᓚᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᑉᓯ 

ᒪᓕᒐᓕᐅᖅᑎᐅᖃᑎᒋᔭᑉᓯ ᓄᓇᕗᒻᒥᐅᑕᐃᓪᓗ.  

 

(ᑐᓵᔨᑎᒍᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᐱᒋᕙᒌᕈᒪᓪᓗᒍ ᓂᕈᐊᖅᑎᒋᓯᒪᔭᕐᒪ ᐃᓚᖓᑦ, 

ᒥᔅᑕ ᓇᑖᓐ ᒪᓃᓚᖅ ᑕᓗᕐᔪᐊᕐᒥᐅᖅ. 

ᐅᖃᖅᑏ, ᓇᑖᓐ ᓂᕈᐊᖅᑕᐅᕋᑖᓚᐅᕐᒪᑦ 2020 

ᐱᔾᔪᓯᐊᖅᑖᓚᐅᖅᖢᓂ ᐱᓐᖑᐊᖅᑐᓕᕆᓂᕐᒧᑦ 

ᒥᐊᓂᖅᓯᓂᕐᒧᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐱᓐᖑᐊᖅᑐᓕᕆᓂᕐᒧᑦ ᓯᕗᓕᖅᑎᐅᔪᖅ ᐱᔾᔪᓯᐊᕐᒥᒃ. 

ᓇᑖᓐ ᐃᖅᑲᓇᐃᔭᓲᖅ ᑕᓗᕐᔪᐊᖅ ᓄᓇᓖᑦ 

ᒐᕙᒪᖓᓂᒃ ᐱᓐᖑᐊᖅᑐᓕᕆᔨᐅᓪᓗᓂ 

ᖃᐅᔨᒪᔭᐅᑦᑎᐊᖅᑐᓂᓪᓗ 

ᐱᓕᕆᕈᓘᔭᖃᑦᑕᕐᓂᖓᓄᑦ 

ᐱᓕᕆᐊᖃᐃᓐᓇᖅᖢᓂᓗ ᓄᓇᓕᐅᔪᒧᑦ. 

 

ᐅᖃᖅᑏ, ᐱᓐᖑᐊᖅᑐᓕᕆᔨᒃᑯᑦ 

ᒥᕐᖑᐃᖅᓯᕐᕕᓕᕆᔨᒃᑯᓪᓗ ᑲᑐᔾᔨᖃᑎᒌᖏᑦ 

ᓄᓇᕗᒻᒥ ᖃᑭᒍᑎᒃᓴᓕᐅᓐᖏᑦᑑᓪᓗᓂ 

ᐋᖅᑭᒃᑕᐅᓚᐅᖅᓯᒪᔪᖅ 2012-ᖑᑎᓪᓗᒍ. 

ᑲᑐᔾᔨᖃᑎᒌᖑᔪᖅ ᓯᕗᒃᑲᑕᖅᑕᐅᕗᖅ ᑲᑎᒪᔨᓄᑦ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐱᓕᕆᔨᐅᔪᑦ. 

ᑲᑐᔾᔨᖃᑎᒌᖑᔫᑉ ᐱᓇᓱᐊᒐᖓᑦ 

ᐃᑲᔪᖅᑐᐃᓇᓱᐊᖅᑐᖅ ᐋᓐᓂᐊᖅᑕᐃᓕᒪᖁᓪᓗᒋᑦ 

ᖃᓄᐃᑦᑕᐃᓕᓂᖏᓪᓗ ᐃᓄᐃᑦ, ᑲᑐᔾᔨᖃᑎᒌᖑᔪᑦ, 

ᐱᓐᖑᐊᖅᑐᓕᕆᔨᒻᒪᕆᐅᔪᓄᓪᓗ, ᓄᓇᓕᖕᓂᓗ 

ᑲᑐᔾᔨᖃᑎᒌᓄᑦ ᓄᓇᕗᒻᒥ. ᑲᑐᔾᔨᖃᑎᒌᖑᔪᑦ 

ᐊᐅᓚᑦᑎᓂᕐᒧᑦ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᓲᖑᕗᑦ 

ᓄᓇᓕᖕᓂ ᒐᕙᒪᓄᓪᓗ ᐱᔨᑦᑎᕋᖅᑎᓂᒃ.  

 

ᐅᖃᖅᑏ, ᑲᑐᔾᔨᖃᑎᒌᖑᔫᑉ ᐱᓐᖑᐊᖅᑐᓕᕆᓂᕐᒧᑦ 

ᓯᕗᓕᖅᑎᐅᓂᖅ ᐱᔾᔪᓯᐊᖅ ᐃᓕᓴᖅᓯᓲᖑᕗᖅ 

ᐱᓐᖑᐊᖅᑐᓕᕆᔨᐅᔪᓄᑦ ᐊᒃᓱᒻᒪᕆᐊᓗᒃ 

ᐃᑲᔪᕐᓂᖃᓲᖅ ᐱᕈᖅᐸᓪᓕᐊᓂᖓᓂᒃ ᐊᒻᒪᓗ 

ᐱᕙᓪᓕᐊᓂᖓᓂᒃ ᐱᓐᖑᐊᖅᑐᓕᕆᓂᕐᒥᒃ 

ᐱᔨᑦᑎᕋᓲᓂᒃ, ᐊᒻᒪᓗ ᐃᑲᔪᖅᑕᐅᑎᑦᑎᓇᓱᐊᓲᖅ 

ᐃᑲᔪᕈᓐᓇᕐᓂᖓᓂᒃ ᐃᖃᓕᐃᓕᓴᕐᓂᒃᑯᑦ 

ᖃᓄᐃᓕᐅᕐᓂᖏᓐᓄᑦ ᐱᓐᖑᐊᖅᑎᑦᑎᕙᒃᑐᓂᓪᓗ. 

ᑕᒪᒃᑯᐊ ᐱᖃᓯᐅᔾᔨᔪᑦ ᓯᕗᓕᖅᑎᐅᔪᑦ ᑲᒪᔩᑦ 

ᐱᓕᕆᐊᖓᓂᒃ ᐊᐅᓚᑦᑎᔩᑦ, ᐱᓐᖑᐊᖅᑐᓕᕆᔩᓪᓗ.  

 

ᐅᖃᖅᑏ, ᐅᐱᒍᓱᒃᐳᖓ ᐃᑲᔪᖅᑐᐃᔪᓐᓇᕋᒪ 

ᖃᓄᐃᓕᐅᕈᑕᐅᕙᓪᓕᐊᓲᓂᒃ ᐱᓕᕆᐊᕐᓂᓗ 

ᑲᔪᖏᖅᓴᐃᓲᑦ ᓄᓇᓕᖕᓂ 

ᐋᓐᓂᐊᖅᑕᐃᓕᒪᑎᑦᑎᓂᖃᓲᓂᒃ ᐊᒻᒪᓗ 

ᐋᓐᓂᐊᖅᑖᖅᑕᐃᓕᒪᔪᑎᒍᑦ 

ᐃᓅᓯᖃᖅᑎᐊᖅᑎᑦᑎᓇᓱᓲᓂᒃ.  

 

ᒪᓕᒐᓕᐅᖅᑎᐅᖃᑎᓕᒫᒃᑲ ᐅᐱᒋᕙᒌᖃᑎᒋᔪᒪᕙᒃᑲ 

ᓇᑖᓐ ᒪᓃᓚᕐᒥᒃ ᐱᕚᓪᓕᑦᑎᐊᓚᐅᕐᓂᖓᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᑭᖑᓪᓕᐅᓂᐊᖅᖢᑎᒃ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᒪᓕᒐᓕᐅᖅᑎ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 688 - 5(2): 

ᐃᓕᓴᕆᔭᐅᓂᖏᑦ ᐸᖅᓴᐃᔩᑦ ᕿᓂᖅᑏᓪᓗ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 

ᐅᓪᓗᒃᑰᖅᑲᒃᑲ.  

 

ᐅᓪᓗᒥ ᐃᓕᓴᖅᓯᒍᒪᒐᒪ ᐸᓐᓂᖅᑑᒥ ᑕᒫᓂ 

ᐅᐱᕐᖔᒥ ᐊᐅᔭᒧᑦ ᑎᑭᑦᑐᒍ ᑐᐊᕕᕐᓇᖅᑐᓕᕆᔨᒃᑯᑦ 

ᐊᔅᓱᐊᓗᑦᑕᐅᖅ ᐃᑲᔪᖃᑦᑕᖅᓯᒪᒻᒪᑕ ᐸᓐᓂᖅᑑᒥ. 

ᐱᓗᐊᖅᑐᒥᒃ ᖃᓄᐃᓐᓇᖅᑐᖃᓪᓚᕆᑦᑎᓪᓗᒍ 

ᕼᐊᒻᓚᒃᑯᑦ ᐊᓪᓚᕝᕕᖓᑦ 

ᐃᓄᖃᐃᓐᓇᑦᑎᐊᖃᑦᑕᓚᐅᕐᖓᑦ ᐅᓐᓄᐊᒧᓄᑦ 

ᑎᑭᑦᑐᒍ. 

 

ᑖᒃᑯᐊ ᐃᓕᓴᕆᔪᒪᒐᒃᑭᑦ ᑐᐊᕕᕐᓇᖅᑐᓕᕆᔨᒃᑯᑦ 

ᑲᑎᒪᔨᖏᑦ:  

 

 ᐲᐱᓕ ᖄᐱᒃ 

 ᐊᑕᒥ ᕖᕕ 

 ᓕᐅᐸ ᐊᒃᐸᓕᐊᓗᒃ 

 ᔭᐃᑯ ᐃᓱᓪᓗᑕᖅ 

 ᔫᑕᓯ ᐊᒃᐸᓕᐊᓗᒃ 

 ᐸᐅᓗᓯ ᐱᓱᒃᑎ 

 ᔨᐅᓗ ᑲᒃᑭᒃ  

 ᓖᓴ ᐃᓱᓪᓗᑕ 

 ᑎᒥᐅᓯ ᐃᕕᒃ 

 ᐋᓐᑎ ᐋᑯᓗᔾᔪᒃ 

 

ᐊᒻᒪᓗ ᐸᓖᓯᒃᑯᑦ ᐃᖅᑲᓇᐃᔭᖅᑎᖏᑦ 

ᐸᓐᓂᖅᑑᒦᑦᑐᐃᑦ ᐊᒻᒪᓗ ᑕᒫᓂ ᐃᖃᓗᓐᓂ 

ᐸᖅᓴᐃᔩᑦ ᐃᑲᔪᓚᐅᕐᒥᒻᒪᑕ ᕿᓂᖅᑕᐅᔪᖃᖅᑎᓪᓗᒍ 

ᑕᒫᓂ ᐊᑯᓐᓂᖓᓂ ᐸᓐᓂᖅᑑᖅ ᐊᒻᒪᓗ ᐃᖃᓗᐃᑦ. 

ᐊᒻᒪᓗ, ᒦᑲ ᒪᐃᒃ ᖁᔭᓐᓇᒦᕆᕙᕋ.. 

ᐊᒻᒪᓗ ᑕᐃᒃᑯᐊ ᑭᓐᖒᒪᒋᔭᐅᔪᖃᖅᑎᓪᓗᒍ 

ᐊᐅᓪᓚᓚᐅᖅᑐᐃᑦ ᐃᓕᓴᕆᔪᒪᒻᒥᒐᒃᑭᑦ ᑕᐃᒃᑯᐊ 

ᕼᐊᓕᕚᒃᔅᒥ ᖃᖓᑕᓲᒃᑯᑦ ᐊᒻᒪᓗ ᖁᓛᒎᓕᒃᑯᑦ. 

ᐅᑯᐊᑦᑕᐅᖅ ᐊᓯᐊᒍᑦ ᑐᐊᕕᕐᓇᖅᑐᖃᕐᒥᑎᓪᓗᒍ 

ᐱᓕᕆᓚᐅᕐᒥᔪᐃᑦ ᓴᐃᓚᓯ ᓇᐅᔪᖅ, ᑖᒥ ᓇᑲᓱᒃ, 

ᔫᓯᐱ ᕿᔪᒃᑖᖅ.  

 

ᐊᒻᒪᓗ ᑕᐃᒃᑯᐊ ᑕᐃᓐᖏᑕᕋᓗᐊᒃᑲ ᐅᐱᕐᖔᓂᑦ 

ᐊᐅᔭᒧᑦ ᑎᑭᑦᑐᒍ ᐃᑲᔪᕆᐊᖃᑦᑕᖅᐸᓚᐅᖅᑐᐃᑦ 

ᐊᓯᕙᖅᑎᓂᑦ ᐊᐅᓚᐅᑎᖏᑦ 

ᐱᐅᒍᓐᓃᖅᑐᖃᖅᑎᓪᓗᒍ ᐅᕝᕙᓗ 

ᐃᑲᔪᖅᑕᐅᔪᖃᕆᐊᖃᖅᑎᓪᓗᒍ ᐊᔅᓱᐊᓗᒃ 

ᑲᑐᔾᔨᖃᑎᒌᑦᑎᐊᓲᖑᖕᒪᑕ ᓄᓇᓖᑦ ᑕᕝᕘᓇ ᑖᒃᑯᐊ 

ᐃᓕᓴᕆᒃᑲᓐᓂᕈᒪᑐᐃᓐᓇᖅᑲᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᑭᖑᓪᓕᐅᓂᐊᖅᖢᓂ ᑐᓄᓂᕐᒧᑦ. ᒪᓕᒐᓕᐅᖅᑎ 

ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 689 - 5(2): 

ᑲᖏᖅᑐᒑᐱᒻᒥ ᖁᑦᑎᓂᖅᓴᓄᑦ 

ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥᑦᑕᐅᖅ ᓂᑯᕕᒍᑎᖃᖅᑐᖓ ᐅᐱᒍᓱᒍᒪᓪᓗᖓ.  

 

ᑕᐃᒪᐃᓛᒃ ᑕᒪᒃᑯᐊ ᐱᔭᕇᖅᐸᑦᑐᑯᓗᐃᑦ 

ᐃᓕᓐᓂᐊᖅᑐᑦ ᑭᒡᒐᑐᖅᑕᑎᓐᓂ ᐊᒥᓲᕙᒻᒪᑕ 

ᐅᐱᒋᖃᑦᑕᕆᐊᖃᖅᑐᑎᒍᓗ ᖃᐅᔨᒪᒐᑦᑕ ᑕᒪᒃᑯᐊ 

ᐱᓕᕆᔨᒃᓴᐅᒻᒪᑕ ᐅᕙᑦᑎᓐᓄᑦ 

ᑭᖑᕝᕕᐅᑎᔪᒃᓴᐅᓪᓗᑎᑦ ᐃᓚᖏᑦ ᓇᓗᓇᓐᖏᑦᑐᖅ 

ᑕᒪᒃᑯᓂᖓ ᐃᓕᓐᓂᐊᖅᑕᒥᓂᒃ 

ᐱᔭᕇᖅᓯᒪᓕᕋᐃᒐᒥᒃ. 

 

ᐃᓕᓴᕆᔪᒪᔭᒃᑲ ᐅᑯᐊ ᑲᖏᖅᑐᒑᐱᖕᒥ 

ᐱᔭᕇᓚᐅᖅᑐᑦ ᐃᓕᓐᓂᐊᖅᑕᒥᓂᒃ 

ᐊᔾᔨᐅᑦᓯᐊᓐᖏᑐᒃᑯᑦᑕᐅᖅ ᐊᐅᓚᓂᖃᓚᐅᖅᑑᒐᓗᐊᑦ 

ᐃᓕᓴᕆᔭᐅᑎᓪᓗᒋᑦ ᑕᒪᓐᓇ ᐊᑐᖅᑕᐅᔪᖅ ᐅᓪᓗᒥ 

ᐱᔾᔪᑎᖏᓪᓗᒍ ᓄᕙᓐᓇᕐᔪᐊᖅ 

ᐊᔾᔨᐅᑦᓯᐊᓐᖏᑦᑐᒃᑯᑦ ᑕᒪᒃᑯᐊ 

ᐱᓕᕆᖃᑦᑕᖅᓯᒪᒻᒪᑕ. 

 

ᑕᐃᒪ ᑕᒫᓂ ᐊᕐᕌᖑᒥ ᐅᐱᕐᖔᖅ 

ᐱᔭᕇᖅᑐᖃᓚᐅᕐᖓᑦ ᑲᖏᖅᑐᒑᐱᖕᒥ 

ᐃᓕᓐᓂᐊᕇᖅᑐᑯᓗᐃᑦ ᑖᒃᑯᐊ 7-ᖑᓪᓗᑎᒃ. 

ᒪᒥᐊᓇᐅᒐᓗᐊᖅ ᐊᑎᖏᑦ ᑕᐃᑦᑎᐊᕐᓂᓐᖏᑯᒃᑭᑦ 

ᒪᒥᐊᑉᐸᒌᖅᐳᖓ ᑖᒃᑯᐊ ᐊᑎᖏᑦ ᑕᐃᓗᒋᑦ. 

ᐅᑯᐊᖑᔪᑦ ᐱᔭᕇᓚᐅᖅᑐᑦ:  

 

 ᕉᔅᒥᐊᕆ ᐋᕆᐊᒃ  

 ᐋᓐᔨ ᐃᓪᓚᐅᖅ 

 ᒍᕋᐃᔅ ᓇᕿ ᔭᐃᐴᑎ 

 ᓛᓇ ᑕᓱᒐᑦ 

 ᐋᓐᑐᕋᐃ ᔪᐊᓇᓯ  

 ᔭᐃᓴᓐ ᑯᐊᑲᒃ 

 ᐊᐃᐱᓕ ᐸᓂᐊᖅ 

 

ᑖᒃᑯᐊ ᐱᔭᕇᓚᐅᖅᑐᑦ ᑲᖏᖅᑐᒑᐱᖕᒥ 

ᐃᓕᓐᓂᐊᖅᑕᒥᓂᒃ. ᖃᐅᔨᒪᓂᐊᓕᕆᕗᒍᑦ ᑕᐃᒃᑯᐊ 

ᑕᐃᒪ ᐱᔭᕇᓚᐅᖅᑐᑦ ᓇᒧᑦ 

ᐃᓕᓐᓂᐊᕆᐊᒃᑲᓐᓂᕈᒪᒍᑎᑦ 

ᐃᓱᒪᖅᓱᕐᓂᐊᓕᕐᒥᒻᒪᑕ. ᑕᒪᒃᑯᐊ ᐅᐱᕆᖃᑦᑕᕐᓚᕗᑦ 

ᐱᔭᕇᖅᑐᑯᓗᐃᑦ ᐃᓕᓐᓂᐊᕇᖅᑕᒥᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ 

ᖃᒪᓂᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 690 - 5(2): 

ᐱᒃᑯᒋᔭᐅᓂᖏᑦ ᒥᑦᑎᒪᑕᓕᒻᒥ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐃᓱᓕᒃᓯᔪᐃᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᖅᑲᑎᒃᑲ 

ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑏ, ᐅᓪᓗᒥ ᖁᕕᐊᓱᑦᑎᐊᖅᖢᖓ ᓂᑯᕕᑦᑐᖓ 

ᐅᐱᒍᓱᒍᒪᓪᓗᖓ ᒥᑦᑎᒪᑕᓕᖕᒥ ᐃᓕᓐᓂᐊᓚᐅᖅᑐᑦ 

ᐱᔭᕇᖅᓯᓚᐅᖅᑐᑦ ᐊᕐᕌᒎᖕᓂᒃ ᒪᕐᕉᖕᓂᒃ 

ᐃᓕᓐᓂᐊᖅᖢᑎᒃ ᐊᕙᑎᓕᕆᓂᕐᒥᒃ ᑕᐃᑲᓂ 

ᓄᓇᑦᑎᓐᓂ ᐃᓕᓐᓂᐊᕐᓂᐅᓚᐅᖅᑐᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᔪᖓ 

ᐱᔭᕆᐊᑐᖕᒪᑦ ᐊᖏᕐᕋᒥ ᐃᓕᓴᐅᓯᕆᖃᑦᑕᕋᓱᐊᕐᓗᓂ 

ᐊᒻᒪᓗᑦᑕᐅᖅ ᓄᑕᖅᑲᓂᒃ ᐊᓯᖏᓐᓂᒡᓗ 

ᐃᓚᒋᔭᐅᔪᓂᒃ ᐸᖅᑭᒃᓯᓐᓈᕋᓱᐊᖅᖢᓂ. ᐅᖃᖅᑏ, 

ᐊᒃᓱᕈᖅᖢᑎᒃ ᐃᖅᑲᓇᐃᔮᖃᖃᑦᑕᓚᐅᕐᓂᖏᑦ 

ᐊᒻᒪᓗ ᐃᑲᔪᖅᑐᖅᑕᐅᓪᓗᑎᒃ ᐱᔭᕇᕋᐃᕋᒥᒃ 

ᐊᑐᖅᑕᕕᓂᕆᓪᓗᒋᑦ ᐊᑑᑎᖃᑦᑎᐊᓚᐅᖅᐳᑦ. 

 

ᐅᖃᖅᑏ, ᓄᕙᒡᔪᐊᕐᓇᖅ-19 

ᐊᐃᑦᑑᑖᓘᖃᑦᑕᖅᑎᓪᓗᒍ ᐊᒃᑐᐃᓂᖃᓚᐅᕐᒪᑦ 

ᐊᕙᑎᓕᕆᓂᕐᒧᑦ ᐃᓕᓐᓂᐊᒐᒃᓴᒥᒃ ᒥᑦᑎᒪᑕᓕᖕᒥ 

ᐊᒻᒪᓗ ᐃᓕᓐᓂᐊᖅᑏᑦ ᐃᓕᓐᓂᐊᕇᕆᐊᖃᓚᐅᖅᑐᑦ 

ᐃᓕᓐᓂᐊᒐᒃᓴᖏᓐᓂᒃ ᐊᖏᕐᕋᖅᓯᒪᓗᑎᒃ. 

 

ᐅᖃᖅᑏ, ᐃᓕᓐᓂᐊᕇᓚᐅᖅᑐᑦ ᐅᑯᐊᖑᕗᑦ:  

 

 ᐋᓐᓄᓘ ᔪᕌᓐᑯ 

 ᑭᓕᐅᕋ ᕿᓕᖅᑎ  

 ᑯᕆᔅᑎᐊᓐ ᒥᖅᑯᓵᖅ  

 ᑖᓂᐊᓕ ᐃᐱᖅ-ᐃᓄᐊᕋᖅ  

 ᔨᒥ ᐱᑦᓯᐅᓛᖅ 

 ᔮᓇᑕᓐ ᐱᑦᓯᐅᓛᖅ  

 ᑭᐊᓐ ᐋᕆᐊᒃ 

 ᓕᐊᓐ ᐊᕐᓇᑦᑎᐊᖅ  

 ᓅᓂ ᔮᓂ ᐱᐅᒑᒃᑐᐊᓗᒃ  

 ᑕᐱᓴ ᑲᓴᕐᓇᒃ 

 ᑎᐅᕆ ᖁᐊᕋᖅ  

 ᑕᐃᓴᓐ ᐊᕐᓇᑦᑎᐊᖅ  

 

ᖁᔭᓐᓇᒦᕈᒪᕙᒃᑲ ᒥᑦᑎᒪᑕᓕᖕᒥ ᐃᓕᓴᐃᔩᑦ ᑭᐅᕋᓐ 

ᓄᑕᕋᖅ ᐊᒻᒪᓗ ᐊᐃᑉᐸᖏᑦ ᐃᓕᓴᐃᔨᐅᕙᒃᑐᑦ 

ᐃᓕᓐᓂᐊᒐᒃᓴᒥᒃ.  

 

ᑕᒪᐃᓐᓂᒃ ᐱᔭᕇᓚᐅᖅᑐᑦ ᐱᓕᕆᑦᑎᐊᖁᕙᒃᑲ 

ᓯᕗᓂᒃᓴᒥᒃ ᖃᓄᐃᓕᐅᕐᓂᐊᖅᑎᓪᓗᒋᑦ. 

ᒪᓕᒐᓕᐅᖅᑎᐅᖃᑎᓕᒫᒃᑲᓗ 

ᐅᐱᒋᕙᒌᖃᑎᒋᔪᒪᕙᒃᑲ ᐃᓕᓐᓂᐊᖅᑎᓂᒃ 

ᐱᔭᕇᓚᐅᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ ᑕᒪᒃᑯᐊ 

ᐃᓕᓐᓂᐊᖅᑕᒥᓂᒃ ᐊᓂᒎᑎᖃᑦᑕᖅᑐᐊᐲᒃ ᓄᓇᕗᒻᒥ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓪᓗᐊᖅ. 

ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 691 - 5(2): 

ᑎᑭᕌᕐᔪᐊᒥ ᖁᑦᑎᓂᖅᓴᓄᑦ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. 

ᐅᖃᖅᑎᑦᓯᔩ, ᓯᕗᓪᓕᖅᐹᒥᒃ ᐅᑯᐊ 

ᐃᓕᓐᓂᐊᕌᓂᖃᑕᐅᓚᐅᖅᑐᑦ ᑎᑭᕋᓪᔪᐊᕐᒥᐅᑦ 

ᐅᐱᒍᖢᐊᖅᖢᒋᑦ ᓂᑯᕕᒃᑐᖓ. ᐅᑯᐊᖑᕗᑦ:  

 

 ᐋᒻᐳ ᓵᑉ  

 ᐊᐃᒪᔅ ᕗᐃᓯ  

 ᓲᕙᓚᐃ ᓇᑖᖅ  

 ᕆᐊᓇᐃ ᐅᑲᓕᖅ  

 ᕆᑭ ᐅᑲᓕᖅ  

 ᑲᐃᑎ ᐊᒥ’ᓈᖅ  

 

ᐅᖃᖅᑎᑦᓯᔩ, ᑖᒃᑯᐊ ᐊᕐᕕᓂᓖᑦ ᐃᓕᓐᓂᐊᕌᓂᒃᑐᑦ 

ᑎᑭᕋᓪᔪᐊᕐᒥᐅᑦ ᐅᐱᒋᕙᒃᑲ. 

 

ᑭᓯᐊᓂᑦᑕᐅᖅ ᐊᐱᖅᑯᑎᒃᓴᐅᔪᓂᒃ 

ᐃᓱᒫᓘᑕᐅᔪᓂᓪᓗ ᐱᑕᖃ’ᒪᑦ ᐊᒥᓱᓂᒃ 

ᐃᓕᓐᓂᐊᕐᓂᖅ ᑕᒪᓐᓇ ᐃᓱᒪᒋᑉᓗᒍ 

ᓄᕙᒡᔪᐊᖅᑐᓕᕆᓂᖅ ᑲᓇᑕᐅᑉ ᐃᓗᐊᓂ 

ᐱᓕᕆᐊᖑᑦᑕᖅᑎᖦᖢᒍᓗ. ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᖅᑎᑦᓯᔨᐅᔪᑦ ᐊᒻᒪᓗ ᐊᓯᖏᑦ 

ᐃᓕᓐᓂᐊᓪᕕᖕᒥ ᑲᑎᒪᔨᐅᔪᓪᓘᓐᓃᑦ 

ᐱᓕᕆᔨᐅᔪᓪᓘᓐᓃᑦ 

ᐃᓱᒫᓘᑎᒃᓴᖃᖅᐳᑦ ᐊᐱᖅᑯᑎᒃᓴᖃᖅᐳᑦ ᐊᒥᓱᓂᒃ. 

ᑕᒪᓐᓇ ᐱᔾᔪᑎᒋᖦᖢᒍ ᖁᕕᐊᓱᓚᐅᖅᐳᒍᑦ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑮᓚᐅᖅᑎᓪᓗᒋᑦ ᔪᓚᐃᒥ 

ᐸᕐᓇᐅᒐᓕᐊᕆᓯᒪᔭᕐᒥᓂᒃ ᐅᑦᑯᐃᖅᐸᓪᓕᐊᓂᕐᒧᑦ 

ᐃᓕᓐᓂᐊᕐᕖᑦ ᐅᑦᑯᐃᕐᓂᖏᑦ ᖃᓄᐃ’ᓂᐊᕐᒪᖔᑕ 

ᐅᓂᒃᑳᖅᓯᒪᖦᖢᓂ ᐸᕐᓇᐅᒐᐅᑉ ᐃᓗᐊᓂ. 

 

ᒪᓕᒐᓕᐅᖅᑎᑐᐃᓐᓇᐃᑦ ᑎᑎᖅᑲᑎᒍᑦ 

ᐊᐱᖅᓱᓕᓚᐅᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ, ᒪ’ᓈᖅᓯᒪᕙᕗᑦ ᑭᐅᑦᓯᐊᓚᐅ’ᒪᑕ, 

ᑭᐅᑦᓯᐊᓚᐅᕐ’ᒪᓂᓛᒃ ᒥᓂᔅᑕ ᑎᑎᖅᑲᒥᒃ 10-ᓂᒃ 

ᒪᑉᐱᒐᓂᒃ ᑕᑭᔪᑉᐹᓗᖕᒥᒃ ᑎᑎᖅᑲᒥᒃ 

ᐊᐅᓪᓚᐃᕝᕕᒋᓚᐅ’ᒪᑎᒍᑦ ᑖᑉᑯᐊ 

ᐊᐱᖅᑯᑎᒃᓴᕆᓚᐅᒐᕗᑦ ᑭᐅᑉᓗᓂᒋᑦ. ᑭᓯᐊᓂ ᓱᓕ 

ᐃᓚᖏᑦ ᑐᑭᓯᓐᓇᖅᓯᑎᑕᐅᑦᓯᐊᑲᓐᓂᕆᐊᖃ’ᒪᑕ 

ᐅᖃᖅᑎᑦᓯᔩ, ᐊᖓᔪᖅᑳᑦ ᓱᓕ ᒫᓐᓇ 

ᐊᐱᖅᑯᓯᒃᓴᖃ’ᒪᑕ ᐊᒻᒪ ᐃᓕᓐᓂᐊᖅᑎᑦᓯᔩ ᑕᒪᓐᓇ 

ᐅᓗᕆᐊᓇᖅᑐᒥᓯᐅᑦᑕᐃᓕᑎᑦᓯᓂᖅ 

ᐃᒃᐱᒋᔭᐅᒐᓗᐊᖅᖢᓂ.  

 

ᑭᓯᐊᓂᑦᑕᐅᖅ ᓄᑕᖅᑲᑦ ᐃᓕᓐᓂᐊᕐᒪᑕ ᒪᒃᑯᒃᑐᑦ 

ᐃᓕᓐᓂᐊᕆᐊᖃᕐᓂᖏᑦᑕᐅᖅ ᐃᑉᐱᒋᔭᐅᒻᒫᖅᖢᓂ. 

ᑕᒪᓐᓇ ᐊᑯᓐᓂᖓᒍᑦ ᐊᐅᓪᓛᕐᓂᓗᒋᐊᖃᕐᓂᐊᕋᑉᑕ 

ᐃᓕᓐᓂᐊᕐᓂᖅ ᑕᐅᑐᖦᖢᒍ ᖃᓄᖅ ᓱᓇᓂᒃ 

ᓇᓗᓇᐃᔭᐃᒃᑲᓐᓂᖅᑑᑉᓗᐊᓐᖏᒻᒪᖔᑦ ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ 

ᐊᐱᖅᑯᑎᒃᓴᖃᓪᕕᒋᐊᕐᓂᐊᕋᑉᑯ ᐅᐊᑦᓯᐊᕈ 

ᐱᕕᖃᓕᕈᒪ ᑕᒪᓐᓇ ᐱᔾᔪᑎᒋᓪᓗᒍ. ᒪ’ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 692 - 5(2): 

ᐃᖃᓗᑦᑑᑦᑎᐊᒥ ᖁᑦᑎᓂᖅᓴᓄᑦ 

ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓂᑯᕕᑦᑐᖓ ᐅᐱᒍᓱᑦᑐᖓ ᐅᐱᒋᒍᒪᒐᒃᑯ 

ᖁᕕᐊᒋᔪᒪᒐᒃᑭᑦ ᖁᑦᑎᓂᖅᓴᒥᒃ ᐃᓕᓐᓂᐊᕐᕕᖕᒥ 

ᐱᔭᕇᖅᑐᐃᑦ ᐅᕙᖓ ᓂᕈᐊᖅᑕᐅᓯᒪᕕᖓᓂ 

ᐃᖃᓗᒃᑑᓯᐊᕐᒥ ᑭᓪᓕᓂᖅ ᐃᓕᓴᕕᖓᓂ. 

 

ᐃᓕᓐᓂᐊᖅᑎᓕᒫᑎᑐᑦᑕᐅᖅ ᓄᓇᕗᒻᒥ 

ᐱᒡᒐᓇᖅᑐᖅᓯᐅᓚᐅᕐᒥᔪᑦᑕᐅᖅ ᓄᕙᖕᓇᕐᔪᐊᒧᑦ 

ᓯᓚᕐᔪᐊᕐᒧᑦ ᑎᑭᑦᑐᐊᓘᒻᒪᑦ. ᑖᒃᑯᐊ ᐱᔭᕇᖅᑐᐃᑦ 

ᑲᔪᓯᑦᑎᐊᖁᓪᓚᕆᒃᐸᒃᑲ. ᓯᕗᓂᕆᓂᐊᖅᑕᖏᖕᓂ 

ᐱᒐᓱᖃᑦᑕᕐᓂᐊᖅᑕᖏᖕᓂᑦ. ᑖᒃᑯᐊ ᐱᔭᕇᖅᑐᐃᑦ 

ᐅᑯᐊ:  

 

 ᒦᑲ ᓄᕼᐊᐅᑦᑐᖅ  

 ᕆᐊ ᐃᒃᐸᑲᕼᐊᒃ  

 ᐋᓂ ᐅᔭᒡᔪᐊᖅ 

 ᑯᕆᔅᑎᓐ ᐲᑕᓴᓐ  

 ᓯᓐᑭᐅᕐ ᓚᐃᔪᓪ 

 ᑎᐊᒃᑐᕐ ᒪᓂᒡᔪᕙᓇ  

 ᔩᓂ ᕿᔪᐊᐱᒃ 

 ᓂᑯᓚᒃ ᐃᒃᐸᑯᕼᐊᒃ  

 ᐲᑕ ᓄᐊᒪᓐ ᐃᕙᓕᒃ 

 ᓯᑦᓂᐊ ᐊᑖᑕᕼᐊᒃ 

 ᐋᓐᑎ ᐊᖑᑎᓐᖑᕐᓂᖅ  

 ᓯᐊᕈ ᐊᖑᓛᓕᒃ 

 ᑯᐊᐸᓐ ᑭᓕᓐᑭᓐᕘᒡ  

 ᑏᓐ ᐃᕕᑕᓕᒐᖅ  

 ᑕᐃᔪᓪ ᐃᐱᓛᓐ 

 

ᐊᒻᒪ ᐅᐱᒋᕐᔪᐊᕈᒪᔭᕋ ᑕᐃᓐᓇ ᐊᑕᐅᓯᖅ 

ᐊᒃᑐᐃᓯᒪᔪᕐᔪᐊᕌᓗᒃ ᐅᕙᖓ ᐃᓅᓯᖓᓂᒃ ᐃᕐᖑᑕᕋ 

ᑭᐅᓪᕕᓐ ᐃᖃᓪᓗᐊᖅ. ᑕᐃᓐᓇ ᐱᔭᕇᓚᐅᕐᖓᑦ 

ᒪᕐᕉᖕᓂᒃ ᐊᕐᕌᒎᖕᓂᒃ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑕᖏᓐᓂᒃ.  

 

ᑖᒃᑯᐊ ᐃᓕᓐᓂᐊᖅᑐᒥᓂᓕᒫᑦᑎᐊᑦ 

ᑕᑯᓐᓈᕐᓂᐊᕋᒃᑭᑦ ᓇᒧᓐᖓᐸᓪᓕᐊᓂᐊᕐᒪᖔᑕ. 

ᐅᕙᖓ ᐃᒃᓯᕙᐅᑕᖓᓅᖅᑐᖃᓛᖅᑐᓴᐅᖕᒥᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦᑕᐅᖅ 

ᑕᐅᕙᓂ ᐃᖃᓗᒃᑑᑦᓯᐊᕐᒥ ᑲᔪᓯᔪᕕᓃᑦ. ᐃᓛᒃ 

ᐊᓂᒎᑎᔪᕕᓃᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ ᐊᒻᒪᓗ 

ᑭᖑᓪᓕᐅᓂᐊᖅᑐᓂ ᒪᓕᒐᓕᐅᖅᑎ ᑯᓱᒐᖅ. 

ᒪᓕᒐᓕᐅᖅᑎ ᓯᒪᐃᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 693 - 5(2): 

ᐱᓐᖑᐊᖅᑐᓕᕆᓂᖅ 

ᑭᐱᓐᖑᐃᔭᖅᑐᓕᕆᓂᕐᓗ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᖃᑦᑎᐊᖁᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᐃᖅᑲᓇᐃᔭᖅᑎᖏᑦ 

ᒪᓕᒐᓕᐅᕐᕕᒻᒥ ᑐᓵᔨᖏᓪᓗ. ᐅᓪᓗᒥ ᐊᑕᐅᓯᕐᒥᒃ 

ᑕᖃᐃᖅᓯᑦᑎᐊᓚᐅᖅᑐᔅᓴᐅᒐᓗᐊᖅᑯᓯ. ᓯᕙᑖᕐᕕᒻᒥ 

ᑲᑎᒪᓚᐅᕐᒥᒐᑦᑕ ᐃᖅᑲᓇᐃᔭᖅᑏᓪᓗ 

ᐃᖅᑲᓇᐃᔭᖅᑐᑎᑦ ᖁᔭᒋᔭᕗᓂᓛᒃ. 

 

ᐅᖃᖅᑏ, ᐃᔨᕋᖅᑑᑕᐅᓐᖏᒻᒪᑦ 

ᐊᓂᐊᑦᑎᕕᖃᕆᐊᖃᖅᑐᐃᓐᓇᐅᓲᖑᒐᑦᑕ 

ᓱᑲᖓᓗᐊᓕᕈᑦᑕ ᖃᓱᓴᕈᑎᔅᓴᒥᒃ ᐊᒻᒪ ᖃᓄᖅ, 

ᑎᒥᒃᑯᑦ ᐱᐅᔪᒃᑯᑦ ᐱᑕᖃᕆᐊᖃᕐᖓᑦ. 

ᐱᔭᕆᐊᑭᓐᓂᖅᐹᖑᔪᖅ ᐃᖃᐃᓕᓴᖃᑕᐅᒐᓱᓐᓂᕐᒥ. 

ᐅᓪᓗᒥ ᑕᕝᕙ ᐱᖃᑕᐅᒋᐊᖃᓪᓚᕆᒃᑲᐃᓛᒃ ᐅᓪᓗᒥ. 

ᑭᒃᑯᑐᐃᓐᓇᐃᑦ ᐊᐅᓚᔭᑦᑎᕈᓘᔭᖃᑦᑕᕆᐊᖃᕐᖓᑕ 

ᑎᒥᒧᑦ ᐱᐅᔪᕕᔾᔪᐊᕌᓘᒻᒪᑦ ᐃᓅᓯᖃᑯᑖᓐᓇᖅᑐᓂᓗ.  

 

ᐅᖃᖅᑏ, ᑕᒪᓐᓇ ᖁᓚᕐᓇᐃᓇᖅᑐᐊᓘᑎᓪᓗᒍ 

ᐋᓐᓂᐊᕐᓈᓗᒃ ᓯᐊᒻᒪᖅᓯᒪᔪᐊᓗᒃ ᐊᒻᒪ 

ᐊᖏᖅᓯᒪᑐᐃᓐᓇᖅᕈᔪᓕᕐᒥᒐᑦᑎᒍᑦ ᖃᓅᒻᒪᖔᖅ. 

ᑕᐃᒪ ᓯᕗᓂᕆᓂᐊᖅᑕᑎᓐᓂᒃ ᓄᓇᕗᒻᒥᐅᑕᐃᑦ 

ᐊᑦᑕᓇᓐᖏᑦᑐᑯᓗᒻᒥᒃ ᐃᖃᐃᓕᓴᕐᓂᕐᒥᒃ 

ᐅᐸᒍᑎᒍᓐᓇᖃᑦᑕᕆᐊᖃᕐᖓᑕ. ᑕᐃᒪ 

ᐅᑭᐅᑯᑖᒑᓘᓐᓂᐊᕐᒥᑎᓪᓗᒍ 

ᐊᓂᐊᑦᑎᕕᖃᕆᐊᖃᕐᓂᐊᕐᖓᑕ ᓱᑲᖓᓂᕐᒥᓂᒃ. 

 

ᐅᖃᖅᑏ, ᑕᐃᒪᐃᓕᓚᐅᕐᓗᖓ, ᓈᒻᒪᓈᓕᖅᑲᑦ 

ᒥᓂᔅᑕᖓᑦ ᓄᓇᓕᓐᓂ ᒐᕙᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐊᐱᖅᓱᕐᓂᐊᕋᒃᑯ ᓇᓗᓇᐃᖅᓯᖁᓗᒍ ᖃᓄᖅ 

ᓄᓇᕗᑦ ᑲᒪᒐᓱᓐᓂᐊᕐᒪᖔᖅ ᓄᕙᓐᓇᕐᔪᐊᕐᒥ 

ᑕᖅᑭᓂᒃ ᐊᒡᒋᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, 

ᒪᓕᒐᓕᐅᖅᑎ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 694 - 5(2): 

ᖁᕕᐊᓲᑕᐅᓂᖓ ᐄᕗ ᐊᐃᕈᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᐊᐱᖅᑯᑎᑎᑦ 

ᑭᐅᒍᓐᓇᑦᑎᐊᓛᖅᑕᒃᑲ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓂᑯᕕᑦᑐᖓ 

ᐅᓂᑉᑳᕌᕐᔪᒍᒪᑉᓗᖓ ᑲᖏᖅᖠᓂᕐᒥ ᐃᑉᐸᒃᓵᓂᓵᖅ 

ᐃᓚᐃᓚᐅᕐᒥᒐᑉᑕ ᑲᖏᖅᖠᓂᕐᒥ 

ᑐᓐᖓᑦᑎᒻᒪᕆᐊᓗᒋᓚᐅᖅᑕᑉᑎᒻᓂ 

ᓯᕗᓕᖅᑎᒻᒪᕆᐊᓗᒋᓚᐅᖅᑕᑉᑎᒻᓂᒃ. ᐃᓅᖃᑎᒥᓂᒃ 

ᓯᕗᓪᓕᐅᔾᔩᓐᓇᖅᐸᓚᐅᖅᑐᖅ ᐃᑲᔪᕋᓱᒃᖢᓂᓗ. ᐃᕗ 

ᐊᐃᕈᑦ ᐃᓚᑯᓗᖏᑦ ᐃᓱᒪᒋᔭᕗᑦ ᐅᖃᖅᑎᑦᓯᔩ. 

 

ᐃᕗ ᐊᐅᓚᔨᒐᑉᑯ ᒪᐃᔭᐅᑎᓪᓗᒍ ᑲᖏᖅᖠᓂᕐᒥ. 

ᐃᓕᕋᓇᖅᑑᔭᖅᐸᓚᐅᖅᓯᒪᔪᖅ ᓱᓇᐅᒡᕙ 

ᐃᓕᕋᓇᓐᖏᑦᓯᐊᖅᑐᕕᓂᐅᒐᓗᐊᖅ ᒪᒃᑯᓚᐅᕋᑉᑕ. 

ᐊᓪᓛᑦ ᐅᖃᖅᑎᑦᓯᔩ, ᒪᐃᔭᐅᑎᓪᓗᒍ ᑲᖏᖅᖠᓂᕐᒥ 

ᑕᐃᑉᓱᒪᓂ ᓰᐲᓰᒥ ᓴᓇᓪᓗᖓ, ᓯᕗᓪᓕᖅᐹᑦᓯᐊᒥᒃ 

ᐊᐱᖅᓱᕆᐅᓚᐅᖅᓯᒪᒐᑉᑯ ᓰᐲᓰ 

ᐅᑦᑯᐃᕆᐊᓪᓚᑦᑖᖅᑎᓪᓗᒍ ᔪᓚᐃ 16-

ᖑᓚᐅᖅᓯᒪᔪᖅ ᑕᐃᑉᓱᒪᓂ 1979. 

ᐊᐱᖅᓱᓚᐅᖅᓯᒪᔭᕗᑦ ᑦᓯᐊᓪᕐᖑᕐᓗ ᑖᓐᓇ 

ᒪᐃᔭᒋᔭᕗᑦ, ᒪᐃᔭᒋᓚᐅᖅᓯᒪᔭᕗᑦ ᑕᐃᑉᓱᒪᓂ ᐃᕗ. 

ᓯᕗᓕᖅᑎᑦᓯᐊᕙᒻᒪᕆᐊᓘᓚᐅᖅᑐᖅ. 

ᑐᑭᓯᐅᒪᑦᓯᐊᓚᐅᖅᑐᖅ ᓄᓇᓕᐅᑉ 

ᐱᔭᕆᐊᖃᖅᑕᖏᓐᓂᒃ ᐊᒻᒪ ᓄᓇᖅᑲᑎᒥᓂᒃ.  

 

ᐊᓪᓛᑦ, ᐅᖃᖅᑎᑦᓯᔩ, 

ᓯᕗᓪᓕᖅᐸᐅᖃᑕᐅᑦᓯᐊᓚᐅᖅᓯᒪᔪᖅ ᑕᐃᑉᓱᒪᓂ 

ᐃᓄᐃᑦ ᓇᖕᒥᓂᖃᕆᐊᓪᓚᑦᑖᖅᑎᓪᓗᒋᑦ. ᑖᒻᓇ 

ᒪᓕᒐᒃᓴᐅᓚᐅᖅᑐᖅᑕᐅᖅ ᑕᐃᑲᓂ ᑲᖏᖅᖠᓂᕐᒥ 

ᐃᖅᑲᐅᒪᔭᐃᑦᑕᐅᖅ ᔮᒪᕼᐊᒥᒃ 

ᓂᐅᕕᐊᒃᓴᖃᖅᐸᓚᐅᕐᒪᑦ ᓯᑭᑑᓂᒃ ᓯᑭᑑᖑᓐᖏᑦᑐᑦ 

ᐃᓛᒃ ᔮᒪᕼᐊᓂᒃ. ᑖᓐᓇ ᐃᖏᕐᕋᓚᐅᖅᓯᒪᔪᖅ 

ᑕᒪᐅᓇ ᑭᕙᓪᓕᕐᒥᓗᒃᑖᖅ ᕿᑎᕐᒥᐅᓂ, 

ᕿᑭᖅᑖᓗᖕᒥ ᐃᖏᕐᕋᔭᓚᐅᖅᓯᒪᔪᖅ ᑕᐃᑉᓱᒪᓂ. 

ᑖᑉᑯᓂᐊ ᔮᒪᕼᐋᓂᒃ ᑕᑯᒃᑎᑖᕆᔭᖅᑐᖅᖢᑎᒃ. ᑖᒻᓇ 

ᓇᖕᒥᓂᕆᔭᖓᑦ ᐊᑯᓂᐊᓗᒃ ᐃᖏᕐᕋᓚᐅᖅᑐᖅ. 

ᑖᒻᓇ ᐱᓕᕆᓯᓐᓈᑦ ᐱᓕᕆᐊᖃᓚᐅᕆᕗᖅᑕᐅᖅ 

ᑕᒪᒃᑯᓂᖓ ᐅᖁᒪᐃᑦᑐᓂᒃ ᓄᓇᒃᑰᕈᑎᓂᒃ 

ᓈᕕᒃᑕᖅᑐᓂᖅ ᐳᐊᕐᕆᑎᓕᖕᓂᒃ ᐊᑐᖅᖢᑎᒃ, 

ᐃᒡᓗᒃᓴᓂᓪᓗ ᓴᓇᕙᓪᓕᐊᖦᖤᕋᓗᐊ 

ᐊᑉᖁᓯᐅᖅᖢᑎᒡᓗ.  

 

ᓄᖅᑲᖓᓐᖏᑦᓯᐊᓚᐅᖅᓯᒪᒧᖅ ᐃᕗ ᑕᒪᒃᑯᓂᖓ 

ᐱᓕᕆᐊᖃᖅᑎᓪᓗᒍ. 

ᐊᖑᓇᓱᒃᑎᒻᒪᕆᐊᓘᓚᐅᖅᖢᓂᓗ. ᒪᖃᐃᒃᑳᖓᑦ 

ᑐᓴᕐᓇᖅᐸᓚᐅᓐᖏᑦᑐᖅ ᓂᐅᕕᐊᒃᓴᖃᖅᑐᕉᖅ 

ᓂᕿᓂᒃ. ᑐᓂᐅᖅᑲᐃᔪᖅ, ᑐᓂᐅᖅᑲᐃᔪᑦ ᐃᓄᐃᑦ 

ᐊᒥᓱᐃᑦ ᐃᓄᐃᑦ ᓂᕆᑎᓯᒪᔭᖏᑦ ᐃᕘᑉ. 

ᑲᖏᖅᖠᓂᕐᒥ ᓇᓗᓇᓐᖏᑦᑐᖅ ᑭᖑᓂᖃᕐᓂᐊᖅᑐᖅ 

ᐅᑭᐅᓄᑦ ᐊᒥᓱᓄᑦ. ᐃᖅᑲᐅᒪᐃᓐᓇᕐᓂᐊᖅᖢᑎᒍᓪᓗ. 

ᐅᑉᓗᒥ ᐃᓚᑯᓗᖏᑦ ᓇᒡᓕᒋᕙᕗᑦ ᐊᒻᒪ 

ᐃᓱᒪᒋᖃᑦᑕᕐᓚᕗᑦ ᑐᒃᓯᐊᕐᓂᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐅᒪᑦᑎᐊᖅᐸᕗᑦ 

ᑲᖏᖅᖠᓂᕐᒥᐅᑦ ᐃᓚᐃᖅᑐᓪᓗ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 695 - 5(2): 

ᖁᑦᑎᑦᑐᒥ ᖁᑦᑎᓂᖅᓴᓄᑦ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑭᖑᕙᕋᓗᐊᖅᖢᖓ ᖁᕕᐊᓱᖁᕙᕋ 

ᑯᓂᒋᐅᓚᐅᖅᓯᒪᒐᓐᓄᒃ ᓄᓕᐊᑯᓗᒐ.  

 

ᐅᓪᓗᒦᓛᒃ ᖁᑦᑎᒃᑐᒥ ᑖᒃᑯᐊ ᐱᖓᓱᓂᑦ 

ᐃᓕᓐᓂᐊᕐᕕᖃᕐᒪᑕ, ᐊᒻᒪᓗ ᖃᓄᖅ, ᑖᓐᓇ 

ᓄᕙᒡᔪᐊᕐᓈᓗᒃ ᑎᑭᑎᓪᓗᒍ ᐊᔾᔨᒌᓐᖏᑦᑐᒥᒃ 

ᐃᓱᓕᕝᕕᖃᓚᐅᕐᒪᑕ ᐊᔾᔨᒌᓐᖏᑦᑑᑎᐅᓪᓗᑎᑦ. 

ᑭᓯᐊᓂ ᐅᐱᒋᔪᒪᓪᓗᒋᑦ ᐊᑎᖏᑦ ᐅᖃᕈᒪᒐᒃᑭᑦ 

ᑖᒃᑯᐊ ᐱᔭᕇᖅᓯᔪᐊᓐᓅᓚᐅᖅᑐᐃᑦ.  

 

ᐊᒻᒪᓗ ᑖᒃᑯᐊ ᐊᒥᖕᒪᖕᒥ ᐃᓕᓐᓂᐊᕐᕕᖕᒥ 

ᐊᐅᓱᐃᑦᑐᒥ ᑕᐃᒃᑯᐊ ᐊᖓᔪᖅᑳᑐᐊᖏᑦ ᐊᒻᒪᓗ 

ᐃᓕᓴᐃᔨᑐᐊᖏᑦ ᐅᐸᒍᓐᓇᓚᐅᕐᒪᑕ, 

ᐅᐸᒍᒪᔪᐃᓐᓈᓘᒐᓗᐊᖅᑎᓪᓗᑕ. ᑭᓯᐊᓂ 

ᐅᐱᒋᑦᑎᐊᖅᑕᕗᑦ ᑖᒃᑯᐊ ᑎᐅᕆᒃ ᐊᕿᐊᕈᖅ ᐊᒻᒪᓗ 

ᐊᓛᓱᐊ ᐊᐅᓪᓚᓗᒃ ᐱᔭᕇᖅᓯᔪᐊᓐᓅᓚᐅᕐᒪᑎᒃ.  

 

ᖃᕐᒪᖅᑕᓕᖕᒥ ᐃᓕᓐᓂᐊᕐᕕᖕᒥ ᖃᐅᓱᐃᑦᑐᕐᒥ ᑖᓐᓇ 

ᐊᑕᐅᓯᖅ ᓱᓕ ᐱᔭᕇᖁᑎᐊᖏᑦ 

ᖁᕕᐊᓲᑎᖃᓚᐅᕐᓇᑕ ᓱᓕ, ᑖᓐᓇ ᔅᑲᐃ ᓄᓐᖓᖅ.  

 

ᐊᒻᒪᓗ ᐃᓅᔭᖅ ᐃᓕᓐᓂᐊᕐᕕᒃ ᑕᕝᕚᓂ 

ᐃᒃᐱᐊᕐᔪᖕᒥ, ᑕᐃᑲᓂ ᓂᕆᐅᑦᑐᒍᑦ ᓄᕖᕝᕙᒥ  

ᐃᓕᓴᕆᖃᑎᒌᓐᓂᐊᕐᓂᑦᑎᓐᓂᒃ ᑖᓐᓇ 

ᓄᕙᒡᔪᐊᕐᓇᖅ ᑎᑭᓐᖏᑳᓪᓚᒃᐸᑦ 

ᑲᑎᖃᑎᒌᒍᓐᓇᑦᑎᐊᓛᕋᑦᑎᒍᑦ ᐊᓕᐊᓇᐃᒍᓱᑉᐳᖓ 

ᑖᒃᑯᐊ:  

 

 ᐋᓐᓄᓘ ᐊᑭᑯᓗᒃ 

 ᓄᐊᕋ ᐃᔨᑦᓯᐊᖅ  

 ᕆᒃ ᓄᑲᖅᑎᖅ ᐆᔪᑯᓗᒃ  

 ᑐᕈᐊᐃ ᖃᒪᓂᖅ 

 ᐄᓚᐃ ᖃᖅᑲᓯᖅ ᑕᖅᑐᖅ  

 ᑳᓚᓐ ᑎᓕ 

 ᔭᐃᒥᓯ ᕇᑦ  

 

ᑖᒃᑯᐊᑦᑕᐅᖅ ᑎᓴᒪᒃᑲᓐᓃᑦ 

ᐱᔭᕇᓐᖏᐊᕐᔪᓱᖓᓚᐅᖅᓱᑎᑦ ᑭᓯᐊᓂ ᓄᕖᕝᕙᒧᑦ 

ᐸᕐᓇᒃᑕᐅᓯᒪᓇᓱᒃᑐᐃᑦ 

ᐱᔭᕇᕈᓐᓇᖅᑎᑕᐅᒍᓐᓇᑳᓪᓚᒃᑯᑎᒃ ᑖᒃᑯᐊ 

ᐃᓕᓐᓂᐊᕐᕖᑦ ᒪᑐᐃᖓᔪᐊᓐᓅᓕᕐᒪᑕ. ᑖᒃᑯᐊ:  

 

 ᑯᕆᔅᑏᓐ ᐸᐅᓗᓯ  

 ᑯᕆᔅᑐᓪ ᐃᓄᒍ  

 ᑎᐅᕋ ᑑᕐᖔᓗᒃ  

 ᔨᐊᓯ ᐆᔪᑯᓗᒃ 

 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᐊᒻᒪᓗ 

ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᐱᔭᕇᖅᓯᔪᓐᓇᖅᑐᐊᐃᓐᓅᒻᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ 

ᑕᒪᕐᒥᑦᓯᐊᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᓈᓴᐅᑎᓕᒃ 4. 

(ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 956 - 

5(2): ᐃᒡᓗᓕᕆᔾᔪᑎᑦ ᖃᒪᓂᑦᑐᐊᕐᒥ 

(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑭᐅᔪᔭᕋ ᐃᓚᒋᐊᖅᑐᒍ ᒪᓕᒐᓕᐅᖅᑎᒧᑦ 

ᖃᒪᓂ’ᑐᐊᕐᒧᑦ, ᒍᕋᐃᒡ ᓯᒪᐃᓚᒻᒧᑦ. ᐅᖃᖅᑏ, 

ᐊᐱᖅᑯᑎᒋᔪᔭᖓᑦ ᐃᓪᓗᓕᕆᓂᐅᑉ ᒥᒃᓵᓄᑦ.  

 

ᐅᖃᖅᑏ, ᑕᐃᒃᑯᐊ 419 ᐃᓪᓗᓕᕆᔨᒃᑯᑎᒍᑦ 

ᐃᓪᓗᒋᔭᐅᔪᐃᑦ ᖃᒪᓂ’ᑐᐊᕐᒥ ᐃᓪᓗᓕᕆᔨᕐᔪᐊᒃᑯᑦ 

ᓴᓂᕐᕙᐃᓚᐅᖅᑐᐃᑦ $627,000-ᓂᒃ, ᑖᔅᓱᒧᖓ 

ᐊᕐᕌᒍᑦᑎᓐᓄᑦ. ᐊᒻᒪ $253,000 ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓃᓐᖔᕐᓂᐊᕐᓗᑎᒃ. ᐊᒻᒪᑦᑕᐅᖅ, 

$374,000 ᑕᐃᑲᓐᖓᑦ ᓄᓇᕗᑦ ᒐᕙᒪᖓᓂ, 

ᑕᕝᕙᓐᖓᑦ ᓄᓇᕗᑦ ᒐᕙᒪᖓᓂ.  

 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᐴᖅᑲᐃᖃᑦᑕᓲᑦ 

ᖃᕋᓴᐅᔭᒧᑦ ᖃᓄᐃᓕᕐᒪᖔᑕ ᖃᐅᔨᒪᔾᔪᑎᐅᔪᓂᑦ 

ᐃᓪᓗᓂᑦ ᖃᐅᔨᓴᕋᐃᒻᒪᑕ. ᐃᓪᓗᖁᑎᖏᓐᓂᒃ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᖃᕋᓴᐅᕋᓛᖃᖅᑎᑦᑎᓲᑦ 

ᐃᓪᓗᓕᕆᔨᒃᑯᓕᒫᑦᑎᐊᖑᔪᓂᒃ ᑖᔅᒧᖓ ᑐᕌᖓᔪᒥᒃ. 

ᐊᒻᒪᑦᑕᐅᖅ, ᐃᓪᓗᓕᕆᔨᕐᔪᐊᒃᑯᑦ ᐴᖅᑲᖅᑕᒥᓂᕐᓂᒃ 

ᕿᒥᕐᕈᐊᑦᑕᓕᕆᕗᑦ ᐋᖅᑭᑦᑎᕆᑦᑕᓕᖅᑯᑦ ᓇᒧᑦ 

ᑮᓇᐅᔭᑦ ᐃᓕᐅᖅᑲᕆᐊᖃᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. 

ᐳᓛᖅᑎᖃᖃᑦᑕᔾᔮᓚᐅᓐᖏᓐᓇᑦᑕ 

ᐳᓛᖅᑎᖃᓐᖏᓐᓇᑦᑕ. ᑖᓐᓇ 

ᑲᔪᓯᑐᐃᓐᓇᕐᓂᐊᖅᑐᖅ. ᓈᓴᐅᑎᓕᒃ 6. 

ᐊᐱᖅᑯᑎᒃᓴᐃᑦ ᒪᓕᒐᓕᐅᖅᑎᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᖕᒧᑦ ᓯᕗᓪᓕᐅᓗᓂ. 

ᑐᒡᓕᐅᓂᐊᖅᑐᖅ ᒪᓕᒐᓕᐅᖅᑎ ᑐᑭᓯᓇᖅᑐᒃᓴᐅᕗᖅ. 

ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 962 - 5(2): ᐊᖏᕐᕋᖃᓐᖏᓐᓂᖅ 

ᐊᒻᒪ ᐃᖅᑲᖅᑐᐃᕖᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒪᓕᒐᓕᕆᓂᕐᒧᑦ 

ᒥᓂᔅᑕᖓᓄᑦ ᐊᖏᕐᕋᖃᓐᖏᑦᑐᓕᕆᓂᖅ, ᐊᒻᒪ 

ᒪᓕᒐᓕᕆᓂᖅ ᓄᓇᕗᒻᒥ ᐃᓱᒪᒋᓪᓗᒍ.  

 

ᑕᐃᒪ ᖃᐅᔨᒪᒐᔅᓯ ᐅᖂᑕᒃᑯᑦ ᐃᖃᓗᓐᓂ 

ᐱᐅᓕᑦᑎᖃᑦᑕᕐᖓᑕ ᓯᓂᒋᐊᖅᑐᕐᕕᖃᖅᑎᑎᓪᓗᑎᒃ 

ᐊᖏᕐᕋᖃᓐᖏᑦᑐᓂᒃ. ᒥᓂᔅᑕ ᑕᐃᒪ ᐃᖅᑲᐅᒪᖕᒪᑦ, 

ᑕᐃᒪ ᐃᑲᔪᖅᓯᖃᑦᑕᖅᓯᒪᒐᒪ ᑖᔅᓱᒪᐅᑉ 

ᐱᒋᐊᖅᑎᓯᒪᔭᖓᓂᒃ ᕿᒫᕕᐅᑉ.  

 

ᐅᖃᖅᑏ, ᑖᒃᑯᐊ ᓯᓂᒋᐊᖅᑐᕐᕕᓕᕆᔩᑦ 

ᐃᓄᒋᐊᓗᐊᖅᑎᑦᑎᖃᑦᑕᔾᔮᒍᓐᓃᕐᖓᑕᒎᖅ. ᑕᐃᑲᓂ 

ᐅᖃᖅᑐᑎᑦ, ᑎᒥᖓᑦ ᓇᓗᓇᐃᖅᓯᓯᒪᔪᖅ 

ᐅᖃᓕᒫᕐᓗᖓ, ᐊᖑᑏᑦ, ᒪᓕᒐᓕᕆᔨᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐸᓖᓯᒃᑯᓐᓂ 

ᓇᑭᕈᓘᔭᖅ ᑕᕝᕗᖓ ᐃᓕᔭᐅᖃᑦᑕᕐᖓᑕ 

ᓯᓂᒋᐊᖅᑐᕐᕕᒻᒧᑦ. ᐅᖂᑕᒃᑯᑦ ᑖᒃᑯᓇᓐᖓᕈᓘᔭᖅ 

ᐊᑦᑕᓇᓐᖏᓪᓗᓂ ᐃᓕᓯᕕᔅᓴᐅᓗᓂ ᐊᖑᑎᓕᒫᓄᑦ 

ᐃᓱᒪᒋᔭᐅᓕᖅᓯᒪᔫᔮᕐᖓᑦ ᑕᒪᓐᓇᓗ 

ᑕᐃᒪᐃᖏᓐᓇᔾᔮᒍᓐᓃᕐᖓᑦ.  

 

ᐊᓄᓪᓚᔅᓯᐊᒥᓃᑦ ᓄᓇᓖᑦ ᐃᖃᓗᒻᒥᐅᑕᐅᓐᖏᑦᑐᐃᑦ 

ᐊᓂᒐᐃᒻᒪᑕ, ᐅᕙᖓ ᑐᑭᓯᓯᒪᔭᖓᒍᑦ, 

ᒪᓕᒐᓕᕆᔨᒃᑯᑦ ᐅᑎᕈᓐᓇᑎᖏᓐᓂᒃ, 

ᐅᑎᕈᓐᓇᑎᑦᑎᕙᒃᑲᓗᐊᕐᖓᑕ ᓄᓇᖏᖕᓄᑦ, ᑭᓯᐊᓂ 

ᐅᑎᕈᒪᓐᖏᑉᐸᑕ ᐅᑎᖅᑎᑦᑎᒍᓐᓇᓐᖏᒻᒥᒻᒪᑕ.  

 

ᐊᐱᕆᕗᖓᓕ: ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐱᓕᕆᕕᖓ ᖃᓄᐃᓕᐅᕋᓱᓲᖑᖕᒪᖔᖅ 

ᐊᖏᕐᕋᕈᒪᔪᖃᓐᖏᒐᐃᒻᒪᑦ ᐊᓄᓪᓚᔅᓯᐊᒥᓂᕐᒥᒃ 

ᐊᓂᕋᑖᖅᑐᒥᒃ? ᐊᒻᒪᓗ, ᐅᖃᕈᓐᓇᖅᑳ ᖃᓄᖅ 

ᐃᓱᒪᔅᓴᖅᓯᐅᕈᑎᖃᕐᒪᖔᑕ ᐊᓯᔾᔩᒋᐊᔅᓴᖅ 

ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐃᖃᓪᓗᐊᖅ, ᒪᓕᒐᓕᕆᔨ ᒥᓂᔅᑕᖓ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐊᐱᕆᒐᕕᑦ, 

ᐊᐱᖅᓲᑎᒋᒐᕕᐅᒃ. ᑖᓐᓇ ᐊᓂᑎᑕᐅᓂᐊᕌᖓᑕ 

ᐊᓄᓪᓚᒃᓰᕕᖕᓂᒃ ᑎᒍᔭᐅᒪᕕᐅᔪᓂᒃ, 

ᐃᖅᑲᖅᑐᐃᔨᐅᔪᖅ ᑖᑦᓱᒧᖓ ᓵᖓᔪᕕᓂᐅᔪᖅ 

ᐃᖅᑲᖅᑐᐃᕕᖕᒥ ᐃᖅᑲᖅᑐᐃᔨᒋᔭᖓᑦ ᑖᓐᓇ 

ᓄᓇᓕᖏᓐᓄᑦ ᐅᑎᖁᔭᐅᓐᓂᓐᖏᒃᑯᓂ 

ᐃᖅᑲᑐᐃᕕᒃᑯᑦ ᐃᖅᑲᖅᑐᐃᔨᒧᑦ ᑕᐃᒪᓐᓇ 

ᐋᖅᑭᒃᑕᐅᓐᓂᕈᓂ ᐊᒻᒪ ᒪᓕᑦᑕᐅᔭᕆᐊᓖᑦ ᑕᒪᒃᑯᐊ 

ᐋᖅᑭᒃᓲᔾᔭᐅᓐᓂᕈᓂ ᑕᐃᓐᓇ, ᐃᓚᖏᑦ 

ᑕᐃᒪᐃᑦᑐᓂᒃ ᐅᑎᖃᑦᑕᕐᓂᑰᓐᖏᑦᑐᐃᑦ. ᐊᒻᒪᓗ, 

ᑕᐃᓐᓇ ᐃᓚᖓᑦ 

ᓇᒧᓐᖓᐅᕝᕕᒃᓴᖃᕐᓂᐊᖅᑐᕆᓐᖏᒃᑯᓂ, ᐱᓕᕆᑦᓱᓂ 

ᒪᓕᒐᓕᕆᔨᖕᒥᓂᒃ ᐊᐱᕆᔪᓐᓇᖅᑐᖅ 

ᒪᓕᒐᓕᕆᔨᖕᒥᓂᒃ ᐃᖅᑲᖅᑐᐃᔨᒥᒃ ᓄᓇᒋᔭᕐᒥᓄᑦ 

ᐊᖏᕐᕋᕈᓐᓇᕐᒪᖔᑦ ᐊᐱᕆᒍᓐᓇᖅᑐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐊᐱᖅᑯᑎ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᑖᑦᓱᒥᖓ ᑭᐅᔪᓐᓇᕐᒪᑦ. ᑖᒃᑯᐊ 

ᐅᖂᑕᒃᑯᑦ ᑲᑎᒪᑎᓪᓗᒋᑦ ᑕᖅᑭᐅᑉ ᓄᓐᖑᐊᓂ, 

ᑕᒪᓐᓇᓕ ᖃᓄᖅ ᐅᖃᓪᓚᖃᑎᖃᓚᐅᕆᕙᑦ 

ᐊᖏᕐᕋᖃᑦᓯᐊᓐᖏᓐᓂᐅᑉ ᒥᒃᓵᓄᑦ ᑖᒃᑯᐊ 

ᒐᕙᒪᐅᔪᐃᑦ ᑕᒪᑦᓱᒥᖓ ᑕᑯᓇᒃᑲᓐᓂᕈᓐᓇᕆᐊᒃᓴᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒪᓕᒐᓕᕆᔨᒧᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᓇᑯᕐᒦᒃ, ᐊᐱᕆᒐᕕᑦ. ᑕᐃᒪᖃᐃ 

ᑐᓴᖅᑎᑕᐅᒋᐊᓐᖓᕐᖓᑦ ᓯᕗᓪᓕᖅᐹᖏᓐᓃᒻᒪᑕ 

ᑐᓴᒃᑲᐃᓂᕐᒥᒃ 

ᑖᒃᑯᓇᓐᖓᑦ ᑎᒥᐅᔪᓂᒃ. ᑖᓐᓇ 

ᐊᖏᕐᕋᖃᑦᓯᐊᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔪᖅ 

ᒥᓂᔅᑕ ᑖᒃᑯᐊᓕ ᖃᓄᖅᑑᖅᑕᐅᒋᐊᖃᕐᓂᖏᓐᓂᒃ 

ᑐᓂᔭᐅᑐᐃᓐᓇᖃᑦᑕᕐᓂᐊᕈᓐᓃᕐᖓᑕ 

ᐊᖏᕐᕋᖃᑦᓯᐊᓐᖏᑦᑐᒃᑯᕕᖕᒧᑦ ᐊᒻᒪᓗ ᖃᓄᖅ 

ᐃᑲᔪᒃᑲᓐᓂᕈᓐᓇᕆᐊᑦᓴᑦᑕ ᐱᓕᕆᓚᖓᕗᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ 

ᑐᖏᓕᐊᓂ, ᒥᔅᑕ ᓚᐃᑦᓯᑑᓐ ᐊᐱᖅᑯᑎᓐᓃᕕᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖂᑕᒃᑯᑦ ᑖᒃᑯᐊ ᐊᑐᓕᖁᔨᓚᐅᕐᒥᖕᒪᑕ 

ᐸᓖᓯᒃᑯᓐᓂᒃ ᑕᐃᓯᓚᐅᕐᒪᑕ. ᓇᓗᓇᐃᕈᓐᓇᖅᐲᑦ 

ᒥᓂᔅᑖ ᖃᓄᖅ ᐅᖃᖃᑎᖃᓚᐅᕐᒪᖔᖅᐱᑦ 

ᐳᑭᖅᑕᓕᒃᑯᓐᓂᑦ ᑖᒃᑯᐊ V-ᐊᕕᑦᑐᖅᓯᒪᕕᒋᔭᖏᓐᓂ 

ᑕᒪᑐᒪᐅᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒪᓕᒐᓕᕆᔨ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᐅᖃᖅᑎᑦᓯᔩ, 

ᑖᓐᓇ ᓄᑖᖑᖕᒪᑕ ᒫᓐᓇᓂᓴᐅᖕᒪᑕ. 

ᐊᕕᑦᑐᖅᓯᒪᕕᒋᔭᕗᑦ ᐱᓕᕆᖃᑎᖃᕐᓂᐊᖅᐳᒍ 

ᑲᑎᖃᑎᒋᓗᒋᑦ ᐸᓖᓯᒃᑯᑦ ᑕᒪᓐᓇ ᐅᖃᐅᓯᕆᓗᒍ. 

ᖃᓄᖅ ᓇᓂᓯᐅᕋᕈᑎᒋᓂᐊᕋᑦᑎᒍᑦ ᖃᓄᖅᑑᕈᑎᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. 

ᒪᓕᒐᓕᐅᖅᑎ ᕿᓐᖑᖅ. 

ᐊᐱᖅᑯᑦ 963 - 5(2): ᐃᓱᒪᓕᕆᓂᖅ ᓄᕙᕐᓇᖅ 

19 ᐱᑎᓪᓗᒍ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᔪᒪᔭᕋ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᔪᒍᑦ ᐅᕙᒍᑦ 

ᖃᓄᐃᓐᖏᓐᓂᕐᒦᒋᐊᖃᕐᓂᑦᑎᓐᓂᑦ ᐊᑦᓱᕈᕈᑎᒋᔭᕗᑦ 

ᐅᓄᖅᑑᖕᒪᑕ ᐊᒻᒪᓗᒃᑕᐅᖅ ᐊᔪᖅᓴᖅᑐᒦᒻᒪᑕ 

ᐃᓄᒋᐊᑦᑐᐃᑦ. ᐃᖅᑲᓇᐃᔮᖃᑦᓯᐊᓐᖏᓐᓂᖅ 

ᐱᕕᑦᓴᖃᑦᓯᐊᓲᖑᓐᖏᓐᓂᑦᑎᓐᓂᒃ. ᐊᒻᒪᓗ 

ᐊᑦᑐᐊᓂᖃᓪᓚᕆᒻᒥᖕᒪᑦ ᐱᐅᓐᖏᑦᑐᒥᒃ ᐅᕙᒍᑦᑕᐅᖅ 

ᐃᓱᒪᒥᒍᑦ ᓄᕙᖕᓇᕐᔪᐊᖅ ᐊᒃᑐᐊᓂᖃᓪᓚᕆᒃᓯᒪᖕᒪᑦ 

ᐅᖁᒪᐃᓪᓕᐅᕈᑎᖃᖅᑎᑦᓯᓪᓗᓂ ᐅᓄᖅᑐᓂᒃ. 

 

ᑕᒪᓐᓇ ᐃᓱᒪᓕᕆᓂᕐᒨᖓᔪᓄᑦ ᐃᑲᔪᕈᑏᑦ 

ᑕᒪᒃᑯᐊᑦᑕᐅᖅ ᐃᓄᑑᒃᑯᕕᖕᒦᑦᑐᐃᑦ ᑕᒪᓐᓇ ᖃᓄᖅ 

ᑐᓴᖅᑎᑦᓯᔪᓐᓇᖅᐹ ᑭᓱᒃᑲᓂᕐᓂᒃ 

ᐃᓚᓯᒋᐊᖅᓯᒪᖕᒪᖔᖅ ᐃᑲᔪᕈᑎᒃᑲᓐᓂᕐᓂᒃ 

ᐊᑐᐃᓐᓇᐅᑎᑦᓯᒻᒪᖔᑕ ᓄᓇᓕᑦᑎᓐᓂᒃ? 

ᐱᓗᐊᖅᑐᒥᒃ, ᑖᒃᑯᐊ ᐊᑦᓱᕈᖅᓯᒪᖕᒪᑕ 

ᐃᓱᒪᓕᕆᓂᑎᒍᑦ ᑕᒪᓐᓇ ᓄᕙᖕᓇᕐᔪᐊᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᑯᕐᒦᒃ, ᐊᐱᖅᓱᕋᕕᑦ. ᑕᒪᓐᓇ 

ᓄᕙᖕᓇᕐᔪᐊᖅ ᐅᖃᐅᓯᕆᓯᒪᒐᑦᑎᒍᑦ ᑕᒫᓂᑦᑕᐅᖅ 

ᐱᓇᓱᐊᕈᓯᐅᕋᑖᖅᑐᒥᒃ ᐊᓯᔾᔨᑕᕐᒪᑦ ᐊᒻᒪ 

ᑭᐅᒋᐊᖃᓕᕌᖓᑦᑕ ᖃᓄᖅᑑᕈᑎᑎᒍᑦ 

ᑭᐅᓇᓱᐊᖃᑦᑕᕋᑦᑕ ᖃᓄᐃᓕᐅᕆᐊᖃᕐᓂᑦᑎᓐᓂᒃ.  

 

ᐊᒻᒪ ᐃᖅᑲᓇᐃᔭᖅᑎᑦᑕ, ᑭᓯᐊᓂ 

ᐃᓱᒪᓕᕆᓂᕐᒨᖓᔪᐃᑦ ᐅᕙᒍᑦ 

ᐊᑦᓱᕈᕈᑎᒋᓂᐊᖅᑕᕗᑦ 

ᐃᖅᑲᓇᐃᔭᖅᑎᖃᑦᓯᐊᓐᖏᓐᓂᖅ, 

ᐃᖅᑲᓇᐃᔭᖅᑎᑭᑦᓴᕐᓂᑦᑎᓐᓂᒃ ᑕᒪᓐᓇ 

ᓄᕙᖕᓇᕐᔪᐊᖅ ᐊᑦᑐᐊᓂᖃᖃᓯᐅᑎᓯᒪᒻᒥ`ᖕᒪᑕᑦᑕᐅᖅ. 

ᐃᖅᑲᓇᐃᔭᖅᑎᓐᓂᒃ ᓄᓇᕗᒻᒧᑦ 

ᑎᑭᑦᓯᔪᓐᓇᓐᖏᓐᓂᑦᑎᓐᓂᑦ ᑕᒪᓐᓇᑦᑕᐅᖅ ᒫᓐᓇ 

ᓇᓗᓇᕐᒦᑦᑐᒋᐊᓪᓚᐅᒻᒪᑕ ᑕᒪᓐᓇ ᐱᔾᔪᑎᒋᓪᓗᒍ 

ᓄᕙᖕᓇᕐᔪᐊᖅ. ᐊᑦᓱᕈᕈᑎᒋᔭᕗᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᓯᒪᕕᔾᔪᐊᖅᑐᐃᑦ ᑕᒪᒃᑯᓂᖓ 

ᐃᑲᔪᕈᓐᓇᕋᔭᕆᐊᑦᓴᖅ ᑕᐃᒫᒃ ᐊᒻᒪᓗ, 

ᐅᓂᒃᑳᖏᓐᓇᕆᐊᑐᖃᑦᑕᕋᔭᓐᖏᒻᒪᑕ 

ᐊᒥᓱᓗᐊᕌᓗᖕᓄᑦ.  

 

ᑕᒪᓐᓇ ᑕᒡᕙ ᐊᑦᓱᕈᕈᑎᒋᒐᑦᑎᒍᑦᑕᐅᖅ 

ᓄᕙᖕᓇᕐᔪᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑕᐃᑉᓱᒥᓐᖓ ᐊᒃᓱᕈᕐᓇᖅᑑᒐᓗᐊᖅᑎᓪᓗᒍ 

ᑭᐅᔪᓐᓇᕐᒪᑦ. ᑐᑭᓯᖕᓇᖅᓯᑦᑎᐊᕐᓂᐊᕐᒪᑦ, 

ᐅᖃᖅᑎᑦᓯᔩ ᐊᐱᕆᕚᓪᓕᕐᓂᐊᖅᐸᕋ ᑕᐃᑉᓱᒪᐅᑉ 

ᒥᒃᓵᓄᑦ. 

 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᓇᐃᔭᖅᑎᒋᔭᕗᑦ 

ᓯᕗᓪᓕᖅᐹᒥᒃ ᑕᑯᒋᐊᓐᖓᓲᑦ ᐃᓄᒋᐊᑦᑐᓂᒃ ᑖᒃᑯᐊ 

ᐅᐱᓐᓇᕋᓂᐅᒐᓗᐊᖅ ᐱᕕᑭᑦᓴᖃᑦᑕᕋᑦᓯ ᑕᒪᓐᓇ 

ᓄᕙᖕᓇᕐᔪᐊᖅ ᒫᓐᓇ ᐊᖅᑯᓵᖅᓯᒪᑎᓪᓗᒍ.  

 

ᑭᓱᒥᓪᓕ ᐅᖃᐅᔾᔪᐃᓯᒪᒋᕕᓯ ᒪᓕᑦᑕᐅᔭᕆᐊᓕᖕᓂᒃ 

ᓄᓇᓕᖕᓄᑦ? ᓯᕗᓪᓕᖅᐹᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᑉ ᐃᓗᐊᓂ 

ᐃᖅᑲᓇᐃᔭᖅᑎᒋᔭᖏᓐᓄᑦ ᐃᑲᔪᖅᑐᐃᓯᒪᖕᒪᑕ 

ᑕᒪᒃᑯᓂᖓ ᓴᖅᑭᖃᑦᑕᖅᑐᓂᒃ; ᓯᕗᓪᓕᖅᐹᒥᒃ 

ᐃᑲᔪᖅᑐᐃᖃᑦᑕᕐᒪᑕ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᓂᒧᑦ ᒥᓂᔅᑕ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᒋᔭᕋ ᑖᓐᓇ ᐊᐱᖅᓱᖅᑖᖓ 

ᐅᕙᓐᓄᑦ ᐊᑦᓱᕈᖅᓯᒪᒐᑦᑕᐃᓛᒃ ᐅᖃᐅᓯᕆᖅᑲᐅᔭᕋ 

ᐊᒻᒪ ᐃᓱᒪᓕᕆᓂᕐᒧᑦ ᑖᒃᑯᐊ 

ᐃᖅᑲᓇᐃᔭᖅᑎᖁᑎᒋᔭᕗᑦ ᐊᓪᓛᑦ 

ᐃᓵᒃᓯᒪᑦᓯᐊᕐᖓᑕ ᖃᕋᓴᐅᔭᑎᒍᑦ ᑖᒃᑯᐊ 

ᖃᐅᔨᒐᓱᐊᖃᑦᑕᖅᑐᐃᑦ ᐊᒻᒪᓗᑦᑕᐅᖅ ᒪᑯᐊ 

ᐸᖅᑭᔭᐅᑦᓯᐊᕆᐊᓖᑦ, ᒥᐊᓂᕆᔭᐅᑦᓯᐊᕐᓗᑎᑦ. ᐊᒻᒪ 

ᐊᔾᔨᒌᓐᖏᑦᑐᓂᒃ ᐊᑦᓱᕈᑦᓯᐊᖅᑐᐃᑦ ᖃᓄᑐᐃᓐᓇᖅ 

ᖃᓄᖅᑑᕋᓱᐊᖅᓱᑎᒃ. ᒫᓐᓇ ᖁᔭᓐᓇᒦᕈᒪᔪᖓ 

ᓯᕗᓕᐅᖅᑎᑎᓐᓂᒃ ᓲᕐᓗ ᐃᓛᒃ 

ᐊᖓᔪᖅᑲᐅᑎᒐᓚᖕᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᖁᑎᑦᑎᓐᓂᒃ ᑖᒃᑯᓂᖓ 

ᖃᓄᑐᐃᓐᓇᖅ ᐊᒥᒐᖅᓯᔪᖃᓗᐊᕌᖓᑦ 

ᓱᓇᑐᐃᓐᓇᕐᓂᒃ ᐱᒐᓱᐊᖅᓯᑎᐅᖕᒪᑕ ᑕᒪᓐᓇ 

ᐃᓕᑕᕆᔪᒪᓪᓗᒋᑦ ᑕᐃᒃᑯᐊ.  

 

ᐊᒻᒪᓗᑦᑕᐅᖅ ᒪᓐᓇ ᐃᓱᒪᒥᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᑦᑎᒍᑦ ᒪᓕᒐᒃᓴᖅ 

ᑕᒪᓐᓇᑦᑕᐅᖅ ᐱᓕᕆᒃᑲᓐᓂᕐᓂᐊᕋᑦᑕ ᓂᕆᐅᑦᑐᒍᑦ 

ᓯᕗᓂᑦᑎᓐᓂᒃ. ᓂᕆᐅᑦᓯᐊᖅᑐᖓᑦᑕᐅᖅ 

ᐊᔭᐅᕆᓂᐊᕐᓂᖏᖕᓂᑦ ᑕᒪᒃᑯᓂᖓ ᐊᒻᒪ 

ᐃᖅᑲᓇᐃᔮᕆᓂᐊᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇ 

ᑭᐅᔭᐅᖃᑦᑕᖅᑎᓪᓗᒍ ᖁᕕᐊᓇᖅᑐᖅ 

ᑐᓴᕐᓇᖅᓯᕙᓪᓕᐊ’ᓗᓂᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥᒃ ᑭᐅᔭᑲᑕᑦᑎᓪᓗᒍ 

ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎᒧᑦ ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ ᑖᒃᑯᓂᖓ ᓱᓇᓂᒃ 

ᐱᔨᒃᓯᖅᑕᐅᓂᑎᒍᑦ ᐊᑐᐃᓐᓇᖃᖅᑎᑕᐅᖕᒪᑕ 

ᑕᖃᓗᐊᓚᐅᓐᖏᓐᓂᖏᓐᓂᒃ ᑭᓱᑐᐃᓐᓇᕐᓂᒃ 

ᐃᑲᔪᕈᑎᓂᑦ ᑕᒪᓐᓇᑦᑕᐅᖅ ᓄᓇᕗᒻᒥᐅᑕᐃᑦ 

ᑕᐃᒪᓐᓇᑦᑕᐅᖅ ᐃᑲᔪᕈᑎᓂᒃ 

ᐊᑐᐃᓐᓇᖃᖅᑎᑕᐅᑉᐸᑕ ᐋᖅᑭᒋᐊᖅᐹᓪᓕᕋᔭᕐᒥᖕᒪᑕ 

ᖃᓄᐃᓐᖏᓐᓂᕆᔭᖏᑦ; ᖃᓄᐃᓐᖏᕚᓪᓕᕐᓗᑎᒃ 

ᖃᓄᐃᑦᑐᒥᓂᐅᒍᑎᒃ. 

 

ᑕᒪᓐᓇ ᑐᓴᖅᑎᑦᓯᒍᓐᓇᕆᕚ ᓱᓇᓂᒃ 

ᐊᑐᐃᓐᓇᖃᖅᑎᑦᓯᒻᒪᖔᑦ ᓄᓇᓕᐊᓛᖑᓂᖅᓴᓄᑦ? 

ᓄᓇᓕᖕᓂᐅᔪᐃᑦ ᖃᓄᖅ ᓄᓇᕗᒻᒥᐅᑕᓕᒫᑦ ᓱᓇᒥᒃ 

ᐊᑐᐃᓐᓇᖃᕐᕕᐅᖕᒪᖔᑕ ᑐᓴᐅᒪᓂᐊᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑐᓴᐅᒪᑎᑦᓯᓕᕆᔨᕗᑦ ᐊᒻᒪᓗ 

ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᖁᑎᒋᔭᕗᑦ, 

ᖃᓄᒃᑲᓐᓂᖅ ᑐᓴᐅᒪᓕᒋᐊᖃᕐᓂᖏᓐᓂᑦ, 

ᑭᓇᒃᑯᓄᓪᓗ ᓵᒍᓐᓇᕐᒪᖔᑕ ᑕᒪᒃᑯᓂᖓ ᐃᑲᔪᕈᑏᑦ 

ᐱᓪᓗᒋᑦ. ᐅᖃᓕᖅᑭᑦᑖᖏᓐᓇᕋᓗᐊᖅᑐᖓ. 

ᓯᕗᓪᓕᖅᐹᖅ ᐊᐱᕆᒋᐊᓐᖓᕈᑦᑕ, ᐊᐱᕆᒐᓱᐊᕈᑦᑕ, 

ᐊᐱᕆᓪᓚᕆᓕᕐᓗᑕ ᑕᕝᕙ ᓯᕗᓪᓕᖅᐹᒦᑉᐳᖅ 

ᐃᑲᔪᖅᑕᐅᒍᓐᓇᕆᐊᑦᓴᑦᑕ. ᖃᓄᐃᖅᑰᔨᖏᓕᕈᕕᑦ, 

ᐃᓱᒪᔮᓗᐊᓕᕈᕕᑦ, ᐊᑏ ᐃᓵᓚᐅᕆᑦ, ᑭᓇᒧᑦ 

ᐃᑲᔪᕈᓐᓇᖅᑐᒧᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᖁᕐᓗᒃᑑᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᒪᓕᒐᓕᐅᖅᑎ ᐲᑐᓴᓐ. 

 

ᐊᐱᖅᑯᑦ 964 - 5(2): ᑐᓚᑦᑕᕐᕕᓕᕆᓂᖅ 

(ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᓪᓗᒥ ᐊᐱᕆᔪᒪᔪᖓ, ᑖᓐᓇ ᐱᕙᓪᓕᐊᔪᓕᕆᔨᒧᑦ. 

ᑖᓐᓇ ᐃᓱᒫᓘᑎᒋᔭᕋ ᑕᒪᒃᑯᐊ 

ᑕᕆᐅᕐᒥᐅᑕᓕᕆᓂᕐᒧᑦ ᑐᕌᖓᔪᐃᑦ ᐱᖁᑎᕐᔪᐊᑦ 

ᓲᕐᓗ, ᑐᓚᑦᑕᕐᕖᓪᓘᓐᓃᑦ ᐅᕝᕙᓘᓐᓃᑦ 

ᐱᖁᑎᒋᔭᖏᓐᓂᒃ. 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᓕᖕᓂ ᑕᒪᒃᑯᐊ ᑕᕆᐅᕐᒥᐅᑕᓕᕆᓂᕐᒧᑦ 

ᒐᕙᒪᑐᖃᒃᑯᑦ ᐃᑲᔫᑎᒋᔭᖏᑕ ᐊᑖᓂ 

ᑐᒃᓯᕋᕐᓂᐊᕈᑎᒃ.  

 

ᑐᒃᓯᕋᕆᐊᓖᑦ ᑖᓐᓇ ᖁᕐᓗᒃᑐᒥ ᓲᕐᓗ ᑕᑯᓐᓇᕐᓗᒍ. 

ᓇᓗᓇᐃᕈᓐᓇᖅᐹ, ᑖᓐᓇ ᐳᓛᕆᐊᓚᐅᖅᐹ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᖃᐅᔨᓴᕈᑎᐅᔪᖅ 

ᐱᖏᐊᓐᖓᐅᑎᐅᓚᐅᖅᑐᖅ ᐱᔭᕇᖅᓯᒪᖏᒥᒻᒪᓪᓗ. 

ᑖᓐᓇ ᓄᓇᓕᖕᓄᑦ, ᓄᕙᓐᓇᕐᔪᐊᖅ 

ᓄᖅᑲᕈᑎᒋᓚᐅᕋᑦᑎᒍ ᑕᒪᓐᓇ ᓄᕙᓐᓇᕐᔪᐊᖅ 

ᐊᖅᑯᓵᖅᓯᒪᓂᖓᓄᑦ ᐊᒻᒪᓗ ᓂᕆᐅᖅᑐᒎᒐᓗᐊᖅ 

ᐱᒋᐊᒃᑲᓐᓂᓛᕆᐊᕐᓂᖓᓂᒃ. ᐃᓛᓂᐅᖏᑦᑐᖅ, 

ᒪᒥᐊᓇᐅᒐᓗᐊᑦ ᓄᓇᓕᖕᓄᑦ ᐃᓚᖏᓐᓄᑦ 

ᑎᑭᐅᑎᓯᒪᓐᖏᑕᑦᑎᓐᓄ ᒪᒥᐊᑉᐳᖓ. ᐱᐊᓂᖏᒻᒪ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᓂᒃ. ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ, 

ᒥᓂᔅᑕ ᓄᓇᓕᖕᓄᑦ ᑖᒃᑯᓄᖓ ᐱᒋᐊᖅᑕᐅᓯᒪᔪᐃᑦ 

2017-2018 ᐊᕐᕌᒍᖓᓂ ᓄᓇᓕᖏᑕ ᖁᕐᓗᒃᑑᑉ 

$52.0000.00-ᓂᑦ ᑐᓂᔭᐅᓚᐅᖅᑐᐃᑦ, ᑕᒪᓐᓇ 

ᓯᔾᔭᒋᔭᖓ ᐋᖅᑭᒋᐊᕈᑎᓄᑦ. ᐅᓪᓗᒥᒧᑦ 

ᐃᖏᕐᕋᔪᓕᕆᔨᒃᑯᑦ ᐱᒋᐊᓐᖓᐅᑎᖏᑕ ᐃᑲᔫᑏᑦ 

ᒫᑦᓯ 31, 2020. ᑖᓐᓇ 

ᐃᓱᓕᕝᕕᑦᓴᖃᕐᓂᐊᓂᕐᓂᖓᓂᒃ 

ᐊᑐᐊᒐᖓ ᐋᖅᑭᒋᐊᖅᑕᐅᓪᓗᓂ, ᖃᖓᑭᐊᕐᖓᐃᑦ 

ᐋᖅᑭᒋᐊᖅᑕᐅᒋᐊᖃᓛᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖏᕐᕋᔪᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᑦ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᒍᒪ, 

ᓄᑖᓐᖑᖅᑎᖅᑰᓚᐅᖅᑕᕗᓂᓐᓇ ᑕᕝᕙᓂ ᐅᑭᐅᖑᔪᒥ 

ᐊᕐᕌᒍᑦᑎᓐᓂ. ᐊᒻᒪᓗ ᐅᕙᒍᑦ ᐱᓕᕆᐊᕆᔭᑦᑎᒍᑦ, 

ᑖᒃᑯᐊ ᑐᕌᖓᔪᐃᑦ ᓄᓇᓕᐅᔪᓄᑦ. 

ᖃᐅᔨᒋᐊᑦᓯᐊᑲᓐᓂᕐᓗᖓ ᓱᓇᓂᒃ 

ᓄᑖᓐᖑᖅᑎᑕᐅᓯᒪᒻᒪᖔᑕᓘᓐᓃᑦ 

ᖃᐅᔨᒋᐊᕈᓐᓇᕋᔭᖅᑐᖓ. ᓇᓗᓇᐃᑦᓯᐊᕋᔭᖅᐳᖓ 

ᖃᐅᔨᒋᐊᒃᑲᓐᓂᑐᐊᕈᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᑐᒡᓕᐊᓂᒃ ᐊᒻᒪ 

ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑐ 

ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᒥᓂᔅᑖ ᑭᐅᔪᓐᓇᕋᕕᑦ. ᐊᒻᒪᓗ 

ᐅᖃᖅᑎᑦᓯᔩ, ᐱᕕᖃᕐᓂᑦᑎᓐᓂᒃ, 

ᐊᔪᓐᖏᓛᓚᒍᒪᕗᖓ ᖁᕐᓗᒃᑑᒥᐅᑦ, ᑖᒃᑯᐊ 

ᕿᓂᖅᑏᑦ. ᑖᓐᓇ ᑕᕝᕙᓂ ᐱᒋᐊᓚᐅᕐᒪᑕ, ᑕᒪᒃᑯᐊ 

ᐱᖁᑎᕐᔪᐊᖅᑖᖅᓯᒪᓂᖏᓐᓂᒃ ᖁᕐᓗᒃᑑᑦ. ᑕᒪᓐᓇ 

ᑕᕆᐅᕐᒥᐅᑕᓕᕆᓂᕐᒧᑦ ᑐᕌᖓᔪᖅ ᐱᖁᑎᕐᔪᐊᖅ, 

ᒪᑯᓄᖓ ᐊᑐᑦᓯᐊᕐᓂᐊᕐᖓᑦ ᐅᒥᐊᖃᖅᑐᓄᓪᓗ 

ᐊᓯᖏᓐᓄᓪᓗ. ᖁᕕᐊᓱᒃᑐᒍᑦ 

ᐃᑲᔪᖅᑕᐅᑦᓯᐊᖅᓱᑕᓗ, ᐅᐱᒍᓱᑦᓱᑕ. ᐊᒻᒪᓗ 

ᑕᐃᒫᑦᓴᐃᓐᓇᖅ ᑲᖏᖅᑐᒑᐱᒻᒥ ᑕᐃᒫᑦᑕᐅᖅ 

ᕿᓂᖅᑐᓕᕆᔨᖏᑦ ᑐᒃᓯᕋᖅᓯᒪᒻᒥᒻᒪᑕᑦᑕᐅᖅ.  

 

ᖃᓄᕐᓕᑭᐊᖅ ᑖᒃᑯᐊ, ᖃᓄᖅ 

ᐱᓕᕆᖃᑎᖃᖅᓯᒪᒻᒪᖔᑕ ᐅᒥᐊᕐᔪᐊᓕᕆᔨᒃᑯᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᒡᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑏ, ᑐᓴᖅᑎᑦᓯᔪᒻᒪᑦᓯᐊᖅᑐᖓᐅᒐᓗᐊᖅ 

ᐱᕕᖃᕐᓂᕋᓂ ᑖᑦᓱᒧᖓ ᐊᐱᖅᑯᑎᒋᔭᖓᓄᑦ. ᒪᕐᕉᒃ 

ᐊᐱᖅᑯᑏᑦ. ᐱᓕᕆᐊᑦᓴᖓ ᑖᓐᓇ ᐱᖓᔪᐊᓇᑦᑕᐅᖅ 

ᐊᐱᖅᑯᑎᖓ. ᐊᔾᔨᒌᖏᑦᑑᑕᐅᒻᒪᑕ 

ᐊᐱᖅᑯᑎᒋᔭᖏᑦ.  

 

ᐊᒻᒪᓗ ᕿᓂᖅᑐᓕᕆᓂᕐᒧᑦ, ᓄᓇᓕᓐᓂ 

ᒐᕙᒪᕋᓛᓕᕆᔨᒃᑯᓐᓄᑦ ᑕᒪᓐᓇ ᐱᔨᒃᓯᖅᑕᐅᒻᒪᑦ. 

ᖃᓄᑐᐃᓐᓇᖅ ᐋᖅᑭᒋᐊᕈᑎᐅᒋᐊᓖᑦ ᓄᓇᕘᑦ 

ᒐᕙᒪᑦᑎᓐᓄᑦ ᐃᑲᔪᖅᑕᐅᑦᓯᐊᖅᓯᒪᒻᒪᑕ 

ᖃᐅᔨᒃᑲᐃᒍᒪᓪᓗᖓ, ᐅᕙᖑᑦ 

ᐃᖏᕐᕋᔪᓕᕆᔨᐅᔪᑎᒍᑦ ᐊᕕᑦᑐᖅᓯᒪᕕᒋᔭᕗᑦ 

ᐅᖃᐅᓯᕆᔭᐅᖃᑦᑕᖅᑎᓪᓗᒍ 

ᐱᓕᕆᓗᐊᓐᖏᑦᑐᒎᒐᓗᐊᖅ. ᑭᓯᐊᓂ ᑕᒪᓐᓇ 

ᖃᓄᑐᐃᓐᓇᖅ ᑕᕆᐅᕐᒥᐅᑕᓕᕆᓂᕐᒧᑦ ᐃᑲᔪᕈᑏᑦ, 

ᐃᑲᔪᑦᓯᐊᕈᒪᓲᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᑲᖏᖅᖠᓂᕐᒧᓪᓗ ᐃᒡᓗᓕᒑᕐᔪᖕᒧᓪᓗ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 965 - 5(2): ᑐᓚᑦᑕᕐᕕᓕᕆᓂᖅ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᒃᑲ, ᑐᕌᖅᑎᒍᒪᓪᓗᒋᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓗ 

ᒥᓂᔅᑕᐅᔪᒧᑦ.  ᐅᖃᖅᑎᑦᑎᔩ, ᒥᓂᔅᑕ 

ᖁᑦᓴᓚᔾᔮᖏᑦᑐᖅ ᑖᔅᓱᒧᖓ ᐅᕙᖓ 

ᐊᐱᖅᑯᓯᕆᓂᐊᖅᑕᖓᓄᑦ.  

 

ᐅᖃᖅᑏ, ᐄᒐᕐᕕᑦᑖᕆᐊᖃᕐᓂᖓ ᓄᑖᒥᒃ 

ᕿᑭᖅᑕᕐᔪᐊᒥ, ᐱᒻᒪᕆᐊᓘᒻᒪᑦ, ᕿᑭᖅᑕᔪᐊᕐᒥᐅᓄᑦ 

ᐊᒻᒪ ᓄᓇᕘᒥᐅᓄᑦ, 

ᕿᑭᖅᑕᕐᔪᐊᕐᒥᑐᐃᓐᓇᐅᒐᔭᖏᒻᒪᑦ. ᐅᖃᖅᑎᑦᑎᔩ, 

ᑖᓐᓇ ᑭᖑᓪᓕᖅᐹᒥ ᓴᖅᑭᓚᐅᕋᒃᑯ ᐅᑭᐅᒃᑯᑦ 

ᑲᑎᒪᑎᓪᓗᑕ. ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑖᓐᓇ 

ᑐᔅᓯᕋᖅᑕᐅᔪᖅ ᓄᑖᒧᑦ ᐄᒐᕐᕕᔅᓴᒧᑦ ᓄᓇᑦᑎᓐᓂ 

ᐊᖏᖅᑕᐅᓚᐅᓐᖏᒻᒪᑦ. ᑮᓇᐅᔭᑎᒍᑦ ᐊᑐᖅᑐᒍ 

ᒐᕙᒪᑐᖃᒃᑯᑦ ᑕᐅᖅᓰᖃᑦᑕᓂᕐᒧᑦ 

ᑮᓇᐅᔭᖁᑎᖏᓐᓂᒃ. ᒥᓂᔅᑕ ᐅᖃᓚᐅᕐᒥᒻᒪᑦ, ᓄᓇᕘ 

ᒐᕙᒪᒃᑯᖏᑦ ᓂᕆᐅᒋᔭᖃᕐᒪᑕ ᓄᑖᒥᒃ 

ᑐᔅᓯᕋᕐᓂᐊᓂᖏᓐᓂᒃ.  

 

ᒥᓂᔅᑕᖃᐃ ᐅᖃᕈᓐᓇᓕᖅᑲ ᐅᓪᓗᒥ, 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᑐᔅᓯᕋᕐᓂᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᒡᓗ ᐃᖏᕐᕋᔪᓕᕆᓂᕐᒧᒡᓗ. 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓱᓕ ᓂᕆᐅᑉᐳᒍᑦ 

ᑕᐃᓐᓇ ᑐᔅᓯᕋᐅᑕᐅᓂᐊᖅᑐᖅ ᑖᒃᑯᓂᖓ 

ᒐᕙᒪᑐᖃᒃᑯᓃᖔᖅᑐᓂᑦ, ᓂᕆᐅᒋᔭᕗᑦ ᓱᓕ, ᓱᓕ 

ᓴᖅᑭᓚᐅᖏᒻᒪᑕ ᑖᒃᑯᓂᖓ ᑭᓱᓂᒃ 

ᑐᔅᓯᕋᐅᑎᒋᓂᐊᖅᑕᑎᓐᓂᒃ. ᐊᐱᖅᑯᑎ ᑕᐃᓐᓇ 

ᓴᖅᑭᒋᐊᖃᓲᖅ ᑖᒃᑯᓇᓐᖔᖅᑐᓂᒃ ᒐᕙᒪᑐᖃᒃᑯᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕ ᐃᖅᑲᐅᒪᒻᒪᑦ, ᓇᓗᓇᐃᖅᓯᓚᐅᖅᓯᒪᒻᒪᑦ 

ᐱᓕᕆᖃᑎᖃᕐᓂᐊᕐᓂᕋᖅᑐᓂ ᕿᑭᖅᑖᓗᒃ 

ᑯᐊᐳᕇᓴᒃᑯᓐᓂᑦ ᓴᓇᑎᓪᓗᒋᑦ ᓄᑖᒥᒃ ᑐᔅᓯᕋᐅᒻᒥᒃ. 

ᓇᓗᓇᐃᖅᓯᑎᐊᕈᓐᓇᖅᐹ, ᖃᓄᖅ ᕿᑭᖅᑖᓗᒃ 

ᑯᐊᐳᕇᓴᒃᑯᑦ ᐱᖃᑕᐅᓕᕐᒪᖔᑕ ᑐᔅᓯᕋᐅᑎᓕᐅᖅᑎᑦ 

ᐱᖃᑕᐅᓂᐊᕐᒪᖔᑕ ᑐᔅᓯᕋᑎᓕᐅᖅᑎᓪᓗᒋᑦ ᓄᑖᒥᒃ 

ᐄᒐᕐᕕᔅᓴᒧᑦ ᕿᑭᖅᑕᕐᔪᐊᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᒡᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᓱᖃᑦᑕᕐᒪᑦ, ᐊᒻᒪᓗ ᖁᕕᐊᒋᑦᑎᐊᖅᓱᒍ. ᑖᒃᑯᐊ 

ᑐᔅᓯᕋᐅᑏᑦ ᓴᖅᑭᑕᐅᓚᐅᕐᓗᑎᑦ ᑭᓯᐊᓂ ᑲᓄᖅ 

ᑐᓐᖓᕕᖃᕐᓂᐊᕐᒪᑕᑭᐊᖅ ᐊᒻᒪᓗ ᑭᓱᓂᒃ 

ᑭᒡᓕᖃᕐᓂᐊᕐᒪᑕᑭᐊᖅ ᖃᐅᔨᑦᑎᐊᕐᓗᑎᒍᑦ. ᑖᓐᓇ 

ᐱᓕᕆᒋᓪᓚᑦᑖᕐᓂᐊᖅᓯᒪᓪᓗᑎᒍᑦ. 

ᖃᐅᔨᒪᔪᐃᓐᓇᐅᖅᑰᖅᑐᒍᑦ, ᐊᔾᔨᒌᖏᑦᑐᓂᑦ 

ᑎᑎᕋᐅᔭᖅᓯᒪᔪᖃᐅᓕᖅᓱᓂ ᐊᒻᒪᓗ ᖃᓄᖅ 

ᐸᕐᓇᑦᑕᐅᓯᒪᔭᖏᓐᓂ ᐊᔾᔨᒌᖏᑦᑐᓂᑦ 

ᐱᖃᐅᕐᓂᖓᓄᑦ. ᑖᓐᓇ 

ᐱᔭᕐᓂᕐᓂᖅᓴᐅᓂᐊᖅᑰᔨᒋᒐᒃᑯ. ᑕᐃᒪᓐᓇ ᒫᓐᓇ 

ᑎᑎᕋᖅᐸᓪᓕᐊᖁᔨᓐᖏᓯᒪᔪᒍᑦ. ᑖᒃᑯᐊ ᑐᔅᓯᕋᐅᑏᑦ 

ᓴᖅᑭᑉᐸᑕ ᑭᒡᓕᖃᕐᓂᐊᒥᒻᒪᑕ ᐊᒻᒪᓗ ᑭᓱᓂᒃ 

ᐱᔭᕆᐊᖃᕐᓂᐊᕐᒪᑕᑭᐊᖅ. ᑖᒃᑯᐊ ᐊᑐᕐᓗᑎᒍᑦ 

ᐱᓇᓱᒍᒪᐃᓐᓇᕐᓂᐊᕋᒪ ᑖᒃᑯᓄᖓ ᑐᕌᖓᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪ 

ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᑦᑎᐊᕐᖓᑦ ᑖᔅᓱᒥᖓ. 

ᐅᖃᖅᑎᑦᑎᔩ, ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ 

ᐱᓕᕆᕕᖓ ᓴᖅᑮᓚᐅᖅᓯᒪᒻᒪᑦ ᐱᓇᓱᐊᕈᒪᔪᓄᑦ 

ᒪᓂᓴᐅᑎᒥᒃ ᐋᒃᑑᕝᕙ 2019-ᒥ. ᐃᓗᓕᖅᑎᓪᓗᒍ 

ᐃᒪᕕᒻᒥ ᐱᖁᑎᕐᔪᐊᒃᓴᑦ ᖃᓄᐃᑦᑑᔭᕆᐊᖃᕐᒪᖔᖅ. 

ᐊᖏᓂᖓ ᖃᐅᔨᓴᖅᑕᐅᓂᖓᓄᑦ, ᐃᓚᖓ 

ᓄᓇᓕᖕᓂ ᓇᓗᓇᐃᖅᑲᐅᓯᒪᔪᖅ ᑕᒪᑐᒪ 

ᐱᓕᕆᓂᐅᔫᑉ ᕿᑭᖅᑕᕐᔪᐊᒥ. ᒥᓂᔅᑕ ᐅᓪᓗᒥᒧᑦ 

ᓇᓗᓇᐃᖅᓯᔪᓐᓇᖅᑳ, ᐅᕝᕙᓘᓐᓃᑦ 

ᓇᓗᓇᐃᖅᓯᒪᓕᖅᐸᑕ, ᐊᒻᒪᓗ ᐅᖃᕈᓐᓇᖅᐸ, ᖃᖓ 

ᐅᓂᒃᑳᓕᐊᖅ ᖃᐅᔨᓴᖅᑕᐅᓂᒥᓂᖓᓄᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᒡᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᖃᕋᑖᖅᑲᐅᒐᒪᐃᓛᒃ 

ᐊᐱᖅᓱᖅᑕᐅᓪᓗᖓ ᑖᔅᓱᒪᐅᑉ ᒥᔅᓵᓄᑦᑕᐅᖅ. ᑖᓐᓇ 

ᐳᓚᕋᕆᐊᖃᖅᑕᕗᑦ ᑭᖑᕙᖓᓯᒪᒻᒪᑦ. ᑖᒃᑯᐊ 

ᐳᓚᕋᖅᑕᐅᓚᐅᕐᓗᑎᒃ ᐊᒻᒪᓗ 

ᐅᓂᒃᑳᓕᐅᖅᑕᐅᓗᑎᒃ. ᐅᓪᓗᖁᑎᒥᑦ 

ᐋᖅᑮᓪᓚᕆᒍᓐᓇᖏᑲᐃᓐᓇᖅᓯᒪᔪᖓ ᑖᒃᑯᐊ 

ᑭᖑᕙᕆᐊᖅᓯᒪᓂᖏᓐᓄᑦ. ᑖᓐᓇ ᐱᔾᔪᑕᐅᓯᒪᒻᒪᑦ 

ᓄᕙᒡᔪᐊᓂᖅ ᑕᐃᒪᓐᓇᐃᑎᓪᓗᒍ. ᑖᓐᓇ 

ᐅᓪᓗᖁᑎᑖᓪᓚᐱᒃᑯᒪ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑲᐅᔨᒪᑎᑦᑎᐊᕐᓂᐊᖅᐸᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᔅᓴᖏᑦ. ᒪᓕᒐᓕᐅᖅᑎ ᖃᖏᖅᖠᓂᕐᒧᑦ 

ᐊᒻᒪᓗ ᐃᒡᓗᓕᒑᕐᔪᖕᒧᓪᓗ. ᑭᖑᓪᓕᐅᓂᐊᖅᖢᓂ, 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᑦᑎᒪᑕᓕᖕᒧᑦ, ᐃᓛᒃ 

ᑐᓄᓂᕐᒧᑦ. ᒪᓕᒐᓕᐅᖅᑎ ᑕᐅᑐᓐᖏ. 

 

ᐊᐱᖅᑯᑦ 966 - 5(2): ᐊᑐᓕᖅᑎᑕᐅᓂᖓ 

ᐊᕙᑎᒥᒃ ᓴᐳᔾᔨᓂᕐᒥᒃ ᒪᓕᒐᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᒐᒃᑯ 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ.  

 

ᑕᐃᒪ ᐅᖃᖅᑏ, ᒥᓂᔅᑐ ᖃᐅᔨᒪᔪᖅ. 

ᖁᕕᔪᖃᓚᐅᕐᒪᑦ ᓴᐅᓃᑦ ᐃᒪᖓᓂ 

ᓴᓗᒪᖏᑦᑐᒻᒪᕆᖕᒥᑦ ᐃᒪᕐᒥᑦ. ᖃᓄᖅ 

ᐊᑦᑎᒋᓇᔭᕐᒪᖔᑦ ᐃᓄᒃᑎᑐᑦ ᑐᑭᓯᓇᖅᑐᖅ, 305 

ᓄᓇᒃᑰᕈᑎᕐᔪᐊᑦ ᐅᖅᓱᐊᓗᖕᒥᒃ ᐅᓯᑲᑦᑕᖅᑏᑦ 

ᑕᐃᒪᓐᓇ ᐊᒃᑎᒋᔪᖅ. ᑕᐃᑲᓂ ᑕᓯᕐᔪᐊᕐᒥ 

ᑲᖏᖅᓯᓂᐅᑉ ᓯᓚᑎᑦᑎᐊᖓᓂ. ᒥᓂᔅᑐ 

ᖃᐅᔨᒪᑦᑎᐊᖅᑐᖅ ᐱᖁᔭᖃᐅᕐᒪᑕ ᑕᒪᒃᑯᐊ 

ᓄᓇᕗᒻᒧᑦ ᐊᕙᑎᓕᕆᓂᕐᒧᑦ ᓴᐳᓐᓂᐊᕐᓂᐅᑉ ᐊᑖᓂ. 

ᖃᐅᔨᑎᑕᐅᑦᑎᐊᕆᐊᖃᖅᓱᑎᒡᓗ ᓱᓇ ᑯᕕᒻᒪᖔᑦ 

ᐊᒻᒪ ᓱᓇ ᖃᓄᐃᓕᐅᖅᑕᐅᓯᒪᒻᒪᖔᑦ.  

 

ᑕᐃᒪᑲᐃ ᐅᑉᓗᒥ ᒥᓂᔅᑕ ᓇᓗᓇᐃᕈᓐᓇᖅᐸ, ᑖᓐᓇ 

ᑯᕕᓚᐅᖅᑐᖅ ᖃᓄᐃᓚᐅᖅᐸ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑎ, 

ᑖᓐᓇ ᑕᓯᕐᔪᐊᕐᒥ ᐅᔭᕋᖅᑕᕆᐊᖑᔪᖅ ᑖᓐᓇ 

ᐃᒪᓕᕆᓂᖓ ᐊᔪᖏᑎᑕᐅ’ᒪᑦ ᓄᓇᕗᑦ 

ᐃᒪᓕᕆᔨᒃᑯᓐᓂ ᑲᑎᒪᔨᓂᒃ. ᑖᓐᓇ 

ᐱᔾᔪᑎᒋᒃᖢᒍ...ᐃᓄᒃᑯᑦ ᖃᐅᔨᒪᖏᒻᒫᓕᕐᒥᒐᒃᑯ. 

ᑖᓐᓇ ᒥᐊᓂᕆᔭᐅᔪᖅ ᓯᕗᓪᓕᐅᑎᑦᓯᔪᑦ 

ᓄᓇᖃᖅᑳᖅᓯᒪᔪᓅᖓᔪᓄᑦ ᐊᒻᒪ ᐅᑭᐅᖅᑕᖅᑐᒥ 

ᐱᔾᔪᑎᓕᓐᓄᑦ ᑲᓇᑕᒃᑯᑦ, ᑖᒃᑯᐊ ᒐᕙᒪᑐᖃᒃᑯᓐᓄᑦ 

ᑖᓐᓇ ᒥᐊᓂᕆᔭᐅᔪᖅ, ᑖᒃᑯᐊ ᐃᒪᓕᕆᓂᖅ ᒥᒃᓵᓄᑦ, 

ᑕᐃᑲᓂ ᐅᔭᕋᖅᑕᕆᐊᓂ. ᒪ’ᓇ ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6131 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᒥᓂᔅᑐ 

ᖁᔭᓐᓇᒦᖅᐸᕋ. ᐅᓇ ᓄᓇᕗᑦᒥ ᐊᕙᑎᓕᕆᓂᐅᑉ 

ᓴᐳᓐᓂᐊᓂᕆᓯᒪᓂᕆᓂᐊᖅᑖᓄᑦ ᒪᓕᒐᖅ, 

ᐱᒻᒪᕆᐊᓘᖕᒪᑦ. ᑖᒃᑯᐊ ᕼᐊᒻᓚᒃᑯᓪᓗ ᐊᒻᒪ 

ᓄᓇᑲᖅᑐᖅ ᑲᖏᖅᓯᓂᕐᒥ 

ᑐᓴᐅᒪᑎᑕᐅᑦᑎᐊᕆᐊᖃᕐᒪᑕ, ᑕᐃᒪᓐᓇᐃᑦᑐᑦ 

ᑯᕕᔪᑦ ᐱᒑᖓᑕ. ᐅᓇ ᖃᑉᓗᓈᑎᑑᕋᑉᑯ. 

(ᑐᓵᔨᑎᒎᓕᖅᑐᖅ) ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐳᖅ, ᖃᓄᐃᑦᑐᓂᒃ ᒪᓕᒐᓂᒃ 

ᐊᑐᕆᐊᖃᕐᓂᐊᕐᒪᖔᑦ ᐊᕙᑎᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᐱᓪᓗᒍ? 

ᐊᒻᒪᓗ ᑕᖅᑲᒃᑯᐊ ᖃᐅᔨᒃᓴᖅᑕᐅᖃᑦᑕᕆᐊᖃᕐᓂᖏᑦ 

ᑯᕕᔪᖃᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᑐᕐᓗᒍ ᐊᒡᓃᒍ ᐄᒍᓪ-ᒃᑯᑦ 

ᐃᒥᓕᕆᓂᕐᒧᑦ ᐊᒻᒪᓗ ᒪᓕᒋᐊᓖᑦ 

ᒪᓕᖃᑦᑕᕆᐊᖃᕐᓂᖏᑦ. ᑭᓯᐊᓂ ᐅᓗᕆᐊᓇᖅᑐᑦ 

ᐊᕙᑎᒧᑦ ᐱᓪᓗᒋᑦ ᐊᕙᑎᓕᕆᔨᒃᑯᑦ ᑭᓱᑐᐃᓐᓇᕐᓂᒃ 

ᑯᕕᔪᓂᒃ ᑕᖅᑲᐅᓐᖓᑐᐃᓐᓇᖅ ᐅᖅᓱᐊᓘᒐᓗᐊᖅᐸᑦ 

ᒪᑯᐊᓗ ᐃᒥᕐᓗᐃᑦ ᐊᕙᑎᓕᓪᓗ ᑕᐃᒪᓐᖓᓕᒫᑦ 

ᖃᐅᔨᒃᑲᖅᑕᐅᒃᑲᖅᑕᐅᖃᑦᑕᖅᑐᑦ. ᐊᒻᒪᓗ 

ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ 

ᑎᒥᓐᖑᖅᑎᑕᐅᓯᒪᔪᓂᒃ 

ᓯᕗᒃᑲᖅᑕᐅᑎᒋᔭᐅᖃᑦᑕᖅᑐᓂᒃ.  

 

ᐃᓛᒃ ᐅᓂᒃᑲᐅᓯᕆᒐᓚᓪᓗᒍ, ᑯᕕᔪᖃᕐᒪᑦ 

ᓇᒥᑐᐃᓐᓇᖅ ᑎᒥᒥᒃ ᑲᒪᔨᑕᖃᖃᑦᑕᖅᑐᖅ ᓲᕐᓗ 

ᐃᐅᕐᓈᒃ ᑖᓐᓇ ᓯᕗᒃᑲᖅᑕᖅᑎᒋᔭᐅᔪᖅ 

ᐊᓯᐊᓃᓐᓂᖅᐸᑦ ᓄᓇᒥ ᐃᒻᒪᖄ ᐊᕙᑎᓕᕆᔨᒃᑯᑦ 

ᑕᕆᐅᕐᒦᑉᐸᑦ ᐃᒪᕐᒥᐅᑕᓕᕆᔨᒃᑯᑦ. ᓇᓂ 

ᑯᕕᔪᖃᕐᓂᖓᑦ ᒪᓕᒃᖢᒍ ᐊᔾᔨᒌᓐᖏᑦᑐᓄᑦ 

ᑎᒥᐅᔪᓄᑦ ᑲᒪᒋᔭᐅᓲᑦ.  

 

ᑭᓯᐊᓂ ᐊᕙᑎᓕᕆᔨᐅᓪᓗᑕ ᓂᕐᔪᑏᑦ 

ᐃᓄᐃᓪᓘᓐᓃᑦ ᐊᒃᑐᖅᑕᐅᓂᐊᖅᐸᑕ ᑕᖅᑲᒃᑯᐊ 

ᖃᐅᔨᒃᑲᖅᑕᐅᖃᑦᑕᖅᑐᑦ ᐃᓱᒫᓘᑎᕗᓪᓗ ᑕᒪᒃᑯᐊ 

ᓴᖅᑭᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᒪᓕᒐᓕᐅᖅᑎᐅᑎᓪᓗᑕ ᐃᖅᑲᖅᓴᐅᑎᖃᖅᓱᑕ 

ᐊᕙᑎᓕᕆᓂᖅ ᐱᔾᔪᑎᒋᓪᓗᒍ ᑐᒃᓯᕋᐅᑎᖏᓐᓂᒃ 

2020-21 ᐊᖏᔪᓄᑦ ᐊᒻᒪ 

ᖃᓄᖅᑑᕈᑎᒋᓂᐊᖅᑕᖏᓐᓂᒃ ᐅᑭᐅᖅ ᑲᑎᒪᑎᓪᓗᑕ, 

ᒪᓕᒐᓕᐅᖅᑎᑐᐃᓐᓇᐃᑦ ᑲᔪᓯᒋᐊᖁᔨᓚᐅᖅᐳᑦ 

ᑖᓐᓇ ᒥᓂᔅᑕ ᓴᖅᑭᑎᑦᑎᖃᑦᑕᕆᐊᖃᖅᑐᕉᖅ 

ᐅᑭᐅᑕᒫᑦ ᓇᐅᒃᑯᑦ ᐊᒻᒪ ᓴᖅᑭᑎᑦᑎᓗᓂ ᑕᒪᒃᑯᐊ 

ᐱᒋᐊᖁᔭᐅᓪᓗᑎᑦ ᐊᕙᑎᓕᕆᓂᐅᑉ 

ᓴᐳᓐᓂᐊᕐᓂᕆᔭᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑏᑦ 

ᐊᑐᓕᖁᔭᓕᐅᓚᖅᓯᒪᔪᑦ ᒥᓂᔅᑕ ᑖᓐᓇ 

ᐊᕐᕌᖑᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᕐᓗᑎᒃ ᐱᔾᔪᑎᓕᖕᓂᒃ ᐊᕙᑎ 

ᓴᐳᒻᒥᐅᖅᓯᖅᑕᐅᓯᒪᓂᖏᓐᓄᑦ ᒪᓕᒐᕐᔪᐊᖅ 

ᐊᐅᓚᑕᐅᓂᖓᓂᒃ ᐊᑐᓕᖅᑎᑕᐅᓂᖓᓂᓪᓗ, 

2020-21 ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ. ᖃᖓ 

ᑖᓐᓇ ᐊᑐᓕᖁᔭᖅ ᐊᑐᓕᖅᑎᑕᐅᓛᖅᐸ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐅᖃᓚᐅᖅᓯᒪᒐᒪ 

ᑕᐃᒪᐃᓕᐅᖃᑦᑕᕐᓂᐊᓕᕐᓂᖏᓐᓂᒃ. ᑕᐃᒃᑯᐊ 

ᐅᓂᒃᑳᑦ ᐱᔭᕇᖅᐸᑕ, ᒫᓐᓇ ᓱᓕ 

ᐃᖅᑲᓇᐃᔮᕆᒐᑦᑎᒃᑯᑦ. ᐱᔭᕇᖅᑕᐅᑐᐊᖅᐸᑦ, ᐄ, 

ᒪᓕᒐᓕᐅᕐᕕᖕᒧᑦ ᓴᖅᑭᓛᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6132 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ ᒥᑦᑎᒪᑕᓕᖕᒧᑦ. ᑭᖑᓪᓕᐅᓂᐊᖅᖢᓂ  

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. ᒪᓕᒐᓕᐅᖅᑎ 

ᖃᒪᓂᖅ. 

 

ᐊᐱᖅᑯᑦ 967 - 5(2): ᑮᓇᐅᔭᐃᑦ 

ᖃᓄᐃᓕᖓᓂᖏᑦ (ᖃᒪᓂᖅ) 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐃᓂᐊᖅᑐᒃᓴᐅᕗᖅ 

ᐅᖃᐅᓯᐅᓚᐅᖅᓯᒪᖕᒪᑕ 2020-ᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᕖᕝᕗᐊᕆᐅᓚᐅᖅᑐᒥ ᑕᒪᑐᒪᓂ 

ᐊᕐᕌᒍᒥ. 

 

ᐅᖃᖅᑏ, ᒥᓂᔅᑕᐅᑉ ᐊᑐᕈᒫᕐᓂᐊᖅᑐᖁᑎᖏᑦᑕ 

ᐅᖃᐅᓯᖅᑕᖏᑕ ᐃᓗᓕᖏᑦ ᑐᓴᒃᑲᐃᓚᐅᖅᓯᒪᔪᖅ 

ᒪᓕᒐᓕᐅᖅᑎᓂᒃ ᓄᓇᕗᒻᒥᐅᓂᓪᓗ ᑮᓇᐅᔭᖁᑎᕗᑦ 

ᐊᒃᓱᐊᓗᒃ ᐱᐅᓯᕚᓪᓕᖅᑐᑦ ᐊᕐᕌᒍᒐᓴᐃᑦ ᑕᑯᓪᓗᒋᑦ. 

ᐅᖃᒃᑲᓐᓂᓚᐅᖅᖢᓂᓗ ᒐᕙᒪᒃᑯᒡᒎᖅ 

ᐊᑭᓕᒃᓴᖃᕐᓂᐊᖅᑐᑦ ᑕᒫᓂ $30 ᒥᓕᐊᓐ 

ᑮᓇᐅᔭᓂᒃ. 

 

ᐅᖃᖅᑏ, ᑕᒪᓐᓇ ᓄᕙᒡᔪᐊᕐᓇᖅ-19 ᑎᑭᒻᒪᑦ 

ᐱᓇᓱᐊᕈᓯᒐᓴᐃᑦ ᐊᓂᒍᖅᓯᒪᓕᖅᑎᓪᓗᒋᑦ 

ᐊᑐᕈᒫᕐᓂᐊᖅᑐᑦ ᓂᓪᓕᐅᑎᒋᔭᐅᓚᐅᖅᑎᓪᓗᒋᑦ. 

ᑕᒪᓐᓇ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 

ᐊᒃᑐᐃᓂᖃᓪᓚᕆᑦᑐᖅ ᑲᓇᑕᓕᒫᒥ. 

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᐊᑭᓕᒃᓴᖏᑦ ᖃᔅᓯᐅᓂᐊᕋᓱᒋᔭᐅᓕᕐᒪᖔᑦ ᒫᓐᓇ 

2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐊᑐᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᑯᐊ ᖃᕋᓴᐅᔭᐃᑦ 

ᖁᐱᕐᕆᔪᐊᓘᓚᐅᖅᑎᓪᓗᒋᑦ ᓄᕙᖕᓇᕐᔪᐊᕌᓗᒡᓗ 

ᑕᐃᒪᓐᓇ ᑭᖑᓕᕇᒃᖢᑎᒃ 

ᐃᓱᒪᓇᓚᐅᖅᓯᒪᓐᖏᑦᑑᒐᓗᐊᖅ. ᖃᔅᓯ 

ᒥᓕᐊᓐᕌᓗᖕᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐊᖏᖅᓯᓚᐅᖅᑐᒍᑦ. ᑕᐃᓐᓇᓗ 

ᐅᖃᐅᓯᐅᓚᐅᖅᑎᓪᓗᒍ ᖄᒃᑲᓐᓂᐊᒍᑦ 

ᒥᓕᐊᓐᖏᓐᓃᑦᑐᓂᒃ ᐊᑐᖅᓯᒪᔪᒍᑦ. 

ᓲᖃᐃᒻᒪᕈᓗᒃ ᐃᓱᒫᓘᑎᒋᔭᕋ, ᐃᓱᒫᓘᑎᒋᔭᕗᑦ. 

ᑭᓯᐊᓂᑦᑕᐅᖅ, ᒪᒥᐊᓇᖅᑐᖅ 

ᓈᓴᐅᑎᓕᖅᓯᔪᓐᓇᓐᖏᓐᓇᒪ. ᒫᓐᓇ 

ᐋᔩᖃᑎᒋᒐᑦᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗ 

ᑮᓇᐅᔭᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᑐᐃᓐᓇᕆᐊᓖᑦ 

ᑕᐃᒃᑯᐊᖑᖕᒪᑕ ᑮᓇᐅᔭᓂᒃ ᐊᑐᖅᐸᓪᓕᐊᒐᑦᑕ 

ᓄᕙᖕᓇᕐᔪᐊᖅ ᐱᓪᓗᒍ. ᒪᑯᐊ ᖃᖓᑕᓲᓄᑦ 

ᐃᑲᔫᑎᒃᓴᐃᑦ, ᐃᓄᑑᒃᑯᕕᖕᓄᑦ ᑮᓇᐅᔭᖅᑐᕈᑎᓄᑦ 

ᐊᑐᖅᑐᒃᓴᐃᑦ ᑕᒪᒃᑯᐊ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᕈᑎᒋᓯᒪᒐᑦᑎᒃᑯᑦ. ᐄ, ᐊᑭᓕᒃᓴᑦ 

ᐅᓄᕐᓂᐊᖅᑐᐊᓘᒐᓗᐊᑦ ᑭᓯᐊᓂ ᒫᓐᓇ 

ᓇᓕᖅᑯᑦᑕᕈᓐᓇᓐᖏᑦᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᒥᓂᔅᑕ ᖁᔭᓐᓇᒦᒃ ᑭᐅᔾᔪᑎᖏᓐᓄᑦ. ᐅᖃᖅᑏ, 

ᒐᕙᓚᒃᑯᑦ ᓄᑖᖑᓛᖓᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖕᓄᑦ ᐃᓱᓕᓚᐅᕐᒪᑦ ᓯᑏᕝᕙ 30, 2018 

ᐊᕐᕌᓂ ᐅᖓᓪᓕᕐᒥᑲᓴᐅᓕᖅᑐᖅ, ᐊᕐᕌᒎᒃ 

ᒪᕐᕈᑲᓴᐅᓕᖅᑑᒃ. ᒫᓐᓇ ᐊᖏᖃᑎᒌᒍᑎᖓᑦ 

ᑖᒃᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥᓗ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ 

ᐃᓱᓕᓐᓂᐊᕐᒪᑕ ᑕᒪᑐᒪᑉ ᐊᕐᕌᒎᑉ ᓄᓐᖑᐊᓂ. 

ᐊᒻᒪᓗ ᒫᓐᓇ ᐊᖏᖃᑎᒌᒍᑦ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ ᐃᓱᓕᓛᖅᖢᓂ ᔫᓂᒥ ᐊᕐᕌᒍ. 

ᒥᓂᔅᑕ ᐅᖃᕆᐊᕈᓐᓇᖅᐹ ᐃᒡᓗᕐᔪᐊᕐᒧᑦ 

ᖃᓄᐃᓕᖓᓕᕐᓂᖓᓂᒃ ᑖᒃᑯᓄᖓ ᑲᑐᔾᔨᖃᑎᒌᓄᑦ 

ᐊᐃᕙᖃᑎᖃᕐᓂᖏᑎᒍᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᓂᔅᑕᐅᓪᓗᖓ 

ᑮᓇᐅᔭᓕᕆᓂᕐᒧᑦ 

ᐅᖃᐅᔾᔭᐅᕙᓪᓕᐊᖏᓐᓇᕋᓗᐊᖅᑐᖓ 

ᐊᔾᔨᒌᓐᖏᑦᑐᓂᒃ 

ᓇᓕᐊᖕᓄᕋᖃᑦᑕᖅᑐᓂᒃ. ᐃᓚᐅᖃᑦᑕᓐᖏᓐᓇᒪ 

ᐊᐃᕙᓂᐅᔪᓄᑦ ᑕᐃᑲᓂ 

ᐱᓕᕆᖃᑕᐅᖃᑦᑕᓐᖏᓐᓇᒪ ᒪᒥᐊᓇᒍᓗᐊᖅ 

ᑐᓴᐅᒪᔪᑐᐃᓐᓇᐅᒐᒪ. ᑖᓐᓇ 

ᐃᖅᑲᓇᐃᔭᖅᑎᓕᕆᔨᒃᑯᑦ ᒥᓂᔅᑕᖓᓄᑦ 

ᑐᕌᑦᑎᐊᓂᖅᓴᐅᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖕᓄᑦ. ᐃᒻᒪᖄ 

ᐊᓯᐊᒍᖅᑲᐃ ᐅᓪᓗᒃᑯᑦ ᒥᓂᔅᑕ ᐅᖃᖅᓯᒪᖕᒪᑦ.  

 

ᐅᖃᖅᑏ, ᓄᑖᕐᒥᒃ ᒥᓂᔅᑕᑕᖃᓕᕐᒪᑦ 

ᑮᓇᐅᔭᓕᕆᓂᕐᒧᑦ ᐋᑐᕚᒥ. ᒥᓂᔅᑕ ᐅᖃᕈᓐᓇᖅᐹ 

ᖃᓄᖅ ᐅᖃᖃᑎᖃᖅᓯᒪᒻᒪᖔᑦ ᑎᓕᓯᒪᖕᒪᖔᒍ 

ᒐᕙᒪᑐᖃᒃᑯᓐᓂᑦ ᒥᓂᔅᑕᐅᖃᑎᖓᑦ ᐱᓪᓗᒍ 

ᓄᓇᕗᒻᒥ ᑮᓇᐅᔭᖅᑎᒍᑦ ᐱᔭᕆᐊᖃᖅᑕᖏᖕᓂᑦ 

ᐊᒻᒪᓗ ᑐᑭᓯᓇᖅᓯᑎᒋᐊᕈᓐᓇᖅᐸᐅᒃ ᖃᓄᖅ 

ᐊᒃᑐᖅᓯᓯᒪᖕᒪᖔᑦ ᓄᕙᖕᓇᕐᔪᐊᖅ-19 ᑖᒃᑯᓄᖓ 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 

ᑐᓂᔭᐅᔪᓐᓇᕋᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᔅᓱᒪᐅᑉ ᐊᐱᖅᑯᑎᒋᔭᖓᑦ, 

ᒥᓂᔅᑕ ᕖᓚᓐ-ᓗ, ᒥᓂᔅᑕᕈᖅᑎᑕᐅᑎᓪᓗᒍ ᑲᓇᑕᒥ 

ᑮᓇᐅᔭᓕᕆᓂᕐᒧᑦ ᒥᓂᔅᑕᓐᖑᕋᑖᖅᑐᖅ. ᐃᒪᓐᓇ 

ᑭᒃᑰᖕᒪᖔᑕ ᐅᖃᓪᓚᓪᓗᐊᑐᐃᓐᓇᓚᐅᖅᑐᒍᑦ. 

ᐊᓯᖏᓐᓂᒡᓗ ᐅᖃᖃᑎᖃᖅᓯᒪᓪᓗᖓ 

ᒐᕙᒪᑐᖃᒃᑯᓐᓂᒃ ᐊᕕᒃᑐᖅᓯᒪᔪᓂᒃ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒥᒃ 

ᖃᔅᓯᐊᖅᑎᓕᖅᑐᖓᑭᐊᖅ ᑕᐃᒪᓐᖓᑦ ᑲᓇᑕᒥ 

ᒥᓂᔅᑕᓐᖑᓚᐅᖅᑎᓪᓗᒍ ᑮᓇᐅᔭᓕᕆᔨᒃᑯᓐᓄᑦ. 

 

ᐅᖃᖅᑏ, ᒪᑐᒧᖓᓕ ᐅᖃᖃᑎᖃᖅᖢᖓ 

ᓄᕙᒡᔪᐊᕐᓇᖅ-19-ᒧᑦ ᐱᓕᕆᐊᑦᑎᓐᓄᑦ, ᑕᐃᒪᓕ 

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑖᖅᑎᑕᐅᔾᔪᑎᖏᑦ 

ᑖᒃᑯᓄᖓ ᓄᕙᖕᓇᕐᔪᐊᖅ-19 

ᐊᒃᑐᖅᓯᒐᔭᓐᖏᑦᑐᕐᓕ. ᑭᓯᐊᓂᓕ, 

ᐅᖃᑲᐃᓐᓇᕈᒪᓪᓗᖓ ᑲᓇᑕᒥ ᓈᓴᐃᓂᖅ ᐊᕐᕌᒍ 

ᐊᑐᕐᓂᐊᖅᑰᕐᒪᑦ ᐊᒻᒪᓗ ᐊᔭᐅᖅᑐᖅᑎᐊᖅᐸᒃᑲ 

ᓄᓇᕗᒻᒥᐅᓕᒫᑦ, ᑕᐃᒃᑯᐊ ᑕᐃᒪ ᓈᓴᐅᑏᑦ 

ᐊᑐᖅᑕᐅᖃᑦᑕᕐᒪᑕ ᐃᑲᔪᖅᓯᖅᑕᐅᔾᔪᑎᑦᑎᓐᓂᒃ 

ᑮᓇᐅᔭᖅᑎᒍᑦ. ᓄᓇᕗᒻᒥᐅᑦ ᐃᒫᒃ 

ᐃᓚᐅᖁᔭᕋᓗᐊᒃᑲ ᑕᐃᑲᓂ ᓄᓇᓕᖕᓄᑦ 

ᓇᕈᖃᑦᑕᖅᑎᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᑭᖑᓪᓕᐅᓂᐊᖅᑐᓂ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 968 - 5(2): ᐸᒻᒥᐅᕐᓂᖅ ᑕᒻᒫᑎᕐᕕᒻᒥ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑖᓐᓇ 

ᑐᓴᖃᑦᑕᖅᓯᒪᔭᖓᑦ ᐃᓛᒃ ᐊᒥᓱᐊᖅᑎᖅᑐᒍ 

ᑕᕝᕗᖓ ᐅᖃᐅᓯᕆᖃᑦᑕᖅᓯᒪᔭᕗᑦ ᑕᒻᒫᑕᕐᕕᒃ.  

 

ᐊᒻᒪᓗ ᖃᐅᔨᒪᓪᓗᑎᒍᑦ ᐊᑲᐅᓐᖏᓕᐅᕈᑏᑦ ᑕᐃᑲᓂ 

ᐊᒥᓲᖃᑦᑕᕐᖓᑕ. ᓂᕿᑭᔅᓱᕐᓂᖅ, ᓴᓗᒪᐃᓐᓂᖓ, 

ᐊᒻᒪᓗ ᐅᖃᐅᓯᐅᒐᔪᖃᑦᑕᐸᒻᒥᒻᒪᑦ ᒫᓐᓇ 

ᐃᓂᖃᓐᖏᑦᑐᑦ. ᐃᓂᖃᓐᖏᑎᐊᒻᒪᕆᑦᑐᑦ. 

ᐅᖃᐅᔾᔭᐅᖃᑦᑕᕋᒪ ᒫᓐᓇ ᐅᓪᓗᒥᓗ 

ᓇᓗᓇᐃᖅᓯᕕᐅᖅᑲᐅᓪᓗᖓ ᐃᓪᓗᕈᓯᑭᔅᓱᓗᐊᒧᑦ 

ᑕᓪᓕᒪᐅᖃᑦᑕᖅᑐᑦ ᐃᓪᓗᕈᓯᖅ ᐊᑕᐅᓯᖅ ᐃᓗᐊᓂ, 

6-ᐅᓪᓗᑎᓪᓘᓐᓃᑦ. ᑕᒪᓐᓇ ᐊᔅᓱᐊᓗᒃ 

ᐃᓱᒫᓗᓇᕐᖓᑦ. ᐊᑲᐅᓐᖏᒻᒪᑦ ᐱᓗᐊᖅᑐᒥᒃ 

ᐋᓐᓂᐊᔪᓄᑦ.  

 

ᐊᐱᕆᒍᒪᔭᕋ ᒥᓂᔅᑕ ᖃᐅᔨᒪᒻᒪᖔᖅ 

ᖃᑦᑎᐅᒐᔪᑉᐸᒻᒪᖔᑦ ᑐᔪᕐᒥᕕᔅᓴᖃᓐᖏᑎᐊᒻᒪᕆᑦᑐᑦ 

ᑕᒪᐅᖓ ᐃᖃᓗᓐᓄᑦ ᑎᑭᑦᑐᑦ? ᓄᓇᓕᓐᓂᑦ 

ᑎᑭᑉᐸᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᓱᖅᑕᐅᓚᐅᕐᒥᒐᒪ 

ᐱᓇᓱᐊᕈᓯᐅᓚᐅᖅᑐᒥ ᐃᓕᓴᕆᓯᒪᔭᕋ ᑕᐃᒪ 

ᐋᓐᓂᐊᕕᓕᐊᖅᑐᑦ ᓄᑦᑎᖅᑎᖅᑕᐅᓂᖏᓐᓄᑦ 

ᕿᑭᖅᑕᓂ ᐋᓐᓂᐊᕕᖕᒧᑦ ᓄᓇᕗᒻᒥᐅᑦ 

ᐊᐅᓪᓚᖅᑎᑕᐅᓐᖏᖔᖅᖢᑎᒃ ᖃᓪᓗᓈᓄᑦ 

ᐋᓐᓂᐊᕕᖕᓄᑦ ᐊᐅᓪᓚᖅᑎᑕᐅᓲᑦ. ᑕᐃᒪ 

ᐃᓄᒋᐊᒃᓯᕚᓪᓕᖅᓯᒪᖕᒪᑕ ᐋᓐᓂᐊᕕᓕᐊᖅᑐᑦ 

ᑕᐃᑲᓂ ᑕᒻᒫᖅᑎᕝᕕᖕᒦᑦᑐᑦ. ᑖᓐᓇ 

ᐊᒃᓱᕈᕐᓇᖅᓯᓯᒪᖕᒪᑦ ᐱᓗᐊᖅᑐᒥᒃ ᑐᔪᕐᒥᕖᑦ ᒫᓐᓇ 

ᑐᔪᕐᒥᕖᑦ ᐃᓯᐅᖅᑲᕐᒥᖕᒪᑕᑦᑕᐅᖅ ᐃᖃᓗᖕᓂ. 

 

ᑕᐃᒪ ᐅᖃᖃᑎᒋᔪᔪᒍᑦ ᒫᓐᓇ ᑐᓴᕐᓂᕆᓚᐅᖅᑕᕋ, 

ᑖᒃᑯᐊ ᑐᓴᐅᒪᖃᑦᑕᐅᑎᑦᑎᐊᕐᓂᖅᓴᐅᓕᖅᑑᒐᓗᐊᑦ 

ᑕᒪᒃᑯᐊᓗ ᑎᑭᑎᖃᑦᑕᖅᑕᕗᑦ ᓘᒃᑖᑦ ᑖᓐᓇ 

ᐊᒥᓲᓂᖏᖕᓄᑦ ᓲᕐᓗ ᐳᓛᕆᐊᖅᑐᖃᕋᑖᓚᐅᕐᒪᑦ, 

ᑕᐃᒪ ᐃᓂᒃᓴᓕᐅᓚᐅᖅᑐᑦ ᐊᒥᓲᓂᖅᓴᓂᒃ 

ᓂᕆᐅᒋᔭᖏᖕᓂᑦ. ᑖᒃᑯᐊ ᐅᑕᖅᑭᔪᑦ 

ᐃᓅᓕᓴᖅᑕᐅᓂᕐᒧᑦ ᑕᐃᒫᒃ 

ᐊᒃᓱᕈᕐᓇᐅᔭᐃᓐᓇᕐᓂᕐᒥᖕᒪᑦ ᖃᖓᑕᓲᖅ 

ᓱᕋᒃᐸᓘᓐᓂᑦ ᓯᓚᒧᓪᓘᓐᓃᑦ ᑎᑭᑦᑐᓐᓇᓐᖏᒃᑯᓂ 30 

ᐊᐅᓪᓚᕆᐊᖃᕋᓗᐊᕐᓗᑎᑦ ᐅᑎᕐᓗᑎᓪᓗ, ᑖᓐᓇ 

ᐊᒃᓱᕈᕐᓇᕈᑕᐅᓕᖃᑦᑕᕐᒪᑦ ᑖᒃᑯᓄᖓ 

ᖃᖓᑦᑕᐅᓯᕆᔨᑦᑎᓐᓄᑦ ᑕᐃᑲᓂ ᑕᒻᒫᑎᕐᕕᖕᒥ. 

ᐃᓱᒪᒐᓗᐊᖅᑐᒍᑦ ᑕᒪᓐᓇ ᐱᕙᓪᓕᐊᒐᔭᕆᐊᖓᑦ.  

 

ᐅᖃᖅᑏ, ᑖᓐᓇ ᓱᖁᑎᒋᓐᖏᒃᑯᕕᓐᖓ, ᑕᐃᒪ 

ᐃᖃᓗᖕᓄᑦ ᐱᖃᓐᓇᕆᔭᖃᕈᑎᑦ ᐃᓚᔮᖃᕈᑎᑦ 

ᑕᐃᒫᒃ ᑐᔪᕐᒥᔪᓐᓇᖅᑎᑦᑎᓂᕐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ ᐋᓐᓂᐊᕕᖕᓂ 

ᓄᓇᓕᖕᓂ ᐋᖅᑭᒃᓱᐃᔪᓐᓇᖅᑐᑦ. ᑖᓐᓇ 

ᑕᒻᒫᖅᑎᕐᕕᒃᑰᕆᐊᑐᓐᖏᓪᓗᓂ, ᐃᓚᔮᒥᖕᓂᒃ 

ᐱᖃᓐᓇᕆᔭᒥᓐᓂᓘᓐᓃᑦ ᐊᑭᓕᖅᓱᖅᑕᐅᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ. ᐅᖃᐅᓯᕆᒃᑲᓐᓂᕈᒪᒻᒥᒐᒃᑯ ᑕᐃᒃᑯᐊ 

ᐱᓇᓱᐊᕈᓯᐅᓚᐅᖅᑐᒥ ᐊᑐᓚᐅᕐᒥᒐᑦᑎᒍᑦ 

ᑎᑭᑦᑐᖃᕐᖓᑦ ᐊᐃᔭᐅᒍᒪᔪᖃᖅᑐᓂ, ᑕᑉᐱᑯᖓ 

ᑕᒻᒫᑕᕐᕕᒻᒨᕐᓂᐊᖅᑐᓂᒃ. ᑭᓯᐊᓂ 

ᐅᖃᐅᔾᔭᐅᓚᐅᕐᖓᑕ ᐅᕙᓐᖓᓐᖏᑦᑎᐊᒻᒪᕆᒃᑯᔅᓯ 

ᐱᐅᓂᖅᓴᖅ, ᓇᒻᒥᓂᖅ ᕿᓂᖔᓕᕆᔅᓯ. 

ᑕᐃᒪᐃᓕᔭᖅ ᖃᑦᑎᐅᓕᕐᖓᑕᑭᐊᖅ ᑐᓴᖅᑕᒃᑲ 

ᒪᐅᓐᖓᑐᐃᓐᓈᖅᑕᐅᖃᑦᑕᕐᓂᖏᑦ. 

  

ᐋᓐᓂᐊᕕᓕᐊᖅᓯᒪᔪᐃᑦ ᑖᒃᑯᐊ ᖃᓄᖅ 

ᐃᑲᔪᖅᑕᐅᒐᓱᑉᐸᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᕝᕙᓗ ᐋᓐᓂᐊᕖᑦ ᓄᓇᓕᓐᓂ, 

ᓇᓗᓇᐃᖅᓯᑦᑎᐊᖃᑦᑕᖅᑳᑦ ᑕᒻᒫᑕᕐᕕᒃ ᑕᑕᒐᔪᒻᒪᑦ, 

ᓯᕗᓂᐊᒍᑦ ᕿᓂᖅᓯᒪᔮᕆᔅᓯ ᐅᕝᕙᓗ ᓯᕗᓂᐊᒍᑦ 

ᖃᓄᒃᑲᓐᓂᖅ ᐃᑲᔪᕈᓐᓇᖅᑭᑕ? 

ᖃᐅᔨᒪᑎᑦᑎᑦᑎᐊᖅᑳ ᐋᓐᓂᖃᐊᕐᓇᓐᖏᑦᑐᓕᕆᔨᒃᑯᑦ 

ᐱᓗᐊᖅᑐᒥᒃ ᖃᓪᓗᓇᐅᔭᕈᓐᓇᓐᖏᑦᑐᑦ, 

ᓇᒧᓐᖓᕕᔅᓴᖃᓐᖏᑦᑐᑦ ᐱᔭᕆᐊᑐᔪᒧᑦ 

ᑎᑭᒍᑎᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ 

ᐱᔭᕆᐊᑐᔪᒃᑰᖅᑎᑦᑎᔪᒪᓐᖏᒃᑲᓗᐊᖅᑐᖓ, 

ᐊᐃᑦᑖᖑᒐᓗᐊᖅ ᑕᐃᒪᐃᑦᑐᖃᖃᑦᑕᖅᓯᒪᖕᒪᑦ.  

ᐅᖃᖅᑏ, ᐅᖃᒃᑲᓐᓂᕐᓗᖓ ᑖᒃᑯᐊ ᐅᓐᓂᕐᓗᒃᓴᕐᕖᑦ 

ᐱᓕᕆᔨᖃᕐᒪᑕ ᐃᑲᔪᕈᓐᓇᖅᑐᓂᒃ ᑕᒪᐅᓈᕋᓱᒃᑐᑦ 

ᑕᒪᒃᑯᐊ ᐱᓕᕆᔾᔪᑎᓐᓂᒃ ᐊᑐᕿᓐᓇᕆᔭᒥᓐᓄᑦ. 

ᑕᐃᒫᒃ ᖃᓪᓗᓇᐅᔭᕈᓐᓇᖅᑐᑦ ᐃᓄᒃᑎᑑᕈᓐᓇᖅᑐᓪᓗ 

ᑕᐃᑲᓂ ᐃᖅᑲᓇᐃᔭᖅᑐᑦ ᐊᑐᐃᓐᓇᐅᔪᑦ ᑕᐃᒪ 

ᑐᕌᖅᑎᑕᐅᓂᐊᕐᒪᑕ ᐱᔨᑦᑎᕋᖅᑎᓄᑦ 

ᖃᓄᐃᓕᖓᒐᓗᐊᖅᑎᓪᓗᒋᑦ ᓇᖕᒥᓂᖅ.  

 

ᑕᐃᒪ ᐊᔭᖑᖅᑐᑦᑎᐊᖅᐸᒃᑲ ᑖᒃᑯᐊ 

ᖃᖓᑦᑕᐅᑎᓕᕆᔨᒧᑦ ᑐᑭᒧᐊᒃᑎᑦᑎᔨᒥᒃ 

ᐋᓐᓂᐊᕕᖕᓂ ᓄᓇᓕᖕᓂ, ᑕᒪᒃᑯᐊ ᖃᖓᑦᑕᐅᑎᖏᑦ 

ᑐᔪᕐᒥᕕᒃᓴᖏᓪᓗ ᑐᑭᒧᐊᒃᑎᑕᐅᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᒥᐊᓇᖅᑑᒐᓗᐊᖅ ᐅᒡᒍᐊᓇᖅᑐᓂᓗ ᑕᐃᒪᑦᑐᓄᑦ 

ᐊᐳᕈᑎᖃᖅᑕᖅᑐᐃᑦ ᐃᓄᐃᑦ. ᑭᖑᓪᓕᖅᐹᒥᓪᓕ 

ᐊᐱᖅᑯᑎᒋᔪᒪᔭᕋ ᑕᒪᓐᓇ ᑕᐃᒪᐃᓕᕐᓂᖓ 

ᓄᖅᑲᔾᔮᖏᒻᒪᑦ ᒫᓐᓇ. ᑭᓱᒥᒃ ᓂᕆᐅᒋᔭᔅᓴᖃᖅᑭᑕ 

ᓄᓇᕘᒥ? ᒪᑲᐃᖓᑐᐃᓐᓈᖁᓇᒋᑦ 

ᐋᓐᓂᐊᕕᓕᐊᖅᑐᐃᑦ, ᐊᓯᐊᓂᒃ ᑐᔪᕐᒥᕕᔅᓴᒥᒃ 

ᕿᓂᒃᑲᓂᖅᑲ ᐅᕝᕙᓗ ᖃᓄᖅ 

ᐋᖅᑭᒋᐊᕈᑎᔅᓴᑲᓐᓂᕐᓂᒃ ᐋᖅᑭᔅᓱᐃᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᒪᑐᔾᒧᑎᒋᔭᓐᓂ 

ᐅᖃᐅᓯᕆᓚᐅᖅᑕᕋ ᑖᒃᑯᐊ ᖃᖓᑦᑕᐅᑎᓕᕆᔨᕗᑦ 

ᑖᒃᑯᐊᓗ ᐱᔭᒃᓴᖃᖅᑐᐊᕐᔪᒻᒪᕆᐅᖕᒪᑦ 

ᓄᕙᒡᔪᐊᕐᓇᖅ ᐱᓪᓗᒍ. ᐊᓯᖏᓐᓂᒡᓗ 

ᐊᕕᒃᑐᖅᓯᒪᔪᓂᒃ ᐱᔨᑦᑎᕋᖅᑎ ᑕᒪᒃᑯᐊᓗ 

ᐅᑕᖅᑭᓗᐊᓕᖅᑐᖅ ᒪᑯᓂᖓ ᑕᑯᔭᐅᔭᕆᐊᓖᑦ. 

ᑕᐃᒪ ᐃᖃᓗᖕᓂ ᖃᐅᔨᒪᔪᒻᒪᕆᖕᒥᒃ ᐊᒥᓲᓂᖅᓴᒥᒃ 

ᑕᑯᔪᓐᓇᕐᓗᒍ.  

 

ᑕᐃᒪᑦᑐᒃᑰᖁᔨᓐᖏᒃᑲᓗᐊᕋᒪ ᑭᓇᑐᐃᓐᓇᕐᒥᒃ, 

ᐅᕙᒍᓕᒫᖅ ᑕᐃᒃᑲᑦᑕ. ᐅᖃᕈᓐᓇᖏᑦᑐᖓ ᖃᐅᒃᐸᑦ 

ᐋᖅᑭᓂᐊᕐᓂᕋᕐᓗᒍ ᑭᓯᐊᓂ ᖃᐅᔨᒪᔪᖓ 

ᐱᓇᓱᐊᕈᓯᐅᓚᐅᖅᑐᒥᓪᓗᑭᐊᖅ ᐱᓇᓱᐊᕈᓯᕐᒥ 

ᑕᒪᒃᑯᐊ ᖃᖓᑦᑕᐅᑎᓕᕆᔩᑦ ᑲᑎᒪᖃᑎᖃᖅᑐᑦ 

ᓯᕗᓕᖅᑎᓂᒃ ᑳᓐᑐᕌᖅᑎᐅᔪᓂ ᐃᖃᓗᖕᓂ. 

ᐊᔾᔨᒌᓐᖏᑦᑐᐃᑦ ᓇᓖᕌᕈᑏᑦ 

ᐋᖅᑭᑦᑎᐊᕆᐊᒃᑲᓐᓂᕐᓗᒋᑦ, ᐃᓱᒪᓇᕋᓗᐊᖅᐳᖅ 

ᑕᐃᒃᑯᐊ ᐅᖃᕐᕕᕐᓂ ᓴᖅᑭᑦᑏᓂᐊᖅᑐᒃᓴᐅᒐᓗᐊᖅᐳᑦ 

ᑕᐃᒪᐃᓕᐅᖅᑐᖃᓐᖏᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑉ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 969 - 5(2): ᑐᑭᓯᓇᖅᑎᑦᑎᒋᐊᕐᓂᖅ 

ᒥᓂᔅᑕᐃᑦ ᑎᑎᖅᑲᖏᓐᓂ ᓄᕙᓐᓇᖅ 19 

ᐱᔾᔪᑎᒋᓪᓗᒍ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᒃᑐᐊ 

ᐊᐱᖅᓱᕈᐊᖅᖢᒍ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᒃᑲᓐᓂᕈᒪᕙᕋ 

ᒥᓂᔅᑕ ᑎᑎᕋᓚᐅᖅᑕᖓᓄᑦ ᓰᑏᕝᕙ 22-ᒥ 

ᐅᓪᓗᒥᕐᒥ. ᒪᑐᐃᖅᓯᑲᓐᓂᕐᓂᕐᒧᑦ ᐸᕐᓇᐅᑏᑦ 

ᓄᓇᕗᒻᒥ ᐃᓕᓐᓂᐊᖅᑎᓄᑦ. ᑕᐃᒪ 

ᑐᑭᓯᐊᑦᑎᐊᑲᓐᓂᕈᒪᒐᒪ ᓯᕗᓪᓕᖅᐹᖅ ᐃᓕᓐᓂᐊᕐᕖᑦ 

ᐃᓂᑭᒃᓴᖅᑐᑦ.  

 

ᐅᖃᖅᑏ, ᒪᕐᕉᖕᓂᒃ ᐃᓕᓐᓂᐊᕐᕖ ᐃᓗᐊᓂ 

ᓕᕙᐃ ᐊᖕᒪᖅ ᐃᓕᓐᓂᐊᕐᕕᒃ ᐊᒻᒪᓗ ᕿᑎᖅᖠᖅ 

ᐊᑯᓐᓂᖅᓱᖅᑐᓂᓄᑦ ᐃᓕᓐᓂᐊᕐᕕᑦ. ᒥᓂᔅᑕᐅᑉ 

ᑎᑎᖅᑲᖏᓐᓂᒃ ᒪᒃᐱᒐ 2-ᒥ, ᐅᖃᖅᓯᒪᖕᒪᑦ ᑕᐃᒪ 

ᐃᓕᓐᓂᐊᕐᕖᑦ ᐃᓂᑭᒃᓴᖅᑐᒃᑰᖅᑐᐃᑦ, ᑕᐃᒪ 

ᐃᓕᓐᓂᐊᕐᑯᔭᐅᒐᔭᓐᖏᑦᑐᓂᒃ ᕿᓂᕐᕈᓐᓇᖅᐹᑦ 

ᐃᓕᓐᓂᐊᕐᑏᑦ ᐊᔭᐅᖅᑐᖅᑕᐅᓯᒪᖕᒪᑕ ᓄᓇᒥ 

ᐃᓕᓐᓂᐊᑎᑦᑎᓂᕐᒥᒃ ᐊᔪᕐᓇᖏᑦᑕᕌᖓ. 

 

ᐅᖃᖅᑏ, ᐊᐱᖅᑯᑎᒐᓯᓪᓕᖅᐹᒥᒃ ᒥᓂᔅᑕᒧᑦ. 

ᖃᓄᕐᓕ ᑕᑯᓐᓇᓐᖑᐊᕈᓐᓇᕐᒪᒍ ᑕᐃᒫᒃ 

ᐃᓂᒋᔭᐅᒐᔪᓐᖏᑦᑐᓂᒃ ᐊᐅᓪᓚᖅᓯᒪᓗᑎᒡᓘᓐᓃᑦ 

ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᒻᒥ ᐃᓕᓐᓂᐊᕐᕖᑦ 

ᓄᕙᒡᓇᕐᔪᐊᖅ ᐱᑕᖃᖅᑎᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐊᐱᖅᑯᑎᖓᓄᑦ. ᑕᐃᒪ ᐱᓕᕆᐊᖑᔪᒻᒪᕆᐅᓚᐅᕐᒪᑦ 

ᐸᕐᓇᐅᕗᑦ ᒪᑐᐃᖅᓯᕙᓪᓕᐊᓂᖅ ᐱᓕᓪᓗᒍ ᐊᒻᒪᓗ 

ᖁᔭᓕᒋᓪᓗᒋᓪᓗ ᐱᓕᕆᓚᐅᖅᑐᑦ.  

 

ᑕᐃᒪᓕ ᐃᓂᒋᔭᐅᒐᔭᓐᖏᑦᑐᓂᒃ ᐅᖃᐅᓯᖃᓕᕌᖓᑕ, 

ᐅᖃᐅᓯᖃᖃᑦᑕᕋᑦᑕ ᐊᑐᖅᑕᐅᒐᔭᓐᖏᑦᑐᓂᒃ 

ᐃᓕᓐᓂᐊᕐᕕᓐᓂᑦ. ᓲᕐᓗ, ᐱᓐᖑᐊᕐᕕᒃ ᐅᕝᕙᓗ 

ᕿᒥᕐᕈᒐᒃᑯᕕᖓ ᑖᒃᑯᐊ ᐊᑐᖅᑕᐅᓂᖅᓴᐅᓗᑎᒃ. 

ᐃᓕᓐᓂᐊᖅᑏᑦ ᐅᖓᓱᒌᒍᓐᓇᕐᓕᒥᒫᒥᓄᑦ 

ᐅᖓᓯᒌᒍᓐᓇᖁᓪᓗᒋᑦᓗ, ᑕᐃᒪ ᑲᔪᓯᒍᓐᓇᕌᖓᑦ 

ᐃᓕᓐᓂᐊᕐᕖᑦ ᐃᒪᓐᓇ ᐃᓂᒋᔭᐅᒐᔭᖏᑦᑐᓂᑦ 

ᐊᑐᖁᖃᑦᑕᕋᑦᑎᒍ ᐃᓕᓐᓂᐊᕐᓂᖏᑦ 

ᐱᔨᑦᑎᕋᖅᑕᐅᖁᓪᓗᒋᑦ.  

 

ᓄᓇᒥᓪᓗ ᐃᓕᓐᓂᐊᕐᒪᕐᓗ ᐊᑐᓂ ᑲᔪᓯ 

ᐃᓕᓐᓂᐊᕐᕖᑦ ᐊᐅᓪᓚᔾᔨᓂᒃᑯᑦ ᐊᔾᔨᒌᓐᖏᑦᑐᓂᒃ 

ᐋᖅᑭᒃᓯᓲᖑᖕᒪᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐃᑲᔪᖅᓱᐃᓯᒪᖕᒪᑕ, ᐅᓇ ᐃᓗᓕᖃᕐᒪᑦ 

ᓯᓚᒥ, ᓯᓚᒥ ᖃᓄᐃᓕᐅᕐᓂᐅᔪᑦ ᒪᑐᐃᖅᓯᓂᕐᒧᑦ 

ᐸᕐᓇᐅᑎ ᑕᐃᓐᓇ ᐱᓕᕆᔾᔪᑎᒃᓴᓂᒃ 

ᐊᑐᐃᓐᓇᐅᑎᓚᐅᖅᑕᕗᑦ ᐃᓕᓴᐃᔨᓄᑦ 

ᐱᓕᕆᔾᔪᑎᒃᓴᖏᓐᓂᒃ. ᐊᔾᔨᒌᓐᖏᑦᑐᓂ 

ᐱᓕᕆᐊᖑᔪᓐᓇᖅᑐᓂᒃ. ᑖᓐᓇ ᐊᐅᔭᒃᑯᑦ 

ᐅᑭᐅᒃᓵᒃᑯᑦ ᑕᑯᓐᓈᕐᓗᒍ ᐃᑲᔪᖅᓱᕐᓂᐊᕋᑦᑎᒍ 

ᓄᓇᒥ ᐃᓕᓐᓂᐊᑎᑦᑎᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃᓯᕗᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒪ 

ᑐᑭᓯᓇᖅᓯᑎᒋᐊᒃᑲᓐᓂᖁᔭᕋ ᑖᓐᓇ ᖃᓄᖅ 

ᐊᖓᔪᖅᑳᕆᔭᐅᔪᖅ ᖃᐅᔨᒪᓂᐊᕐᒪᑦ 

ᐊᑦᑕᕐᓇᕈᓐᓃᕐᒪᖔᖅ ᐃᓕᓐᓂᐊᕐᕕᒻᒨᑎᑦᑐᒋᑦ.  

 

ᒪᑉᐱᒐ 4-ᖓᓂᒃ ᒥᓂᔅᑕᐅᑉ ᑎᑎᖅᑲᖏᓐᓂᒃ 

ᐅᖃᕐᒥᓗᒍ, ᑖᓐᓇ ᒪᓕᒃᑕᐅᔪᖕᒪᕆᐅᓗᓂ ᑎᒥᕗᑦ 

ᐅᓗᕆᐊᓇᖅᑐᒦᑦᑐ ᓄᕙᒡᓇᕐᔪᐊᕐᒥᒃ ᖃᐅᔨᓴᕐᓂᕐᒧᑦ 

ᑕᒪᒃᑯᐊ ᖃᓂᖃᒪᖅᑰᔨᔪᑦ ᖁᐱᕐᕆᓯᒪᖅᑰᔨᔪᑦ 

ᐃᓕᓐᓂᐊᕐᕕᓐᓄᑦ ᐃᓯᖁᓇᒋᑦ. ᐅᖃᖅᑏ, ᒥᓂᔅᑕ 

ᐊᐱᕆᔪᒪᔭᕋ ᑖᓐᓇ ᑐᑭᓯᓇᖅᑐᓂᒃ ᑖᒃᑯᓄᖓ 

ᐊᖓᔪᖅᑳᕆᔭᐅᔪᓄᑦ ᓲᕐᓗ ᑕᖅᑲᐅᖓ ᐅᕙᓐᓄᓪᓗ. 

ᖃᓄᓪᓚᒃᑖᕐᒪᑯᐊ ᐊᖓᔪᖅᑳᑦ ᑕᑯᓇᓱᒋᐊᖃᖅᐸᑦ 

ᐋᖅᑭᒃᓯᓇᓱᒡᓗᑎ ᕿᑐᕐᖓᖓ ᖃᓂᒪᓗᐊᕐᒪᖔᖅ 

ᐃᓕᓐᓂᐊᕆᐊᕆᐊᒃᓴᖅ ᐅᕝᕙᓘᓐᓃᑦ 

ᖃᓄᐃᑦᑐᓐᓃᖅᐸ ᐅᐸᒐᓱᓕᖅᐸᑦ. ᑖᔅᓱᒧᖓ 

ᑕᒪᑐᒥᖓ ᐋᖅᑭᒃᓯᓂᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᑐᓴᖅᑕᐅᖁᔭᕗᑦ 

ᐊᓈᓇᒃᑯᒋᔭᐅᔪᓄᑦ ᑲᒪᔨᐅᔪᓄᑦ ᓱᕈᓯᕐᓄᑦ 

ᐋᓐᓂᐊᑉᐸᑕ ᐊᖏᕐᕋᖅᓯᒪᖁᔭᕗᑦ ᖃᕘᑉᐸᑕ. ᑕᕝᕙ 

ᑖᓐᓇ ᓯᕗᓪᓕᖅᐹᖅ ᑐᓴᖅᑕᐅᖁᔭᕗᑦ ᐊᒻᒪ 

ᐃᑉᐱᓐᓂᐊᔪᖃᖅᑎᓪᓗᒍ ᖃᓄᐃᑦᑑᔮᕐᒪᖔᖅ 

ᖃᐅᔨᓴᕈᓐᓇᖅᑕᓯ ᐱᖓᓱᑦ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᓇᕐᒪᖔᖅ, ᖁᐃᖅᓱᖃᑦᑕᕐᒪᖔᖅ, ᐅᕝᕙᓘᓐᓃᑦ 

ᐊᓂᕐᓂᑭᒻᒪᖔᖅ. ᑕᕝᕙ ᑖᒃᑯᐊ ᐱᖓᓱᑦ 

ᐱᒻᒪᕆᐅᓂᖅᐹᑦ ᓴᖅᑭᔮᓲᑦ ᑐᑭᓯᔭᐅᖁᔭᕗᑦ 

ᓄᕙᓐᓇᕐᔪᐊᒦᖔᖅᑐᑦ. ᐊᒻᒪ ᖁᔭᓐᓇᒦᒃ ᑕᐃᒫᒃ 

ᐊᐱᖅᓱᖃᑦᑕᕋᔅᓯ. ᐱᐅᔪᖅ ᑕᐃᒫᔅᓴᐃᓐᓇᖅ 

ᑐᑭᑭᓯᒪᒐᑦᑕ ᓄᕙᓐᓇᕐᔪᐊᖅ ᐱᓪᓗᒍ, ᖃᓄᖅ 

ᐊᑦᑐᐃᓲᖑᒻᒪᖔᕐᓗ, ᖃᓄᖅ ᓴᖅᑭᖅᑎᓲᖑᒻᒪᖔᖅ 

ᓴᖅᑭᔮᕐᓂᖃᓲᖑᒻᒪᖔᖅ ᐃᓄᓐᓂᒃ. 

 

ᐃᖅᑲᐃᑎᒋᐊᕈᒪᒋᔅᓯ ᐊᐱᖅᑯᑎᔅᓴᖃᕐᕕᒋᒍᔅᓯ 

ᐊᐱᖅᑯᑎᔅᓴᖃᕈᔅᓯ ᐃᓕᔅᓯ ᑎᒥᖏᑕ ᒥᔅᓵᓄᑦ 

ᐅᖄᓚᖃᑦᑕᕐᓗᓯ ᐊᓐᓂᐊᕕᔅᓯᓐᓄᑦ ᐊᒻᒪ 

ᐅᖄᓚᐅᑎᑕᓕ 1-888-975-8601, ᐊᑭᖃᓐᖏᑦᑐᖅ 

ᐅᖄᓚᕕᔅᓴᐅᒻᒥᔪᖅ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑏᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᑦᑕᐅᖅ ᒥᓂᔅᑕ ᐃᓄᒃᑎᑑᓕᒃᑲᕕᐃᒃ.  

 

ᐅᖃᖅᑏ, ᑭᖑᓪᓕᖅᐹᖅ ᓇᓗᓇᐃᖅᓯᕕᐅᖁᔭᕋᓗᐊᕋ 

ᓇᓗᓇᐃᖅᑕᐅᖁᔭᕋ ᑕᒪᒃᑯᐊ 

ᐃᓕᓐᓂᐊᑲᓐᓂᕈᑎᔅᓴᐃᑦ. ᐅᖃᓕᒫᕐᓗᖓ ᒥᓂᔅᑕᐅᑉ 

ᑎᑎᖅᑲᕆᓚᐅᖅᑕᖓᓂᒃ ᒪᑉᐱᒐᖓᓂᒃ 8, 

ᐅᖃᓕᒫᕐᓗᖓ “ᐃᓕᓐᓂᐊᖅᑐᓕᕆᔨᒃᑯᑦ ᐱᓯᒪᔪᑦ 

ᐆᑦᑐᕋᕐᓂᐊᖅᑐᑦ ᖃᕋᓴᐅᔭᒃᑯᑦ ᐃᓕᓐᓂᐊᕈᑎᔅᓴᓂᒃ 

ᐃᓕᓐᓂᐊᖅᑎᓄᑦ, ᐃᓕᓴᐃᔨᓄᑦ, 

ᐊᖏᔪᖅᑳᕆᔭᐅᔪᓄᓪᓗ. ᓂᐅᕕᕐᓂᐅᓴᒻᒥᔪᑦ 

ᖃᕋᓴᐅᔭᕋᓛᓂᑦ ᐊᔾᔭᕋᔅᓴᓂᑦ ᖃᕋᓴᐅᔭᒃᑯᑦ 

ᐃᑭᐊᖅᓯᕕᒃᑰᕈᑎᔅᓴᕐᓂᑦ ᓄᓇᓕᓐᓄᑦ 

ᑐᓂᐅᖅᑲᖅᑕᐅᓛᖅᑐᓂᒡᒎᖅ ᐊᑦᑐᖅᑕᐅᓯᒪᔪᓄᑦ 

ᓄᕙᓐᓇᕐᔪᐊᕗᑦ.”  

 

ᐄ, ᑕᒪᓐᓇ ᑐᓴᕈᒥᓇᖅᑐᖅ ᐅᖃᖅᑏ, ᐊᒻᒪ ᐱᐅᔪᒥᒃ 

ᓴᖅᑭᓚᕿᑎᑦᑎᑐᐃᓐᓇᕆᐊᓕ 

ᓄᕙᓐᓇᕐᔪᐊᖑᑎᓪᓗᒍ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᑦᑐᒥᒃ ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᒍᑎᒥ 

ᓂᐅᕕᖅᓯᒪᕙ ᐊᒻᒪ ᖃᖓ ᐃᓕᓐᓂᐊᖅᑐᓕᕆᔨᒃᑯᑦ 

ᑐᓂᐅᖅᑲᐃᓛᖅᑲᑦ, ᑐᓂᐅᖅᑲᐃᒋᐊᖃᕈᑎᒃ 

ᑕᐃᒪᐃᑦᑐᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᑦ ᓂᐅᕕᖅᓯᒪᔪᖅ 

ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᒍᑎ Edsby-ᒥᒃ 

ᐊᑎᓕᒃ. Edsby ᖃᓪᓗᓈᑎᑐᑦ ᑖᓐᓇ 

ᐃᑲᔪᖅᓰᓂᐊᖅᑐᖅ ᐃᓕᓴᐃᔨᓂᒃ 

ᐃᓕᓐᓂᐊᑎᑦᑏᒍᓐᓇᑎᑦᑎᓗᓂ 

ᐃᓕᓐᓂᐊᖅᑎᖁᑎᖏᓐᓂᒃ, ᐊᓈᓇᒃᑯᖏᓐᓂᒃ 

ᐊᑖᑕᒃᑯᖏᓐᓂᓪᓗ ᖃᕋᓴᐅᔭᒃᑯᑦ ᐃᑭᐊᖅᓯᕕᒃᑯᑦ. 

ᑖᓐᓇ ᐊᑐᐃᓐᓇᕈᖅᓴᖅᑕᐅᔪᖅ ᐆᑦᑐᕋᕈᑎᐅᓂᐊᕐᓗᓂ 

ᐃᓕᓴᕕᓐᓂ ᖃᑦᑎᑦ ᐊᒥᓱᑲᓪᓚᒻᒪᕆᓐᓂᒃ 

ᐊᐅᓚᑦᑎᐊᕈᓐᓇᕐᒪᖔᖅ ᖃᐅᔨᓴᖅᑕᐅᓗᓂ ᓄᑖᖅ 

ᑖᓐᓇ. ᐊᒻᒪ ᓂᕆᐅᑦᑐᒍᑦ ᐃᓕᓴᐃᔩᑦ 

ᐃᓕᓴᑎᑕᐅᓛᕆᐊᖏᑕ ᐋᑦᑑᕝᕙ ᕿᑎᖓᓂᒃ 

ᓄᓐᖑᐊᓄᑦ, ᐊᑑᑎᖃᓪᓚᕆᓐᓂᐊᕐᖓᑦ 

ᐃᓕᓐᓂᐊᖅᑎᓂᒃ ᐃᓕᓴᐃᔨᓂᓪᓗ ᓄᕙᓐᓇᕐᔪᐊᖅ 

ᐊᓂᒍᖅᓯᒪᓕᕋᓗᐊᖅᑎᓪᓗᒍ.  

 

ᐊᒻᒪᑦᑕᐅᖅ ᓂᐅᕕᕈᒪᔪᒍᑦ 3,000-ᓂᒃ 

ᖃᕋᓴᐅᔭᕋᓛᓂᒃ, ᑕᒪᒃᑯᐊ ᑕᐃᒪ ᐊᔾᔭᒐᐅᒐᔭᖅᑐᐃᑦ 

ᑎᒍᒥᐊᒐᐃᓪᓘᓐᓃᑦ ᐃᑭᐊᖅᓯᕕᒃᑯᑦ 

ᐃᑭᐊᖅᓯᕕᒃᑰᓲᑦ. ᑐᓂᐅᖅᑲᖅᑕᐅᒐᔭᖅᑐᐃᑦ 

ᓄᓇᓕᒻᒥ ᐊᑦᑐᖅᑕᐅᔪᖃᖅᑲᑦ ᓄᕙᓐᓇᕐᔪᐊᕐᒧᑦ. 

ᖃᕋᓴᐅᔭᒃᑯᑦ ᑖᓐᓇ ᑐᓐᖓᕕᐊ. ᐅᐊᑦᑎᐊᕈᐊᐃ 

ᐅᑎᕆᐊᕌᕐᔪᑲᐃᓐᓇᕐᓗᖓ. ᓂᐅᕕᖅᑕᐅᓂᖏᑦ 

ᓂᐅᕕᐊᖑᓂᖏᑦ ᖃᕋᓴᐅᔭᐃᑦ ᑎᕕᒥᐊᒐᕋᓛᓪᓗ, 

ᒐᕙᒪᑐᖃᒃᑯᑦ ᑮᓇᐅᔭᖅᑖᑦ ᑮᓇᐅᔭᖃᖅᑎᔅᓯᒪᔭᖏᑦ. 

ᖁᔭᒋᓪᓚᕆᑦᑐᑎᒍᓪᓗ. ᑖᒃᑯᐊᓕ ᓱᓇᒃᑯᑖᑦ 

ᖃᕋᓴᐅᔭᒃᕈᑏᑦ ᑐᓂᐅᖅᑲᖅᑕᐅᓛᕐᓂᐊᖅᑐᒋᔭᕗᑦ 

ᐊᕐᕌᒍᑦ ᓄᑖᕈᖅᑲᑦ. ᖁᔭᓐᓇᒦᒃ. ᐊᕐᕌᒍᑦ ᓄᑖᖅ 

ᐱᒋᐊᕋᑖᕐᓂᐊᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᓱᖅᑑᒧᑦ. 

ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 970 - 5(2): ᐱᓐᖑᐊᖅᑐᓕᕆᓂᖅ 

ᑭᐱᓐᖑᐃᔭᖅᑐᓕᕆᓂᕐᓗ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 

ᒥᓂᔅᑕᕆᔭᐅᔪᒧᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ.  

 

ᐅᖃᖅᑏ, ᑕᕝᕙ ᐱᒻᒪᕆᐊᓗ ᐃᓚᒋᔭᐅᔪᑦ ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒥ ᐱᕕᖃᖅᑎᑦᑎᓂᖅ 

ᓄᓇᖅᑲᑎᒌᓂᒃ ᐃᖃᐃᓕᓴᕈᓐᓇᕐᓂᕐᒥᒃ 

ᐱᓐᖑᐊᖃᑕᐅᒍᓐᓇᓂᕐᒥᒃ. 

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᑖᒃᑯᐊ ᐱᓕᕆᕕᖏᑕ 

ᐸᕐᓇᐅᑎᖓ ᓇᓗᓇᐃᖅᓯᓯᒻᒪᒻᒪ 

ᐱᔭᕇᕋᑖᖅᓯᒪᒻᒪᑕᒎᖅ ᑕᖅᑲᒃᑯᓂᖓ 

ᖃᐅᔨᒋᐊᖅᑐᒥᓂᐅᓪᓗᓂᒃ ᓄᑖᒥᒃ ᓴᖅᑭᖅᓯᒍᒪᒐᒥᒃ. 

ᐃᖃᐃᓕᓴᕐᒧᑦ ᐊᑐᐊᒐᓂᐅᓴᒻᒪᑕ ᓄᑖᓂᒃ. 

ᐃᓚᖓᒡᒎᖅ ᑕᐃᒪ ᓯᕗᓪᓕᐅᑎᑕᖓᑦ ᑖᔅᓱᒪ 

ᐱᓕᕆᕕᐅᑉ 2020-2021 ᑮᓇᐅᔭᓕᔾᔪᑎᐅᑉ 

ᐊᕌᒍᖓᓂ, ᐱᔭᕇᕈᒪᓪᓗᑕ ᑖᔅᓱᒥᖓ ᐱᓕᕆᖓᓂᒃ. 

 

ᒥᓂᔅᑕ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑦ 

ᓇᓗᓇᐃᖅᓯᒍᓐᓇᖅᑳ ᖃᖓ ᑖᓐᓇ 

ᐃᖃᐃᓕᓴᕐᓂᕐᒧᑦ ᐊᑐᐊᒐᖅ ᐋᖅᑭᑎᑕᐅᖅᔪᖅ 

ᐊᑐᐃᓐᓇᐅᓛᕐᒪᖔᖅ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᒍᓐᓇᖅᓯᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ  ᒐᕙᓕᕆᓂᕐᒧᑦ 

ᓄᓇᓕᖕᓂ ᐊᒻᒪᓗ ᐱᔨᑦᑎᕋᖅᑎᐅᓂᕐᒧᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑏᑦᓯᔩ. ᐅᖃᖅᑎᑦᓯᔩ, ᑖᒻᓇ ᑲᑎᒪᔨᐅᖃᑎᒪ 

ᐅᖃᐅᓯᕆᔮ ᓄᓇᓖᑦ ᐊᐅᓚᔪᑦ ᑎᑎᖅᑲᖅ 

ᐅᖃᐅᓯᖃᖅᑐᖅ ᖃᓄᖅ ᓄᓇᕗᒻᒥᐅᑎᒍᑦ 

ᐃᖃᐃᓕᓴᒃᑲᓐᓂᕈᓐᓇᕋᔭᕐᒪᖔᑕ 

ᐱᓱᕋᔭᒃᑲᓐᓂᕈᓐᓇᕐᒪᖔᑖ 

ᕿᑎᒃᑲᓐᓂᕈᓐᓇᕋᔭᕐᒪᖔᑖ ᓄᓇᓕᖕᓂ. ᑖᒻᓇ 

ᑐᕌᖅᑕᕆᓂᐊᕋᑉᑎᒍᑦ ᕿᑎᑦᑐᓕᕆᔩᑦ ᑎᒥᐊᒍᑦ, 

ᑖᒃᑯᐊ ᐅᖃᖃᑎᒋᓯᒪᔭᕗᑦ ᐊᔾᔨᒌᖏᑦᑐᖅ ᓄᓇᕗᑦ 

ᐃᓗᐊᓂ, ᕿᑎᒃᑐᓕᕆᔪᑦ, ᑭᐱᓐᖑᐃᔭᖅᑐᓕᕆᔪᑦ, 

ᐃᖃᐃᓕᓴᖅᑐᓕᕆᔨ ᐊᔾᔨᒌᓐᖏᑦᑐᑦ ᑕᒪᒃᑯᐊ ᑎᒦᑦ 

ᐅᖃᖃᑎᒋᓯᒪᓕᕋᑉᑎᒍᑦ ᑕᒪᕐᒥᒃ. ᑖᒻᓇᓗ 

ᓴᖅᑭᑕᐅᓕᒑᓕᖅᑐᕐᖏᓛᒃ ᐃᓂᓵᖅᖢᓂᐅᖕᒪᑦ, ᑕᐃᒪ 

ᐊᔪᕐᓇᕈᓐᓃᑐᐊᖅᐸᑦ ᑕᒡᕗᖓ ᑲᑎᒪᕝᕕᐅᑉ 

ᐃᓗᐊᓄᑦ 

ᐊᒻᒪ ᑕᖅᑲᐅᖓ ᑕᒪᑐᒥᖓ ᐱᓕᕆᐊᖃᖅᑐᓄᑦ 

ᐊᑐᐃᓐᓇᕈᖅᑎᓐᓂᐊᖅᑕᕗ ᑕᒡᕙᓂ ᐅᑉᓗᓂᒃ 

ᖃᐃᔪᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᑖᒃᑯᐊ 

ᐱᓐᖑᐊᖅᑐᓕᕆᔨᒃᑯᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᓴᖅᑭᖅᓯᓯᒪᒻᒪᑕ ᒪᓕᒐᔅᓴᐅᔪᓂᑦ 

ᓄᓇᓕᓐᓂ ᐱᓐᖑᐊᖅᑐᓕᕆᔨᒃᑯᓐᓄᑦ, 

ᐃᑲᔪᕐᓂᐊᕐᓗᑎᒃ ᐱᓐᖑᐊᖅᑐᓕᕆᔨᖏᓐᓂᑦ 

ᐊᑦᑕᓇᓐᖏᓪᓗᓂ ᐸᕐᓇᒍᓐᓇᕐᓂᐊᕐᖓᑕ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᑳ ᖃᓄᒃᑲᓐᓂᖅ ᐃᑲᔪᖅᓰᒍᑎᓂᒃ 

ᓴᖅᑮᓂᐊᕐᒪᖔᑕ ᐱᓐᖑᐊᖅᑐᓕᕆᔨᐅᔪᓄᑦ? ᒫᓐᓇ 

ᐱᒡᒐᓇᖅᑐᐊᓗᒃᑰᑎᓪᓗᑕ 

ᐊᑐᖅᑕᐅᓚᐅᖅᓯᒪᓐᖏᑦᑐᐊᓗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᑉᑯᐊ ᕿᑎᒃᑐᓕᕆᔩᑦ 

ᑭᐱᓐᖑᐃᔭᖅᑐᓕᔩᓪᓗ ᓄᓇᓕᖕᓂ ᑕᒪᕐᒥᒃ 

ᐱᓕᕆᖃᑎᒋᓯᒪᔭᕗᑦ. ᑖᒃᑯᐊ 

ᑲᑎᒪᖃᑎᒋᔭᐅᖃᑦᑕᖅᑐᑦ ᕿᓄᐃᓵᓕᕌᖓᑕ 

ᑐᑭᓯᓇᓱᒃᖢᑎᒃ ᖃᓄᖅ ᑭᐱᓐᖑᐃᔭᐃᔪᓐᓇᕐᒪᖔᑕ 

ᓄᓇᖅᑲᑎᒥᓂᒃ.  

 

ᓲᕐᓗ ᐆᑦᑑᑎᒋᓗᒍ ᐃᖃᓗᒡᒍᑲᑕᓚᐅᖅᑐᑦ ᐃᓚᖏᑦ 

ᓄᓇᓖᑦ. ᑖᒃᑯᐊᓗ ᐊᔾᔨᒌᓐᖏᑦᑐᑎᒃ ᕿᑎᒃᑐᓕᕆᔩᑦ 

ᓄᓇᓕᖕᓂ ᐅᖃᖃᑎᒋᖃᑦᑕᖅᓯᒪᔭᕗᑦ 

ᓇᓗᓇᐃᕐᕕᒋᑉᓗᑎᒍᑦ ᖃᑉᓯᓂᒃ ᑖᒃᑯᐊ 

ᐱᓕᕆᖃᑎᒋᑉᓗᑎᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᑖᒻᓇ 

ᓄᕙᒡᔪᐊᕐᓇᖅ-19 ᐱᔾᔪᑎᒋᑉᓗᒍ. 

ᓇᓗᓇᐃᖅᓯᖃᑎᒌᖃᑦᑕᖅᑐᒍᑦ. ᐆᒃᑑᑎᒋᓗᒍ 

ᓯᐊᕐᕆᔮᕐᕕᖕᒥ ᖃᑉᓯᓂᒃ ᐃᓐᓄᒍᓐᓇᖅᐸ? 

ᒧᒥᕐᕕᒃ ᖃᑉᓯᓂᒃ ᐃᓐᓄᒍᓐᓇᖅᐸ? ᒪᑯᐊ 

ᐊᔾᔨᒌᓐᖏᑦᑐᓂᒃ ᐱᓕᕆᖃᑎᒌᖃᑦᑕᖅᓯᒪᔪᒍᑦ.  

 

ᐊᒻᒪᑦᑕᐅᖅ ᕼᐊᒻᓚᒃᑯᑦ ᑕᒪᕐᒥᒃ 

ᑮᓇᐅᔭᓂᒃᓯᒪᔭᕗᑦᑕᐅᖅ. ᑖᒃᑯᐊ ᕿᑎᒃᑐᓕᕆᔩᑦ 

ᐃᑲᔪᖅᑕᐅᔪᓐᓇᖁᑉᓗᒋᑦ 

ᒥᐊᓂᖅᓯᔨᑕᖃᕆᐊᖃᕐᓂᖅᐸᑕ ᓲᕐᓗ ᕿᑎᒡᕕᖕᓂ 

ᐊᓃᓐᖑᐊᕐᕕᕐᓂᓗ ᑕᒪᒃᑯᓇᓂ ᕼᐊᒻᓚᒃᑯᑦ 

ᑮᓇᐅᔭᓂᒃ ᑐᓂᒃᑲᓐᓂᖅᓯᒪᔭᕗᑦ ᑕᒪᕐᒥᒃ. ᑕᒡᕘᓇ 

ᐃᑲᔫᑎᒃᓴᒃᑲᓐᓂᕐᓂᒃ ᑐᓂᑉᓗᑎᒍᑦ 

ᐱᓕᕆᔨᑖᒃᑲᓐᓂᕆᐊᖃᕐᓂᖅᐸᑕ 

ᐃᑲᔪᕈᑎᒃᓴᐅᓇᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑏᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒻᒪᑦ. ᑖᓐᓇ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑲᒪᔨᐅᒻᒪᑕ 

ᐊᐅᓚᑕᐅᓂᖓᓂᒃ ᒐᕙᒪᒃᑯᑦ ᐱᓐᖑᐊᖅᑐᓕᕆᓂᕐᒧᑦ 

ᐃᖃᐃᓕᓴᕐᓂᕐᒧᑦ ᑮᓇᐅᔭᓂᒃ ᐃᑲᔫᑎᖏᓐᓂᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᖃᓄᑎᒋ 

ᓄᕙᓐᓇᕐᔪᐊᖅ ᐊᑦᑐᐃᓯᒪᒻᒪᖔᖅ 

ᑐᔅᓯᕋᐅᑎᓕᐅᖃᑦᑕᖅᑐᓂᒃ ᑕᕝᕙᓐᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇ ᑮᓇᐅᔭᓂᒃᑕᐅᓂᖏᑦ 

ᑮᓇᐅᔭᓂᒃ ᑐᒃᓯᕋᐅᑕᐅᕙᑦᑐᓂᓛᒃ ᑭᐱᓐᖑᐃᔭᕐᓂᕐᒧᑦ 

ᕿᑎᒃᑐᓕᕆᓂᕐᒧᓪᓗ ᑕᒡᕙᓂ ᒥᓂᔅᑕᐅᕝᕕᒋᔭᒻᓂ 

ᑕᒡᕘᓇ ᑲᔪᓯᑐᐃᓐᓇᖅᑐᑦ. ᑖᒃᑯᐊ ᑐᒃᓯᕋᐅᑕᐅᕙᒃᑐᑦ 

ᓱᓕ ᑕᐃᒪᓐᓇ ᑕᐃᒪᓐᓇᑦᑕᐃᓐᓇᖅ ᓱᓕ ᐱᓕᕆᔪᒍᑦ, 

ᐅᖃᖅᑎᑦᓯᔩ, ᑖᑉᑯᐊ. ᑭᓯᐊᓂ ᖁᕕᐊᓇᖅᑐᖅ 

ᑕᑯᑉᓗᒋᑦ ᐊᒥᓲᓂᖅᓴᐃᑦ ᐃᓄᐃᑦ 

ᐊᓃᕋᔭᖕᓂᖅᓴᐅᓕᖅᑐᑦ, ᓯᓚᒥᓗ 

ᐱᓱᕋᔭᖕᓂᖅᓴᐅᓕᖅᑐᑦ, ᕿᑎᖕᓂᖅᓴᐅᓕᖅᑐᓪᓗ 

ᑕᒪᒃᑯᐊᖑᖕᒪᑕ. ᑕᒡᕘᓇ ᑲᑦᓱᖅᓯᒪᓐᖏᑦᑐᑦ 

ᖁᕝᕙᒃᐹᕐᓕᒃᓯᒪᓇᑎᓪᓗ 

ᑐᒃᓯᕋᖅᑐᑦ ᑐᒃᓯᕋᐅᑎᓂᑦ ᑕᒡᕘᓇ ᒐᕙᒪᓕᕆᔨᒃᑯᑦ 

ᑭᐱᓐᖑᐃᔭᕐᓂᕐᒧᑦ ᕿᑎᒃᑐᓕᕆᓂᕐᒧᓪᓗ 

ᑐᒃᓯᕋᐅᑕᐅᕙᒃᑐᑦ. ᑕᒪᒃᑯᐊ ᐊᓯᔾᔨᓗᐊᖅᓯᒪᓐᖏᑦᑐᑦ 

ᑖᒻᓇ ᐱᔾᔪᑎᒋᑉᓗᒍ. ᑕᒡᕘᓇ ᖁᕕᐊᒋᔾᔪᑎᒋᔭᕋ, 

ᐃᓄᐃᑦ ᓱᓕ ᐃᖃᓕᐃᓴᕐᒪᑕ, ᑭᐱᓐᖑᐃᔭᕐᒪᑕᓗ. 

ᑕᒪᓐᓇ ᓄᖅᑲᖅᓯᒪᓐᖏᑦᑐᖅ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ 

ᐋᖁᐊᖅ. 

 

ᐊᐱᖅᑯᑦ 971 - 5(2): ᐱᕙᓪᓕᐊᔪᓕᕆᓂᖅ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᐱᕕᖃᖅᑎᒃᑲᕕᓐᖓ. ᐅᖅᓱᖅᑑᕐᒥᐅᑦ 

ᕼᐊᓘᖅᑲᒃᑲ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᐊᐱᖅᑯᑎᓂᒃ 

ᖃᑦᑎᒻᒪᕆᓐᓂᒃᑭᐊᖅ ᓴᖅᑮᔪᒐᒪ ᐅᑭᐅᒃᑯᑦ 

ᐃᔅᓯᕚᖅᑎᓪᓗᑕ. ᐱᕙᓪᓕᐊᔪᓕᕆᓂᕐᒥᒃ 

ᐱᔾᔪᑎᖃᖅᑐᓂᒃ. ᑕᐃᔅᓱᒪᓂ ᐅᖃᐅᓯᖃᓚᐅᖅᓯᒪᒐᒪ 

ᐱᕙᓪᓕᐊᑎᑕᐅᓂᖓᓂᒃ ᐃᖃᓗᒐᓱᕝᕕᔅᓴᐅᒻᒪᖔᖅ 

ᖃᐅᔨᓴᖅᑐᐃᑦ ᐅᖅᓱᖅᑑᕐᒥ. ᑕᐃᓐᓇᐃᓛᒃ 

ᓴᖅᑮᒍᓐᓇᕐᖓᑦ ᐱᔭᐅᒋᐊᖃᓪᓚᕆᑦᑐᓂᒃ 

ᐃᖅᑲᓇᐃᔮᓂᒃ ᓄᓇᓕᖓᓄᑦ. ᒐᕙᒪᒃᑯᑦ 

ᐃᖅᑲᓇᐃᔮᒃᓴᖅᓯᐅᖏᓐᓇᓲᖑᒻᒪᑕ ᓄᓇᕗᒻᒥᐅᓄᑦ.  

 

ᐅᖃᖅᑏ, ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ 2020-

2021 ᑮᓇᐅᔭᖅᑐᕈᑎᔅᓴᖏᓐᓂᒃ ᐅᑭᐅᒃᑯᑦ 

ᐃᔅᓯᕙᓪᓗᑕ. ᐃᓚᖃᔪᔪᐃᑦ ᐃᖃᓗᓕᕆᓂᖅ, 

ᓇᑦᑎᓕᕆᓂᖅ ᐊᐅᓪᓛᖅᑕᐅᒍᑎᔅᓴᖏᓐᓂᒃ 

ᐊᕙᑎᓕᕆᔨᒃᑯᓐᓂᒃ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓪᓛᖅᑕᐅᒍᑎᔅᓴᖏᓐᓂᒃ. 

 

ᐅᖃᖅᑏ, ᒥᓂᔅᑕ ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᓇᓗᓇᐃᖅᓯᒍᓐᓇᖅᑳ ᑖᓐᓇ ᐊᐅᓪᓛᖅᓯᓂᐅᓂᐊᔪᔪᖅ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᐃᓗᓕᖏᑦ 

ᐊᕕᑦᑐᖅᓯᒪᓂᖏᓐᓂᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᓐᖏᓚᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᐊᐅᓪᓛᖅᑕᐅᓂᖓᑦ ᓇᑦᑎᓕᕆᔨᒃᑯᑦ, 

ᐃᖃᓗᓕᕆᔨᒃᑯᑦ ᐊᕙᑎᓕᕆᔨᒃᑯᓐᓂᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐄᐳᕈᓪ 1, 2020-ᒥ 

ᐱᓕᕆᐊᖑᔪᔪᖅ. ᐊᒻᒪ ᒫᓐᓇ ᑖᒃᑯᐊ ᖃᑦᑎᑦ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ ᖃᑦᑎᐅᒻᒪᖔᑕ 

ᐱᓯᒪᓐᖏᒻᒥᒐᒃᑭᑦ, ᐱᓯᒪᓐᖏᑲᐃᓐᓇᕋᒃᑭᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᒪᑯᐊ ᖃᐅᔨᓴᕈᑎᐅᒍᓐᓇᕐᓗᓂ 

ᐃᖃᓗᒐᓱᖕᓂᐅᔪᖅ. ᐅᑭᐅᒃᑯᑦ ᐅᖃᐅᓯᕆᔪᒐᒃᑯ 

ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ. ᐊᒻᒪᓗ 

ᓂᕆᐅᓐᓂᐊᕐᓂᕋᓚᐅᕐᖓᑦ ᑖᒃᑯᐊ 

ᐊᒡᒍᖅᓯᒪᕕᒋᔭᖓᑕ ᐃᖃᓗᒐᓱᓐᓂᕐᒧᑦ 

ᐱᓕᕆᕕᖏᑎᒍᑦ ᐊᒻᒪᓗᑦᑕᐅᖅ ᑖᒃᑯᐊ ᓄᓇᕗᑦ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓪᓗ ᑕᐃᒃᑯᐊᓗ 

ᐊᐃᑉᐸᖔᖏᑦ ᑯᐊᕇᓴᓐ-ᒃᑯᑦ ᑖᒃᑯᐊ ᖃᓄᖅ 

ᐸᕐᓇᓐᓂᐊᓚᐅᕐᓂᖏᓐᓂᒃ. ᓂᕆᐅᔾᔪᑎᒃᓴᒥᒃ ᖃᓄᖅ 

ᑎᑎᖅᑲᕐᒥᒃ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᒃᑯᖏᖕᓄᑦ ᒪᓕᒐᓕᐅᕐᕕᖕᒥ ᒫᑦᓯ 12,-

ᖑᑎᓪᓗᒍ 2010-ᓗᒍ. ᓇᓗᓇᐃᔾᔪᑎᐅᓚᐅᕐᒪᑦ 

ᑎᑎᖅᑲᑎᒍᑦ ᐊᒻᒪᓗ ᐅᖃᐅᓯᕆᕙᕋ ᐃᒫᒃ, 

ᑎᑎᕋᖅᓯᒪᖕᒪᑦ, “ᓄᑖᓂᒃ ᑮᓇᐅᔭᓕᐅᕈᑎᒃᓴᓂᒃ 

ᓴᖅᑮᒍᓐᓇᕐᓗᑕ. ᓄᓇᓕᐅᔪᐃᑦ 

ᐱᕈᖅᐸᓪᓕᕈᓐᓇᖁᓪᓗᒋᑦ, ᐊᒻᒪᓗ 

ᐳᓚᕋᖅᑐᓕᕆᓂᒃᑯᑦ.” ᐅᖃᖅᑏ, ᑭᓱᓂᓪᓕ 

ᓱᒋᐊᖅᓯᒪᕙᑦ ᑕᒪᒃᑯᓂᖓ ᑐᕌᒐᕆᔪᒪᔭᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᖃᓄᐃᓕᐅᑲᑕᕈᓘᔭᖅᓯᒪᖕᒪᑕ ᑎᒥᐅᔪᓄᑦ ᓄᓇᕗᑦ 

ᐱᕙᓪᓕᐊᔪᓕᕆᔨᒃᑯᑦ. ᑖᒃᑯᐊ ᐱᓕᕆᐊᑦᓴᖏᓪᓗ 

ᓲᕐᓗ ᓇᓗᓇᐃᖅᑲᐅᒐᒪ ᒪᓕᒐᓕᐅᕐᕕᖕᒥ 

ᑕᒪᒃᑯᐊᑦᑕᐅᖅ ᐊᑐᖅᑕᐅᓲᖑᓂᖏᓐᓂᒃ ᒪᑐᐊᕈᑏᑦ 

ᐊᒻᒪᓗ ᐊᔾᔨᒌᑎᑦᑐᓂᒃ ᑲᔪᓯᒍᑏᓐᓇᕐᓂᐊᖅᑕᖏᓐᓂᒃ 

ᐊᔾᔨᒌᓐᖏᑦᑑᑕᐅᔪᐃᑦ. ᐊᒻᒪ ᑐᑭᓯᐊᓪᓗᒍ ᐃᓛᒃ 

ᑕᐃᒃᑯᐊ ᑎᑎᖅᑲᑎᒍᖅᑲᐃ ᑭᐅᒍᓐᓇᑦᓯᐊᖅᑕᕋ. 

ᐱᔭᒃᓴᖏᑦ ᐱᐅᔪᐃᑦ ᑖᒃᑯᐊ ᐱᓕᕆᐊᕆᔭᖏᑦ 

ᖁᕕᐊᓇᖅᑑᒻᒪᑕ. ᑕᕝᕙᓂ ᐊᑯᓂᐅᔪᒥᒃ 

ᓴᖅᑮᒍᓐᓇᕋᓗᐊᖅᑐᖓ ᑭᐅᒍᓐᓇᖔᖅᓱᖓ ᑕᐃᒫᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᖏᓕᐊ 

ᐊᐱᖅᑯᑎ ᐃᓚᒋᐊᕈᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, 2019-2020 ᓂᕆᐅᔾᔪᑎᒋᔭᖏᑕ 

ᒥᓂᔅᑕᐅᑉ ᑎᑎᕋᕆᔭᖏᑦ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ-ᒃᑯᖏᓐᓄᑦ ᐊᒻᒪᓗ 

ᓄᓇᕗᑦ ᐊᑭᓕᑦᓴᖃᖅᑎᑦᓯᓂᕐᒧᑦ ᑯᐊᐳᕇᓴᓐ-ᒃᑯᓐᓄᑦ 

2019-ᒥ ᓴᖅᑭᖅᑕᐅᓚᐅᕐᒪᑕ. ᐅᖃᖅᑏ, ᒥᓂᔅᑕ 

ᓇᓗᓇᐃᕈᓐᓇᖅᐹ, 2020-2021 ᓂᕆᐅᔾᔪᑎᒃᓴᖏᑦ 

ᖃᓄᐃᑦᑑᓂᐊᕐᓂᖏᓐᓂᒃ ᑖᒃᑯᐊ ᒪᓕᒐᓕᐅᕐᕕᖕᒧᑦ 

ᐃᓯᖅᑕᐅᒍᓐᓇᓛᕐᒪᖔᑕ ᖃᖓᒃᑯᑦ 

ᑎᑎᖅᑲᖁᑎᒋᔭᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓂᕆᐅᔾᔪᑎᒋᔭᑦᑕ 

ᑎᑎᖅᑲᐃᑦ 

ᑐᑭᒧᐊᑦᑎᒋᖃᑦᑕᕋᑦᑎᒍᑦ ᑮᓇᐅᔭᓕᕆᔨᐅᔪᐃᑦ 

ᐊᕕᑦᑐᖅᓯᒪᕕᒋᔭᖏᑎᒍᑦ ᓴᖅᑭᑕᐅᓂᐊᓕᕌᖓᑕ 

ᒪᓕᒐᓕᐅᕐᕕᖕᒧᑦ. ᐊᒻᒪᓗ ᓴᖅᑮᒐᔭᖅᑕᕗᑦ 

ᑕᐃᒫᑦᓴᐃᓐᓇᖅ ᐸᕐᓇᖃᑎᒋᓗᑎᒍᑦ. ᐅᓪᓗᖏᖕᓂ  

ᐅᖃᕈᓐᓇᓐᖏᑦᑐᖓ ᒫᓐᓇ. ᐃᑉᐸᒃᓴᖅᑕᐅᖅ 

ᑎᑎᖅᑲᐅᓯᐊᖅᑖᓚᐅᖅᑐᖓ ᒥᓂᔅᑕ 

ᑮᓇᐅᔭᓕᕆᓂᕐᒧᑦ. ᑖᓐᓇ ᐅᕙᒍᑦ ᑎᒥᖁᑎᒋᔭᑦᑕ 

ᐅᖓᕝᕙᕆᐊᖅᑕᐅᔪᒪᓂᖓᓂᒃ. ᐃᒻᒪᖄ 

ᓯᕗᕙᒐᓱᐊᕆᐊᑦᓴᖅ ᐃᓛᒃ ᐊᑲᐅᓈᓕᖅᐸᑦ 

ᓈᒻᒪᓈᓕᑐᐊᖅᐸᑦ ᑖᒃᑯᐊᑦᑕᐅᖅ 

ᑲᑎᓐᖓᒍᓐᓇᖁᓪᓗᒋᐊᒐᓗᐊᖅ. ᐃᓘᓐᓇᑎᒃ 

ᑎᒥᐅᔪᐃᑦ ᑲᔪᑎᑦᓰᓐᓇᕈᒪᓂᐊᖅᑐᒍᑦ ᑎᑎᖅᑲᐃᑦ 

ᓂᕆᐅᔾᔪᑎᒋᔭᑦᓴᑦᑕ ᖃᓄᐃᓐᓂᕆᔭᖏᑕ 

ᑮᓇᐅᔭᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕆᓂᐊᖅᐳᑦ ᑕᒪᓐᓇ ᐊᐱᖅᑯᑎᖃᖃᑦᑕᕐᓂᖅ 

ᒫᓐᓇ ᐃᓱᓕᒻᒪᑦ. ᑲᔪᓯᓂᐊᖅᐳᒍᑦ ᓈᓴᐅᑎᓕᖕᒥᒃ 7-

ᒧᑦ. ᓈᓴᐅᑎᓕᒃ 7. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔾᔪᑏᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔾᔪᑎᒃᑯᑦ 

ᑐᒃᓯᕋᐅᑎᓄᑦ. (ᑐᓵᔨᑎᒎᕈᓐᓃᖅᑐᖅ) 12. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᔨᕋᓛᑐᐃᓐᓇᐃᑦ ᐅᓂᒃᑳᖏᑦ 

ᕿᒥᕐᕈᔭᐅᓂᖏᓪᓗ ᑖᒃᑯᐊ ᒪᓕᒐᒃᓴᐃᑦ ᐊᖏᕐᓃᓪᓗ. 

ᑲᑎᒪᔨ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 029 - 5(2): ᒪᓕᒐᒃᓴᖅ 

49, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᓇᓗᓇᐃᕆᒍᒪᕗᖓ ᒪᓕᒐᒃᓴᖅ 49 ᑖᓐᓇ 

ᐋᖅᑭᒋᐊᖅᑕᐅᔭᒋᐊᖃᕐᓂᖓᓂᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᒃᓴᖓ 

ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᓄᑦ 

ᒪᓕᒐᓕᕆᔨᒃᑯᓐᓄᑦ. ᕿᒥᕐᕈᑕᐅᓂᐊᕐᓂᖓᓂᒃ 

ᑲᑎᒪᑐᐃᓐᓇᕐᓂᑎᒍᑦ.  

 

ᐅᖃᖅᑏ, ᐊᖏᖅᑕᐅᖁᓪᓗᒍ ᑖᓐᓇ ᓈᓴᐅᑎᓕᒃ 

68(6), ᐊᒻᒪᓗᑦᑕᐅᖅ ᒪᓕᒐᖓᑦ 49 

ᑲᑎᒪᑐᐃᓐᓇᕐᓂᕐᒧᑦ ᓄᒃᑎᖅᑕᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᖏᖅᑕᐅᒍᒪᒻᒪᑦ. ᑖᓐᓇ ᐱᕕᖃᕈᓐᓇᖁᓪᓗᒍ 

ᒪᓕᒐᒃᓴᖅ 49. ᒫᓐᓇ ᑲᔪᓯᑎᑕᐅᒍᓐᓇᖁᓪᓗᒍ 

ᑲᑎᒪᑐᐃᓐᓇᕐᓂᕐᒧᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᖏᖅᑐᐃᑦ ᑖᓐᓇ ᒪᓕᒐᒃᓴᖅ 49, 

ᑲᑎᒪᑐᐃᓐᓇᕐᓂᕐᒧᑦ ᓄᒃᑎᖅᑕᐅᕗᖅ, 

ᑲᑎᒪᔨᑐᐃᓐᓇᕐᓄᑦ. 

 

ᓄᑦᑎᓚᐅᕐᒥᑕ ᑲᑎᒪᔾᔪᑎᒃᓴᑦᑎᓐᓄᑦ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᐊᒻᒪᓗ ᓈᓴᐅᑎᓕᒃ 14, 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 15. 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᒃᑯᑦ 

ᒪᓕᒐᒃᓴᖅ. ᐊᒻᒪᓗ ᓱᓕ ᑲᔪᓯᓗᑕ 16. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧ ᑲᑎᒪᔨ, ᒥᔅᑕ 

ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 085 - 5(2): ᐃᑲᔫᑎᑦ 

ᐃᓕᓐᓂᐊᖅᑎᑦᓄ ᓄᕙᕐᓇᖅ 19 ᐱᑎᓪᓗᒍ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑉᐳᖓ ᓄᑦᑎᖅᑐᐃᒍᒪᓪᓗᖓ.  

 

ᐃᒪᐃᒻᒪᑦ ᓄᕙᖕᓇᕐᔪᐊᖅ ᐊᒃᑐᐊᓂᖃᖅᓯᒪᓪᓚᕆᒻᒪᑦ 

ᐱᕙᓪᓕᐊᓕᕆᓂᕐᒧᑦ ᑭᒃᑯᓕᒫᓄᑦ ᓄᓇᖃᖅᑐᓄᑦ 

ᓄᓇᕗᒻᒥ. 

 

ᐊᒻᒪ ᐃᒪᐃᒻᒪᑦ ᓄᓇᕗᑦ 

ᐃᓕᓐᓂᐊᕇᕌᓂᖃᑦᑕᖅᑐᐃᑦ ᐊᒻᒪᓗ ᖁᑦᓯᓂᖅᓴᒥᒃ 

ᐃᓕᓐᓂᐊᖅᑏᑦ 

ᐊᑦᓱᕈᖅᓯᒪᖕᒪᑕ ᐃᓕᓐᓂᐊᕐᓂᖏᑎᒍᑦ 

ᐊᐅᓪᓚᕈᓐᓇᖃᑦᑕᑎᓐᓂᖏᓐᓂᒃ, ᐊᒻᒪᓗ ᖃᓄᖅ 

ᐃᓕᓐᓂᐊᕈᓐᓇᕐᓂᖏᑎᒍᑦ. ᑕᒪᒃᑯᐊᑦᑕᐅᖅ ᒫᓐᓇ 

ᓯᕕᑐᔪᓄᑦ ᐊᕐᕌᒍᓄᑦ ᐅᑭᐅᓄᓪᓘᓐᓃᑦ 

ᐊᑦᑐᐊᓂᖃᕐᓂᐊᕐᓂᖏᓐᓂᒃ ᓯᕗᓂᒃᓴᕆᔭᖏᑕ 

ᐃᓕᓐᓂᐊᕐᓂᖏᑎᒍᑦ, 

ᐃᖅᑲᓇᐃᔮᒃᓴᖃᕈᓐᓇᕐᓂᖏᑎᒍᑦ. 

 

ᐃᒪᐃᒻᒪᑦ ᐊᓪᓚᕝᕕᒋᔭᖓᑦ ᑕᒻᒪᖅᓯᒪᔪᖅᓯᐅᑏᑦ 

2019 ᐅᓂᒃᑳᖓᑦ ᒪᓕᒐᓕᐅᕐᕕᖕᒧ ᓄᓇᕗᒻᒥ 

ᐃᑲᔪᕈᑏᑦ ᐃᓕᓐᓂᐊᕐᕕᐊᓗᒻᒧᑦ, ᐃᓐᓇᕐᓄᓪᓗ 

ᐃᓕᓐᓂᐊᖅᑏᑦ ᓄᓇᕗᑦ ᒐᕙᒪᐃᑦ ᑖᒃᑯᐊ 

ᑎᒥᖁᑎᒋᔭᖏᑦ ᓈᒻᒪᓐᖏᓗᐊᖅᑐᒥᒃ 

ᐃᑲᔪᖅᑐᐃᓯᒪᓐᖏᓗᐊᕐᖓᑕᒎᖅ ᐅᕕᒃᑲᓂᑦ 

ᐃᓐᓇᕐᓂᓪᓗ ᐃᓕᓐᓂᐊᖅᑐᒃᓴᓂᒃ. ᑕᒪᓐᓇ 

ᐃᓕᓐᓂᐊᕆᐊᒃᑲᓐᓂᕈᒪᒍᑎᓪᓘᓐᓃᑦ ᖁᑦᓯᓂᖅᓴᒧᑦ. 

 

ᐊᒻᒪᓗ ᐃᒪᐃᒻᒪᑦ ᑮᓇᐅᔭᖏᑕ ᑮᓇᐅᔭᓕᕆᓂᕐᒧᑦ 

ᐃᑲᔪᕈᕆᑎᖏᑦ ᓄᓇᕗᒻᒧᑦ ᐃᓕᓐᓂᐊᖅᑎᓄᑦ 

ᐃᑲᔪᕈᑏᑦ ᑖᓐᓇ ᐊᑦᑐᐊᓂᖃᕐᓂᐊᕐᒪᑦ 

ᐊᑉᐸᓯᖅᐹᓪᓕᕐᓗᓂᓗ ᑐᑦᓯᕋᖅᑐᐃᑦ. 

 

ᐃᒪᐃᒻᒪᓪᓗ ᑕᒪᓐᓇ ᑮᓇᐅᔭᖅ ᐊᐅᔭᒃᑯᑦ 

ᐃᖅᑲᓇᐃᔮᒃᓴᖃᖃᑦᑕᕈᓐᓇᖅᑎᑦᓯᓂᖅ ᑕᒪᓐᓇ 

ᐊᒥᓱᕈᕆᐊᖅᓯᒪᓐᖏᒻᒪᑕ. 

 

ᐊᒻᒪᓗ ᐃᒪᐃᒻᒪᑦ ᒪᑭᒋᐊᖅᑕ ᐃᓄᐃᑦ 

ᑲᑐᔾᔨᖃᑎᒌᒃᑯᒋᔭᖏᖕᓂᑦ, ᐱᓕᒻᒪᒃᓴᐃᕕᒃᑯᑦ ᑖᒃᑯᐊ 

ᐃᑲᔪᖅᑐᐃᒋᐊᕐᓂᐊᕐᓂᕐᒥᓂᒃ ᓴᖅᑭᑕᐅᓯᒪᒻᒪᑦ. 

 

ᐃᒪᐃᒻᒪᑦ ᓄᓇᕗᑦ ᑐᓐᖓᕕᒃᑯ. ᑖᒃᑯᐊ 

ᓄᕙᓐᓇᕐᔪᐊᖅ ᑭᐅᔾᔪᑎᑦᓴᐅᒍᑕᐅᓂᐊᖅᑎᓪᓗᒋᑦ 

ᓄᑖᓂᒃ ᐊᑐᐊᒐᓂᒃ ᓴᖅᑮᓂᐊᕐᓂᕋᐃᓯᒪᓪᓗᑎᒃ. 

ᐃᓄᐃᑦ ᐱᓕᒻᒪᒃᓴᖅᑕᐅᑦᓯᐊᕆᐊᖃᕐᓂᖏᓐᓂᒃ 

ᐱᕕᖃᕈᓐᓇᖁᔭᐅᓪᓗᑎᒃ.  

 

ᒫᓐᓇ ᐃᒪᐃᒻᒪᑦ, ᐱᒋᐊᖅᑎᑦᓯᕗᖓ, ᑖᓐᓇ 

ᐊᖏᖅᓯᒪᓪᓗᓂᓗ  ᑲᑎᒪᔨᐅᖃᑎᒐ ᐊᕐᕕᐊᑦ 

ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ. ᓄᓇᕘᑦ ᒐᕙᒪᒃᑯᑦ 

ᕿᒥᕐᕈᐊᕆᐊᖃᓕᖅᑐᐃᑦ ᑕᑉᐱᖃᑎᖃᕐᓗᑎᒃ, ᓲᕐᓗ 

ᑎᒥᐅᔪᒥᒃ ᓄᓇᕗᑦ ᑐᓐᖓᕕᒃᑯᓐᓂᒃ, ᑖᓐᓇ 

ᐃᖅᑲᓇᐃᔮᑦᓴᖃᕈᓐᓇᖁᓪᓗᒋᑦ, 

ᐱᕕᖃᑦᓯᐊᕈᓐᓇᖁᓪᓗᒋᑦ, ᐱᓕᒻᒪᒃᓴᐃᓂᒃᑯᑦ. 

ᐱᔭᕇᖅᑐᑦ ᐃᓕᓐᓂᐊᕐᕕᐊᓗᒻᒥᑦ ᐊᒻᒪᓗ 

ᖁᑦᓯᓂᖅᓴᒥ ᐃᓕᓐᓂᐊᖅᑏᑦ ᐊᑦᑐᐊᔭᐅᓂᖃᖅᑐᐃᑦ 

ᓄᕙᓐᓇᕐᔪᐊᒧᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒫᓐᓇ ᐱᒋᐊᖅᑎᑦᓯᓯᒪᒻᒪᑦ 

ᐱᖁᔨᕗᖔᕈᒻᒧᑦ. ᑖᓐᓇ ᐱᒋᐊᓚᐅᖏᓂᑦᑎᓐᓂ, 

ᑖᓐᓇ. ᐅᖃᐅᓯᑦᓴᖃᕐᒥᒐᒪ 

ᒪᑐᐃᖅᓯᓚᐅᖏᓂᓐᓂᕋᓂᒃ ᐊᐃᕙᓂᕐᒥᑦ.  

 

ᑖᓐᓇ ᑲᑎᒪᔩᑦ ᐅᖃᕈᓐᓇᖅᑐᓯ ᐊᑕᐅᓯᐊᕐᓗᓯ 

ᒪᓕᒐᓕᐅᖅᑏᑦ ᑕᒫᓂ ᑲᑎᓪᓗᒍ 20 ᑎᑦᑕᓛᑦ 

ᑲᐃᕙᓪᑑᑦ ᑲᑎᓪᓗᒋᑦ.  

 

ᑖᓐᓇ ᐱᖁᔨᕗᖔᕈᑦ, ᒥᔅᑕ ᓚᐃᑦᓯᑑᓐ ᓯᕗᓪᓕᖅᐹᒥᒃ 

ᐅᖃᓪᓚᓐᓂᐊᖅᑐᖅ, ᐊᐃᑉᐲᔪᕐᓗ ᒥᔅᑕ ᒪᐃᓐ, 

ᑐᖏᓕᐊᓂ ᐅᑲᓪᓚᓪᓗᓂ.  

 

ᑖᓐᓇ ᐱᕕᖃᕐᒥᔪᖅ ᐱᒋᐊᖅᑎᑦᓯᔪᖅ, 

ᒪᑐᓯᕙᓪᓕᐊᒍᓐᓇᕐᓗᓂ ᐅᖃᐅᓯᑦᓴᒥᓂᒃ.  

 

ᐃᖅᑲᓇᐃᑎᑦᓯᓪᓗᖓᓗ ᑲᑎᒪᔩᑦ ᑖᒃᑯᐊ, 

ᑐᑦᓯᕋᕈᓐᓇᕐᒥᔪᒍᑦ ᑎᑎᕋᖅᑕᐅᒍᓐᓇᖅᑐᒥᒃ 

ᓂᕈᐊᕈᑕᐅᓗᓂ.  

 

ᐱᖁᔨᕗᖔᕈᒻᒧᑦ, ᒥᔅᑕ ᓚᐃᒃᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᔾᔪᑎᖃᕋᑦᑕ ᐊᑕᐅᓯᐅᖏᑦᑐᓂᒃ, ᑖᓐᓇ 

ᓴᖅᑮᒍᒪᖁᓪᓗᖓ 

ᑐᑭᑖᖅᑎᑦᓯᑲᓐᓂᕆᐊᖃᕐᓂᖏᓐᓂᒃ.  

 

ᑖᒃᑯᐊ ᐃᓕᓐᓂᐊᖅᑏᑦ, ᑕᒪᓐᓇ ᐅᖃᖅᑎᑦᓯᔩ, 

ᐅᕕᒃᑲᖁᑎᕗᑦ ᒪᒃᑯᑦᑐᖁᑎᕗᑦ 

ᓯᕗᓂᑦᓴᖁᑎᒋᒐᑦᑎᒍᑦ. ᐊᒻᒪᓗ ᐊᑐᕆᐊᖃᕋᑦᑕ 

ᖃᓄᑐᐃᓐᓇᑦᓯᐊᖅ ᓄᓇᕗᒻᒥᐅᑦ 

ᐱᕈᖅᐸᓪᓕᒍᓐᓇᖁᓪᓗᒋᑦ ᐊᔪᖏᓐᓂᕐᒧᑦ 

ᑎᑭᐅᑎᓗᒋᑦ. ᑖᒃᑯᐊᑦᑕᐅᖅ ᒫᓐᓈ ᑕᑯᓐᓈᕐᖓᑕ 

ᐊᔪᖅᓴᕈᑎᑦᓴᐃᑦ ᓯᕗᓂᑦᓴᒧᑦ ᐃᒻᒪᖄ 

ᐊᐳᖅᑕᕈᑎᐅᒍᓐᓇᖅᑐᐃᑦ, ᓂᕿᖃᑦᓯᐊᖏᓐᓂᕐᓗ 

ᐊᒻᒪᓗ ᓂᓐᓂᐅᕋᓚᐅᑎᖃᑦᑕᖅᑐᐃᑦ ᐊᖏᕐᕋᒥᓂᒃ. 

ᐋᓐᓂᐊᕈᑎᑦᓴᐃᓪᓗ ᐃᓱᒪᒥᒍᑦ ᐅᕝᕙᓘᓐᓃᑦ 

ᐊᓂᕐᓂᑎᒍᑦ.  

 

ᐅᖃᖅᑏ, ᐊᒥᓱᐃᑦ ᐃᓕᓐᓂᐊᕌᓂᒃᓯᒪᓕᕐᖓᑕ 

ᐊᒻᒪᓗ ᖁᑦᓯᓐᓂᖅᓴᒧᑦ ᐃᓕᓐᓂᐊᖅᑏᑦ 

ᐊᑦᑐᖅᑕᐅᓂᖃᖅᓯᒪᓪᓚᕆᒻᒪᑕ ᓄᕙᓐᓇᕐᔪᐊᖅ 

ᐱᔾᔪᑎᒋᓗᒍ. ᐊᓪᓛᑦ ᐱᒋᐊᒃᑲᓐᓂᕈᒪᒐᓗᐊᖅᑎᓪᓗᒋᑦ 

ᐃᓕᓐᓂᐊᖅᑕᖏᓐᓂᑦ. ᐊᓯᖏᓪᓄᓪᓘᓐᓃᑦ 

ᑐᕌᒍᒪᑉᐸᑕ. ᐅᖃᖅᑏ, ᐅᖃᖃᑎᖃᖅᓯᒪᔪᖓ ᐊᓪᓛᑦ 

ᑕᒫᓂ ᐃᖃᓗᓐᓂ ᐃᓄᒃᓲᑉ ᐃᓕᓐᓂᐊᕐᕕᐊᓗᖓᓂ 

ᐱᔭᕇᖅᑐᕕᓂᕐᓂᒃ, ᐃᓚᖏᑦ ᐊᓪᓛᑦ 

ᓄᖅᑲᖓᑲᐃᓐᓇᕈᒪᓯᒪᔪᐃᑦ ᐅᑭᐅᒥᒃ 

ᓱᒋᐊᒃᑲᓐᓂᓚᐅᖏᓐᓂᕐᒥᓂᒃ.  

 

ᓱᖅᑯᐃᓇᖅᓯᓪᓚᕆᑦᑐᖅ ᒥᓂᔅᑕᐅᑏᑦ 

ᑭᐅᔾᔪᑎᒋᖃᑦᑕᖅᑕᖏᑦ ᐊᐱᖅᑯᑎᒋᔭᑦᑎᒍᑦ 

ᒪᓕᒐᓕᐅᕐᕕᒻᒥ, ᐊᒻᒪᓗᑦᑕᐅᖅ ᑎᑎᖅᑲᑎᒍᑦ. 

ᐃᖃᓗᓐᓄᑐᐊᖑᓐᖏᑦᑐᖅ ᑕᒪᓐᓇ 

ᐊᑦᑐᐊᓂᖃᖅᓯᒪᒻᒪᑦ. ᓄᓇᕗᒻᒥᐅᑕᐃᑦ 

ᐃᓕᓐᓂᐊᖅᑎᖁᑎᒋᔭᕗᑦ ᖃᐅᔨᓯᒪᓕᖅᑐᐃᑦ 

ᐊᒃᓱᕈᕐᓇᖅᑐᒦᓐᓂᕐᒥᓂᒃ ᐊᒻᒪᓗ 

ᓄᖅᑲᖓᑎᑦᑑᔮᓕᕐᖓᑕ ᐃᓅᓯᖓ 

ᓯᕗᒧᐊᒃᑲᓐᓂᕈᓐᓇᖁᓐᓃᕐᓗᓂ. ᑕᒪᓐᓇ 

ᑐᒃᓯᕋᕋᖅᑕᕐᓂᐅᔪᖅ ᐊᑉᐸᓯᖅᐹᓕᖅᓯᒪᒻᒪᑦ, 

ᐃᓕᓐᓂᐊᖅᑏᑦ ᐃᑲᔫᑎᒋᔭᖏᓐᓄᑦ. ᐊᒻᒪᓗ ᓄᓇᕘᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑎᐅᔪᒃᓴᐃᑦ. 

ᐊᒥᓲᓂᖅᓴᐃᑦ ᐅᕕᒃᑲᐃᑦ 

ᐃᖅᑲᓇᐃᔮᒃᓴᖃᑦᓯᐊᕈᓐᓇᔾᔮᖅᑰᖏᑦᑐᐃᓘᓐᓂᑦ 

ᓯᕗᓂᑦᑎᓐᓂ.  

 

ᑭᒡᓕᓯᓂᐊᖅᑏᑦ ᓈᓴᐅᓯᕆᔩᑦ ᒫᓐᓇᒫᕈᓗᒃ 

ᓴᖅᑮᑎᑦᓯᓚᐅᖅᑐᐃᑦ ᐅᓂᒃᑲᒥᒃ. ᑕᒪᒃᑯᐊ 

ᑮᓇᐅᔾᔭᑦᓵᕆᔭᐅᒐᔭᖅᑐᐃᑦ ᐊᓯᐅᔨᒋᔭᐅᔪᐃᑦ 

ᐃᓕᓐᓂᐊᕐᕕᐊᓗᖕᒦᖔᖅᑐᓄᑦ, ᖁᑦᓯᓂᖅᓴᒧᓪᓗ 

ᐃᓕᓐᓂᐊᕇᕌᓂᑦᑐᕕᓂᕐᓂ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍ ᐊᑉᐸᓯᖅᐹᓕᖅᓯᒪᒻᒪᑦ. 

ᖃᐅᔨᓴᕈᑎᐅᔪᖅ, ᑕᕝᕙ ᐊᑉᐸᓯᖅᐹᓕᖅᓯᒪᒻᒪᑕ. 

ᖃᐅᔨᓴᕈᑎᐅᔪᖅ. ᑕᕝᕙ ᐊᑦᓱᕈᕈᑕᐅᓯᒪᒻᒪᑕ, 

ᐊᑦᓱᕈᕐᓇᖅᑐᒥᒃ ᑕᑯᓐᓈᕐᒪᑕ ᐊᑐᖅᓱᑎᓪᓘᒻᒪᑕ. 

ᑕᒪᓐᓇ ᐊᑦᓱᕈᕈᑕᐅᔪᖅ ᓄᕙᕐᓇᕐᔪᐊᖅ. 

ᐃᖅᑲᓇᐃᔮᖃᕈᓐᓇᕐᓗᓂ ᐃᓯᕐᓗᑎᒃ 

ᐃᖅᑲᓇᐃᔮᑦᓴᒧᑦ, ᑕᒡᒐ ᐱᓗᐊᕐᓂᖅᐹᒦᒻᒪᑕ. 

ᐊᒻᒪᓗᑦᑕᐅᖅ ᐊᑯᓂᐅᔪᒧᑦ ᓯᕕᑐᔪᓄᑦ 

ᐊᕐᕌᒍᒐᓴᓐᓄᑦ ᐃᒻᒪᖄ ᐊᑦᑐᐊᓂᖃᓚᖓᒻᒥᔪᐃᑦᑕᐅᖅ 

ᖃᓄᐃᒍᒪᓂᐊᕐᓂᖏᓐᓄᑦ. ᑕᒪᓐᓇ ᐅᓂᒃᑳᖅ 

ᐃᖅᑲᓇᐃᔮᖃᑦᓯᐊᖏᓐᓂᖅ ᐅᕕᒃᑲᐃ, ᒪᒃᑯᑦᑐᐃᑦ 

ᐅᑭᐅᓖᑦ ᐊᑯᓐᓂᖏᓐᓂ 24-ᒧᑦ, 

ᖁᕝᕙᓯᑉᐹᓪᓕᖅᓯᒪᔪᕐᔪᐊᖑᒻᒪᑦ 10-ᐳᓴᓐᒥᒃ 

ᕕᐅᕝᕗᐊᓕᐅᑎᓪᓗᒍ ᐊᒻᒪᓗ ᒪᐃᖑᑎᓪᓗᒍ 29-

ᐳᓴᓐᒥᒃ ᖁᕝᕙᐹᓪᓕᓚᐅᖅᑐᓂᓗ.  

 

 

ᐅᔾᔨᕈᓱᑦᓯᐊᖅᑐᖓᐅᒐᓗᐊᖅ ᐃᓕᓐᓂᐊᖅᑏᑦ 

ᐃᓚᖏᑦ ᐊᐅᔭᕐᒥ ᐃᓕᓐᓂᐊᖅᑎᐅᒐᓗᐊᖅᓱᑎᒃ 

ᐃᖅᑲᓇᐃᔭᕈᓐᓇᓚᐅᖅᑐᐃᑦ. ᑕᒪᓐᓇᑦᑕᐅᖅ ᓯᑏᕕᕆ 

ᐅᖓᑖᓂᑦ ᑲᔪᓰᓐᓇᕈᓐᓇᓚᐅᖅᑐᐃᑦ. ᑭᓯᐊᓂ 

ᑕᒪᓐᓇ, ᐃᒻᒪᖄ ᖃᓄᖅᑑᕈᑕᐅᕋᑦᑕᖅᑐᐃᑦ 

ᐃᖅᑲᓇᐃᔭᖅᑎᒋᔭᐅᑲᐃᓐᓇᐃᕈᓐᓇᕐᓂᖅ 

ᑕᒪᓐᓇᑦᑕᐅᖅ ᑮᓇᐅᔭᖅ 

ᐱᑐᐃᓐᓇᐅᖏᑦᑐᒦᓐᓂᕆᔭᖓᓐᓂ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᕈᓐᓇᖅᓯᓐᓈᑦ 

ᓱᕋᓱᐃᑦᑑᓯᒪᒻᒥᒻᒪᑦ. ᐊᒻᒪᓗᑦᑕᐅᖅ 300-ᖑᓯᒪᒻᒥᒻᒪᑕ 

ᐃᓕᓐᓂᐊᖅᑏᑦ.  

 

ᑖᓐᓇ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑦᓯᒍᓐᓇᕐᓂᖅ, ᐅᕕᒃᑲᓄᑦ 

ᐊᑑᑎᖃᑦᓯᐊᒻᒪᕆᑦᑑᒐᓗᖓᖅ ᑭᓯᐊᓂ ᐊᒥᒐᕐᒪᑦ. 

ᓈᒻᒪᒋᑦᑑᓪᓗᓂᓗ, ᐋᖅᑭᒋᐊᒃᑲᓐᓂᖁᓪᓗᒍ. 

ᐊᒥᓲᓂᖅᓴᐃᑦ ᐃᓕᓐᓂᐊᖅᑎᖁᑎᒋᔭᕗᑦ 

ᐊᔪᕐᕈᓃᖅᐹᓪᓕᕈᓐᓇᖁᓪᓗᒋᑦ ᐱᓕᒻᒪᑦᓴᐃᓂᒃᑯᑦ 

ᐃᖅᑲᓇᐃᔭᖅᓯᓐᓈᑦ, ᑕᒪᓐᓇ 

ᐃᑲᔫᑎᖃᕈᓐᓇᑦᓯᐊᕐᖓᑦ ᓯᕗᓂᒃᓴᕆᔭᖏᓐᓂᒃ.  

 

ᑖᓐᓇᑦᑕᐅᖅ ᐊᓪᓚᕝᕕᒋᔭᖓᑦ ᑭᓪᓕᓯᓂᐊᖅᑏᑦ 

ᒐᕙᒪᑐᖃᑯᑦ, 2019 ᐅᓂᒃᑳᖏᓐᓂ 

ᐃᓕᓐᓂᐊᕐᕕᐊᓗᖕᓄᑦ ᐊᒻᒪ ᐃᓐᓇᕐᓄᑦ 

ᐃᓕᓐᓂᐊᖅᑎᐅᔪᓄᑦ 2019 ᒪᓕᒐᓕᐅᕐᕕᐊᓗᖕᒥ 

ᑖᓐᓇ ᑲᑎᒪᔨᐊᓛᑎᒍᑦ, ᑖᒃᑯᓄᖓ 

ᐅᔾᔨᖅᑐᕈᑕᐅᓚᕐᒪᑦ ᐃᓕᓐᓂᐊᕕᐅᔪᐃᑦ, 

ᐊᐳᖅᑕᕈᑎᑦᓴᐃᑦ ᐊᒻᒪ ᓯᕗᓂᒃᓴᒧᑦ ᓲᕐᓗ 

ᖃᓄᐃᒃᑲᓐᓂᕈᑎᑦᓴᐃᑦ ᑲᔪᓯᒋᐊᕈᒪᕋᔭᕌᖓᑕ 

ᐱᔭᕆᐊᑐᔪᒥᒃ ᖃᐅᔨᔭᖃᑦᑕᖅᓯᒪᒻᒪᑕ, 

ᐱᔭᕇᕈᓐᓃᖃᑦᑕᕐᒪᑕ ᐃᓕᓐᓂᐊᖅᑕᒥᓂᒃ ᐊᒻᒪᓗ 

ᑖᒃᑯᐊ ᐊᓪᓗᕆᐊᕆᖃᓕᕌᖓᒥᒃ ᓯᕗᓂᒃᓴᖓᓐᓄᑦ 

ᐃᓕᓐᓂᐊᕆᐊᒃᑲᓂᕐᓂᕐᒥᒃ. ᓄᓇᕘᑦ ᒐᕙᒪᒃᑯᓪᓗ 

ᐃᑲᔪᕈᑎᓂᒃ ᐱᑕᖃᓐᖏᓗᐊᕐᒪᑕ.  

 

ᐅᖃᖅᑏ, ᐅᑉᐱᕆᔭᖃᖅᐳᖓ, 

ᐊᔭᐅᕆᒃᑲᓐᓂᖁᓪᓗᒋᑦ ᐃᖅᑲᓇᐃᔮᑦᓴᐃᑦ 

ᐱᓕᒻᒪᒃᓴᐃᓂᒃᑯᑦ ᐊᑐᐃᓐᓇᐅᑎᑕᐅᒍᓐᓇᕐᓂᖏᓐᓂᒃ, 

ᑖᒃᑯᐊ ᐅᓂᒃᑳᑦ ᑭᓪᓕᓯᓂᐊᖅᑎᐅᑉ ᐅᓂᒃᑳᖏᑦ 

ᐊᑐᓕᖁᔭᖏᓐᓂᒃ ᐊᑐᓕᖅᑕᐅᑦᓯᐊᕈᓐᓇᖁᓪᓗᒋᑦ, 

ᐊᔭᐅᕆᑦᓯᐊᖅᑯᖓ ᓄᓇᕘᑦ ᒐᕙᒪᒃᑯᖏᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᑕᒪᓐᓇ.  

 

ᐅᖃᖅᑏ, ᑕᒪᒃᑯᐊᖅᑕᐅᖅ, ᖃᐅᔨᒪᒋᐊᖃᖅᑐᒍᑦ 

ᓯᑕᒪᐃᑦ ᖁᓖᑦ ᑕᑯᓐᓈᕐᓗᒋᑦ ᓄᓇᕗᒻᒥᐅᑕᐃᑦ 

ᐃᑲᔫᑎᖃᖃᑦᑕᕐᒪᑕ ᓂᖃᐃᑑᑎᒃᑯᑦ 

ᐃᓄᓕᕆᔪᒻᒪᓯᐊᖅᑖᖃᑦᑕᖅᓱᑎᒃ, ᑕᒪᓐᓇᑦᑕᐅᖅ 

ᖁᑦᓯᓛᒦᑦᑐᐃᑦ ᓄᓇᓕᕐᔪᐊᑎᓐᓂ ᑲᓇᑕᒥᑦ. 

ᐅᕕᒃᑲᐃᑦ ᐃᓕᓐᓂᐊᕐᕕᐊᓗᖕᒥᒃ ᖁᑦᓯᓂᖅᓴᒧᓪᓗ 

ᐃᓕᓐᓂᐊᕆᐊᕈᒪᕌᖓᑕ. ᐃᓛᓐᓂᒃᑯᑦ 

ᐃᖅᑲᓇᐃᔮᑦᓴᒥᒃ ᐊᖏᕐᕋᕐᒥᓄᑦ ᐅᑎᕋᓗᐊᕐᒪᑕ 

ᐱᑕᖃᖃᑦᑕᖏᒻᒪᑦ. ᐊᒻᒪᓗᑦᑕᐅᖅ ᐃᓪᓗᑭᑦᓴᕐᓂᖅ 

ᑕᒪᓐᓇᐅᕙᒻᒥᒻᒪᑦ. ᓱᓕᔫᒐᓗᐊᑦ ᓄᓇᕘᑦ ᓱᓕ 

ᑲᔪᓰᓐᓇᖅᑐᖅ. ᐅᕕᒃᑲᐃᑦ ᐱᔭᕇᕋᓗᐊᖅᑲᑕ 

ᐃᓕᓐᓂᐊᕆᐊᖅᓯᒪᓂᖏᓐᓂᓪᓗ ᖁᑦᓯᖅᑐᒥᑦ, 

ᐊᑦᓱᕈᕈᑎᖃᖅᑐᐃᑦ ᐊᒻᒪᓗ ᐃᓛᓐᓂᒃᑯᑦ 

ᓴᖑᑐᐃᓐᓇᖅᐸᑦᑐᐃᑦ ᐃᑲᔫᓯᐊᖅᑖᕈᒪᓂᕐᒧᑦ.  

 

ᐅᖃᖅᑏ, 2016 ᓈᓴᖅᑕᐅᓯᒪᑎᓪᓗᒋᑦ 6,000-

ᖑᔪᐃᑦ ᓄᓇᕗᒻᒥᐅᑦ, 15-ᓂᒃ ᐊᑯᓐᓂᖏᓐᓄᑦ 25 

ᐅᑭᐅᒋᔭᖏᑦ 32 ᐳᓴᑦ ᓲᕐᓗ ᐃᖅᑲᓇᐃᔮᒃᓴᒧᑦ 

ᐃᓯᖅᐸᓪᓕᐊᖏᑦᑐᐃᑦ, ᓂᖃᐃᑑᑎᑖᖅᐸᑦᑐᐃᑦ 

ᐃᑲᔪᕈᒻᒪᓯᐊᖅᑖᖅᓱᑎᒃ. 68 ᐳᓴᖑᔪᐃᑦ ᐅᕕᒃᑲᐃᑦ 

ᐃᖅᑲᓇᐃᔮᖃᓐᖏᑦᓱᑎᒃ ᑕᒪᐅᖓ 37 ᐳᓴᒧᑦ 

ᑎᑭᑎᓚᐅᕐᒥᔪᐃᑦ. ᐊᒻᒪᓗᑦᑕᐅᖅ ᓱᓕ ᐅᕕᒃᑲᐃᑦ 

ᑖᒃᑯᐊ ᐃᓐᓇᓛᑦ, ᓇᓗᖅᑯᑎᒋᖏᑕᕗᑦ 

ᑕᐃᒪᓐᓇᑦᑕᐅᖅ ᓂᖃᐃᑑᑎᓂᒃ 

ᐃᑲᔪᕈᒻᒪᓯᐊᖅᑖᖅᖃᑦᑕᖅᑐᐃᑦ, 

ᐃᓄᓕᕆᔪᒻᒪᓯᐊᖅᑖᖅᓱᑎᒃ.  

 

ᖃᐅᔨᒪᔪᖓᐅᒐᓗᐊᖅ ᓄᓇᕘᑦ ᒐᕙᒪᒃᑯᖏᓐᓂᒃ 

ᓴᖅᑮᑎᑦᓯᖃᑦᑕᕐᓂᖏᓐᓂᒃ ᐃᑲᔪᕈᑎᓂᒃ 

ᓄᓇᕗᒻᒥᐅᑕᐃᑦ ᑖᓐᓇ, ᑭᓯᐊᓂ 

ᐊᑕᐃᓐᓇᕈᒪᓕᖃᑦᑕᕐᒪᑕ 

ᐃᓄᓕᕆᔪᒻᒪᓯᐊᖅᑖᕐᓂᖏᓐᓂᓐ.  

 

ᐊᕐᕌᒎᑕᒫᑦ ᓄᓇᕘᑦ ᒐᕙᒪᒃᑯᖏᑦ ᐃᓄᓕᕆᔪᒻᒪᓯᐊ 

ᐃᑲᔫᑎᖏᑕ, ᑕᒪᓐᓇ ᐊᑭᑦᑐᕆᐊᕆᕋᑦᑕᖅᑐᐃᑦ. 

ᐊᒻᒪᓗ 2018-2019 ᐊᕐᕌᒍᖓᓐᓂᑦ, ᑲᑎᑦᓱᑎᒃ 

$48.6 ᒥᓕᐊᓐ, ᑕᒪᓐᓇ ᐊᑭᑦᑐᕆᐊᕈᑕᐅᓯᒪᔪᖅ 

$20 ᒥᓕᐊᓂᑦ ᐊᕐᕌᒍᑦ ᖁᓕᑦ ᐅᖓᑖᓂ. ᐊᒻᒪ 

ᑐᑭᓯᓯᒪᔪᖓ ᑕᒪᒃᑯᐊ ᐋᖅᑭᒋᐊᖅᑕᐅᓂᐊᖅᑐᑦ 

ᐃᓚᒋᐊᖅᑕᐅᑲᓐᓂᕐᓗᑎᓪᓗ ᐃᑲᔫᑏᑦ. ᑭᓯᐊᓂᑦᑕᐅᖅ 

ᑕᒪᒃᑯᐊ ᑮᓇᐅᔭᖅᑐᕈᑏᑦ 

ᐅᓄᖅᓯᕙᓪᓕᐊᑐᐃᓐᓇᖅᐳᑦ. ᐊᒻᒪᓗ 

ᐊᑦᓱᕉᑎᒋᒃᑲᓐᓂᕆᐊᖃᑦᑕᕗᑦ ᒪᒃᑯᑦᑐᑦ 

ᓂᖃᐃᓲᑎᑖᑐᐃᓐᓇᖃᑦᑕᔾᔮᖏᒻᒪᑕ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᕗᑦ 

ᐊᑐᖅᖢᒍ ᓈᓴᐅᑎᓕᒃ 23 ᐊᖏᕈᑏᑦ ᐃᓗᐊᓂ, 

ᐅᖃᖅᓯᒪᖕᒪᑦ, ᑖᓐᓇ ᑎᑎᕋᖅᑕᐅᓯᒪᕗᑦ ᐃᓄᐃᑦ 

ᐃᓚᐅᓂᖅᓴᐅᖁᓪᓗᒋᑦ ᒐᕙᒪᒃᑯᓐᓂ 

ᐃᖅᑲᓇᐃᔭᕐᓗᑎᒃ ᓄᓇᕗᑦ ᐃᓗᐊᓂ. ᖃᔅᓯᑦ 

ᐳᓴᓐᑎᖏᑦ ᒪᓕᒡᓗᒋᑦ. ᐃᓕᓴᖅᓯᓯᒪᔪᒍᑦ ᑕᒪᓐᓇ 

ᑐᕌᕆᓂᐊᕈᑦᑎᒃᑯᑦ ᐱᒋᐊᖅᑎᑕᐅᔭᕆᐊᓕᒃ ᐃᓄᖕᓄᑦ 

ᒐᕙᒪᒃᑯᓐᓄᓪᓗ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐅᓄᕐᓂᖏᑦ 

ᓱᕐᕋᖅᓯᒪᖏᑦᑐᑦ. ᑐᑭᓯᓯᒪᓪᓗᖓᓗ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑕᖏᑦ 

ᐅᓄᖅᓯᕙᓪᓕᐊᔪᕐᔪᐊᒻᒪᕆᐊᓗᐃᑦ, ᑭᓯᐊᓂ ᒫᓐᓇ 

ᐃᓄᐃᑦ ᐅᓄᕈᓐᓃᖅᐸᓪᓕᐊᑐᐃᓐᓇᖅᑐᑦ. 

ᑕᒪᐃᑦᑑᖕᒪᑦ ᐊᔭᐅᖅᑐᐃᒋᐊᒃᑲᓐᓂᕆᐊᖃᖅᑐᒍᑦ 

ᒪᒃᑯᒃᑐᓂᒃ ᑕᒪᓐᓇ ᖁᕝᕙᖅᐸᓪᓕᐊᖁᓪᓗᒍ ᐃᓄᐃᑦ 

ᐃᖅᑲᓇᐃᔭᖅᑎᖏᑦ. ᐊᒻᒪᓗ 

ᓇᓗᒧᒋᔭᐅᑐᐃᓐᓇᕐᓂᐊᖅᓴᐅᓕᕐᓗᑎᒃ 

ᐃᖅᑲᓇᐃᔭᖅᑏᑦ ᐃᓄᐃᑦ ᒐᕙᒪᒃᑯᑦ ᐃᓗᐊᓂ, 

ᐃᖅᑲᓇᐃᔭᕐᕕᓐᓄᐊᖅᑎᓪᓗᒋᑦ ᒪᒃᑯᒃᑐᑦ ᐊᒻᒪᓗ 

ᐃᓕᓐᓂᐊᖏᓐᓇᖁᓪᓗᒋᑦ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᓐᓃᑦᑐᑦ ii3, 

ᐅᖃᖅᓯᒪᕗᖅ ᐃᖅᑲᓇᐃᔭᑎᓕᕆᓂᕐᒧᑦ ᑐᕌᖓᖑᔪᑦ 

ᐊᒻᒪᓗ ᑭᒡᓕᓯᓂᐊᖅᑕᕕᓃᑦ ᒪᒃᑯᒃᑐᑦ ᓄᓇᕗᒻᒥᐅᓄᑦ 

ᑐᕌᖓᔪᑦ, ᐱᑕᖃᒃᑲᓐᓂᕆᐊᖃᓪᓚᕆᑦᑐᖅ 

ᒪᒃᑯᒃᑐᑐᐃᓐᓇᕐᓄᑦ ᑐᕌᖓᔪᓂᒃ ᓄᓇᕗᒻᒥᐅᑦ 

ᐃᓕᓐᓂᐊᕐᕕᖕᒦᖏᑦᑐᓄᑦ ᐊᕐᕌᒍᓖᑦ 15-ᒥ 30-ᓄᑦ. 

ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᑕᐃᒪᑦᑐᓂᒃ ᒪᒃᑯᒃᑐᓄᑦ 

ᑐᕌᖓᔪᓂᒃ ᓴᖅᑭᑦᑎᖁᓪᓗᒋᑦ ᐱᖁᔨᕗᖔᖅᑎᒍᑦ 

ᐅᓪᓗᒥ.  

 

ᐊᒻᒪᓗ ᒐᕙᒪᒃᑯᑦ ᐸᕐᓇᐅᑎᖏᑦ II-8-ᒦᑦᑐᑦ 

ᐅᖃᖅᓯᒪᕗᑦ ᓄᓇᕗᑦ ᒐᕙᒪᒃᑯᑦ ᒪᒃᑯᒃᑐᖁᑎᖏᑦ 

ᐃᓐᓇᕈᖅᐸᓪᓕᐊᕗᑦ ᐊᒻᒪᓗ 

ᑲᑐᔾᔨᖃᑎᒌᖕᓂᒃᑰᖃᑎᒋᓂᖅᓴᐅᒃᑲᓐᓂᖁᓪᓗᒋᑦ 

ᒐᕙᒪᒃᑯᑦ ᐊᓯᖏᓪᓗ ᐱᔨᑦᑎᖅᑏᑦ. 

ᐃᓕᓐᓂᐊᖅᑎᑦᑎᓂᐊᕐᒪᑕ 

ᐃᖅᑲᓇᐃᔭᖅᑎᑦᑎᓂᐊᕐᒪᑕᓗ ᒪᒃᑯᒃᑐᓂ ᐊᒻᒪᓗ 

ᐃᒻᒥᓂᒃ ᒪᑭᑕᒍᓐᓇᖅᓯᓂᖅᓴᐅᖁᓪᓗᒋᑦ. 

ᐃᓕᓐᓂᐊᖅᑎᑕᐅᖁᕙᒃᑲ ᒪᒃᑯᒃᑐᑦ 

ᐃᖅᑲᓇᐃᔭᖅᑎᑕᐅᓗᑎᒃ ᐅᓇ ᐱᖁᔨᕗᖔᕈᑦ 

ᐊᑐᕐᓗᒍ.  

 

ᐊᒻᒪ ᒪᒃᐱᖅᑐᒐ II-8 ᐅᖃᖅᓯᒪᕗᑦ 

ᐊᐅᓚᔾᔭᐃᒋᐊᖃᓕᖅᑐᒍᑦ ᖃᓄᖅᑑᕈᑎᒋᔭᐅᓂᐊᕐᒪᑦ 

ᐊᒃᖢᓗᐊᕐᓂᖅ ᓄᓇᕗᒻᒥ ᑐᑭᒧᐊᕈᑎᒋᓗᒍ ᑕᐃᓐᓇ 

ᐊᒃᖢᓗᐊᕐᒧᑦ ᒪᓕᒐᖅ. ᒪᓕᒐᖅ ᐅᖃᖅᓯᒪᕗᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᖁᓪᓗᒋᑦ 

ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖕᓂᒃ, ᐃᓄᐃᑦ 

ᑎᒥᖁᑎᖏᓐᓂᒃ, ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᓪᓗ 

ᐊᒃᖢᓗᐊᕐᓂᖅ ᐱᓕᕆᔭᐅᖁᓪᓗᒍ. ᐊᔭᐅᖅᑐᖅᐸᒃᑲ 

ᒐᕙᒪᒃᑯᑦ ᐃᖅᑲᓇᐃᔭᖃᑎᖃᓪᓗᒋᑦ ᑐᓐᖓᕕᒃᑯᓐᓂ 

ᐊᒃᖢᓗᐊᖅᑕᐃᓕᒪᓂᖅ ᑕᒪᓐᓇ ᑲᒪᒋᔭᐅᓂᐊᕐᒪᑦ 

ᐱᖁᔨᕗᖔᖅᑎᒍᑦ. 

 

ᐅᖃᖅᑏ, ᑕᓪᓕᒪᖓᓐᓂ ᒪᓕᒐᓕᐅᖅᑎᐅᓕᖅᑎᓪᓗᑕ 

ᑐᕌᖅᑕᕗᑦ ᐋᖅᑭᓚᐅᖅᓯᒪᔭᕗᑦ ᒐᕙᒪᒃᑯᓪᓗ 

ᓯᕗᓪᓕᐅᑎᓴᔭᒃᓴᖏᓐᓂᒃ ᐋᖅᑭᒃᓯᓚᐅᖅᖢᑕ. 

ᐊᑕᐅᓯᖅ ᓯᕗᒧᑉᐸᓪᓕᐊᔪᑎᒍ ᐅᖃᖅᓯᒪᕗᖅ 

“ᐃᓕᓐᓂᐊᖅᑎᑕᐅᓗᑎᒃ ᐅᐸᓗᖓᐃᔭᖅᑕᐅᓗᑎᒡᓗ 

ᒪᒃᑯᒃᑐᑦ, ᓱᕈᓰᑦ, ᐃᓐᓇᐃᓪᓗ 

ᐃᓚᓕᐅᑎᑦᑎᐊᕈᓐᓇᖁᓪᓗᒋᑦ ᐃᓄᖕᓄᑦ 

ᐃᖅᑲᓇᐃᔭᖅᑎᐊᕐᓗᑎᒡᓗ.” ᐅᑯᑎᒎᓇᖅ 

ᐱᖁᔨᕗᖔᒃᑯᑦ ᐅᓪᓗᒥ ᐱᓂᐊᖅᑕᕋ.  

 

ᒪᑐᓕᕐᓗᒍ, ᐅᖃᖅᑏ, ᒪᒃᑯᒃᑐᑦ ᐃᓄᖅᑐᐊᓗᖕᓂᒃ 

ᐊᐳᖅᑕᕈᑎᓂᒃ ᐊᖅᑯᓵᖃᑦᑕᖅᑐᑦ ᐊᒻᒪᓗ 

ᖃᓄᖅᑐᕈᑎᒋᒃᑲᓐᓂᕐᓗᑎᒃᑯᑦ 

ᑲᔪᓯᑦᑎᐊᕈᓐᓇᖁᓪᓗᒋᑦ. ᑐᑭᖃᑦᑎᐊᖅᑐᒥᒃ 

ᐃᖅᑲᓇᐃᔮᖃᕐᓗᑎᒃ ᐱᓕᒻᒪᒃᓴᖅᑕᐅᓗᑎᒡᓗ 

ᐃᓕᓴᖅᑏᑦ ᑕᒪᓐᓇ ᓯᕗᓪᓕᖅᐹᖑᓗᒍ 

ᐊᓪᓗᕆᐊᕈᑎᒋᔪᓐᓇᕐᓂᐊᖅᑕᕗᑦ. ᐊᔭᐅᖅᑐᖅᐸᒃᑲ 

ᓄᓇᕗᑦ ᒐᕙᒪᒃᑯᑦ ᓇᓖᕌᕈᑎᓂᒃ ᕿᒥᕐᕈᓇᖁᓪᓗᒋᑦ 

ᐃᓕᓴᖅᑐᖁᑎᖃᐅᕋᑦᑕ ᐊᒃᑐᖅᑕᐅᓯᒪᔪᓂᒃ 

ᓄᕙᒡᔪᐊᕐᓇᕐᒧᑦ ᐊᒻᒪᓗ ᐱᕕᖃᕐᓂᕐᓂ ᓄᓇᕗᑦ 

ᒐᕙᓚᒃᑯᑦ ᐃᓱᒪᒃᓴᖅᓯᐅᑎᖃᖁᕙᒃᑲ 

ᐊᑯᓐᓂᖅᓱᖅᑐᓂ ᐊᕗᖓᔨᓯᒪᔪᓂᒡᓗ ᐃᑲᔪᖅᓲᑎᓂᒃ 

ᓴᖅᑭᑦᑎᓗᑎᒃ ᒪᒃᑯᒃᑐᓄᕐ ᓇᖕᒥᓂᖅ 

ᒪᑭᒪᒍᓐᓇᖅᓯᓂᐊᕐᒪᑕ ᐃᑲᔪᕈᓐᓇᖅᓯᓂᐊᕐᒪᑕᓗ 

ᐃᓅᖃᑎᒥᒃ. 

 

ᐃᖅᑲᓇᐃᔮᑦ ᓄᐃᑎᓪᓗᒋᑦ ᒪᒃᑯᒃᑐᓄᑦ, 

ᑮᓇᐅᔭᖅᑐᖅᑑᒐᓗᐊᖅ ᑭᓯᐊᓂ 

ᑕᐃᒪᐃᓕᐅᓐᖏᒃᑯᑦᑕ ᓇᒧᖓᖅᐸᓪᓕᐊᔾᔮᖏᑦᑐᒍᑦ. 

ᑕᐃᒪ ᒫᓐᓇ ᐅᓪᓗᒥ ᐱᕕᖃᑦᑎᐊᖅᐳᑦ ᒐᕙᒪᒃᑯᑦ 

ᑐᓐᖓᕕᒃᑯᓪᓗ ᑲᑐᔾᔨᖃᑎᒌᖕᓂᒃᑯᑦ ᐊᑐᕐᓗᑎᒃ 

ᒪᑭᒋᐊᖅᑕ ᐃᓄᐃᑦ ᐃᓕᓐᓂᐊᖅᑎᖏᓐᓂᒃ 

ᑮᓇᐅᔭᖃᖅᑎᑦᑎᔨᐅᖕᒪᑕ ᐊᒻᒪᓗ 

ᐃᑲᔪᖅᓱᐃᔨᐅᖕᒪᑕ ᐱᓕᒻᒪᒃᓴᐃᓂᕐᒥᒃ 

ᐱᒋᐊᖅᑎᑕᐅᓯᒪᔪᓂᒃ. ᐃᓄᐃᑦ 

ᐱᓕᒻᒪᑦᑎᐊᕐᓂᐊᕐᒪᑕ ᐊᒻᒪᓗ 

ᐸᐃᑉᐹᖅᑖᖅᐸᓪᓕᐊᓂᐊᕐᒪᑕ. 

ᐃᓱᒪᖃᖅᑐᖓ ᑕᐃᒪᐃᒃᑐᑦ ᐊᒃᓱᐊᓗᒃ 

ᐃᑲᔫᑕᐅᔪᓐᓇᖅᑐᑦ ᐃᓕᓐᓂᐊᕐᕕᐊᓗᖕᒥ 

ᐱᔭᕇᖅᑐᓄᑦ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᖅᑐᓄᑦ. 

ᑕᐃᒃᑯᐊ ᐃᓕᓐᓂᐊᖅᑐᓄᑦ 

ᐃᖅᑲᓇᐃᔭᓕᒻᒪᒃᓴᓐᖏᓗᐊᓕᕐᒪᑕ 

ᐃᓕᓐᓂᐊᕈᑎᒃᓴᖏᓪᓗ ᑭᒡᓕᖃᓕᖅᖢᑎᒃ. 
 

ᑕᐃᒪᐃᒃᑐᓂᒃ ᓴᖅᑭᑦᑎᒍᑦᑕ ᐊᒃᑐᐃᓂᐊᖅᑐᑦ 

ᒪᒃᑯᒃᑐᓂᒃ ᑭᓯᐊᓂᑦᑕᐅᖅ 

ᐱᕚᓪᓕᐅᑎᐅᓪᓚᕆᒍᓐᓇᕐᒥᔪᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᖏᑦ 

ᐅᓄᖅᓯᕙᓪᓕᐊᓂᖅᓴᐅᓗᑎᒃ ᐊᒻᒪᓗ 

ᐃᓕᓐᓂᐊᕌᓂᒃᑐᑦ ᑕᐃᒃᑯᐊ 

ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ 

ᒐᕙᒪᒃᑯᓐᓃᓐᖔᖅᑐᓂᒃ ᐊᒻᒪᓗ ᓂᖃᐅᓱᓐᓂᕐᒥᒃ. 
 

ᑕᐃᒪᒃᑑᓂᖓ ᒪᓕᒃᖢᒍ ᒪᓕᒐᓕᐅᖅᑎᓕᒫᑦ 

ᐱᖁᔨᕗᖔᒧᑦ ᐊᖏᖁᔭᒃᑲ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕐᒧᑦ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ, ᑖᓐᓇ ᐱᖁᔨᕗᖔᕈᑦ 

ᐃᑲᔪᖅᑐᕐᓂᐊᖅᖢᒍ ᓂᕈᐊᕐᓂᐊᕋᒪ ᐅᐊᑦᓯᐊᕈ. 

ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᑦ 

ᐅᕙᓃᒃᑐᓗᒃᑖᑦ ᐃᑲᔪᖅᑐᐃᓗᑎᒃ 

ᓂᕈᐊᖃᑕᐅᓂᐊᕐᓂᕋᖅᓯᒪᖕᒪᑕ.  
 

ᒥᔅᑕ ᓚᐃᑦᓯᑑᓐ, ᑖᓐᓇ ᓴᖅᑭᑎᓯᒪᒐ’ᓂ 

ᐅᐱᒋᕙᑉᑎᒋᑦ, ᐊᒻᒪᓗ ᒥᔅ ᐊᕐᓇᒃᑲᖅ 

ᐅᕙᓃᑦᑑᓪᓗᐊᓐᖏᓐᓇᕕᑦ ᐅᑉᓗᒥ 

ᐃᑉᖅᑲᐅᒪᕙᑉᑎᒋᑦ. ᖃᐅᔨᒪᔪᒍ 

ᐅᖃᐅᓯᒃᓴᖃᕋᔭᕐᓇᕐᓕᐊᕋᓗᐊᕐᒥᔪᑎᑦ 

ᐅᕙᓂᓯᐅᕈᕕᑦ. 
 

ᐅᖃᖅᑎᑦᓯᔩ, ᑖᒻᓇ ᑎᑎᕋᖅᓯᒪᓂᖓᑦ ᑕᐅᑐᖦᖢᒍ 

ᖃᑉᓗᓈᑎᑐᑦ (ᑐᓵᔨᑎᒎᓕᖅᑐᖅ) ᖃᐅᔨᓴᕐᓗᓂ 

ᓇᓖᕌᕋᒃᓴᓂᒃ (ᑐᓵᔨᑎᒎᕈᓐᓃᖅᑐᖅ)ᑎᑎᕋᖅᓯᒪ’ᒪ 

ᑎᐊ’ᓇ. ᖃᓄᖅᑑᕆᐊᖁᔨᓂᖅ. ᐱᓕᕆᒋᐊᖁᔨᓂᖅ. 

ᑭᓯᐊᓂ ᐃᓗᓕᓗᒃᑖᖏᖕᓂᒃ ᓇᓗᓇᐃᔭᐃᓯᒪᓐᖏ’ᒪᑦ, 

ᓲᕐᓗ ᐃᓱᒪᖅᓱᖅᑎᒋᐊᖅᖢᒋᑦ ᒐᕙᒪᒋᔭᕗᑦ 

ᑎᑎᕋᖅᓯᒪᓂᖓᑦ ᑐᑭᓯᒐᑉᑯᓕ. 

ᖃᐅᔨᓴᖅᑕᐅᓚᐅᕐᓗᓂ ᓈᒻᒪᖕᓂᐊᖅᑰᖅᑐᓂᑦ 

ᓈᒻᒪᖕᓂᐊᖅᑑᔭᖅᑐᓂᒃ ᐊᑐᐊᒐᕐᓂᒃ ᐊᖅᑭᒃᓱᐃᑉᐸᑕ 

ᒐᕙᒪᒃᑯᑦ ᐃᓱᒪᒋᔭᐃᑕ ᐃᓱᒪᒋᔭᕐᒥᓂᒃ 

ᖃᐅᔨᓴᖅᓯᒪᔭᕐᒥᓂᓪᓗ ᒪᓕᑦᓯᐊᖅᑐᓂᒃ 

ᐋᖅᑭᒃᓱᐃᔫᓪᓗᐊᕐᓂᐊᕐᒪᑕ. ᓲᕐᓗ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᒐᕙᒪᑉᑕ ᐊᒡᒐᖏᑦ 

ᓇᕿᑕᕆᓂᓗᓐᖏᑕᕗᑦ. 

ᐃᓱᒪᖅᓱᕐᕕᖃᕐᓂᐊᖅᑑᒐᓗᐃᑦ ᓇᐅᑉᑯᑦ 

ᐱᓕᕆᓱᐊ’ᒪᖔᑕ. ᑭᓯᐊᓂ ᐅᓇ ᒥᔅᑕ ᓚᐃᑦᓯᑑᓐ 

ᐅᖃᐅᓯᕆᔮ, ᐱᓕᕆᐊᕆᔭᐅᒋᐊᓕᓪᓚᕆᒃ. 

ᒪᒃᑯᒃᑐᕗᑦ ᐃᓕᓐᓂᐊᕌᓂᒃᑐᑦ ᐊᒻᒪᓘᓐᓃᑦ ᒫᓐᓇ 

ᓯᓚᑦᑐᖅᓴᕐᕕᖕᓄᑦ 

ᐃᓕᓐᓂᐊᕆᐊᖅᑕᓪᓕᐊᓂᑦᑐᓪᓘᓐᓃᑦ. ᒫᓐᓇ 

ᐃᓚᖏᑦ ᐊᐅᓪᓚᕈᐊᕈᓐᓃᕐᒪᑕ ᓄᓇᕗᑉ ᓯᓚᑖᓄᑦ. 

ᓂᕕᐅᕆᔭᐅᑉᓗᑎᑦ ᐃᒻᒪᖄ ᐊᖓᔪᖅᑳᖏ’ᓄᑦ 

ᐅᕝᕙᓘᓐᓃᑦ ᓇᖕᒥᓂᖅ ᐃᓱᒫᓗᒍᑎᒃᓴᖃᕋᒥᒃ 

ᑕᒪᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᑕᐃᒪ 

ᑕᒪᓐᓇᐅᑎᓪᓗᒍ, ᖃᓄᖅᑑᕆᐊᖃᓪᓚᕆᑦᑐᒍᑦ 

ᐱᕚᓪᓕᕈᑎᒃᓴᐃᓂᑦ ᓴᖅᑮᔫᓪᓗᐊᕐᓂᕈᑉᑕ 

ᖃᓂᑦᑐᒃᑯᑦ, ᐋᖅᑮᒋᐊᖃᕋᓱᒋᒐᓗᐊᖅᐳᖓᓕ 

ᓇᖕᒥᓂᖅ.  
 

ᖃᐅᔨᒪᓗᒃᑖᕋᑉᑕ ᑕᒪᓐᓇ 

ᐱᓕᕆᐊᒃᓴᖃᑦᓯᐊᓐᖏᓐᓂᖅ ᐊᔪᖅᓴᕐᓂᖅ 

ᕼᐅᐃ’ᓇᐅ’ᒪᑦ. ᐊᒻᒪ ᓄᓇᓖᑦ ᐃᓚᖏᑦ 

ᐱᓇᓱᖕᓂᕐᒥᒃ ᐊᔪᖅᓴᕐᓂᕐᒥᒃ ᐱᑕᖃᕐᓂᖃᐅᕐᒪᑕ. 

ᒐᕙᒪᒃᑯᑦᑕᐅᖅ ᑎᑎᕋᕐᕕᕋᓗᐃᑦ ᐃᓚᖏ’ᓂ 

ᓄᓇᓕᖕᓂ ᐊᒥᓲᓂᖅᓴᐅᓪᓗᑎᑦ ᐊᒥᒐᕐᓂᖃᐅ’ᔪᑎᑦ 

ᓄᓇᓖᑦ ᐃᓚᖏ’ᓂᒃ. ᐱᕕᖃᖅᑑᒐᓗᐃᑦ ᒐᕙᒪᒃᑯᑦ 

ᑕᒪᑐᒥᖓ ᐱᓕᕆᐊᕆᔭᐅᒋᐊᓕᖕᓂᒃ 

ᓇᓗᓇᐃᖅᓯᒍᑉᒐ’ᓂᐊᕋᑉᑕ ᐅᑉᓗᒥ 

ᓇᓗᓇᐃᖅᓯᒐᑉᑕᐃᓛᒃ ᐱᖁᔨᕗᖔᒧᑦᑕᐅᖅ ᐃᓗᐊᓂ 

ᑎᑎᕋᖅᓯᒪᔪᑦ.  
 

ᑕᐅᑐᖅᑰᒐᖃᕋᓗᐊᖅᐳᖓᓕ ᒐᕙᒪᒃᑯᑦ ᑎᑎᕋᓪᕕᖏᑦ 

ᑭᓯᒥᒃ ᐃᓚᒋᔭᐅᓐᖏᓪᓗᑎᑦ. ᐅᑯᐊᑦᑕᐅᖅ ᓄᓇᓕᖕᒥ 

ᒐᕙᒪᒋᔭᐅᔪᑦ ᕼᐊᒻᓚᒋᔭᐅᔪᑦ, ᐃᒻᒪᖄ 

ᐃᓚᒋᔭᐅᔫᓪᓗᐊᕋᔭᕐᓂᖅᐸᑕ ᐅᕝᕙᓘᓐᓃᑦ 

ᐃᒡᓗᓕᕆᔨᐊᓛᑦ ᐃᓚᒋᔭᐅᔫᓪᓗᐊᕋᔭᕐᓂᖅᐸᑕ 

ᐅᕝᕙᓘᓐᓃᑦ ᐃᓄᐃᑦ ᑎᒥᖁᑕᐃᑕ 

ᑎᑎᕋᓪᕕᕋᓗᖏᑦ. ᐃᒻᒪᖄ 

ᐃᓚᒋᔭᐅᔫᓪᓗᐊᕐᒥᔪᑦᑕᐅᖅ ᐅᑯᐊ ᖃᓄᖅ 

ᐱᓕᕆᐊ’ᒪᖔᕐᒥᓂᒃ ᒐᕙᒪᒋᔭᕗᑦ 

ᐃᓱᒪᖅᓱᖅᑐᐃᓐᓇᕐᓂᐊᖅᑑᒐᓗᐃᑦ ᐅᓇ 

ᐱᖁᔨᕗᖔᕈᑦ ᓂᕈᐊᕈᑎᒋᐊᓂᒃᑲᓗᐊᕈᑉᑎᒍᑦ 

ᑭᓯᐊᓂ ᐊᔾᔨᒌᓐᖏᑦᑐᓂᓪᓗ 

ᑕᐅᑐᖅᑰᒐᖃᕐᓇᕐᓕᐊᕋᑉᑕ. ᐅᓇ 

ᑐᓐᖓᕕᒋᒋᐊᓚᐅᖅᑎᒍᑦ ᑲᑐᔾᔨᖃᑎᒌᖕᓂᖅ. ᐅᓇ 

ᓄᕙᒡᔪᐊᖅᑐᓕᕆᓂᖅ ᓴᖅᑭᐅᒪᑎ’ᔪᒍ ᑲᓇᑕᐅᑉ 

ᐃᓗᐊᓂ ᓄᓇᕐᔪᐊᓗᒃᑖᕐᒥᓪᓘ ᐊᑭᕋᕇᖕᓂᕐᒥᒃ 

ᐊᑐᕐᓂᓗᒃᑐᖃᖅᑰᓐᖏᑦᑐᖅ ᑕᕝᕙᓂ ᐃᒡᓗᒥ, 

ᑭᓯᐊᓂ ᐱᓕᕆᖃᑎᒌᖕᓂᕐᒥᒃ ᖃᓄᖅᑑᖃᑎᒌᖕᓂᕐᒥᒃ 

ᐊᑐᖁᔨᒐᓗᐊᖅᐳᒍᑦ ᓄᓇᕗᒻᒥᐅᑦ ᒪᒃᑯᒃᑐᖏᑦ 

ᐃᓕᓐᓂᐊᖅᑐᖁᑎᖏᑦ ᐱᕚᓪᓕᕐᓂᐊᕐᒪᑕ. 
 

ᐅᓇ ᑕᑯᕋᓐᓃᖅᑐᑐᑦ ᐱᐅᓐᖏᑦᑐᖅ, ᕼᐅᐃᖕᓇᖅ, 

ᓄᕙᖕᓇᕐᔪᐊᖅ ᐊᑐᕋᓗᐊᖅᑎᔾᔪᒍ ᐃᒻᒪᖄ 

ᑭᖑᓂᐊᒍᑦ ᑕᐅᑐᓕᕈᑉᑎᒍᑦ ᐱᓕᕆᓂᑯᕕᓂᖅᐳᑦ 

ᐃᒻᒪᖄ ᖁᕕᐊᓇᖅᑐᒥᒃ 

ᐱᐅᔪᒥᒃ ᓴᖅᑮᓚᐅᖅᓯᒪᓐᓇᔭᕐᓂᖅᐸᑕ ᒐᕙᒪᒃᑯᑦ 

ᖁᕕᐊᓇᕋᔭᕋᓗᐊ’ᒪᑦ ᑕᒪᓐᓇ. ᐅᖃᖅᑎᑦᓯᔩ, ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. ᒥᔅᑐ 

ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 40 

ᐳᓴᓐ ᐃᒃᑯᐊ ᒪᒃᑯᒃᑐᑦ ᐊᐃᓯᒪᑐᐃᓐᓇᖅᐳᑦ ᐊᒻᒪᓗ 

ᐅᕙᓐᓄᑦ ᑕᒪᓐᓇ ᐅᓗᕆᐊᓇᖅᑐᖅ. 

ᓄᓇᓕᕋᓛᖑᓂᖅᓴᐃᓂᒃᑯᐊ 

ᐃᖅᑲᓇᐃᔭᑭᒃᓴᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᐊᐅᔭᒃᑯᑦ. 

ᖃᔅᓯ ᐳᓴᓐᑎᒍᓗᐃᑦ ᐃᓕᓴᖅᑏᑦ ᐃᓱᓕᑦᑎᓯᒪᔪᑦ 

ᐃᖅᑲᓇᐃᔭᖅᑎᑕᐅᕙᒃᖢᑎᒃ. 

 

ᐅᓇ ᑕᑯᓐᓇᖅᖢᒍ ᐃᖅᑲᓇᐃᔮᖃᓚᐅᖅᓯᒪᒐᒪ 

ᒪᓕᒐᓕᕆᔨᒃᑯᑦ ᐃᖅᑲᖅᑐᐃᕕᓕᕆᔨᒃᑯᓐᓂ. ᑕᐃᒃᑯᐊ 

ᑎᒍᔭᐅᓯᒪᔪᑦ ᖃᓄᖅ ᑕᐃᑯᓐᖓᕐᓂᕐᒪᖔᑦ, ᑭᓱᓂᒡᓗ 

ᐊᖅᑯᓵᖅᓯᖃᑦᑕᓚᐅᕐᒪᖔᑦ ᑐᑭᓯᓇᓱᖅᑳᖅᖢᒋᑦ 

ᐱᓕᕆᐊᕆᓕᖃᑦᑕᓚᐅᕋᑦᑕ. 

ᐅᓂᒃᑳᖅᑕᖃᑦᑕᓕᓚᐅᖅᖢᑎᒡᓗ ᖃᓄᐃᖕᒪᑦ 

ᑎᒍᔭᐅᓯᒪᖕᒪᖔᑦ. ᑕᐃᒃᑯᐊ ᐅᓄᕐᓂᖅᓴᐃᑦ ᐊᖑᑏᑦ 

ᐊᑕᐅᓯᕐᒥᒃ ᐅᓐᓄᐊᖅ ᐊᑲᐅᓐᖏᑦᑐᒦᑦᑐᕕᓂᐅᓪᓗᓂ. 

ᓲᕐᓗ ᐃᖅᑲᖅᑐᐃᕕᑦᑎᒎᖅᑎᑕᐅᓇᓱᒃᖢᑎᒃ 

ᐊᕐᕌᒎᖕᓄᑦ ᒪᕐᕉᖕᓄᒃ.  

 

ᑕᐃᒃᑯᐊ ᐸᖅᑭᔨᐅᖃᑦᑕᖅᑐᑦ ᐅᕝᕙᓘᓐᓃᑦ 

ᐅᐊᑦᓯᔨᐅᖃᑦᑕᖅᑐᑦ ᐊᓄᓪᓚᒃᓰᕕᖕᓂ ᖃᐅᔨᒪᔪᑦ 

ᑎᒍᔭᐅᓯᒪᔪᑦ ᐅᓐᓄᐊᖃᕐᓂᕐᓗᖕᓂᕋᒥ. ᐊᐅᔭᒃᑯᑦ 

ᐃᖅᑲᓇᐃᔮᖓᑦ ᓄᖅᑲᕐᒪᑦ, ᑕᐃᒪᓕ ᐃᓱᓕᑉᐳᖅ. 

ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕈᒪᔪᓐᓃᖅᐳᖅ 

ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ.  

 

20 ᐊᕐᕌᒍᑦ ᐊᓂᒍᖅᐸᑕ ᐱᕙᓪᓕᐊᔪᑎᒍᑦ ᓈᓴᓄᓪ-

ᒃᑯᑦ ᑐᓴᕈᒪᒐᔭᖅᑐᖓ ᐃᓄᐃᑦ ᑲᔪᓯᑦᑎᐊᖅᑐᑦ. 

ᐊᒻᒪᓗ ᒪᓕᒐᓕᐅᕐᕕᖕᒥ ᐱᖁᔨᕗᖔᖅᑎᒍᑦ 

ᓴᖅᑭᑦᑎᔪᓐᓇᓚᐅᕋᑦᑕ 

ᐃᑲᔪᖅᓲᑎᒃᑲᓐᓂᕐᒥᒃ ᐊᒻᒪᓗ 

ᑲᔪᓯᑦᑎᐊᕐᓂᖅᐹᖑᓪᓗᓂ ᑲᓇᑕᓕᒫᖅ ᑕᑯᓪᓗᒍ. 

 

ᑕᐃᒪᓐᓇ ᐊᑕᐅᓯᐊᕐᓗᓂ 

ᐱᐅᓐᖏᑦᑐᒦᕐᓂᕆᓚᐅᖅᑕᖓᑦ ᐱᓪᓗᒍ, ᐊᓱᐃᓪᓛᒃ 

ᐊᓄᓪᓚᒃᓰᕕᖕᒧᑦ ᑎᑭᑉᐳᖅ. 2020-ᒥ 

ᐃᖅᑲᓇᐃᔭᓚᐅᖅᑐᑦ ᐃᖅᑲᓇᐃᔭᓯᒋᐊᖅᐸᑕ ᓄᓇᕗᑦ 

ᓄᓇᒋᓗᒍ ᐱᐅᓂᖅᐹᖑᔪᖅ-ᓚᔪᓐᓇᖅᓯᒐᔭᖅᑐᖅ.  

 

ᐅᓇ ᒥᔅᑕ ᓚᐃᑦᓯᑑᓐ ᓴᖅᑭᑦᑕᖓ ᐱᖁᔨᕗᖔᕈᑦ, 

ᐃᑲᔪᖅᓱᕐᓂᐊᖅᐸᕋ ᐊᒻᒪᓗ ᑲᔪᖏᖅᓴᐃᕗᖓ 

ᐃᓕᔅᓯᑦᑕᐅᖅ ᐃᑲᔪᖅᓱᐃᖁᓪᓗᓯ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. 

(ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᕐᓂᕐᒥᒃ. 

ᖁᔭᓐᓇᒦᕈᒪᒻᒥᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 

ᑖᑦᓱᒥᖓ ᓴᖅᑮᒻᒪᑦ. ᐊᒻᒪᓗ ᖁᕕᐊᓱᑉᐳᖓ ᑖᓐᓇ 

ᐱᖁᔨᕗᖔᕈᑕᐅᑉ ᐃᓗᐊᓃᑦᑐᒥᒃ ᐃᑲᔪᖅᑐᕐᓂᐊᕋᒪ. 

ᑕᕝᕙᓂᓗ ᐅᖃᕆᐊᒃᑲᓐᓂᕈᒪᓪᓗᖓ, ᑕᒪᒃᑯᐊ 

ᐱᓕᕇᓐᓇᖅᑕᕗᑦ ᐊᒻᒪᓗ ᐱᓕᕇᓐᓇᕈᒪᓂᐊᖅᑕᕗᑦ 

ᑖᒃᑯᐊ ᖃᓄᖅ ᐊᔾᔨᒌᓐᖏᑦᑐᓂᒃ ᓴᖅᑮᓇᓱᕐᓂᕐᒧᑦ, 

ᐱᓗᐊᓐᖑᐊᖅᑐᒥᒃ ᐃᓕᓐᓂᐊᖅᑎᖁᑎᑦᑎᓐᓄᑦ 

ᐱᔭᕇᕋᑖᖅᑐᓄᓪᓗ ᑕᒪᒃᑯᐊ 

ᐊᑐᐃᓐᓇᐅᒍᓐᓇᖁᓪᓗᑎᒍᑦ ᒐᕙᒪᒃᑯᑦ 

ᐱᓕᕆᔭᖏᓐᓂᒃ ᑕᕝᕙᓂ ᓄᕙᖕᓇᕐᔪᐊᖅᑎᓪᓗᒍ, 

ᐊᒻᒪᓗ ᓯᕗᓂᔅᓴᑦᑎᓐᓂ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᓄᕙᖕᓇᕐᔪᐊᖅ 

ᐱᒋᐊᓐᖓᕐᓂᖓᓂᒃ ᑲᓇᑕᐅᑉ ᒐᕙᒪᒃᑯᖏᑦ 

ᓴᖅᑭᑦᑎᓚᐅᕐᒪᑕ ᒐᕙᑐᒪᖃᒃᑯᑦ ᑕᐃᔭᐅᔪᒥᒃ ᑲᓇᑕᒥ 

ᑐᐊᕕᕐᓇᖅᑐᒃᑯᑦ ᐃᓕᓐᓂᐊᖅᑎᓄᑦ ᐃᑲᔫᑏᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᐳᖅᑐᓂᖅᓴᒥᒃ 

ᓯᓚᑦᑐᖅᓴᕐᕕᖕᒦᑦᑐᓄᑦ ᐃᓱᓕᑦᑎᓯᒪᔪᓪᓗ 

ᐃᖅᑲᓇᐃᔮᒃᓴᖅᓯᐊᕈᓐᓇᓐᖏᑦᑐᓄᑦ ᓄᕙᖕᓇᕐᔪᐊᖅ-

19-ᖑᑎᓪᓗᒍ. ᐱᔪᓐᓇᖅᑎᑕᐅᔪᖅ ᖃᐅᒃᐸᒧᑦ 

ᐱᕕᖃᕐᒪᑕ ᑐᒃᓯᕋᐅᑎᒥᓂᑦ 

ᑕᐃᒪᐃᓕᐅᕇᖅᓯᒪᓐᖏᒃᑯᑎᑦ ᐊᔭᐅᖅᑐᖅᐸᒃᑲ. 

ᒪᑐᒧᖓ ᒪᐃᒥ ᐋᒡᒌᓯᒧᑦ. ᖃᐅᔨᒪᔪᒃᓴᐅᒐᑦᑕ 

ᒐᕙᒪᒃᑯᑦ ᑕᒪᒃᑯᓂᖓ ᕿᓂᓐᖏᑲᐃᓐᓇᕈᒪᓚᐅᕐᒪᑕ. 

ᑖᓐᓇ ᒐᕙᒪᑐᖃᒃᑯᑦ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᔪᓄᑦ ᐃᓕᓐᓂᐊᖅᑎᓂᒃ ᐱᖃᖅᐸᒌᓚᐅᕐᒪᑕ.  

 

ᐅᖃᓚᐅᕈᓗᐊᖅᑎᓪᓗᒍ ᑖᓐᓇ, ᐅᖃᖅᑏ, 

ᐱᕕᖃᕐᓂᕐᓂ ᐅᖃᐅᓯᖃᕈᒪᒐᒪ ᐱᓕᕆᐊᖑᓯᒪᔪᒥᒃ 

ᐃᓄᓕᕆᔨᒃᑯᓐᓂ ᐱᓕᕆᕕᖕᒥ ᒐᕙᒪᒃᑯᓐᓂᓪᓗ. 

ᐊᒻᒪᓗ ᑲᔪᓯᓂᐊᖅᑐᖅ ᑕᒪᒃᑯᐊ ᓄᓇᕗᒻᒥ 

ᐃᓕᓐᓂᐊᖅᑏᑦ ᐃᑲᔪᖅᓯᖅᑕᐅᒐᓗᐊᕐᒪᖔᑕ 

ᓄᕙᒡᔪᐊᕐᓇᐅᑎᓪᓗᒍ. ᑖᒃᑯᓄᖓ ᐱᖃᓯᐅᑎᓪᓗᒋᑦ 

ᕼᐊᒻᓚᒃᑯᑦ ᐃᖅᑲᓇᐃᔭᖅᑎᑕᐅᓲᑦ ᒪᒃᑯᒃᑐᓂᑭᒃᓴᕐᕕᒃ, 

ᐊᒻᒪᓗ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᑲᐃᓐᓇᖅᑐᑦ 

ᓄᓇᕗᒻᒥ ᑮᓇᐅᔾᔭᒃᓵᖏᓐᓄᑦ ᒪᑯᓄᖓ 

ᐳᖅᑐᓂᖅᓴᓂᑦ ᐃᓕᓐᓂᐊᖅᑐᑦ ᑕᒪᒃᑯᓄᖓ 

ᐱᓕᒻᒪᒃᓴᐃᓂᒃᑯᑦ. ᐊᔪᕆᖅᓱᐃᕐᔪᐊᕐᓗᑎᒃ ᑖᒃᑯᐊ 

ᑕᑭᒡᓕᒋᐊᖅᑕᐅᓯᒪᔪᑦ ᐊᕐᕌᒎᑉ ᓄᓐᖑᐊᓄᑦ 

ᐃᓕᓐᓂᐊᖅᑎᓄᑦ ᑖᒃᑯᓄᖓ ᐅᐸᓚᐅᓐᖏᑦᑐᑦ 

ᐳᖅᑐᓂᖅᓴᓂᒃ ᐃᓕᓐᓂᐊᕐᕕᖕᓄᑦ ᓄᕙᖕᓇᕐᔪᐊᖅ-

19. ᑖᒃᑯᐊᓗ ᓄᓇᕗᒻᒥ ᓇᖕᒥᓂᖁᑎᒋᔭᐅᔪᑦ.  

 

ᐊᒻᒪᓗᒃᑲᓐᓂᖅ ᐅᖃᐅᓯᖃᕈᒪᖕᒥᒐᒪ 

ᖃᓄᖅᑑᖃᑎᒌᖕᓂᒃᑯᑦ ᐱᓕᕆᐊᖑᓚᐅᖅᑐᑦ 

ᐱᓕᕆᕝᕕᑦᑎᓐᓂ ᐱᖃᓯᐅᑎᓪᓗᒋᑦ ᐱᓕᒻᒪᒃᓴᓯᒪᔪᑦ 

ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᒐᒃᓴᖅ. ᑖᓐᓇ 

ᐃᖅᑲᓇᐃᔭᓕᒻᒪᒃᓴᓂᖅ ᐱᓕᒻᒪᒃᓴᓂᕐᓗ. 

ᐊᓪᓚᒡᕕᓕᕆᓂᕐᒧᓪᓗ ᐸᐃᑉᐹᖅᑖᕐᓂᕐᒧᑦ 

ᐃᓕᓐᓂᐊᒐᒃᓴᐅᑉ. 

 

ᐊᒻᒪᓗ, ᐅᖃᖅᑏ, ᐅᖃᐅᓯᖃᕈᒪᖕᒥᔪᖓ ᑖᒃᑯᐊ 

ᓂᖃᐃᓲᑎᓕᕆᔨᕗᑦ ᐱᓕᒻᒪᒃᓴᔭᐅᓯᒪᖕᒪᑕ ᐊᒻᒪᓗ 

ᐊᑐᓕᖅᑎᑉᐸᓪᓕᐊᓕᖅᑐᑎᒍᑦ ᑕᐃᔭᕗᑦ ᐊᑕᐅᓯᖅ 

ᐸᕐᓇᐅᑎ. ᑕᒪᒃᑯᐊ ᓂᖃᐅᓲᑎᖃᖅᐸᑦᑐᑦ ᐊᒻᒪᓗ 

ᐃᖅᑲᓇᐃᔮᒃᓴᓂᒃ ᐃᓕᓐᓂᐊᕐᓂᕐᒧᑦ ᑖᓐᓇ 

ᐱᕕᖃᕈᓐᓇᑦᑎᐊᕐᒪᑦ. ᒪᓕᒐᓕᐅᖅᑎ ᐅᖃᖅᑲᐅᖕᒪᑦ 

ᓈᓴᐅᑎ ᖃᔅᓯᑦ ᓂᖃᐃᓲᑎᑖᖃᑦᑕᕐᒪᖔᑕ, ᑕᕝᕙᓂ 

ᐸᕐᓇᐅᑦ ᑖᓐᓇ ᐃᑲᔫᑎᓂᐊᖅᑐᖅ ᐃᖅᑲᓇᐃᔮᒃᓴᒧᑦ 

ᐸᕐᓇᒃᐸᓪᓕᐊᑎᓪᓗᒋᑦ ᓯᕗᓂᒃᓴᒥᓗ 

ᐃᓕᓐᓂᐊᕈᒪᔭᖏᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ 

ᓇᖏᖃᑎᒋᔪᒪᕙᔅᓯ ᐊᒻᒪᓗ ᐃᑲᔪᖅᓰᕐᓇᕐᓗᑎᒍᑦ 

ᓄᓇᕗᒻᒥ ᐃᓕᓐᓂᐊᖅᑏᑦ. ᖁᔭᓐᓇᒦᒃ 

ᐱᕕᖃᖅᑎᑦᑐᓐᓇᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ, 

ᓅᑦᑎᒋᐊᕈᑎᒧᑦ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐱᖁᔨᕗᖔᕈᑎᒥ ᓴᖅᑭᑦᑎᖕᒪᑦ.  

 

ᐅᖃᖅᑏ, ᐱᓕᕆᕝᕕᒐ ᑮᓇᐅᔭᖅᑎᒍᑦ ᐃᑲᖅᑐᐃᔪᑦ 

ᓄᓇᕗᒻᒥ ᐃᓕᓐᓂᐊᖅᑐᓄᑦ ᐱᓕᕆᐊᑦᑎᓐᓂᓪᓗ 

ᐃᑲᔪᖅᓱᐃᖏᓐᓇᕐᒪᑕ ᐳᖅᑐᓂᖅᓴᒥᓗ 

ᐃᓕᓐᓂᐊᖅᑏ ᓄᕙᒡᔪᐊᕐᓇᐅᑎᓪᓗᒍ ᐅᓪᓗᒥᒧᑦ. 

ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖏᑦ ᐱᓕᕆᐊᖅᑎᒍᑦ 508-ᓂᑦ 

ᑐᒃᓯᕋᐅᓯᐅᖅᑐᖅᓯᒪᔪᑦ ᐅᑭᐊᒃᓵᖅ 

ᐃᓕᓐᓂᐊᕐᓇᐅᓂᐊᖅᑐᒧᑦ. ᐃᓕᓐᓂᐊᖅᑐᑦ ᓄᓇᕗᑦ 

ᐃᓗᐊᓂ ᓄᓇᕗᓪᓗ ᓯᓚᑖᓃ. ᑕᐃᒃᑯᐊ ᑐᒃᓯᕋᐅᑏᑦ 

ᑭᓯᐊᓂ 299 ᐊᖏᖅᑕᐅᓯᒪᓕᖅᑐᑦ. ᑖᒃᑯᐊ 

ᓈᓴᐅᑏᑦ ᐊᔾᔨᒌᖃᑦᑕᓐᖏᒻᒪᑕ ᐊᑐᖅᐸᓪᓕᐊᓪᓗᑎᒍᑦ 

ᑖᒃᑯᐊ ᑐᒃᓯᕋᐅᑎᖏᑦ ᑲᒪᒋᕙᓪᓕᐊᒐᑦᑎᒍᑦ. ᐊᒻᒪ 

ᐅᖃᖅᑏ, ᑖᒃᑯᐊᓗ ᓈᓴᐅᑎᖏᑦ ᐃᒪᓐᓇ 

ᖃᔅᓰᓐᓇᕈᕆᐊᖅᑑᒐᓗᐊᑦ ᐊᕐᕌᓂᓂᑦ ᑐᒃᓯᕋᖅᑐᑦ. 

ᑖᓐᓇ ᓄᓇᕐᔪᐊᓕᒫᕐᒥ ᒪᓕᑐᐃᓐᓇᖅ ᓂᕆᐅᒃᖢᑕᓗ 

ᑐᒃᓯᕋᐅᑎᒃᑲᓐᓂᕐᓂᒃ ᐅᑭᐅᖅ 

ᐃᓕᓐᓂᐊᕐᓇᐅᓂᐊᖅᑐᒧᑦ.  

 

ᐅᖃᕈᓐᓇᓐᖏᑦᑐᒍᑦ ᐊᒥᐊᒃᑯᓯᒪᓂᐊᕐᒪᖔᑦᑕ 

ᒫᓐᓇᐅᔪᖅ. ᑕᐃᒪ 

ᐅᖃᕈᓐᓇᑦᑎᐊᕐᓂᖅᓴᐅᓕᕐᓂᐊᖅᑐᒍᑦ ᐊᕐᕌᒍ 

ᓄᖑᑉᐸᓪᓕᐊᑎᓪᓗᒍ. ᐅᖃᖅᑏ, ᐱᓕᕆᕝᕕᒐ 

ᐃᑲᔪᖅᓱᐃᖏᓐᓇᕐᓂᐊᖅᑐᖅ ᐃᓕᓐᓂᐊᖅᑎᓂᒃ 

ᐱᔪᓐᓇᕐᓂᓕᒫᑦᑎᓐᓂᒃ. ᑕᒪᒃᑯᐊ 

ᖃᐅᔨᕙᓪᓕᐊᓇᓱᒃᑎᓪᓗᑎᒍᑦ ᓄᕙᖕᓇᕐᔪᐊᖅ 

ᓄᓇᕐᔪᐊᓕᒫᕐᒥ. 

 

(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᑦ ᐃᑲᔪᕐᓂᐊᕋᒃᑯ 

ᖃᐅᔨᒪᖁᑐᐃᓐᓇᖅᑐᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. 

(ᑐᓵᔨᑎᒎᓕᖅᑐᖅ) 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ, 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒪᓂᕋᔭᖕᒧᑦ ᒪᓕᒐᓕᐅᖅᑎ 

ᓴᖅᑭᑦᑎᒋᐊᖅᑲᐅᖕᒪᑦ ᐱᒋᐊᕈᒻᒥᒃ 

ᐃᑲᔪᖅᑐᕐᓂᐊᕆᓪᓗᒍᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ, ᐅᖃᖅᑏ, ᓄᕙᖕᓇᕐᔪᐊᕈᓗᒃ 

ᐊᑦᑐᐃᓯᒪᔪᐊᓘᖕᒪ ᓯᓚᕐᔪᐊᓕᒫᒥ ᓇᓗᓇᕈᓐᓃᕐᒪᑦ 

ᐃᓕᓐᓂᐊᕐᓂᐅᖅ ᒥᒃᓵᓄᑦ ᑖᓐᓇ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᑖᓐᓇ ᓄᕙᖕᓇᖅ-19 ᓄᓇᕗᒻᒥᐅᓂᒃ 

ᐊᐱᖅᓱᕈᑕᐅᓕᕐᒪᑦ. ᑕᒫᓂ ᖃᓄᖅ ᐊᑲᐅᕆᕙᕌ? 

ᑖᓐᓇ ᐊᐱᖅᑯᑕᐅᖃᑦᑕᕐᒪᑦ ᐳᖅᑐᓂᖅᓴᒧᑦ 

ᐃᓕᓐᓂᐊᖅᑐᓄᑦ ᓇᖕᒥᓂᖅ ᐃᓚᔮᕇᓄᓪᓗ 

ᓄᓇᕐᔪᐊᓕᒫᕐᒥ. ᑖᒃᑯᐊ ᐃᓕᓐᓂᐊᖅᑏᑦ 

ᖃᔅᓰᓐᓇᕈᕆᐊᕐᓂᖏᑦ ᓯᓚᑦᑐᖅᓴᕐᕕᓐᓂ 

ᓯᓚᑦᑐᖅᓴᕐᕕᔾᔪᐊᕐᓂ ᐱᓕᒻᒪᒃᓴᕕᒻᒥᓗ 

ᓄᓇᕐᔪᐊᓕᒫᒥ ᑕᐃᒪᐃᑉᐸᓪᓕᐊᖅᑰᔨᒻᒪᑕ ᑖᔅᓱᒧᖓ 

ᓄᕙᕐᔪᐊᕐᓂᕐᒧᑦ 19-ᒧᑦ ᓴᖅᑭᖅᑐᑦ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑕᒪᑐᒥᖓ ᐱᖃᑕᐅᔪᖅ. 

ᖃᐅᔨᒪᔭᕆᐊᖃᕋᑦᑕ ᐱᒻᒪᕆᐅᒻᒪᑦ ᑕᒪᒃᑯᐊ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑕᐅᓲᑦ ᐃᓚᐅᓂᕐᒧᑦ 

ᒪᓕᒐᕐᓂᐊᖅᑎᕈᕋᓱᓐᓂᕐᒧᑦ, ᐃᓕᓴᐃᔨᓐᖑᕋᓱᓐᓂᕐᒧᑦ, 

ᐋᓐᓂᐊᓯᐅᖅᑎᓐᖑᕋᓱᓐᓂᕐᒧᑦ, 

ᐊᖏᔪᖅᑲᐅᖑᓂᖅᓴᓄᑦ ᐃᓄᓕᕆᔩᑦ, 

ᐱᖅᑯᓯᓕᕆᕝᕖᑦ, ᒪᑯᐊᓗ ᓴᓇᐅᒐᖃᑦᑕᖅᑐᑦ ᑐᓵᔩᑦ, 

ᐃᓄᐃᑦ ᐃᓕᓐᓂᐊᖅᑕᐅᓂᖏᑦ, ᒥᖅᑯᓕᓐᓂᒃ 

ᓴᓇᓂᐅᑉ, ᐊᕙᑎᓕᕆᓂᕐᒧᓪᓗ ᐃᓕᓐᓂᐊᖅᑕᐅᔪᑦ, 

ᐊᒡᓚᕝᕕᒻᒥ ᐊᐅᓚᑦᑎᓂᖅ, ᓯᓚᑦᑐᖅᓴᕐᕕᒻᒥ 

ᕿᔪᓕᕆᔩᑦ, ᐅᐊᔭᓕᕆᔩᑦ ᓱᒡᓗᓕᕆᔩᑦ, 

ᐅᖅᑰᓴᐅᓯᕆᔩᑦ, ᓴᑲᐅᒃᓯᒪᔪᕈᓗᐃᑦ ᐱᓕᒻᒪᒃᓯᒪᔪᓪᓗ 

ᐃᒪᐅᓪᓗ ᐊᑖᓂ, ᐅᔭᕋᓐᓂᐊᓂᕐᒧᑦ 

ᐅᖁᒪᐃᑦᑐᓕᕆᓂᕐᒧᑦ ᐊᖁᕆᐅᖅᓴᓂᕐᒧᑦ, 

ᐃᓐᓇᕐᓄᓪᓗ ᐃᓕᓐᓂᐊᖅᑐᓄᑦ G.R.E.A.T.-

ᖑᓂᕋᖅᑕᐅᔪᑦ ᐊᒻᒪᓗ ᑭᖑᓪᓕᖅᐹᖅ ᑖᒃᑯᐊ 

ᐸᐃᑉᐹᖅᑖᕋᓱᐊᖅᑐᑦ.  

 

ᑖᓐᓇ ᐃᓱᓕᑦᑕᕐᕕᖓ ᓇᒡᒐᔾᔭᐅᖑᓚᐅᖅᑐᒥ 

ᐃᓱᓕᓚᐅᕐᒪᑦ, ᐃᖅᑲᓇᐃᔭᖅᑎᒃᑲᓗ ᓯᓚᑦᑐᖅᓴᕐᕕᒻᒥ 

ᓈᓴᐅᑏᑦ ᐃᓕᓐᓂᐊᖅᑏᑦ ᐊᒥᓲᓂᕆᓂᐊᖅᑕᖏᑦ 

ᑕᒫᓂ ᐱᓇᓱᐊᕈᓯᕐᒥ. ᓯᓚᑦᑐᖅᓴᕐᕕᒃ 

ᐱᓕᕆᒃᑲᓂᖅᓯᒪᒻᒥᒻᒪᑦ ᐃᑲᔪᖅᓱᐃᕐᓗᒋᑦ 

ᐃᓕᓐᓂᐊᕐᕕᓂ ᑖᓐᓇ ᓄᓇᕐᔪᐊᓕᒫᒥ 

ᓄᕙᓐᓇᕐᔪᐊᒧᑦ ᖃᕋᓴᐅᔭᖃᖅᑎᑦᑎᓗᑎᒃ 

ᐃᑭᐊᖅᑭᔾᔪᑎᓄᓪᓗ ᐊᑐᐃᓐᓇᕈᒃᑲᓂᕐᒥᓗ 

ᐅᐊᔭᖃᓐᖏᑦᑐᒥ ᐃᑭᐊᖅᑭᕕᓐᓄᑦ ᐊᒻᒪᓗ 

ᐱᓕᕆᐊᓂᒃ ᐊᔾᔨᒌᓐᖏᑦᑐᓂᒃ ᐱᔭᐅᔪᓐᓇᖅᑐᓂᒃ.  

 

ᐅᖃᖅᑏ, ᐅᖃᖃᑎᒋᓯᒪᒻᒥᒐᒃᑭᑦ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓ ᕿᓂᖃᑎᒋᓗᒋ 

ᐊᔪᕐᓇᕋᔭᓐᖏᒃᑲᓗᐊᕐᒪᖔᖅ ᒪᑭᒋᐊᖅᑕ 

ᑮᓇᐅᔭᖏᓐᓂᒃ ᐃᑲᔪᕈᑎᒋᓂᐊᖅᑕᖏᓐᓂᒃ 

ᐃᓕᓐᓂᐊᒐᒃᓴᐃᑦ ᑲᔪᓯᓂᒋᔭᐅᔪᖅ ᐳᖅᑐᓂᖅᓴᓄᑦ 

ᐃᓕᓐᓂᐊᖅᑎᓄᑦ. ᐱᓗᐊᖅᑐᒥᒃ ᕿᓂᖅᑯᒍᑦ 

ᑮᓇᐅᔭᖅᑖᕈᓐᓇᖁᓪᓗᒋᑦ ᒪᑭᒋᐊᖅᑕᒥ ᓄᑖᓄᑦ 

ᐃᓕᓐᓂᐊᒐᒃᓴᓄᑦ ᐱᖃᓯᐅᑎᓗᒍ ᐅᔭᕋᓐᓂᐊᑎᕐᒥ 

ᐸᐃᑉᐹᖅᑖᕐᓂᖅ ᐃᓄᓕᕆᔨᓄᑦ ᐊᒻᒪᓗ 

ᐃᓕᓴᐃᔨᓐᖑᖅᓴᓂᕐᒧᑦ ᐊᒻᒪᓗ ᓚᐃᓴᖃᖅᑐᓄᑦ 

ᐋᓐᓂᐊᓯᐅᖅᑎᓄᑦ.  

 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓯᓚᑦᑐᖅᓴᕐᕕᒃᑯᑦ 

ᑎᑎᖅᑲᖁᑎᖃᑦᑎᐊᕐᒪᑕ ᒪᑐᖔᖑᔪᓂᒃ 

ᐃᓕᓐᓂᐊᖏᓐᓇᕐᓂᕐᒧᑦ. ᑖᓐᓇ ᖃᐅᔨᔭᐅᓯᒪᒻᒪᑦ 

ᑖᒃᑯᐊ ᑎᒥᖁᑎᒋᔭᐅᔪᑦ ᐱᓕᕆᖃᑎᒌᑦᑎᐊᖃᑦᑕᕐᒪᑕ 

ᑕᒪᒃᑯᐊ ᐱᐅᓂᖅᐹᒃᑯᑦ ᐃᓕᓐᓂᐊᖅᑎᐅᓂᖏᑦ 

ᐳᖅᑐᓂᖅᓴᒥ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑐᓄᑦ ᓄᓇᕗᒻᒥᐅᓕᒫᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᒋᐊᕈᑎ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᒪᓂᕋᔭᕐᒧᑦ 

ᓴᖅᑭᑎᖅᑲᐅᒻᒪᒍ ᐃᑲᔪᖅᓱᓂᐊᕐᒥᔭᕋ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓅᑦᑎᒋᐊᕈᑎᒧᑦ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑖᒻᓇ ᐱᒋᐊᖅᑎᑕᐅᔪᑦᑕᐅᖅ ᐃᑲᔪᖅᑑᑎᒋᑦᑎᐊᖅᐸᕋ.  

ᐅᖃᖅᑎᑦᓯᔩ, ᓄᓇᕗᒻᒥᐅᑎᒍᑦ ᑕᐃᒻᓇ 

ᓄᓇᕙᖕᓇᕐᔪᐊᖅ ᑎᑭᓯᒪᓐᖏᒃᑲᓗᐊᖅᑎᓪᓗᒍ 

ᐊᒃᑐᖅᑕᐅᓯᒪᖃᑕᐅᓪᓗᐊᕋᑉᑕ ᓯᓚᕐᔪᐊᕐᒥᐅᑎᑐᑦ.  

 

ᐅᖃᖅᑎᑦᓯᔩ, ᑖᒃᑯᐊ ᐃᑲᔪᖅᑑᑎᒋᓂᐊᖅᐸᒃᑯᑦ 

ᐃᓕᓐᓂᐊᖅᑐᖁᑎᕗᑦ ᐱᐊᓂᒃᓯᒪᒐᓗᐊᖅᑎᓪᓗᒋᑦ 

ᓱᓕ ᐃᓕᓐᓂᐊᖅᑖᓯᒪᓐᖏᒻᒪᑕ. ᑕᐅᑐᓐᓇᖅᑐᒃᑯᑦ 

ᐃᓕᓐᓂᐊᖅᑎᑦᑖᖃᐸᒃᑯᑦ ᑕᐅᑐᓐᓇᓐᖏᑦᑐᑯᓪᓘᓐᓃᑦ 

ᐅᖃᐅᓯᒃᑯᑦ. ᓱᓇᑐᐃᓐᓇᖅ ᐃᓕᑦᑐᕐᒪᑦ 

ᑕᐅᑐᓐᓇᑐᒃᑯᑦ ᑕᐅᑐᓐᓇᖏᑦᑐᒃᑯᓪᓗ.  

 

ᐅᖃᖅᑎᑦᓯᔩ, ᑕᐃᒃᑯᐊ ᐃᓕᓐᓂᐊᖅᑐᖁᑎᕗᑦ 

ᐊᕐᕌᓂ ᐱᐊᓂᒃᓯᖏᒻᒪᑕ ᓄᕙᓐᓇᕐᔪᐊᖅ 

ᑎᑭᑳᓪᓚᑦᑎᓪᓗᒍ. ᑕᕝᕙᓵᖅ ᑐᓴᖅᓴᐅᔪᖃᖅᑯ 

ᑕᐃᒻᓇ ᓄᖅᑲᖓᓕᕐᓂᖓ ᐱᔾᔪᑕᐅᓪᓗᓂ. 

ᖃᓄᖅᑑᕐᓂᐊᓕᖅᐱᑕᓕ ᐃᓕᓐᓂᐊᑕᖅᑯᑦ ᑕᐃᓐᓇ 

ᐱᐊᓂᓐᖏᓐᓇᑦᑎᒍ?  

 

ᐅᖃᖅᑎᑦᓯᔩ, ᑖᒻᓇ ᐃᓅᓱᑦᑐᖁᑎᑦᑎᓐᓄᑦ 

ᐊᒃᓱᕈᓐᓇᖅᑐᖅ. ᐃᑲᔪᖅᑐᕐᓚᕗᑦ ᐃᓅᓯᖅᑐᖁᑎᒃᑯᑦ 

ᖃᑯᒍ ᐊᔪᖅᓴᓕᕈᑦᑕ ᐃᑲᔪᖅᑎᒋᔪᒪᕌᑦᑎᒍ. 

ᐅᖃᖅᑎᑦᓯᔩ, ᑖᒻᓇ ᐊᒃᓱᕈᓐᓇᕋᓗᐊᖅᑎᓪᓗᒍ 

ᐃᑲᔪᖅᑑᑎᒋᖃᑕᐅᓂᐊᖅᐸᕋ ᐃᓅᓱᑦᑐᖁᑎᒃᑯᑦ 

ᖃᓄᖅ ᓇᕐᕙᕈᑎᔭᐅᔪᓐᓇᖁᓪᓗᒋᑦ 

ᐃᓕᓐᓂᐊᕈᑎᒃᓴᕚᓪᓕᐊ ᐱᔾᔪᑎᖃᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑕᐅᔪᓐᓇᕋᒪ, ᐅᖃᖅᑎᑦᓯᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. ᒥᔅᑕᐅᔪᖅ 

ᓴᓇᔨᓕᕆᓂᕐᒧᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᑲᔪᖅᓱᕐᒥᔭᕋ 

ᐱᖁᔨᕗᖔᕈᑎ ᒪᓕᒐᓕᐅᖅᑎ ᖁᔭᓐᓇᒦᕈᒪᓪᓗᒍ 

ᐱᖁᔨᕗᖔᕈᒻᒥᒃ ᓴᖅᑮᒻᒪᑦ. ᑖᓐᓇ 

ᐊᔾᔨᑲᓴᑐᐃᓐᓇᕆᖕᒪᒍ 

ᓯᕗᓕᖅᑎᓗ ᑎᑎᖅᑲᐅᓯᐊᕆᓚᐅᖅᑕᖏᓐᓂ 

ᐃᒃᓯᕙᐅᑕᖓᓐᓄᑦ ᒪᓕᒐᓕᐅᖅᑎᓗ ᓯᑎᐱᕆ 3, 

2020-ᒥ ᑖᓐᓇ ᑭᐅᕙᓪᓕᐊᓇᓱᒃᑕᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᓐᓇ 

ᖁᕕᐊᓇᖅᑐᖅ ᑕᑯᑉᓗᒍ ᓅᑦᑎᒋᐊᕈᑦ 

ᐃᑲᔪᖅᑐᕐᓂᐊᖅᑐᒍᓗ. ᐊᔾᔨᑲᓴᑦᑎᐊᕆᖕᒪᒍ 

ᑎᑎᖅᑲᑦᑖᕆᓚᐅᖅᑕᑉᑕ ᐃᑉᐸᒃᓵᓐᓂ 

ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓᓂ. ᑕᐃᓐᓇᓗ 

ᑭᐅᔾᔪᑎᒃᓴᖏᑦ ᐸᕐᓇᓕᖅᑕᕋᓗᐊᕗᑦ. 

 

ᐅᑯᐊ ᐅᖃᐅᓯᕆᐊᕐᔪᒍᒪᑉᓗᒋᑦ ᐃᑲᔪᖅᑎᐅᓂᐅᑉ 

ᐃᓗᐊᓂ, ᖃᐅᔨᒪᒐᑉᑕ ᒐᕙᒪᒋᔭᕗᑦ ᓄᓇᕗᒻᒥ 

ᐊᐅᔭᑕᒫᑦ ᐃᓕᓐᓂᐊᖅᑐᓂᒃ 

ᓴᓇᓚᐅᐱᓪᓚᑎᑦᑎᓲᖑᖕᒪᑦ. ᑖᓐᓇᓗ 

ᐊᐅᓪᓛᑎᐊᖅᑐᒻᒪᕆᐊᓘᓪᓗᓂ 

ᐱᑲᓐᓂᕈᓐᓇᖁᓪᓗᒍᓗ ᐅᑭᐅᓂᒃ ᖃᐃᔪᓂᒃ.  

 

ᓄᓇᕗᒻᒥᐅᑕᕐᓂᒃ ᐃᓕᓐᓂᐊᖅᑐᓂᒃ 

ᓯᓚᑦᑐᖅᓴᕐᕕᖕᒦᖔᖅᑐᓂᒃ ᓯᓚᑦᑐᖅᓴᕐᕕᖕᓄᓪᓗ 

ᐸᕐᓇᒃᑐᓂᒃ ᐊᒡᓛᑦ ᐃᓕᓐᓂᐊᕐᕖᑦ ᓄᓇᓕᖕᓂ 

ᐃᓕᓐᓂᐊᕌᓂᒃᓯᕙᓪᓕᐊᔪᑦ ᑕᒪᕐᒥᒃ 

ᓴᓇᔭᒃᓴᖅᑖᖅᑎᑦᑐᓐᓇᖃᑦᑕᕋᑉᑎᒍᑦ 

ᐊᔪᕐᓇᓐᖏᑦᑕᕌᖓᑦ. ᑕᕝᕘᓇ ᐊᐅᔭᒃᑯᑦ 

ᓴᓇᓚᐅᐱᓪᓚᑎᑦᑎᓂᕐᒥᒃ. ᑖᒃᑯᐊ 

ᓴᓇᓚᐅᐱᓪᓚᖕᓂᕐᒥᓂᒃ ᐃᓕᑦᓯᕚᓪᓕᖃᑦᑕᕐᒪᑕ 

ᖃᓄᖅ ᒐᕙᒪ ᐊᐅᓚᓲᖑᖕᒪᖔᑦ ᑕᕝᕙᓂ 

ᐱᓕᕆᕝᕕᒋᓚᐅᐱᓪᓚᒃᑕᒥᓂᒃ.  

 

ᑮᓇᐅᔭᓂᖃᑦᑕᖅᑕᕗᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

$985,000-ᓂᒃ ᑭᓯᐊᓂ ᑖᓐᓇ ᐊᐅᓪᓛᕐᓂᐊ 

ᐊᕗᖔᓘᖃᑦᑕᖅᑐᖅ $2 ᒥᓕᐊᓐ ᐊᒻᒪᓗ $3 

ᒥᓕᐊᓐ ᐊᑯᓐᓂᖓᓃᓕᖃᑦᑕᖅᑐᖅ. 

ᑮᓇᐅᔭᓂᒃᑕᐅᒃᑲᓐᓂᕈᓐᓇᖃᑦᑕᕐᒪᑦ ᑖᒃᑯᓇᓂ 

ᐊᔾᔨᒌᓐᖏᑦᑐᓂᒃ ᐊᕕᒃᑐᖅᓯᒪᔪᓂᒃ 

ᐃᖅᑲᓇᐃᔭᕐᕕᐅᖃᑦᑕᖅᑐᓂᒃ 

ᓴᓇᔭᖅᑐᕐᕕᐅᖃᑦᑕᖅᑐᓂᒃ ᒐᕙᒪᐅᑉ ᐃᓗᐊᓂ. 

ᐊᐅᔭᐅᖅᑲᐅᔪᖅ ᓄᕙᕐᔪᐊᕐᓇᖅ 19 ᐱᔾᔪᑎᒋᑉᓗᒍ 

ᓴᓇᓕᖅᑎᑦᑎᓚᐅᖅᐳᒍᑦ 180-ᓂᒃ ᒪᒃᑯᒃᑐᓂᒃ 

ᓄᓇᕗᑦ ᐃᓗᐊᓂ.  

 

ᐅᖃᖅᑎᑦᑎᔩ, ᐅᑯᐊ ᐅᖃᐅᓯᕆᐊᕐᔪᒍᒪᓪᓗᒋᑦ 

ᐃᓕᓐᓂᐊᖅᑐᑦ ᐊᐅᔭᐅᓂᖓᓂ 

ᐃᓕᓐᓂᐊᓚᐅᐱᓪᓚᒃᑐᑦ ᑕᒪᕐᒥᒃ ᐃᓕᓐᓂᐊᕐᕕᖕᒧᑦ 

ᐅᑎᖅᓯᒪᓐᖏᒻᒪᑕ. 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᐅᑎᖅᓯᒪᔫᒐᓗᐊᑦ. ᑕᐃᒃᑯᐊ 

ᐅᑎᖅᓯᒪᓐᖏᑦᑐᑦ ᐊᒥᓱᑦ ᓱᓕ ᒐᕙᒪᒃᑯᓐᓂ ᓴᓇᔪᑦ. 

ᑖᒃᑯᓄᖓ ᓄᒃᑭᖅᑎᑕᐅᓯᒪᖔᖅᖢᑎᒃ Casual-

ᖑᓂᕋᖅᑕᐅᕙᒃᑐᓂᑦ CSA-ᖑᓂᕋᖅᑕᐅᔪᑦ ᑖᒃᑯᐊ 

ᒐᕙᒪᒃᑯᓐᓂ ᓴᓇᓚᐅᐱᓪᓚᒃᑐᑦ. ᑕᕝᕗᖓ 

ᐃᓕᓯᒪᓕᕐᒪᑕ ᐊᒥᓱᑦ ᑖᒃᑯᐊᓗ 

ᑮᓇᐅᔭᓕᐅᕐᓂᖅᓴᐅᔪᓐᓇᖃᑦᑕᖅᖢᑎᒃ ᐊᐅᔭᒃᑯᑦ 

ᓴᓇᓚᐅᐱᓪᓚᒃᑎᑕᐅᓯᒪᔪᑦ ᑮᓇᐅᔭᓕᐊᖏᑕ ᖁᓛᒍᑦ.  

 

ᐊᒻᒪ, ᐊᑐᕆᕗᒍᑦᑕᐅᖅ ᐊᒫᖅᑖᕐᓂᖅ 

ᐃᓕᓐᓂᐊᕐᓂᖅ, ᑖᓐᓇ ᐅᐊᑦᓯᐊᖅ 

ᐅᖃᐅᓯᕆᖅᑲᐅᔭᕋ, ᑕᒡᕙᓂ ᒐᕙᒪᒃᑯᓐᓂ ᓴᓇᔪᑦ 

ᐃᓕᓐᓂᐊᒃᑲᓐᓂᕈᒪᔪᑦ ᐊᒥᓲᓲᖑᖕᒪᑕ 

ᐃᓱᒫᓗᖃᑦᑕᖅᖢᑎᒡᓗ 

ᐃᓕᓐᓂᐊᕆᐊᒃᑲᓐᓂᕈᒪᒐᓗᐊᖅᑐᖓ ᑭᓯᐊᓂ 

ᓴᓇᔭᓐᓂᒃ ᐊᓯᐅᔨᔪᒪᓐᖏᓐᓇᒪ. ᑖᒻᓇ ᐊᑐᖅᖢᒍ 

ᐊᒫᖅᑖᕐᓂᖅ ᐃᓕᓐᓂᐊᕆᐊᒃᑲᓐᓂᕈᓐᓇᖅᑐᑦ 

ᐃᓕᓐᓂᐊᕆᐊᒃᑲᓐᓂᕈᒪᔪᑦ. ᐃᓕᓐᓂᐊᕌᓂᒃᐸᑕ 

ᐃᓕᓐᓂᐊᕈᒪᔪᓐᓃᖅᐸᑕᓘᓐᓃᑦ ᑖᓐᓇ 

ᓴᓇᔭᒃᓴᕆᖅᑲᐅᔭᑎᑦ ᕿᒪᒃᓯᒪᖅᑲᐅᔭᓂ 

ᐅᑎᕐᕕᒋᔪᓐᓇᖅᑕᖓᓂ.  

 

ᐊᐅᔭᖅᑲᐅᔪᖅ ᑕᓪᓕᒪᑦ ᐃᓕᓐᓂᐊᕌᓂᖅᑲᐅᔪᑦ. 

ᐃᓚᖏᑦ ᑕᒡᕘᓇᖅᑕᑐᑦ ᑕᕗᖓ ᓴᓇᓚᐅᖅᑕᒥᓄᑦ 

ᐅᑎᓲᑦ ᐃᓚᖏᑦ ᐊᒡᓛᑦ ᓴᓐᖏᓂᖅᓴᒧᑦ 

ᐊᖏᓂᖅᓴᒧᑦ ᓴᓇᕝᕕᖕᒧᑦ ᐅᑎᖃᑦᑕᖅᑐᑦ. ᒫᓐᓇ 

ᖁᓪᓕᓪᓗ ᑕᓪᓕᒪᓪᓗ ᐊᒥᓲᑎᒋᔪᑦ 

ᐊᖏᖅᑕᐅᓯᒪᓕᖅᑐᑦ 

ᐃᓕᓐᓂᐊᕆᐊᒃᑲᓐᓂᕈᓐᓇᖁᓪᓗᒋᑦ ᓯᓚᑦᑐᖅᓴᕐᕕᖕᒥ 

ᐃᓄᐃᑦ ᓄᓇᖓᓐᓂ ᐊᒻᒪ ᖃᑉᓗᓈᑦ ᓄᓇᖓᓐᓂ. 

ᑖᒃᑯᐊ ᒐᕙᒪᒃᑯᓐᓄᑦ ᐱᓕᕆᔨᐅᔫᒐᓗᐊᑦ.  

 

ᑭᖑᓪᓕᖅᐹᒥᒃ, ᐅᖃᖅᑎᑦᓯᔩ, ᐅᖃᕈᒪᕗᖓ ᑎᒥᒥᒃ 

ᐸᕐᓇᐃᒐᑉᑕ ᒐᕙᒪᒃᑯᓐᓂ ᑖᒃᑯᐊ ᒐᕙᒪᒃᑯᓐᓄᑦ 

ᓴᓇᓚᐅᓐᖏᓐᓂᖏᓐᓂᒃ ᐃᓕᓐᓂᐊᒃᑲᓐᓂᕈᓐᓇᖅᑐᑦ 

ᓇᐅᒃᑯᑦ ᐋᖅᑭᒍᑎᒃᓴᖏᓐᓂᒃ ᐸᕐᓇᐃᔾᔪᑎᒋᓪᓗᑎᒍ. 

ᑲᑎᒪᔪᒫᖅᑐᒍᑦ ᑖᓐᓇ ᑕᖅᑭᖅ ᐊᑐᕆᐊᖅᐸᑦ 

ᐅᖃᐅᓯᕆᓗᑎᒍ ᖃᓄᖅ ᑕᒪᓐᓇ 

ᓯᕗᒧᐊᒃᐸᓪᓕᐊᒃᑲᓐᓂᕈᓐᓇᕐᒪᖔᑦ. ᑕᒪᒃᑯᐊ ᑕᒡᕗᖓ 

ᐃᓯᕋᔭᖅᑐᑦ ᐸᕐᓇᒃᓯᒪᑦᑎᐊᕈᓐᓇᖁᑉᓗᑎᒍ.  

 

(ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᒥᒃ, ᐅᖃᖅᑏ, ᑖᓐᓇ 

ᒐᕙᒪᒃᑯᑦ ᐃᖅᑲᓇᐃᔭᕐᓂᐊᖅᑐᓄᑦ ᑲᑎᒪᔨᕋᓛᓄᑦ 

ᑖᒃᑯᐊ ᐊᖏᔪᖅᑲᐅᑎᕗᑦ ᐊᒃᑐᕝᕙ ᐱᒋᐊᕐᓂᖓᓂ 

ᕿᒥᕐᕈᓗᑎᒃ ᒪᓕᒋᐊᖃᕐᓂᐊᖅᑕᖏᓪᓗ 

ᐊᒻᒪᓗ ᐃᑲᔪᖅᓯᕐᓂᕗᑦ ᐃᓱᓕᑦᑎᕙᓪᓚᐅᖏᑦᑐᑦ 

ᑖᒃᑯᐊ ᐅᖃᐅᓯᐅᓂᐊᖅᑐᑦ ᓯᕗᓪᓕᖅᐹᖑᓗᑎᑦ 

ᑲᑎᒪᔨᕋᓛᓂ.  

 

ᒪᑐᔾᔪᑎᒋᓗᒍ, ᒪᓕᒐᓕᐅᖅᑏᑦ ᖃᐅᔨᒪᖁᔭᒃᑲ ᑖᓐᓇ 

ᐱᖁᔨᕗᖔᕈᑦ ᕿᓂᐅᔭᐃᓐᓇᕋᑦᑕ 

ᐱᐅᓯᕚᓪᓕᑎᑦᑎᓂᕐᒥᒃ ᐃᑲᔪᖅᓱᐃᓂᕐᒧᑦ 

ᓄᓇᕗᒻᒥᐅᓄᑦ. ᑕᐃᒪ 

ᐱᐅᒋᔭᐅᓂᐊᖅᑐᒃᓴᐅᒐᓗᐊᕗᑦ ᑎᑎᖅᑲᖏᓐᓂᒃ 

ᑭᐅᔾᔪᑎᒋᓂᐊᖅᑕᕗᑦ ᒪᓕᒐᓕᐅᖅᑎᑐᐃᓐᓇᒃᑯᑦ 

ᐃᒃᓯᕙᐅᑕᖓᓂᒃ. ᑖᓐᓇ ᓇᖏᖅᓯᓂᐊᖅᑐᖓ 

ᐃᑲᔪᖅᓯᕐᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓖᖅᑐᖅ) 

ᐱᖁᔨᕗᖔᕈᒻᒧᑦ. ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᔭᕋ 

ᐱᕕᖃᖅᑎᑎᖕᒪᑦ ᓯᕗᓕᖅᑎᓂᒃ 

ᐱᒋᐊᖅᑎᑕᐅᒐᓱᒃᑐᓂᒃ ᐱᓕᕆᔾᔪᑎᑦᑎᓐᓂ ᒐᕙᒪᒃᑯᑦ 

ᐱᓕᕆᔾᔪᓯᖏᓐᓂᒡᓗ ᐱᒋᐊᖅᑎᒌᖅᓯᒪᔭᖏᓐᓂᒃ 

ᐃᑲᔪᖅᓰᓂᕐᒧᑦ ᐃᓕᓐᓂᐊᖅᑎᓂᒃ ᓄᕙᖕᓇᕐᔪᐊᖅ 

19-ᑕᖃᖅᑎᓪᓗᒍ.  

 

ᐅᖃᖅᑏ, ᐃᓕᓐᓂᐊᖅᑏᑦ ᓇᒥᓕᒫᖅ ᖁᑦᑎᓕᕇᓕᒫᑦ 

ᓯᓚᕐᔪᐊᓕᒫᒥ ᐊᑐᖅᑕᐅᓚᐅᖅᓯᒪᓐᖏᑦᑐᐊᓗᖕᓂᒃ 

ᐱᒡᒐᓇᖅᑐᓯᐅᕐᖓᑕ ᓄᓇᕗᑦ ᒐᕙᒪᖏᑦ 

ᐃᑲᔪᖅᓰᖏᓐᓇᖅᓯᒪᒻᒪᑕ ᐃᓕᓐᓂᐊᖅᑎᓂᒃ 

ᒥᑭᔫᑕᐅᓂᖅᐹᖏᓐᓂ, ᓯᓚᑦᑐᖅᓴᕐᕕᒻᒧᑦ ᐊᒻᒪ 

ᐅᖓᑖᓄᑦ. ᑕᒫᓃᑉᐳᒍᑦ ᐃᖏᕐᕋᑦᑎᐊᖁᓪᓗᒋᑦ 

ᐃᓕᓐᓂᐊᕐᓂᖏᑦ ᐃᓕᓐᓂᐊᖅᑎᖁᑎᑦᑕ ᓄᓇᕗᒻᒥ 

ᓴᓐᖏᓕᖅᑎᑦᑎᓂᖅᓴᕈᓲᖑᒻᒪᑕ. ᑲᔪᖏᖅᑕᑲᑦᑕᐅᖅ 

ᐃᓕᓐᓂᐊᖅᑎᓕᒫᑦᑎᐊᑦ ᐅᖃᐅᓯᐅᖃᑦᑕᕋᑖᖅᑐᐃᓪᓗ 

ᐱᔨᑦᑎᕋᐅᑏᑦ ᑖᓐᓇ ᓄᕙᓐᓇᕐᔪᐊᖅ ᒫᖓᑦᑎᐊᒧᑦ 

ᐱᒡᒐᓇᖅᑐᓂᒃ ᓴᖅᑮᓯᒪᔫᒐᓗᐊᖅ ᑭᓯᐊᓂ 

ᐱᓕᕇᓐᓇᕐᓂᐊᖅᑐᒍᑦ ᐃᓕᓐᓂᐊᖅᑎᕗᑦ 

ᑲᔪᓯᑦᑎᐊᖁᓪᓗᒋᑦ.  

ᖃᐅᔨᒪᔪᒍᑦ ᒫᓐᓇ ᐱᔭᕆᐊᑐᔪᖅᓯᐅᒥᒻᒪᑕ 

ᐃᓕᓐᓂᐊᖅᑎᖁᑎᕗᑦ ᑕᑯᔪᓐᓇᖅᑐᓯ 

ᓯᕗᒧᐊᑦᑏᑦᑎᐊᓕᖅᑐᒍᑦ. ᖁᕕᐊᓱᑦᑐᒍᑦ 

ᐃᑲᔪᖅᓰᒋᐊᔅᓴᖅ ᑖᔅᓱᒥᖓ ᐱᖁᔨᕗᖔᕈᑎᒥᒃ 

ᐊᓯᖏᓐᓂ ᓇᓖᕌᕋᔅᓴᖃᕈᓐᓇᓂᐊᕐᖓᑕ ᓄᓇᕗᒻᒥ 

ᐃᓕᓐᓂᐊᖅᑏᑦ ᐊᑐᐃᓐᓇᖃᑦᑎᐊᓂᖅᓴᐅᓂᐊᕐᖓᑕ 

ᐊᖏᓂᖅᓴᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ. 

ᐱᒋᐊᖅᑎᑎᖅᑲᐅᔪᖅ ᒥᔅᑕ ᓚᐃᑦᓯᑑᓐ 

ᑭᖑᓪᓕᖅᐹᖓᓂ ᑭᐅᔾᔪᑎᔅᓴᖃᖅᑳ?  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᓪᓚᕆᑦᑐᖓ ᒪᓕᒐᓕᐅᖅᑎᓕᒫᑦ 

ᐃᑲᔪᓰᓐᖑᓱᒻᒪᑕ ᐱᓗᐊᖅᑐᒥᒃ ᓯᕗᓕᖅᑏᑦ 

ᑲᑎᒪᔨᕋᓛᖏᑦ. ᑖᒃᑯᐊ ᓯᕗᓕᖅᑏᑦ ᑲᑎᒪᔨᕋᓛᖏᑦ 

ᐃᑲᔪᖅᓰᒻᒪᑕ ᖁᕕᐊᓱᓐᓂᓴᒻᒪᕆᐅᓕᕆᕗᖓ 

ᑐᓴᕆᐊᔅᓴᖅ ᕿᓂᖃᑦᑕᖅᓯᒪᓂᖏᓐᓂᑦᑕᐅᖅ.  

 

ᒫᓐᓇ ᑕᕝᕙ ᓴᖅᑭᔮᖅᑎᑦᑎᕕᔅᓴᐅᑦᑎᐊᕋᑖᕐᖓᑦ 

ᐱᒋᐊᖅᑎᓯᒪᔭᖏᓐᓂᒃ ᐊᒻᒪ ᐱᒋᐊᖅᑎᒍᒪᔭᖏᓐᓂᒃ. 

ᑖᓐᓇᓕ ᑕᕝᕙ ᐱᖁᔨᕗᖔᕈᑎᐅᑉ 

ᑐᕌᒐᕆᓪᓚᕆᓐᖏᒻᒪᒍ. ᐱᖁᔨᕗᖔᕈᓪᓕᐅᓇ 

ᐅᖃᐅᓯᖃᕋᓱᑦᑐᖅ ᖄᖓᒍᒃᑲᓐᓂᖅ 

ᐱᓕᕆᒃᑲᓐᓂᕆᐊᖃᕋᑦᑕ ᐃᑲᔪᖅᓰᒍᓐᓇᕐᓂᓕᒫᒥᑎᒍᑦ 

ᐃᑲᔪᖅᓰᓯᒪᓐᖏᒻᒪᑕ ᒐᕙᒪᒃᑯᑦ. ᑕᐃᑲᓕ ᑕᑯᔅᓴᐅᔪᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ 

ᐅᓂᒃᑳᓕᐊᒥᖏᓐᓂᒃ ᖃᐅᔨᓴᓚᐅᖅᓯᒪᒻᒪᑦ 

ᖁᑦᑎᓂᖅᓴᒥᒃ ᐃᓕᓴᔪᓂᒃ ᓯᓚᑦᑐᖅᓴᕐᕕᒥᓪᓗ 

ᑕᐃᓐᓇ ᐊᑎᖃᖔᕈᓐᓇᒻᒪᕆᓚᐅᖅᑐᖅ 

ᐃᑲᔪᖅᓯᑕᐅᓐᖏᓐᓂᖏᓐᓄᑦ ᖁᑦᑎᓂᖅᓴᒥᒃ 

ᐃᓕᓴᔪᐃᑦ ᐃᓕᓐᓂᐊᖅᑏᓪᓗ. ᐄ, 

ᑕᐃᒪᐃᒃᑲᓗᐊᖅᑎᓪᓗᒍ ᖁᕕᐊᓱᑉᐳᖓ ᓯᕗᒧᓪᓗ 

ᑕᑯᓐᓂᐊᖅᑯᖓ.  

 

ᐅᖃᖅᑏ. . . . ᖁᔭᓐᓇᒦᒃ, ᐅᖃᖅᑏ. ᐅᖃᖅᓯᒪᒐᒪ 

ᑕᐃᒪ ᑕᐃᒪᐃᑦᑐᑦ ᐱᒋᐊᖅᑎᑕᐅᔪᐃᑦ 

ᐱᐅᔪᐊᓗᓐᓂᒃ ᓴᖅᑮᒍᓐᓇᕐᖓᑕ ᐊᒻᒪᑦᑕᐅᖅ ᐃᓄᐃᑦ 

ᐃᖅᑲᓇᐃᔭᓐᖏᓗᐊᕐᓂᖏᑦ 

ᐊᐅᓚᔾᔭᒋᐊᖅᑕᐅᒍᓐᓇᕋᔭᕐᖓᑕ ᐊᒻᒪᓗᑦᑕᐅᖅ 

ᐅᕘᓇ ᐱᖁᔨᕗᖔᕈᑎᑎᒍᑦ ᓴᖅᑭᖅᑕᐅᒍᓐᓇᖅᑐᐃᑦ 

ᐊᓯᔾᔩᒍᓐᓇᓪᓚᕆᒻᒪᑦ ᐃᓄᐃᑦ ᖃᑦᑎᑦ 

ᐃᖅᑲᓇᐃᔭᕐᒪᖔᑕ ᓯᕗᓂᑦᑎᓐᓂ ᐊᒡᒋᖅᑐᓂ 

ᐊᕐᕌᒍᓂ.  

 

ᑖᓐᓇ ᐱᖁᔨᕗᖔᕈᑎ ᓄᓇᕗᑦ ᒐᕙᒪᒃᑯᖏᓐᓂᒃ 

ᓇᓖᕌᕋᔅᓴᓂᒃ ᕿᓂᖁᔨᔪᖅ ᑕᐃᒪ 

ᖃᑦᑎᒻᒪᕆᐅᒻᒪᑕᑭᐊᖅ 

ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑐᐃᑦ. ᐅᖃᖅᑏ, 

ᐃᓄᐃᑦ ᐃᖅᑲᓇᐃᔭᕐᓂᖏᑦ 

ᐊᒥᓱᕈᖅᐸᓪᓕᐊᓯᒪᓐᖏᒻᒪᑕ. ᑕᐃᒪᓕ ᐅᑯᐊ 

ᒪᒃᑯᑦᑐᐃᑦ ᐃᖅᑲᓇᐃᔭᕈᓐᓇᓕᑦᑕᖅᑲᑕ ᓄᓇᕗᑦ 

ᒐᕙᒪᒃᑯᖏᓐᓄᑦ.  

 

ᐊᒻᒪ ᑕᐃᒪᐃᓕᓚᐅᕋᓗᐊᕐᓗᖓ ᑐᑭᓯᒻᒥᒐᒪᑦᑕᐅᖅ 

ᐃᓕᓐᓂᐊᖅᑎᓕᒫᕋᓗᐃᑦ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔮᖅᑖᕈᓐᓇᔮᓐᖏᑦᑑᒐᓗᐊᑦ. ᑕᐃᒪ ᑕᕝᕙ 

ᐱᒻᒪᕆᐊᓘᓱᒋᕙᕋ ᓄᓇᕗᑦ ᒐᕙᒪᖓ 

ᑲᑐᔾᔨᖃᑎᖃᕋᓱᑉᐸᑦ ᐱᒋᐊᖅᑎᑦᑎᓗᑎᑦ 

ᑕᖅᑲᒃᑯᓄᖓ ᐱᒋᐊᖅᑎᑕᐅᔪᓂᒃ 

ᓇᒻᒥᓂᖃᐅᑎᓕᓐᓄᑦ ᐃᖅᑲᓇᐃᔮᓂᒃ ᓴᖅᑮᓗᑎᑦ. 

ᐅᓇᓕ ᐱᒋᐊᖅᑎᑕᕋ ᐃᖏᕐᕋᓯᑦᑎᐊᓂᐊᖅᑲᑦ 

ᓇᒻᒥᓂᖃᐅᑎᓖᑦᑕᐅᖅ 

ᐱᒋᐊᖅᑎᑦᑎᖃᑦᑕᕆᐊᖃᕐᓂᐊᕐᒥᔪᐃᑦ. ᑕᐃᒪᓕ 

ᑖᓐᓇ ᒐᕙᒪᑦᑎᓐᓄᑦ ᐃᓱᒪᒋᔭᐅᑦᑎᐊᖁᓪᓚᕆᑦᑕᕋ.  

 

ᑕᐃᒪᐃᓕᓚᐅᖅᑐᖓᓗ, ᐅᖃᖅᑏ, 

ᖁᕕᐊᓱᓪᓚᕆᑉᐳᖓ ᒪᓕᒐᓕᐅᖅᑏᑦ 

ᐅᖃᐅᓯᕆᖃᑦᑕᕋᑖᖅᑕᖏᓐᓂᒃ ᐊᒻᒪᓗ 

ᑲᔪᖏᑦᑎᐊᓪᓚᕆᑉᐳᖓ ᑕᑯᒋᐊᔅᓴᖅ ᑖᔅᓱᒥᖓ 

ᐱᖁᔨᕗᖔᕈᒻᒥ ᑲᔪᓯᔪᒥᒃ.  

 

ᐊᒻᒪ ᑭᖑᓪᓕᖅᐹᖓᓂ, ᐅᖃᖅᑏ, ᓂᑯᕕᖃᑦᑕᕐᓗᑎᒃ 

ᓂᕈᐊᖁᔨᒐᓗᐊᖅᑐᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐃᕙᐅᑕᐅᓂᖓ ᒪᑐᕗᖅ ᒫᓐᓇ ᐊᒻᒪᓗ 

ᓂᑯᕕᖃᑦᑕᕐᓗᓂ ᓂᕈᐊᖁᔨᕋᑖᕐᖓᑦ. ᓈᒻᒪᓴᖅᑐᐃᑦ? 

ᓂᑯᕕᒋᔅᓯ ᐊᒻᒪ ᐃᖏᖃᑦᑕᕐᓗᓯ ᐊᑎᖅᓯ 

ᑕᐃᒐᐃᒍᒃᑭᑦ.  

 

ᒥᔅᑕ ᓚᐃᑦᓯᑑᓐ. 

 

ᒥᔅᑕ ᒪᐃᓐ. 

 

ᒥᔅᑕ ᕋᒻᐴᑦ. 

 

ᒥᔅᑕ ᐋᖁᐊᖅ. 

 

ᒥᔅᑕ ᖃᒪᓂᖅ. 

 

ᒥᔅᑕ ᖃᐃᕐᓂᖅ. 

 

ᒥᔅᑕ ᓯᒪᐃᓚᒃ. 

 

ᒥᔅᑕ ᕿᓐᖑᖅ. 

 

ᒥᔅᑕ ᐲᑐᓴᓐ. 

 

ᒥᔅ ᓇᑲᓱᒃ. 

 

ᒥᔅ ᑕᐅᑐᓐᖏ. 

 

ᒥᔅᑕ ᕿᔪᑦᑖᖅ. 

 

ᒥᔅᑕ ᔪᐊᓇᓯ. 

 

ᒥᔅᑕ ᑯᓱᒐᖅ. 

 

ᒥᔅᑕ ᓴᕕᑲᑖᖅ. 

 

ᒥᔅᑕ ᐊᕿᐊᕈᖅ. 

 

ᒥᔅ ᐃᖃᓪᓗᐊᖅ. 

 

ᒥᔅᑕ ᓇᑦᓯᖅ. 

 

ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑏᑦ, ᐱᖁᔨᕗᖔᕈᑎ ᑲᔪᓯᔪᖅ 

ᐊᖏᖅᑐᐃᓐᓇᐅᓪᓗᑎᑦ.  

 

>>ᐸᑦᑕᑐᖅᑐᑦ 

 

17. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒃᓴᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᔅᓴᖅᓯᐅᕈᑎᖃᖅᑐᐃᑦ ᑲᑎᒪᔨᕋᓛᑦ 

ᑲᑎᒪᑐᐃᓐᓇᓂᕐᒥ ᐱᖁᔭᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 44, 48, 49, ᐊᒻᒪ 50. ᒪᓕᒐᓕᐅᕐᕕᒻᒧᑦ 

ᑎᑎᖅᑲᖅ ᓴᖅᑭᖅᑕ 85.5(2), ᒥᔅᑕ ᕋᒻᐴᑦ 

ᐃᒃᓯᕙᐅᑕᐅᓗᓂ.  

 

ᒪᓕᓪᓗᑕ ᐱᔪᓐᓇᐅᑎᑖᕆᓯᒪᔭᕋ, ᐱᖁᔨᕗᖔᕈᑎ 

83-5(2), ᑲᑎᒪᔩᑦ ᑲᑎᒪᓂᐊᖅᑐᑦ 

ᓄᖅᑲᕈᒪᓕᓚᐅᓐᖏᓐᓂᓕᒫᒥᓂᒃ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 20 

ᒥᓂᔅᓯᒥᒃ ᑕᖃᐃᖅᓯᑲᐃᓐᓇᓂᐊᖅᑐᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 16:16ᒧᐊᖅᑎᓪᓗᒍ 

ᐱᒋᐊᒃᑲᓂᖅᑐᑎᓪᓗ 16:46ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐳᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. 

ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᔭᒃᓴᖃᖅᑐᒍᑦ, 

ᒪᓕᒐᒃᓴᖅ 44, 48, 49 ᐊᒻᒪᓗ 50 ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓯᒪᔪᖅ 65-5(2). 

ᓱᒍᒪᕙᑦ ᓱᖁᔨᕙᑦ ᑲᑎᒪᔩᑦ? ᒥᔅᑕ ᐋᖁᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᒍᒪᔪᒍᑦ ᒪᓕᒐᒃᓴᐃᑦ 44, 48, ᐊᒻᒪ 50. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᑕᕝᕙᓃᓪᓗᓂ ᐊᒻᒪ 

ᑭᖑᓂᐊᒍᑦ ᒪᓕᒐᒃᓴᖅ 49, ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ ᑕᕝᕙᓃᓪᓗᓂ ᐊᒻᒪᓗ ᐱᕕᖃᕈᑦᑕ 

ᑲᔪᓯᓂᐊᖅᑯᒍᑦ ᕿᒥᕐᕈᓗᒋᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 65-5(2). ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐊᖏᖃᑎᒌᑉᐱᑖ ᐱᓕᕆᐊᖃᖅᑳᓂᐊᕐᓗᑕ 

ᒪᓕᒐᒃᓴᖅ 44?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 44 - ᐱᖁᑏᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2019-2020 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ, ᒥᓂᔅᑕ ᕼᐃᒃᔅ, 

ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖁᔭᖏᓐᓂᒃ? ᒥᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔩᑦ ᖃᓄᐃᔅᓴᖏᑉᐸᑕ, ᐄ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᐱᓕᕆᔨᖏᑦ ᓵᖓᓃᒍᓐᓇᖁᓪᓗᒋᑦ 

ᐃᓕᔅᓯ ᓵᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓂᐊᕐᖓᑦ 

ᒥᔅᑕ ᕼᐃᒃᔅ ᓇᓗᓇᐃᕈᓐᓇᖅᑭᒋᑦ ᐱᓕᕆᔩᒃᑭᒃ ᐊᒻᒪ 

ᒪᑐᐃᖅᓯᒍᑎᓄᑦ ᐅᖃᕆᐊᕈᓐᓇᖅᑐᑎᑦ ᒪᓕᒐᒃᓴᖅ 

44-ᒧᑦ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ. ᐅᓇ 

ᖃᐅᔨᒪᔭᐅᑦᑎᐊᖅᑐᖅ ᐅᕙᓂ ᐱᓇᓱᐊᕈᓯᕐᒥ, ᒥᔅᑕ 

ᔨᐊᑉ ᑦᓴᐅᓐ, ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᓂᕐᒧᑦ. ᐊᒻᒪ ᐊᕙᓂ ᐅᑕᖅᑭᔪᑦ ᕘᕐᓂ 

ᒪᑲᐃᓴᒃ, ᒥᓂᔅᑕᐅᑉ ᑐᖏᓕᖓᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 

ᐊᒻᒪ ᑎᐅᕆ ᐊᐅᓪᓚ ᐊᖏᔪᖅᑳᖑᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᐊᒻᒪ ᐲᑕ ᒫ, 

ᐊᖏᔪᖅᑳᖑᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᖓᓐᓄᑦ. ᒪᒥᐊᓇᖅ, ᓄᓇᕗᒻᒥ 

ᓇᒻᒥᓂᖃᐅᑎᓂᒃ ᐊᑐᖅᑐᐊᑎᑦᑎᓂᕐᒧᑦ ᑯᐊᐳᕇᓴᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᒪᑐᐃᖅᓯᒍᑎᔅᓴᖃᖅᑮᑦ ᐅᖃᐅᓯᔅᓴᓂᒃ. 

ᐄᖑᑉᐸᑦ ᑲᔪᓯᒋᐊᓕᕆᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ ᐅᕙᓃᑦᑐᖓ 

ᓇᓗᓇᐃᖅᓯᔭᖅᑐᖅᑐᖓ ᒪᓕᒐᒃᓴᖅ 44, ᐲᔭᐃᔪᑦ 

ᐱᖁᑎᓂᒃ ᐊᑭᓕᔅᓴᑐᖃᕐᓂᓪᓗ ᑮᓇᐅᔭᓕᕆᔾᔪᑎᓂᒃ. 

ᑕᕝᕘᓇ ᑮᓇᐅᔭᖏᑦ ᑮᓇᐅᔭᖅᑎᒍᑦ ᐱᖁᑎᖏᑦ 

ᐃᓚᓐᖓᕆᐊᕈᒪᔭᕗᑦ ᑕᐃᒪᓐᓇᓂᒃ.  

 

ᑮᓇᐅᔭᓕᕆᔾᔪᑎᖏᑦ ᐊᔾᔨᖃᕐᓂᐊᕐᖓᑕ 

ᐱᖁᑎᓪᓚᕆᑦᑎᓐᓂᒃ. ᐊᓯᔾᔨᐸᓪᓕᐊᓲᖑᒻᒪᑕ 

ᐊᓂᒍᖅᐸᓪᓕᐊᑎᓪᓗᒍᐃᓛᒃ. 

ᒥᑭᓪᓕᕙᓪᓕᐊᕌᕐᔪᑏᓐᓇᓲᖑᒐᑦᑎᒍᑦ 

ᐱᑐᖃᕈᖅᐸᓪᓕᐊᓂᖏᑦ ᒪᓕᑦᑐᒋᑦ ᐃᓪᓗᐃᑦ. 

ᑕᕝᕘᓇ ᑮᓇᐅᔭᓕᕆᔾᔪᑎᑎᒍᑦ. ᑕᐃᒫᒃ 

ᖃᐅᔨᒪᔭᐅᒍᒪᓂᖅᓴᐅᔪᖅ ᐊᖏᔫᑕᐃᑦ 

ᐊᑭᑭᓪᓕᒋᐊᖅᑐᖅᑕᐅᓲᖑᒻᒥᒻᒪᑕ. ᑕᐃᒪᓕ 

ᑮᓇᐅᔭᓕᕆᔨᒃᑯᑦ ᐱᖁᔭᖓᑦ ᐅᕙᓐᓂᒃ 

ᓴᖅᑮᒋᐊᖃᖅᑎᑦᑎᖑᒻᒪᑦ ᐲᔭᐃᒋᐊᖃᖅᑎᓪᓗᑕ.  

 

ᐃᖅᑲᐃᑎᒋᐊᕐᓗᓯ, ᐊᑭᑭᓪᓕᐊᕆᕙᓪᓕᐊᓂᖅ 

ᐱᖁᑎᖏᑦ ᒐᕙᒪᒃᑯᑦ ᐱᖁᑎᖏᑦ 

ᐊᑭᑭᓪᓕᒋᐊᕆᓂᑐᐃᓐᓇᐅᒻᒪᑦ 

ᐲᔭᐃᓂᓪᓚᕆᐅᓐᖏᑦᑐᖅ. ᑕᐃᒪᓕ 

ᐊᑭᖃᓐᖏᑦᑎᐊᒻᒪᕆᓕᖅᑎᓪᓗᒍ 

ᐲᔭᖅᑕᐅᑎᐊᒻᒪᕆᓲᑦ. ᑎᓴᒪᓂᑦ ᑕᐃᒫᒃ 

ᐋᖅᑭᒋᐊᕆᖁᔨᔪᒍᑦ 2019-2020-ᒥ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐲᔭᐃᖁᔨᔪᑦ 

ᐱᖓᓲᓕᖅᑲᖓᔪᒥᒃ ᐃᓪᓗᒥ ᐃᑭᑦᑐᒥᓂᕐᒥᒃ 

ᑰᒑᕐᔪᒻᒥ, ᐊᒻᒪᓗᑦᑕᐅᖅ ᒪᕐᕉᓐᓂᒃ ᐃᓪᓘᓐᓂᒃ 

ᑲᖏᖅᓯᓂᕐᒥ ᐃᖃᓗᓐᓂᓗ ᐊᑐᕋᔅᓴᐅᒍᓐᓃᑦᑑᓐᓂᒃ. 

ᑲᑎᑦᑐᒋᑦ ᐊᑭᖏᑦ ᑕᓪᓕᒪᑦ $242,000 

ᐅᖓᑎᑦᑎᐊᖓᓂᒃ ᐊᑭᖃᕋᔭᖅᑐᐃᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑭᑭᓪᓕᒋᐊᕆᒍᒪᒻᒥᔫᒃ ᒪᕐᕉᓐᓂᒃ ᐃᓪᓗᖏᓐᓂᒃ. 

$54,000-ᓂᒃ ᐅᖁᕐᒧᑦ ᓱᕋᑦᑕᐅᓯᒪᓂᖏᑦ 

ᐱᔾᔪᑎᒋᓪᓗᒍ. 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᖓᑦ 

ᐲᖅᓯᒍᒪᔪᑦ $71,400-ᓂᒃ ᐊᑭᓕᔅᓴᓂᒃ 

ᐊᑭᓕᖅᑕᐅᒍᓐᓇᖅᑑᔮᓐᖏᑦᑐᓂᒃ. ᓄᓇᕗᒻᒥᑦᑕᐅᖅ 

ᓇᒻᒥᓂᖃᐅᑎᓄᑦ ᐊᑐᖅᑐᐊᖅᑎᖓᑦ ᐲᔭᐃᒍᒪᒻᒥᔪᑦ 

$895,000-ᓂᑦ ᐊᑭᓕᔅᓴᓂᒃ 

ᐊᑭᓕᖅᑕᐅᒍᓐᓇᓐᖏᑦᑐᓂᑦᑕᐅᖅ.  

 

ᑖᒃᑯᐊ ᐋᖅᑭᒋᐊᕆᔾᔪᑏᑦ ᒪᓕᒐᔅᓴᐅᑉ ᐃᓗᐊᓃᑦᑐᑦ.  

 

ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ ᑕᕝᕙ ᐅᑯᐊ 

ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ. ᐊᐱᖅᑯᑎᔅᓴᖃᕈᔅᓯ 

ᑭᐅᒐᓱᐊᕈᓐᓇᑎᐊᕐᓂᐊᕐᒥᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᐃᒃᓯᕙᐅᑕᖔᑦ ᑲᑎᒪᔨᕋᓛᑦ 

ᒪᑐᐃᖅᓯᒍᑎᔅᓴᓂᒃ ᐅᖃᐅᓯᔅᓴᖃᕆᕚ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅ’ᔪᖓ 

ᒪᓕᒐᒃᓴᓕᕆᓂᕐᒧᑦ ᑲᑎᒪᔨᐊᓛᖑᐃᓐᓇᖅᑐᓄᑦ. 

ᓇᐃᑦᑐᒐᔮᓂᒃ ᐅᖃᐅᓯᒃᓴᖃᖅᑐᖓ ᑕᒪᑐᒪᐅᑉ 

ᒥᒃᓵᓄᑦ. ᑲᑎᒪᓂᖃᕐᓂᐊᓕᖅᑎᖦᖢᖓ ᒪᓕᒐᒃᓴᖅ 

44, (ᑐᓵᔨᑎᒎᓕᖅᑐᖅ) ᐲᔭᐃᔾᔪᑎᐅᔪᖅ ᐱᖁᑎᓂᒃ 

ᐊᑭᓕᔅᓴᓂᓪᓗ ᑮᓇᐅᔭᓕᕆᔾᔪᑎᓂᒃ.  

 

ᑖᒃᑯᐊ ᑲᑎᒪᔨᕋᓛᑦ ᐊᑭᕋᖅᑐᓐᖏᑦᑐᑦ ᒪᓕᒐᔅᓴᐅᑉ 

ᐱᔾᔪᑎᖏᓐᓂᒃ ᓇᓗᓇᐃᖅᑐᕋᑖᖅᑕᖏᓐᓂᒃ 

ᒥᓂᔅᑕᐅᑉ. ᑲᑎᒪᔨᕋᓛᓪᓗ ᖃᐅᔨᔪᑦ ᑖᓐᓇ 

ᒪᓕᒐᔅᓴᖅ ᐲᔭᐃᔾᔮᓐᖏᒻᒪᑦ ᐅᖅᓱᐊᓗᓐᓄᑦ 

ᐱᖁᑎᓂᒃ, ᑎᔾᔪᔅᓯᒪᔪᓂᒃ. ᑕᐃᒃᑯᐊᓕ 

ᐱᖃᓯᐅᔾᔭᐅᖃᑦᑕᖅᓯᒪᒻᒪᑕ 2018-2019-ᒥ 

ᐲᔭᐃᑎᓪᓗᒋᑦ. ᑲᔪᓯᑎᑕᐅᔪᓪᓗᑎᓪᓗ 2019 

ᐅᑭᐊᔅᓵᒃᑯᑦ ᐃᔅᓯᕙᓂᖃᖅᑎᓪᓗᑕ.  

 

ᒪᓕᒐᓕᐅᖅᑏᑦᑕᐅᖅ ᐊᐱᖅᓱᖃᑦᑕᕈᓐᓇᖅᑐᐃᑦ 

ᐊᐅᓚᑕᐅᓂᖏᓐᓂᒃ ᑕᒪᒃᑯᐊ ᒪᓕᒐᔅᓴᐅᑉ ᐃᓗᐊᓂ 

ᐅᖃᐅᓯᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᐃᓐ. ᐅᖃᐅᓯᔅᓴᑐᐃᓐᓇᖃᕐᕕᐅᕙᑦ ᒪᓕᒐᔅᓴᐅᑉ 

ᒥᔅᓵᓄᑦ. ᐱᑕᖃᓐᖏᑉᐸᑦ ᒪᓕᒐᔅᓴᕐᒨᓕᕆᔅᓯ. 

ᒪᓕᒐᔅᓴᖅ 44. ᐲᔭᐃᔾᔪᑎᑦ ᐱᖁᑎᓂᒃ ᐊᒻᒪ 

ᐊᑭᓕᔅᓴᑐᖃᕐᓂᒃ 2018-2019. 2019-2020. 

ᑎᓴᒪᐅᒻᒪᑕ ᐅᑯᐊ ᑎᑎᕋᖅᓯᒪᓂᖃᕐᖓᑕ ᑎᓴᒪᓂᒃ 

ᓄᖅᑲᖃᑦᑕᓂᐊᖅᑯᖓ ᐊᐱᖅᑯᑎᔅᓴᖃᕋᐃᒍᔅᓯ. 

ᑕᕝᕙᓂ ᐲᔭᐃᔾᔪᑎᓃᑦᑐᒍᑦ ᐊᑭᓕᔅᓴᓂᒃ 

ᐱᖁᑎᓂᓪᓗ. ᐊᑭᓕᔅᓴᒥᒃ ᐲᔭᐃᔾᔪᑎ, ᑖᓐᓇ 

ᓈᓴᐅᑎᓕᒃ 1, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᓐ-ᒃᑯᓐᓃᓐᖔᖅᑐᖅ ᑖᓐᓇ ᐊᑭᓕᔅᓴᑐᖃᖅ 

ᐲᖅᑕᐅᒍᒪᔪᑦ. ᐊᐱᖅᑯᑎᔅᓴᖃᕐᕕᐅᕚ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓇᑯᕐᒦᒃ, ᐃᑦᓯᕙᐅᑖᖅ. ᑖᓐᓇ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᕌᖓᔪᖅ ᐃᓱᒫᓘᑎᒋᔭᕐᓂᒃ 

ᓴᖅᑮᑎᑦᓯᖃᑦᑕᖅᓯᒪᖕᒪᑕ. ᑖᒃᑯᐊ 

ᐃᓱᒪᒋᔭᐅᓯᒪᓪᓗᑎᒃ ᖃᓄᖅ ᐃᑯᐊᓪᓚᒃᑐᕕᓃᑦ 

ᐃᒡᓗᐃᑦ ᓄᖑᑦᓱᑎᒃ ᖃᓄᖅ ᑖᓐᓇ ᑐᕌᖓᔪᒃᓴᖅ 

ᐸᕐᓇᐅᑎᖏᑕ ᑮᓇᐅᔭᐃᑦ ᐊᑐᖅᑕᐅᔪᒃᓴᖏᓐᓄᑦ 

ᖃᓄᖅ ᓴᓇᔭᐅᒃᑲᓐᓂᕐᓂᐊᕌᖓᑕ 

ᑐᑭᓯᑎᑕᐅᒃᑲᓐᓂᕈᒥᓇᐅᒐᓗᐊᖅ ᑖᓐᓇ ᖃᓄᖅ 

ᖃᐅᔨᓴᖅᑕᐅᓲᖑᖕᒪᖔᑕ ᓄᓇᓕᖕᓄᓪᓗ ᒪᓕᒃᓱᒋᑦ 

ᑖᒃᑯᐊ ᐲᖅᑕᐅᓂᐊᕌᖓᑕ ᐃᑭᑦᑐᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᔅᓯᕙᐅᑖᖅ. ᑖᓐᓇ ᒥᔅᑕ ᐊᐅᓪᓚ 

ᐱᔭᕇᓚᐅᓐᖏᓐᓂᖓᓂᒃ ᐅᖃᐅᓯᑦᓴᒃᑲ 

ᐃᓚᓯᖅᑳᕐᓗᖓ.  

 

ᖃᐅᔨᒪᔪᓯ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᓇᓪᓕᐅᒃᑯᒫᖃᖅᑎᑦᓯᓲᖑᓪᓗᑎᓪᓗ 

ᐃᑯᐊᓪᓚᒃᑐᖃᕐᓂᕌᖓᑦ ᐊᓯᐊᑎᒍᓪᓘᓐᓃᑦ 

ᓱᒃᑯᑦᑐᒥᓂᐅᒑᖓᑦᑕ. ᑖᓐᓇ ᐱᖓᔪᐊᓂᒃ 

ᓇᓪᓕᐅᒃᑯᒫᓕᕆᔨᑎᒍᑦ ᑖᒃᑯᑎᒎᓈᖓᓐᖏᑦᑐᓂᒃ 

ᑕᒪᓐᓇ ᖃᐅᔨᓴᖅᑕᐅᓲᖅ, ᐊᒻᒪᓗ ᒥᓕᐊᓐᖏᓐᓂᒃ 

ᑮᓇᐅᔭᓂᒃ ᓴᓂᕐᕙᐃᓲᖑᓪᓗᑕ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓄᖓ ᑐᕌᖓᔪᒃᓴᓂᒃ. ᑕᒪᓐᓇ ᑮᓇᐅᔭᑦ 

ᐊᐅᓚᑕᐅᓂᕆᔭᖓᑦ ᐃᕝᕕᑦ ᐃᑦᓯᕙᐅᑖᖅ 

ᖃᓄᐃᑦᓴᓐᖏᒃᑯᕕᑦ ᒥᔅᑕ ᐊᐅᓪᓚ ᓂᓪᓕᐊᖁᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖃᓄᖅ ᐱᓕᕆᓲᖑᓂᑦᑎᓐᓂ ᐅᖃᕋᑖᕐᖓᑦ ᒥᓂᔅᑕ. 

ᑕᐃᒪ ᐊᑕᐃᓐᓇᖅᑐᒥᒃ $1 ᒥᓕᐊᓐ ᑮᓇᐅᔭᓂᒃ 

ᑐᕌᖓᔪᑦ ᓱᒃᑯᑦᑕᐅᓂᑯᐃᑦ ᐃᑯᐊᓪᓚᓐᓂᑯᑦ, ᐊᒻᒪᓗ 

ᐊᕐᕌᒍᑕᒫᑦ ᐱᓕᕆᓲᖑᔪᒍᑦ ᑖᓐᓇ 

ᐱᓕᕆᓯᒪᔭᖏᓐᓂᒃ ᑖᓐᓇ ᐃᒻᒪᖄ ᐃᒡᓗᕐᔪᐊᖅ 

ᐃᒡᓗᐃᑦ ᓱᒃᑯᑕᐅᔪᒥᓂᐅᒍᑎᑦ ᑕᐃᒫᒃ 

ᓴᓇᔭᐅᒋᐊᕆᐊᖃᕈᑎᓪᓘᓐᓃᑦ ᐃᑯᐊᓪᓚᓐᓂᒃᑯᑦ 

ᓱᒃᑯᑦᑐᒥᓂᐅᒍᑎᑦ ᐊᒻᒪᓗ ᑖᒃᑯᐊ ᐊᕐᕌᒍ ᓯᕗᓂᒃᓴᒧᑦ 

ᐊᒡᒋᖅᑐᒧᑦ ᐸᕐᓇᐅᑎᒋᓕᓲᕆᒐᑦᑎᒍᑦ ᐊᒻᒪᓗᑦᑕᐅᖅ 

ᓈᒻᒪᑦᑐᒥᒃ ᑎᒃᑯᐊᖅᑕᐅᓯᒪᓂᖏᑎᒍᑦ 

ᓇᑉᐸᐃᕕᐅᒋᐊᖃᕐᓂᖏᓐᓂᒃ ᓴᓇᔭᐅᒋᐊᖃᕈᑎᓪᓗ 

ᐸᕐᓇᑦᓯᒪᒐᓱᐊᓲᖑᔪᒍᑦ. ᓈᒻᒪᓐᖏᒃᑳᖓᑦ ᑕᒪᓐᓇ. . .   

 

ᐃᒻᒪᖄ ᓴᓇᓂᐊᕌᖓᑕ ᐃᒡᓗᕐᔪᐊᓂᒃ ᑲᑎᓐᖓᔪᓂᒃ, 

ᐊᒥᐊᒃᑯᓂᒃ ᑕᓪᓕᒪᐃᓕᖅᑲᖓᔪᑎᒍᑦ ᓲᕐᓗ, ᑖᒃᑯᐊ 

ᖁᕝᕙᓲᖑᖕᒪᑕ ᐊᑭᒃᓴᕆᔭᖏᑦ. ᑕᒪᒃᑯᐊ ᓴᓂᐊᓂ 

ᒥᑭᑦᑑᑕᐅᓂᖅᓴᐃᑦ ᓴᓇᔭᐅᓂᕆᔭᖏᑦ ᓲᕐᓗ 

ᐆᑦᑑᑎᒋᓗᒍ ᑳᓐᑐᕌᒃᒃᑯᑎᒍᑦ ᓇᓖᕌᕈᑕᐅᔪᒻᒪᑦ 

ᓄᓇᓕᐅᔪᖅ ᐊᑕᐅᓯᖅ. ᐊᑉᐸᓯᓛᖑᓚᐅᖅᑐᖅ 

ᓇᓖᕌᕈᑖ $2.4 ᒥᓕᐊᓐ ᑮᓇᐅᔭᑦ. ᑖᓐᓇ 

ᑲᑎᓐᖓᔪᓄᑦ ᐃᒡᓗᕐᔪᐊᖅ 

ᓇᑉᐸᖅᑕᐅᒋᐊᖃᕐᓂᖓᓄᑦ. ᑕᐃᒫᒃ ᑕᒡᕙ 

ᐃᓱᒫᓘᑎᒋᓲᕆᔭᕗᑦ ᐊᑭᒋᔭᖏᑕ ᑕᒪᓐᓇ 

ᓇᑉᐸᐃᓂᐊᕌᖓᑦᑕ ᑲᑎᓐᖓᔪᓂᒃ ᑖᓐᓇ 

ᐊᓯᐊᓂᖔᖅ ᓇᑉᐸᐃᓂᐊᓐᖏᒃᑯᑦᑕ ᑕᒪᓐᓇᑦᑕᐅᖅ 

ᑕᒡᕙ ᐅᕙᒍᑦ ᐊᑭᑭᓐᓂᖅᓴᐅᔫᔮᕋᔭᖅᑯᖅ 

ᑕᐃᒪᓐᓇᑦᑕᐅᖅ ᓄᑦᑎᖅᑕᐅᖔᕐᓗᑎᒃ 

ᓴᓇᔭᐅᒋᐊᖃᕐᓂᐊᕐᓂᖏᓐᓄᑦ 

ᑖᒃᑯᓇᓐᖔᖅᑐᕕᓂᐅᒐᓗᐊᑦ. 

 

ᐊᒻᒪᓗᑦᑕᐅᖅ ᐃᑯᐊᓪᓚᒃᑕᐅᔪᕕᓂᑦᑎᒍᑦ ᐃᓛᒃ 

ᐃᑯᐊᓪᓚᓐᓂᒃᑯᑦ, ᐊᒻᒪᓗ ᐊᕐᕌᒍᐃᑦ ᑕᓪᓕᒪᓄᑦ ᓲᕐᓗ 

ᐃᓗᐊᓂ ᐅᑭᐅᑦ ᑕᓪᓕᒪᓄᑦ ᓱᒋᐊᕐᕕᑦᓴᖃᖅᓱᑎᒃ. 

ᐊᒻᒪᓗ ᐊᓯᔾᔨᖅᑕᐅᒍᒫᕐᓂᐊᕐᓗᑎᒃ. 

ᐊᓯᐅᔨᓐᖏᑦᑑᒐᓗᐊᖅ ᑖᒃᑯᓂᖓ ᐃᒡᓗᐃᑦ 

ᖃᑦᓯᐅᓚᐅᕐᓂᖏᓐᓂᒃ ᓄᓇᓕᐅᔪᖅ ᑭᓯᐊᓂ 

ᐱᕕᖃᕐᓂᖏᓐᓂᒃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᕙᓪᓕᐊᓂᕆᔭᖏᓐᓂᓪᓗ ᖃᓄᖅ 

ᓇᑉᐸᖅᑕᐅᒋᐊᖃᕐᓂᖏᓐᓄᑦ ᑐᕌᕆᐊᖃᕐᓂᕈᑎᒃ.  

 

ᑕᒪᑐᒨᓇ ᑭᐅᒍᓐᓇᖅᑐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᐊᐅᓪᓚ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᓇᑯᕐᒦᒃ ᑭᐅᒐᕕᓐᖓ. ᐊᒻᒪᓗ ᐊᐱᕆᒃᑲᓐᓂᕐᓗᖓ, 

ᒥᔅᑕ ᐊᐅᓪᓚ, ᓇᓗᓇᐃᖅᓯᒪᔪᒥᒃ ᑕᐃᒧᐊᖅᓯᒪᔪᓂᒃ 

ᐱᖃᕐᓂᕋᐃᖕᒪᑦ. ᑭᓇᑭᐊᖅ ᑕᒪᑦᓱᒥᖓ ᐃᒡᓗᕐᔪᐊᖅ 

ᐊᓯᐅᔪᕕᓃᑦ ᓱᒃᑯᑦᑐᒥᓃᓪᓘᓐᓃᑦ ᐅᖁᕐᓄᑦ, 

ᑭᓇᒃᑯᓪᓕ ᑕᒡᕙ ᐊᐅᓚᑦᓯᔨᐅᕙᑦ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᕐᔪᐊᖏᑦ ᐅᕝᕙᓘᓐᓃᑦ 

ᐊᐅᓚᑦᓯᓂᖏᑕ ᐃᓗᐊᒎᖓᔪᓂᒃ 

ᐃᖅᑲᓇᐃᔭᖅᑎᖕᓂᒃ? ᑖᒃᑯᐊ ᑕᒡᕙ ᑭᓇᒃᑯᑦ 

ᖃᓄᖅᑑᖅᑎᐅᕙᑦ ᐊᑑᖃᕈᓐᓇᖅᑐᑦ ᐅᕙᑦᑎᓐᓄᑦ 

ᑐᑭᓯᑎᑕᐅᒍᓐᓇᕈᑦᑕ ᑕᑯᒋᐊᖃᕈᓐᓇᕐᓂᐊᕋᑦᑕ 

ᐅᕙᒍᑦ ᑭᒡᒐᖅᑐᐃᕝᕕᒋᔭᑦᑎᓐᓂᒃ. ᐅᕙᖓᑦᑕᐅᖅ 

ᐊᓯᐅᔨᓚᐅᕋᑦᑕ ᐊᑕᐅᓯᕐᒥᒃ ᓄᓇᓕᑦᑎᓐᓂ 

ᐱᑐᖃᐅᓗᐊᓕᕐᓂᖓᓂᒃ. ᑖᓐᓇ ᐃᒻᒥᒃᑰᖓᔪᖅ 

ᐃᒡᓗ, ᐊᑕᐅᓯᐅᓪᓗᓂ, ᑲᑎᓐᖓᔫᓐᖏᑦᑐᖅ. 

ᖃᖓᑭᐊᖅ ᐊᓯᔾᔨᖅᑕᐅᒐᔭᕐᒪᑦ? ᑕᐃᒫᒃ ᑕᒡᕙ 

ᐊᐱᕆᕗᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᑦᓯᕙᐅᑖᖅ. ᑖᓐᓇ ᒥᔅᑕ ᐊᐅᓪᓚᐅᑉ 

ᐅᖃᐅᓯᕆᔭᖓᑦ ᑕᐃᒧᐊᖅᓯᒪᔪᓂᒃ 

ᐃᒡᓗᓕᕆᔨᕐᔪᐊᒃᑯᑎᒍᑦ ᐃᓗᐊᓃᖓᔪᖅ ᐊᒻᒪᓗ 

ᖃᖓᒃᑯᑦ ᑭᒡᓕᖃᖅᑎᑕᐅᓂᖓᓂᒃ ᐅᓪᓗᖏᑦ 

ᐃᓱᓕᓪᓗᑎᒃ ᓲᕐᓗ 

ᐊᑐᖅᑕᐅᓐᖐᓐᓇᕈᓐᓇᓐᖐᓐᓇᖅᑐᕕᓂᐅᒍᑎᒃ 

ᐃᓱᓕᑦᑎᑕᐅᒐᔭᕆᐊᖏᑦ ᐃᒪᓐᓇ 

ᐋᖅᑭᒃᑕᐅᓯᒪᓐᖏᒻᒪᑕ. 

 

ᑕᒪᓐᓇ ᒥᔅᑕ ᐊᐅᓪᓚᐅᑉ ᑭᐅᔾᔪᑎᒋᔭᖓᑕ 

ᑎᑭᕋᕐᔪᐊᕐᒥ ᐆᑦᑑᑎᒋᔪᓐᓇᖅᑕᕋ ᐱᓕᕆᔪᖃᕐᒪᑦ 

ᐃᖅᑲᓇᐃᔭᖅᑏᓪᓗ ᑭᒃᑯᑐᐃᓐᓇᕐᓄᓪᓗ ᑐᕌᖓᔪᐃᑦ 

ᐃᒡᓗᐃᑦ 

ᓇᑉᐸᖅᑕᐅᓂᐊᕐᓂᖓᓂᒃ. ᑕᒪᓐᓇ ᑕᒡᒐ 

ᑳᓐᑐᕌᒃᑎᒋᔭᐅᓂᐊᖅᑐᖅ ᑖᓐᓇ ᕿᒥᕐᕈᐊᕋᔭᖅᑐᐃᑦ 

ᐃᑯᐊᓪᓚᒃᑐᕕᓂᖅ ᐃᓇᖏᖅᑕᐅᓕᕐᓗᒍ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓇᑯᕐᒦᒃ, ᐃᑦᓯᕙᐅᑖᖅ. ᑖᓐᓇ ᑕᐃᒃᑯᐊ ᐊᓪᓚᒡᕕᖏᑕ 

ᐃᓗᐊᓂ ᑭᓯᐊᓂ ᒪᓕᒐᓕᐅᖅᑏᖅᑲᐃ 

ᑲᑎᒪᔨᐊᓛᓪᓘᓐᓃᑦ ᑕᑯᓇᕈᓐᓇᓐᖏᑦᑐᐃᑦ ᑖᔅᓱᒥᖓ 

ᑕᐃᒧᐊᖅᓯᒪᔪᓂᒃ? ᒫᓐᓇ ᖃᐅᔨᓴᖅᑕᐅᔪᐃᑦ 

ᓇᓪᓕᐊᒃ ᓄᓇᓕᐅᔪᐃᑦ ᓴᓇᔭᐅᒃᑲᓐᓂᕆᐊᓖᓪᓗ 

ᐃᓇᖏᖅᑕᐅᓗᑎᒃ ᓄᓇᓕᖕᓂ ᓄᓇᕗᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᓐᖔᓚᖓᕙᓪᓚᐃᔪᖅ. ᒥᔅᑕ 

ᐊᐅᓪᓚ. ᒥᔅᑕ ᐊᐅᓪᓚᑦᑕᐅᖅ ᐅᖃᖅᑲᐅᒻᒥᖕᒪᑦ 

ᖃᐅᔨᓴᓲᑦ ᓇᓪᓕᐊᒃ ᑕᐃᒧᐊᖅᓯᒪᔪᐃᑦ ᓄᓇᓕᖕᓂ 

ᐊᒻᒪᓗ ᓄᓇᕗᒻᒥᓪᓘᓐᓃᑦ ᐊᓯᔾᔨᖅᑕᐅᒋᐊᓖᑦ 

ᐃᒻᒪᖄ ᐄᐱᑎᑮᖅᓯᒪᓐᖏᑐᐃᓐᓇᖅᑐᐃᑦ ᓇᓪᓕᐊᒃ 

ᓯᕗᓪᓕᐅᓂᐊᕐᓂᖓᓂᒃ. ᓲᕐᓗ ᐊᓯᔾᔨᑕᕐᒪᑦ 

ᒪᓕᔭᑦᑐᖅ ᓲᕐᓗ ᑳᓐᑐᕌᒃᑎᖕᓂᑦᑎᒍᑦ 

ᐊᑐᐃᓐᓇᐅᔪᐃᑦ ᓄᓇᓕᖕᓂ ᒪᓕᔭᑦᑐᓂᓗ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᒡᓗᓕᕆᔨᕐᔪᐊᒃᑯᑦ ᓇᐃᓈᖅᑐᒥᒃ ᑐᓂᓯᔪᓐᓇᖅᐹᑦ 

ᐅᕙᒍᑦ ᖃᓄᑎᒋ ᐅᕙᒍᑦ ᑲᑎᒪᔨᐊᓛᖑᔪᑎᒍᑦ 

ᑕᑯᒍᓐᓇᕋᔭᖅᑕᖓᓂᒃ. ᑕᒪᓐᓇ ᐃᓱᒪᒋᒐᒃᑯ 

ᓄᓇᓕᐅᔪᐃᑦ ᑭᒃᑯᓕᒫᓄᑦ ᑐᕌᖓᔪᓂᑦ ᐃᒡᓗᕐᔪᐊᓂᒃ 

ᓇᑉᐸᐃᕕᐅᓯᒪᓐᖏᒻᒪᑕᓘᓐᓃᑦ ᑕᒪᓐᓇᓘᓐᓃᑦ 

ᖃᓄᖅ ᐊᑲᐃᓐᖏᓕᐅᕈᖃᕈᓐᓇᕋᔭᕐᒪᑦ ᓲᕐᓗ 

ᓴᓇᔭᐅᒋᐊᕈᓐᓇᕐᓂᕐᒧᑦ ᐊᑐᐃᓐᓇᖃᕈᑎᒃ ᑭᓯᐊᓂ 

ᑕᐃᒪᓐᓇᖔᖅ ᑐᕌᒐᖃᕈᑎᒃ ᑕᒪᓐᓇ 

ᐊᑦᑐᐊᓂᖃᕈᓐᓇᕐᒪᑦ ᐊᑯᓂᐅᓗᐊᖅᑐᒥᒃ ᐃᓚᖏᑦ 

ᓄᓇᓕᖕᓂ ᐅᑕᖅᑭᑯᑖᓕᖃᑦᑕᕋᔭᕐᒪᑕ. ᑕᒪᓐᓇ 

ᑮᓇᐅᔭᐃᓪᓗ ᓴᓂᕐᕙᖅᑕᐅᓯᒪᔪᐃᑦ 

ᐃᑯᐊᓪᓚᓐᓂᒃᑰᖓᔪᓄᑦ, ᑕᒪᓐᓇ ᑕᒡᕙ 

ᑭᒡᓕᖃᕐᓂᕆᔭᖓᑦᑕᐅᖅ ᐃᓱᒫᓘᑎᒋᒐᒃᑯ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᓇᑦᓯᖅ ᐊᖅᑯᑎᒋᓗᒍ, ᑕᐃᓐᓇ 

ᑎᑎᕋᖅᑕᐅᓯᒪᔪᖅ ᑐᓂᔭᐅᓂᐊᖅᑯᖅ ᑲᑎᒪᔨᕋᓛᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᓴᓂᕐᕙᑲᐃᓐᓇᓕᕆᑦ ᐊᑐᖅᑐᖃᕆᐊᖃᕐᖓᑦ 

ᐊᓯᓐᓃᕕᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑐᑭᓯᒋᐊᒃᑲᓐᓂᕈᒪᔪᖓ ᑖᓐᓇ ᖃᒪᓂ’ᑐᐊᖅ 

ᐆᑦᑑᑎᒋᓗᒍ, ᐱᓇᓱᐊᕈᓯᐅᖅᑲᐅᔪᒥᒃ ᑐᑭᓯᖅᑲᐅᒐᑦᑕ 

ᒫᓐᓇ 21-ᖑᔪᐃᑦ ᓴᓇᔭᐅᔪᒃᓴᐃᑦ ᐃᒡᓗᕐᔪᐊᑦ. ᑖᓐᓇ 

ᑲᑎᓐᖓᔪᐃᓪᓕ ᐃᒡᓗᐃᑦ ᐃᑯᐊᓪᓚᑦᑐᒧᑦ 

ᐱᑐᖃᐅᓂᕐᒧᓪᓘᓐᓃᑦ ᐊᓯᐊᓂᒍᓪᓘᓐᓃᑦ 

ᐅᕝᕙᓘᓐᓃᑦ ᒎᑎ ᓈᓚᒐᕐᒧᑦ 

ᑕᐃᒪᐃᑕᐃᒃᑲᕐᓂᖅᐸᑕᓘᓐᓃᑦ. ᖃᓄᕐᓕᑭᐊᖅ ᑕᒡᕙ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᓯᔾᔩᒐᔭᖅᐸᑦ ᓱᓇᒥᒃ 

ᐱᓕᕆᖃᑦᑕᖅᐱᓰ, ᐱᔾᔪᑎᖃᖅᐱᓰ ᑖᓐᓇ 

ᐊᓯᔾᔨᖅᑕᐅᓕᑕᐃᓐᓇᕋᖅᐸᑦ? ᐸᕐᓇᐅᑎᖃᖅᐱᓰ 

ᐸᕐᓇᒃᑕᐅᒍᑎᓂᒃ?  ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓯᕗᓪᓕᖅᐹᒥᒃ ᐸᕐᓇᒍᑎᕗᑦ ᑕᒡᕙ 

ᐲᖅᐸᓪᓕᐊᓪᓗᒋᑦ ᐊᑭᖃᖅᑎᒍᓐᓃᕐᓗᑎᒍᑦ 

ᐊᑭᓕᒃᓴᓂᑦᑎᒍᑦ 

ᑖᓐᓇ ᒥᔅᑕ ᐊᓪᓚ ᐅᖃᐅᓯᕆᖅᑲᐅᔭᖏᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ: ᓇᑯᕐᒦᒃ, ᐃᑦᓯᕙᐅᑖᖅ. 

ᓄᓇᓕᐅᔪᐃᑦ ᐃᒡᓗᒥᒃ ᖃᓄᑎᒋ ᓱᓇᒧᓪᓘᓐᓃᑦ 

ᐲᖅᑕᐅᓂᖅᐸᑦ  

ᐃᑯᐊᓪᓚᓐᓂᕐᒨᓪᓘᓐᓃᑦ ᐅᕝᕙᓘᓐᓃᑦ ᓈᓚᒐᕐᒧᑦ.  

 

ᑖᓐᓇ ᐊᑐᖅᑕᐅᓲᖅ ᑎᒃᑯᐊᖅᑕᐅᓯᒪᓂᕆᔭᖓᑕ 

ᖃᐅᔨᓴᕈᑎᑦᑎᒍᑦ ᑐᓂᔭᐅᓂᐊᕐᓂᖏᓐᓄᑦ ᓲᕐᓗ 

ᖃᒪᓂᑦᑐᐊᖅ ᐆᑦᑑᑎᒋᓗᒍᑦ ᑖᓐᓇᑦᑕᐅᖅ ᐃᒻᒪᖄ 

ᐱᑕᖃᕈᓐᓃᖅᐹᓪᓕᓚᐅᕐᒪᑕᑦᑕᐅᖅ ᑕᑯᓇᓪᓗᒍ 

ᐅᕙᒍᑦ ᖃᐅᔨᓴᕈᑎᒋᓲᕆᔭᑦᑎᓐᓄᑦ. ᐊᒻᒪᓗ ᐃᒻᒪᖄ 

ᐱᑎᑕᐅᓐᖏᑦᑑᒍᓐᓇᕐᒥᔪᐃᑦ ᓲᕐᓗ ᖃᒪᓂᑦᑐᐊᖅ. 

ᓂᕈᐊᖅᑕᐅᓐᓂᕈᓂ ᖃᒪᓂᑦᑐᐊᖅ 

ᓴᓇᔭᐅᕕᐅᒍᓐᓇᕐᓗᓂ ᑳᓐᑐᕌᒃᑯᑎᒍᓪᓗ 

ᑕᐃᑯᓐᖓᖅᑐᖃᕐᓗᓂ. ᑕᒪᒃᑯᐊ 

ᐃᓱᒪᒋᔭᐅᖅᑳᓲᖑᒻᒪᑕ ᐅᕙᒍᑦ ᑲᑎᖅᓱᖅᓯᒪᔭᖏᑎᒍ 

ᖃᐅᔨᓴᕈᑎᑎᒍᑦ.  

 

ᑕᒪᓐᓇ ᓄᓇᓕᐅᔪᐃᑦ ᖃᒪᓂᑦᑐᐊᖅ, 

ᓴᓇᔭᐅᔪᖃᕐᓂᐊᓕᕐᓂᕈᓂ ᑖᒃᑯᐊ ᐃᒡᓗᕐᔪᐊᑦ 

ᑕᐃᒃᑯᐊᖃᐃ ᓱᒃᑯᑦᑐᒥᓃᑦ ᖃᓄᕐᓘᓐᓃᑦ 

ᕿᒥᕐᕈᔭᐅᓕᑕᐃᓐᓇᕋᔭᖅᐳᐃᑦ? ᖃᓄᖅᑑᕈᑏᑦ 

ᑲᑎᓪᓗᒋᑦ ᐃᓘᓐᓇᑎ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᐊᐅᓪᓚ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ, ᑭᐅᒐᕕᖓ. ᐅᖃᖅᑲᐅᖕᒥᒐᕕᑦ 

ᐊᑭᒃᓴᖏᓐᓂᑦ ᓴᓇᔪᖃᕐᓂᐊᖏᒃᑳᖓᑦ 

ᓇᓪᓕᐊᖑᒐᓗᐊᖅᐸ ᓄᓇᓕᐅᔪᐃᑦ ᑕᒪᓐᓇᑦᑕᐅᖅ 

ᓴᓇᔭᐅᓂᐊᕐᓂᖏᓐᓅᖓᔪᐃᑦ, ᖃᐅᔨᓴᕐᓂᐅᔪᒥᒃ 

ᐊᑐᕐᓂᕆᔭᖓ ᐃᕝᕕᑦ ᖃᐅᔨᓴᕈᑎᒋᔭᖏᓐᓂᒃ 

ᐅᓪᓗᒥᒨᑦ? ᓈᒻᒪᒃᑑᖕᒪᖔᑦ $2 ᒥᓕᐊᓐᒥ 

ᒫᓐᓇ ᑲᑎᓐᖓᔪᓄᑦ ᐅᖃᖅᑲᐅᒐᕕᑦ ᑕᕝᕗᖓ 

ᐅᑭᐅᒧᑦ. ᐃᒻᒪᑳ $500,000-ᓂᐊᓕᖅᐸᓘᓐᓃᑦ 

ᐊᕐᕌᒍᒍᔾᔭᐅᒍᑦᑕ? ᑕᕝᕙ ᑐᑭᓯᒍᒪᔪᖓ 

ᖃᐅᔨᓴᓲᖑᕕᓰ ᐊᔾᔨᕈᓱᒃᓱᓯ ᑕᒪᒃᑯᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᕆᓐᖏᑕᒃᑲ ᖃᓄᑎᒋᐅᒻᒪᖔᑕ 

ᒥᔅᑕ ᐊᐅᓪᓚ ᑕᒪᓐᓇᑦᑕᐅᖅ ᖃᐅᔨᒪᑦᓯᐊᖅᑕᖓ. 

ᑖᓐᓇ ᐆᑦᑑᑎᒋᕋᑖᖅᑕᖓ ᑕᒪᒃᑯᐊᑦᑕᐅᖅ 

ᓂᐅᕕᖅᑕᐅᓂᕐᒧᑦ ᐊᑭᒃᓴᕆᔭᐅᔪᐃᑦ 

ᖃᓄᐃᑦᑑᓂᖏᓐᓂᒃ ᑖᒃᑯᐊ ᑕᒡᒐ ᑐᑭᓯᒍᑕᐅᓲᖑᒻᒪᑕ 

ᐊᒻᒪᓗᑦᑕᐅᖅ ᑮᓇᐅᔭᐃᑦ ᐸᕐᓇᐅᒃᑕᐅᔪᑦ ᓇᒻᒪᒃᑑᑉᐸ 

ᐊᓯᔾᔨᕈᑕᐅᓂᐊᖅᐸᑦ ᐃᓪᓗ ᓇᓪᓕᐊᒃ. ᒥᔅᑕ ᐊᐅᓪᓚ 

ᐅᖃᖅᑲᐅᖕᒪᑦ, ᐋᒡᒑᖅᑐᖅ. ᑕᐃᒫᒃ 

ᐅᖃᑦᓯᐊᖅᐳᖓᒎᖅ, ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ, ᐅᓐᓄᓴᑐᒃᑯᑦ, ᐅᓐᓄᓴᑐᖃᒃᑯᑦ.  

 

ᐊᐱᕆᕋᑖᖅᑕᖓᑕ ᒪᓕᒐᓕᐅᖅᑎᐅᖃᑎᒋᔭᒃᑲ 

ᑲᔪᓯᒃᑲᓐᓂᕈᒪᔪᖓ ᓇᓗᖅᑯᑎᑐᐃᓐᓇᖅᑑᔮᓕᕋᒪ 

ᑐᓴᖅᑕᕋᓂ ᑐᑭᓯᐊᔭᒃᑲᓗ ᒪᓕᓪᓗᒋᑦ. ᓄᓇᓕᐅᔪᖅ 

ᐃᑯᐊᓪᓚᒃᑐᒥᓂᐅᔪᒧᑦ ᐃᓪᓗᖓ ᐃᓪᓗᖁᑎᒋᔭᐅᔪᖅ 

ᑖᓐᓇ ᐊᓯᔾᔨᖅᑕᐅᔾᔮᑦᑑᑦ? ᑭᓯᐊᓂ ᓄᓇᓕᐅᔪᐃᑦ 

ᒪᓕᒃᑕᐅᔪᒃᓴᐃᑦ ᐃᒡᓗᒃᓴᖏᑕ ᖃᓄᖅ ᐃᓕᑦᓯ 

ᐸᕐᓇᒃᓯᒪᔭᖏᑎᒍ ᐊᑖᒎᖓᔪᓄᑦ ᑭᓯᐊᓂ 

ᑎᑭᑕᐅᔫᔮᕈᓐᓇᖅᑕᐃᓐᓇᕌᖓᑕ ᐸᕐᓇᐅᒃᓯᒪᔭᑎᒍᑦ. 

ᑕᒪᓐᓇ ᖁᑦᓯᓛᒦᓐᖏᒃᑯᑎᒃ 

ᖁᕝᕙᓯᓐᓂᖅᐹᒦᓐᖏᑉᐸᑕ, ᑕᐃᒪᓕᖃᐃ 

ᐱᑕᖃᔾᔮᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᒥᔅᑕ ᐊᐅᓪᓚ ᐆᑦᑑᑎᒋᖅᑲᐅᔭᖓᓂᒃ 

ᑳᓐᑐᕌᒃᑯᑎᒍᑦ ᓇᓖᕌᕈᑕᐅᓕᕌᖓᑦ ᑲᑎᓐᖓᔪᐃᑦ 

$2.4 ᒥᓕᐊᓐᑐᕐᓂᕈᑎᒃ, ᑕᐃᒫᒃ ᑕᒡᒐ 

ᓯᕗᒨᕐᓂᐊᕆᐊᔅᓴᑦᑕ ᐃᓛᓐᓂᒃᑯᑦ $900,000-ᒦᑦᑐᑦ 

ᓇᓖᕌᕈᑕᒥᓃᑦ ᑳᓐᑐᕌᒃᑎᐅᔪᑦ. ᑕᒪᓐᓇ ᑕᒡᕙ 

ᐊᒃᑐᐊᓂᖃᓲᖑᒻᒪᑦ ᑕᐃᒫᒃ 

ᐋᖅᑭᒃᓯᒪᐃᓐᓇᓪᓚᒃᑖᕋᓂ ᐃᑯᐊᓪᓚᑦᑐᒥᓂᕐᒧᑦ 

ᐊᓯᔾᔨᖅᑕᐅᓂᐊᕈᓂ ᐃᓪᓗᑦᓴᒥᑦᑕᐅᖅ ᐱᒋᐊᖃᖅᐸᑕ 

ᐃᖅᑲᓇᐃᔭᖅᑎᒃᓴᒧᑦ ᑭᒃᑯᓕᒨᓅᖓᔪᒧᓪᓘᓐᓃᑦ. 

ᑕᐃᒫᒃ ᑕᒡᒐᑦᑕᐅᖅ ᑕᑯᓇᑦᑕᐅᑲᓐᓂᓲᑦ 

ᐊᖏᖅᑕᐅᑉᐸᑕ ᑲᔪᓯᑎᓕᕋᔭᖅᑯᐃᑦ, ᑲᔪᓯᑎᑕᐅᓗᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᒫᓐᓇ ᑐᑭᓯᐊᔭᒃᑯᑦ ᐃᑯᐊᓪᓚᒃᑐᒥᓂᐅᔪᒃᑯᑦ 

ᐊᓯᔾᔨᖅᑕᐅᒋᐊᖃᕐᓂᖏᓐᓂᒃ ᐃᓛᒃᑰᖓᔪᐃᑦ 

ᑭᒃᑯᓕᒫᓅᖓᔪᑦ ᐃᓗᐃᑦ ᖃᓄᖅ 

ᑕᑯᓇᑦᑕᐅᓲᖑᓂᖏᑦ. ᒪᕐᕈᐃᓕᖓᔫᑦ ᐊᑐᖅᑕᐅᓲᑦ 

ᓄᑖᓄᑦ ᐃᓪᓗᕐᔪᐊᒃᓴᐃᑦ ᐊᒻᒪ ᐃᓛᒃᑰᖓᔫᖅ ᑖᓐᓇ 

ᓇᓪᓕᐊᑦ ᓄᓇᓕᐅᔪᐃᑦ ᐃᑯᐊᓪᓚᑦᑕᐅᓂᕐᒧᓪᓘᓐᓃᑦ 

ᑖᒃᑯᐊ ᐋᖅᑭᒍᑕᐅᓯᒪᔪᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᖏᓐᓇᕐᓂᒃ ᐊᑐᖃᑦᑕᖅᑐᑦ ᓲᕐᓗ 

ᐃᑭᑦᑐᖃᖅᑎᓪᓗᒍ ᒎᑎᐅᓪᓘᓐᓃᑦ ᑕᐃᒪᐃᑎᑉᐸᒍᑦ, 

ᑕᐃᒃᑯᐊ ᓄᓇᓖᑦ ᐃᓪᓗᖁᑎᒋᑦ ᓱᕐᕋᒐᔭᓐᖏᒻᒪᑕ 

ᐊᒻᒪᓗ ᐊᑎᖁᑎᒋᔭᐅᔪᑦ ᑕᒪᒃᑯᐊ ᐅᓄᕐᓂᖏᑦ 

ᓱᕐᕋᒐᔭᓐᖏᖦᖢᑎᒃ ᐊᒻᒪᓗ ᐋᖅᑭᒃᓯᒪᕙᒌᖅᑐᓂᒃ 

ᑕᐃᒃᑯᓂᖓ ᐊᑐᓲᖑᖕᒥᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐆᑖᖅ. 

ᐄ, ᑐᑭᓯᖅᑰᓕᖅᐳᖓ. ᐊᑕᐅᓯᑐᐃᓐᓇᕐᒥᒃ 

ᐊᑐᖃᑦᑕᖅᑐᑦ ᑭᒃᑯᑐᐃᓐᓇᐃᑦ ᐃᒡᓗᖁᑎᖏᓐᓄᑦ 

ᖃᓄᖅ ᓴᓇᐅᔭᕙᓪᓕᐊᖃᑦᑕᕐᒪᖔᖏᓐᓄᑦ 

ᑕᔅᓱᒥᖓᑐᐃᑦ ᐊᑕᐅᓯᕐᒥᒃ ᐊᑐᖃᑦᑕᖅᑐᒍᑦ, 

ᐊᑐᖃᑦᑕᖅᑐᑦ. ᑕᐃᒪ ᐊᑕᐅᓯᖁᐊᕐᒥᒃ ᐊᑐᕈᑎᒃ, 

ᖃᓄᐃᒻᒪᓪᓕ ᒪᕐᕉᖕᓂᒃ ᑮᓇᐅᔭᒃᑯᕕᖃᖅᐸᑦ? 

ᑕᐃᓐᓇ ᑭᒃᑯᑐᐃᓐᓇᕐᓄᑦ ᐊᑐᖅᑐᒃᓴᑦ. ᓇᖕᒥᓂᖅ 

ᑮᓇᐅᔭᖁᑎᖃᖦᖤᖅᐳᑦ ᐊᑕᐅᓯᕐᒥᒃ ᒪᓕᒐᓂᒃ 

ᒪᓕᒃᑲᓗᐊᖅᖢᑎᒃ? ᖃᓄᐃᒻᒪᓪᓕ ᖃᓄᐃᒻᒪᓪᓕᐅᑯᐊ 

ᑮᓇᐅᔭᖃᕐᕕᖏᑦ? ᖁᔭᓐᓇᒦᒃ, ᐃᒃᓯᕙᐆᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑮᓇᐅᔭᖁᑎᕗᑦ ᑕᐃᒃᑯᐊ 

ᐃᑭᑦᑐᓄᑦ ᐊᑐᖅᑐᒃᓴᐃᑦ ᓇᓪᓕᐅᒃᑯᒫᑦ. 

ᐃᑭᑦᑐᖃᖅᐸᑦ 200-ᓂᒃ ᐃᒡᓗᖁᑎᖃᕈᑎᒃ, 

ᑕᓪᓕᒪᓂᒃ ᔭᒐᐃᖦᖤᖅᐸᑦ. ᑕᐃᒪ ᑭᓐᖒᒪᓚᐅᖅᑕᖏᑦ 

ᐊᕙᑎᐅᒃᐸᑦ ᐊᓐᖑᑎᒋᐊᖅᑎᑕᐅᒋᐊᖃᕋᔭᖅᑐᖅ, 

ᑐᑭᓯᓇᖅᓯᕗᖃᐃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᒍᑦᑕᐅᖅ ᑖᓐᓇ, 200-ᓂᒃ ᐃᒡᓗᖃᕈᑎᒃ, 

ᐃᑭᒃᑐᖃᖅᐸᑦ ᑭᓐᖒᒪᔭᖏᑦᑕ ᓇᓴᐅᑎᖏᑦ 

ᐊᓯᔾᔨᖅᑕᐅᓇᔭᖅᑐᑦ ᑭᓯᐊᓂ ᑕᐃᒃᑯᐊ ᐃᒡᓗᑦ 

ᐃᑭᓚᐅᖅᑐᑦ ᐃᓇᖏᖅᑕᐅᓂᐊᖅᑐᑦ. ᖁᕝᕙᓯᖕᓂᖓ 

ᓄᓇᓕᖁᑖᑕ ᐃᒡᓗᖁᑎᖏᒃᑕ ᐊᒥᒐᕐᓂᖏᒃᑕ 

ᓈᓴᐅᑎᖏᑦᑎᒎᖅᓯᒪᓂᖓ ᐊᓯᔾᔨᖅᐸᑦ ᐊᓯᐊᓂᒃ? 

ᐊᓯᔾᔨᖅᑕᐅᓂᐊᖅᑐᓄᑯᐊ ᑭᒃᑯᑐᐃᓐᓇᕐᓄᑦ ᐃᒡᓗᑦ 

ᑮᓇᐅᔭᖏᓐᓃᓐᖔᕋᔭᖅᑐᒃᓴᐅᔪᑦ? ᑕᐃᒃᑯᐊ ᑮᓇᐅᔭᑦ 

ᐊᑐᕆᐊᓖᑦ. ᒥᓂᔅᑕᖃᐃ ᖃᓄᒃᑲᓐᓂᖅ 

ᓇᓗᓇᐃᔭᐃᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᖦᖢᖓᓗ. ᑮᓇᐅᔭᖁᑎᖃᖅᑐᑦ 

ᐃᑭᒃᑐᓄᑦ ᐊᑐᖅᑐᒃᓴᓂᒃ. ᐃᒡᓗᓂᒃ ᔭᒐᐃᒐᒥᒃ 

ᐊᓯᔾᔨᖅᑕᐅᓇᔭᖅᑐᑦ ᑲᑎᒪᔨᕋᓛᓄᑦ 

ᐃᓱᒪᓕᐊᕆᔭᐅᔪᑦ ᒪᓕᒃᖢᒋᑦ.  

 

ᑕᐃᒪᐃᑦᑑᓂᖓᓄᑦ ᒪᕐᕈᐃᓕᕗᑦ ᑮᓇᐅᔭᑦ 

ᑮᓇᐅᔭᒃᑯᕕᖏᑦ. ᐃᑭᑦᑐᕕᓃᑦ ᐊᓯᔾᔨᖅᑕᐅᔭᕆᐊᓖᑦ 

ᐅᓄᖅᑐᒃᓴᐅᔪᑦ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 

ᐋᖅᑭᒃᓯᓚᐅᖅᓯᒪᔪᑦ ᑕᐃᒃᑯᐊ ᐃᑭᑦᑐᓄᑦ 

ᑮᓇᐅᔭᒃᑯᕖᑦ ᐊᓯᔾᔨᖅᑕᐅᔪᖁᑎᒃᓴᖏᑦ 

ᒪᕐᕈᐊᖅᑎᓪᓗ ᐃᓕᔭᐅᒃᑲᓐᓂᓚᐅᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᐃᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᒡᓗ 

ᐊᓯᐊᔨᒍᓂ 

ᐃᑯᒪᒧᑦ, ᐊᔾᔨᑦᑎᐊᕆᕙᖓ ᑖᓐᓇ 

ᓂᓪᓕᐊᔾᔪᑎᒋᖃᑦᑕᖅᑕᕋ ᐅᖁᖃᓗᐊᕐᓂᖅ ᐃᒡᓗ. 

ᑕᐃᒪᓐᓇ ᐊᔾᔨᖃᕆᕚ ᑖᒃᑯᐊ ᐊᓯᐅᔨᒍᑎᒃ ᐃᑯᒪᒧᑦ, 

ᐃᑭᑦᑐᒧᓂᓐᓈ? ᑖᒃᑯᐊ ᐅᖁᖃᓗᐊᖅᑐᒦᑦᑐᐃᑦᑕᐅᖅ 

ᒪᓕᒃᑎᑕᐅᓲᖑᒋᕙᑦ ᑕᐃᒪᓐᓇ? ᐅᓇ 

ᐃᒡᓗᑖᕆᐊᖃᖅᑲᐅᔪᖅ ᐅᖁᖃᓗᐊᕐᒪᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᑦᑕᐅᖅ 

ᒪᓕᒃᑎᑕᐅᖃᑦᑕᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓅᖓᔪᓂᒃ ᐱᓯᒪᓐᖏᓐᓇᒪ 

ᒥᔅᑕ ᐊᐅᓪᓚ ᑭᐅᑎᓐᓂᐊᖅᑕᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᕈᓐᓃᖅᑐᖅ) ᑐᑭᓯᑦᑎᐊᕈᒃᑯᑦ, 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᑭᒃᑐᕕᓂᕐᓄᑦ 

ᐊᑐᖅᑐᒃᓴᐃᑦ ᑮᓇᐅᔭᑦ ᐊᑐᖅᑕᐅᔪᒃᓴᐅᑕᐅᔪᑦ 

ᐃᑭᒃᑐᖃᖅᐸᑦ, ᐊᒃᑐᐃᓂᖃᓐᖏᖦᖢᓂ 

ᐅᖁᖅᓯᒪᔪᓂᒃ.  

 

ᑕᐃᒃᑯᐊ ᐃᒡᓗᑦ ᐅᖁᓗᐊᕌᓘᓂᑯᒧᑦ ᒪᑯᐊ ᕿᔪᖓ 

ᐱᐅᔪᓐᓃᖅᖢᓂ ᖁᓛᖓᓘᓐᓃᑦ ᓴᐅᓂᖏᓪᓘᓐᓃᑦ 

ᓱᕈᕈᓐᓇᕐᒪᑕ ᐅᖁᖅ ᐱᔾᔪᑎᒋᓪᓗᒋᑦ. 

ᐊᓯᔾᔨᕐᓂᐊᕈᑦᑎᒍᑦ ᓴᓇᒃᑲᓐᓂᕐᓂᐊᕈᑦᑎᒃᑯᓪᓗ 

ᐊᑭᑐᓂᖅᓴᐅᒃᑲᓐᓂᒻᒪᕆᒃᑲᔭᖅᑐᖅ ᓄᑖᒥᒡᓘᓐᓃᑦ 

ᐊᑭᑐᓂᖅᓴᐅᒐᔭᖅᖢᓂ. ᑕᕝᕙ ᐊᑕᐅᓯᑐᐊᖅ 

ᐆᒃᑑᑎᒋᔭᕋ. ᐅᓄᓐᖏᑦᑑᒐᓗᐊᑦ ᑭᓯᐊᓂ 

ᓴᓇᒃᑲᓐᓂᒐᒃᓴᐅᖏᑦᑐᑦ ᐃᑯᐊᓪᓚᒃᑲᔭᖅᑐᕕᓃᑦ 

ᑕᐃᑯᑎᒎᓇᖅ ᐅᑯᑎᒎᓇ ᐱᖁᔭᕐᔪᐊᖅᑎᒍᑦ 

ᐲᔭᖅᑕᐅᖃᑦᑕᖅᑐᑦ.  

 

ᑕᐃᒪᑐᖅ ᑭᐅᕗᖓ, ᐊᐱᖅᑯᑎᒋᖅᑲᐅᔭᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᒃ 

ᐊᐱᕆᓇᓱᓵᕋᓗᐊᖅᑐᖓᓕ ᑖᓐᓇ. ᐅᓇᓕᑭᐊᖅ 

ᑕᕝᕙ ᐲᑐᐃᓐᓇᓕᒑᒐᑦᑎᒍ ᐊᖏᕈᑦᑕ, ᑕᐃᒪᓕᑭᐊᖅ 

ᐅᖁᖃᓗᐊᕐᓂᑯᒧᑦ ᐊᑭᓕᖅᓱᕈᒪᔪᓐᓃᖅᖢᓂᐅᒃ. 

ᐊᑮᑦᑐᖏᑦᑕᐅᖅ ᐲᖅᑕᐅᓇᔭᖅᐹ ᑕᕝᕙᖓᑦ 

ᐃᒡᓗᓕᕆᔨᒃᑯᓐᓂᒃ? ᑖᓐᓇ ᐃᓱᒪᒋᓪᓗᒍ ᐲᕈᒪᔭᓯ, 

ᐊᑮᑦᑐᖓᑦᑕᐅᖅ ᐃᓱᒪᒋᔭᐅᔪᓐᓃᕈᓐᓇᖅᐹ? ᑖᓐᓇ 

ᑭᖑᓪᓕᖅᐹᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᓐᖏᑦᑑᖃᑦᑕᕐᒪᑕ ᐱᔾᔪᑎᖏᑦ 

ᐃᒪᐃᑦᑑᒃᐸᓪᓕ ᐃᒪᐃᓕᖓᖕᒪᑦ. ᑭᓯᐊᓂ ᐅᑯᐊ 

ᒪᓕᒃᑕᕗᑦ ᐅᓪᓗᒥ ᒐᕙᒪᒃᑯᑦ 

ᑎᑎᖅᑲᖁᑎᖏᓐᓃᒃᑯᐊ ᑎᑎᕋᖅᓯᒪᖃᑦᑕᕐᒪᑕ 

ᐃᒪᓐᓇ ᐊᑭᖃᕋᔭᓐᖑᐊᖅᑑᓚᓯᒪᖕᒪᑕ. 

ᐃᑭᑦᑐᖃᑳᓪᓚᖕᓂᖅᐸᑦ ᐅᖂᔪᖃᓗᐊᖅᐸᓪᓗ 

ᐲᕐᓗᒋᑦ ᑭᓯᐊᓂᐅᓇᔭᖅᑐᖅ ᐅᑯᑎᒎᓇᖅ, 

ᑎᑎᖅᑲᖁᑎᖏᓐᓂᒃ ᐲᖅᑕᐅᓇᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ, ᑕᐃᒫᖅᐲᑦ? 

 

ᖃᐃᕐᓂᖅ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᐃᑦ ᐃᒡᓗᓕᕆᔨᕐᔪᐊᒃᑯᑦ ᐱᖁᑎᖏᓐᓂᒃ 

ᐲᔭᐃᓂᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᔅᓴᒃᑲ 

ᐊᒥᓲᓐᖏᑦᑐᑦ, ᑐᑭᓯᒃᑲᓐᓂᕈᒪᑐᐃᓐᓇᖅᑐᖓᓕ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᐱᓪᓚᑕᖓ 

ᐅᖁᖃᖅᑐᐃᑦ ᐃᓪᓗᐃᑦ ᒥᔅᓵᓄᑦ ᑐᕌᖓᔪᒥᑦ 

ᐊᐱᕆᒃᑲᓐᓂᕈᒪᔪᖓ.  

 

ᑐᓴᖃᑦᑕᖅᓯᒪᕕᐅᑎᒻᒥᒐᒃᑯᑦᑕᐅᖅ ᐸᓐᓂᖅᑑᒥ 

ᐅᖁᖃᕐᓂᕋᐃᔪᓂᑦ, ᐊᓯᖏᑦ ᓄᓇᓖᑦ 

ᑕᐃᒪᐃᑦᑐᔅᓴᐅᒥᒻᒪᑕ, 

ᖃᓄᕐᓕ ᓂᕈᐊᓲᖑᕙᑦ ᐃᓪᓗᓕᕆᔨᕐᔪᐊᒃᑯᑦ ᓇᓪᓕᐊ 

ᐅᖁᖃᓗᐊᕈᓂ. ᐅᓇ ᓄᓇᓕᒃ ᑲᒪᒋᔭᐅᓂᐊᖅᑐᖅ, 

ᐅᒃᑯᐊ ᑭᖑᓪᓕᐅᒐᔭᖅᑐᖅ. ᖃᓄᖅ ᐊᐅᓚᓂᖃᖅᑲ 

ᑕᒪᓐᓇ ᕿᒥᕐᕈᐊᕐᓂᖅ ᐃᓪᓗ 

ᐊᑐᕋᔅᓴᐅᒍᓐᓃᕐᓂᖓᓂᒃ, ᐊᒥᓲᔪᔅᓴᐅᒻᒪᑕ ᓄᓇᕘᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᔪᖅᑕᖃᖅᑲᐅᔪᖅ ᑖᔅᓱᒪᐅᑉ 

ᐊᔾᔨᐸᓗᐊᓂᒃ. ᐃᒡᓗᓕᕆᔨᐊᓛᑦ ᕿᒥᕐᕈᓇᓕᕌᖓᑕ 

ᐃᒡᓗᓂᒃ ᑕᐃᑲᓂ ᓯᕗᓪᓕᐅᔾᔭᐅᔪᒃᓴᓄᑯᐊ 

ᓄᑖᓐᖑᕆᐊᕆᐊᓖᑦ. ᑕᐃᒪᐃᑦᑐᓂᒃ 

ᐋᖅᑭᒃᓱᐃᕙᓪᓕᐊᓲᑦ ᐊᓯᔾᔨᖅᑕᐅᔭᕆᐊᓖᑦ 

ᓴᓇᒃᑲᓐᓂᖅᑕᐅᔭᕆᐊᓖᑦ. ᑕᒪᒃᑯᐊ 

ᕿᒥᕐᕈᓇᒃᑎᓪᓗᒋᑦ, ᐅᓇ ᓯᕗᓪᓕᐅᑎᓂᐊᖅᑐᖅ, ᐅᓇ 

ᑐᖏᓕᐊ ᐃᒪᐃᓕᐅᓲᖑᖕᒪᑕ..  

 

ᓲᕐᓗ ᐅᓪᓗᒥ ᐃᒡᓗ ᐱᐅᓐᖏᖅᑐᕐᔪᐊᖑᓕᕐᓂᖅᐸᑦ 

ᐲᕐᓗᑎᒃᑯᑦ ᑭᓯᐊᓂ ᐅᕝᕙᓘᓐᓃᑦ 

ᐊᑭᑭᒡᓕᒋᐊᖅᑎᓪᓗᒍ ᓂᐅᕐᕈᑎᒋᔭᐅᓐᓂᕈᓂ 

ᐊᑭᒋᓇᔭᓐᖑᐊᖅᑖ. ᑕᐃᒪᐃᓕᖓᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᕙᓂ ᐅᖃᖅᓯᒪᔪᖅᑕᖃᕐᒪᑦ ᒪᕐᕉᒎᖅ ᐃᒡᓘᒃ 

ᐱᐅᖕᒪᑎᒃ ᓱᓕ ᐲᔭᖅᑕᐅᔾᔮᓐᖏᑦᑑᒡᒎᖅ. ᐊᕐᕌᒍ 

ᐃᓗᐊᓂ ᒪᕐᕉᖕᓂᒃ ᐃᒡᓘᖕᓂᒃ, ᐅᓇ 

ᐊᑐᒐᒃᓴᐅᔪᓐᓂᖅᑑᓚᒍᕚᑦ? ᒪᕐᕉᓪᓗᐊᕋᔪᒃᐹᑦ 

ᐊᕐᕌᒍᑕᒫᖅ? (ᑐᓵᔨᑎᒎᕈᓐᓃᖅᑐᖅ)ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᕐᕌᒍᑕᒫᑦ ᕿᒥᕐᕈᓇᖃᑦᑕᖅᑐᒍᑦ. 

ᒥᓂᔅᑕ ᐊᐅᓪᓚᐅᑉ ᖃᐅᔨᒪᔭᒃᓴᕆᖕᒪᒋᑦ 

ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ, ᐊᑏ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᒪᕐᕉᒐᔪᓐᖏᑦᑑᒃ. ᒫᓐᓇ ᐊᕐᕌᒍᖃᐃ 

ᒪᕐᕉᓕᖅᑑᒃ ᕿᒥᕐᕈᓇᖃᑦᑕᖅᑐᒍᑦ ᖃᓄᑎᒋᖕᒪᖔᖏᑦ 

ᐃᒡᓗᖁᑎᕗᑦ ᐅᖁᖅ ᖃᓄᑎᒋ ᐅᖁᖃᕐᒪᖔᑦ 

ᖃᓄᕐᓗ ᐱᐅᔪᓐᓃᖅᐹᓪᓕᐊᓯᒪᓕᕐᒪᖔᑦ ᐅᖁᒃ 

ᐱᔾᔪᑎᒋᓪᓗᒍ. ᐊᒻᒪᓗ ᒥᓂᔅᑕ ᐅᖃᖅᑲᐅᖕᒪᑦ, ᐄ, 

ᖃᐅᔨᓴᐃᖃᑦᑕᖅᑐᒍᑦ ᐊᕐᕌᒍᑕᒫᑦᑎᐊᖅ 

ᐃᒡᓗᖁᑎᑦᑎᓐᓂᒃ ᐱᐅᓂᖏᑦ ᐱᐅᓐᖏᓐᓂᖏᑦ 

ᑕᒪᒃᑯᐊᕈᔪᐃᑦ ᕿᒥᕐᕈᓇᒃᖢᑎᒃᑯᑦ. ᐊᒻᒪ 

ᐃᒡᓗᓕᕆᔨᐊᓛᑦ ᑕᐃᒃᑯᐊ ᑎᒥᖁᑎᖏᑦ 

ᖃᐅᔨᓴᖅᑎᖃᑦᑕᖅᑕᕗᑦ ᐊᒻᒪᓗ ᑎᑎᕋᖏᑦ 

ᐱᕙᒃᖢᑎᒃᑯᑦ ᓇᓕᐊᒃ ᖃᐅᔨᓴᖅᑕᐅᓯᒪᖕᒪᖔᑦ, 

ᓇᓕᐊᒃ ᐱᐅᖕᒪᖔᖏᑦ, ᓇᓕᐊᒃ 

ᐅᖁᐃᔭᖅᑕᐅᔭᕆᐊᖃᕐᒪᖔᖏᑦ ᐊᒻᒪ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᔫᖕᓂᒃ ᑕᐃᒪᐃᓕᐅᖃᑦᑕᖅᓯᒪᓕᖅᑐᒍᑦ 

ᐅᖁᒃ ᐱᔾᔪᑎᖏᓪᓗᒍ ᓴᓗᒻᒪᖅᓴᖃᑦᑕᖅᖢᑎᒃᑯᓪᓗ. 

ᑕᐃᒪᓐᓇ ᖃᐅᔨᓴᓪᓚᕆᓚᐅᖅᖢᑎᒃᑯᑦ ᐃᒡᓗᑦ 

ᐃᓚᖏᓂᒃᑯᐊ 

ᐊᑐᖅᑕᐅᔪᓐᓃᑦᑎᐊᒻᒪᕆᒃᑎᓚᐅᖅᑕᕗᑦ. ᐊᕐᕌᒎᒃ  

ᒪᕐᕉᒃ ᐃᓗᐊᓂ ᐱᓗᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,. ᒥᔅᑕ 

ᐊᐅᓪᓚ. ᐅᓇᖃᐃ ᐊᐱᖅᑯᑎᒋᓗᒍ, ᐊᓱᐃᓛᒃ 

ᓴᓗᒻᒪᖅᓴᐃᖃᑦᑕᕋᔅᓯ ᐅᖁᖕᓂᒃ. ᑕᒪᓐᓇᓗ 

ᐊᑐᖅᓯᒪᓕᖅᖢᓂ ᐊᕐᕌᒍᒐᓴᖕᓂᒃ. ᐱᓕᕆᕝᕕᓯ 

ᖃᓄᖅ ᓴᓗᒻᒪᖅᑐᐃᓐᓇᐸᓗᐊᓘᓕᖅᐸᑦ ᐅᕝᕙᓘᓐᓂᑦ 

ᐅᖁᒃᐸᓪᓕᐊᑐᐃᓐᓇᖅᐸᑦ ᐃᒡᓗᑦ? 

ᑐᑭᓯᒃᑲᓐᓂᕈᒪᒐᒪ. ᒥᔅᑕ ᐊᐅᓪᓚᖃᐃ 

ᖃᓄᐃᒃᓴᓐᖏᒃᑯᕕᑦ, ᒥᔅᑕ ᕼᐃᒃᔅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓴᓗᒻᒪᖅᐸᓪᓕᐊᔪᑦ ᐅᖁᒃᐸᓪᓕᐊᔪᓐᓃᓕᖅᑐᑦ. 

ᖃᐅᔨᓴᖅᓯᒪᔪᒍᑦ ᐅᓄᖅᑐᐊᓗᖕᓂᒃ ᐃᒡᓗᓂᒃ. 

ᓇᓗᓇᐃᖅᓯᓇᓱᒃᖢᑕ ᓇᓕᐊᒃ ᓄᓇᓖᑦ 

ᐅᖁᖃᕐᓂᖅᐹᖑᖕᒪᖔᖏᑦ. ᐊᒻᒪ, 

ᓇᓗᖅᑯᑎᓐᖏᑦᑐᒍᑦ ᑕᐃᒃᑯᐊ ᐱᐅᓐᖏᓐᓂᖅᐹᑦ 

ᓴᓗᒻᒪᖅᓯᒪᔪᒍᑦ. ᐄ, ᓱᓕ ᓴᓗᒻᒪᖅᓴᐃᔪᒍᑦ 

ᐅᓪᓗᒥᒧᑦ ᑎᑭᖦᖢᒍ.  

 

ᐊᒻᒪᓗ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᒍᑦ 

ᐊᓯᖏᓐᓂᒃ ᒐᕙᒪᖃᕐᕕᓕᖕᓂᒃ ᖃᓄᖅ 

ᓴᓗᒻᒪᖅᓴᐃᓂᖅ ᐅᖁᕐᓂᒃ ᐱᐅᓂᖅᐹᖑᖕᒪᖔᑦ. ᐄ, 

ᑕᐃᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐃᓕᓐᓂᐊᕐᕕᒋᕙᒃᖢᑎᒃᑯᓪᓗ. ᐊᓯᕗᑦ ᑕᑯᓪᓗᒋᑦ 

ᐱᓕᕆᐊᖃᕐᓂᖅᐹᖑᔪᒍᑦ ᐅᖁᐃᔭᐃᓂᕐᒥᒃ. ᐊᒻᒪᓗ 

ᐅᐱᑦᑐᖓ ᓴᓗᒻᒪᖅᓴᐃᕙᓪᓕᐊᒐᑦᑕ 

ᐃᒡᓗᖁᑎᑦᑎᓐᓂᒃ. ᐄ, ᑕᐃᒪᐃᓕᖓᕗᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. ᐊᑎᖁᑎᖃᕈᓐᓃᕋᒪ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒪᕐᕈᒃᑲᓐᓃᓐᓂᒃ ᑖᒃᑯᐊ 

ᒪᓕᒐᒃᓴᐅᑉ 1 ᐊᒻᒪ 4 ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ ᖁᔭᓈᖅᓯᓂᖏᑦ 

ᐊᑭᓕᒃᓴᕆᔭᐅᔪᓂᒃ. ᐊᐱᖅᑯᑎᖃᕐᕕᐅᕙ ᑖᓐᓇ? 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᕐᕉᖕᓂᒃ ᓇᐃᑦᑑᖕᓂᒃ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᐸᐃᑉᐹᖁᑎᖏᓐᓂ. ᒥᓯᓵᒐᒥ 

ᓂᐅᕕᕐᕕᖁᑎᖓᑦ, ᐅᖃᐅᓯᖃᕐᒪᑦ 

ᐊᑭᓕᒃᓴᕆᔭᐅᔪᓂᒃ ᑕᐃᒃᑯᓄᖓ 

ᓂᐅᕕᐊᒃᓴᖃᖅᑎᐅᔪᓄᑦ ᐅᖃᖅᓯᒪᖕᒪᓪᓗ 

ᓂᐅᕕᖃᑦᑕᖅᑐᓂᒃ ᐊᑭᓕᖅᓱᖅᑕᐅᓯᒪᓐᖏᑦᑐᖅ 

ᐊᐅᓚᔪᓐᓃᖅᖢᓂ. ᐊᒻᒪᓗ ᑲᑕᖕᓂᕐᒧᑦ 

ᖃᐅᔨᔭᐅᓯᒪᔪᖅ. ᐊᐱᖅᑯᑎᒐᖃᐃ, 

ᖃᓄᐃᓕᖓᓕᕐᒪᑦ ᑕᐃᒃᑯᐊ 

ᓂᐅᕕᐊᒃᓴᖃᖅᑎᐅᔪᖏᑦ ᐃᓄᐃᑦ ᓴᓇᐅᒐᖏᖕᓄᑦ 

ᓂᐅᕐᕈᑎᖃᕈᓐᓇᕐᓂᖅ. ᑖᓐᓇ 

ᑕᑯᖃᑦᑕᓕᖅᐸᓪᓕᐊᓂᐊᖅᐸᕘᑦ ᐊᕐᕌᒍᓂᒃ 

ᐊᒡᒋᖅᑐᓂᒃ? ᐃᓄᐃᑦ ᓴᓇᐅᒐᖏᓐᓄᑦ ᑲᑕᒋᐊᕐᓗᑎᒃ 

ᒥᑭᓪᓕᕚᓪᓕᕐᓗᑎᒃ ᐅᕝᕙᓘᓐᓃᑦ ᑖᓐᓇ 

ᐃᒻᒥᒃᑰᖅᖢᓂ ᑕᐃᒪᐃᑦᑐᑑᕙ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒪᑲᐃᓴᒃ ᐃᓗᓕᑯᓘᔭᖏᓐᓂᒃ 

ᖃᐅᔨᒪᓂᐊᖅᑐᖅ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖁᔭᓈᖅᓯᓂᖅ ᐲᖅᓯᓂᕐᓗ ᑕᐃᒪᐃᒐᔪᒃᑐᖅ. 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐊᑐᖅᑕᐅᖃᑦᑕᖅᑐᖅ. ᒪᑯᐊᓗ 

ᐊᑭᓕᖅᑐᓐᖏᑐᐃᓐᓇᕆᐊᓖᑦ ᐅᕝᕙᓘᓐᓃᑦ 

ᓇᖕᒥᓂᖁᑎᒋᔭᐅᔪᑦ ᑲᑕᒃᑐᕕᓃᑦ ᖃᖓᑐᐃᓐᓇᒃᑯᑦ 

ᐊᑐᖅᓯᒪᔭᕗᓪᓕ ᑕᑯᔾᔪᑎᒋᒐᑦᑎᒍᑦ 

ᓴᓂᕐᕙᐃᓲᖑᖕᒪᑕ $150,000 $250,000-ᓄᑦ 

ᑕᐃᒪᐃᑦᑐᓄᑦ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᐃᒪᓕ ᑕᑯᔭᕌᖓᑦᑕ, ᑕᑯᒍᑦᑕ 

ᓇᖕᒥᓂᖁᑎᒋᔭᐅᔪᓂᒃ ᐊᑭᓕᒃᓴᓕᖕᓂᒃ 

ᓂᐅᕕᐊᒃᓴᖃᖅᑎᐅᔪᓄᑦ ᑲᑕᒃᑐᖃᕐᓂᖅᐸᑦ, ᑖᒃᑯᐊᓕ 

ᐃᓄᐃᑦ ᓴᓇᐅᒐᓪᓚᑦᑖᖏᑦ 

ᖃᓄᐃᓕᐅᖅᑕᐅᖃᑦᑕᕐᒪᑕ? 

ᓂᐅᕕᐊᒃᓴᕆᓂᐊᖅᑕᖏᓐᓂᒃ ᑐᓂᔭᐅᖃᑦᑕᖅᐹᑦ? 

ᐅᕝᕙᓘᓐᓃᑦ ᐊᓯᖏᓐᓂᒃ ᐱᖁᑎᖃᕆᕙᑦ ᓄᓇᕗᑦ 

ᐱᕙᓪᓕᐊᔪᓕᕆᔨᒃᑯᑦ ᐅᑎᖅᑎᑦᑐᓐᓇᖅᑕᖏᑦ 

ᐅᕝᕙᓘᓐᓃᑦ 

ᑕᐃᒪᐃᓕᐅᕋᒃᓴᐅᓐᖏᓚᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᖕᒪᑎᒃ ᐊᔾᔨᒌᓐᖏᑦᑑᒃ. ᒥᔅᑕ 

ᒪᑲᐃᓴᒃ ᑭᐅᑦᑎᐊᕈᓐᓇᕐᓂᖅᓴᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᐊᑭᓕᒃᓴᕆᔭᐅᔪᑦ ᑲᑕᓯᒪᒍᑎᑦ 

ᓂᐅᕕᐊᒃᓴᕆᓂᐊᖅᑕᖏᑦ ᑐᓂᔭᐅᓪᓗᑎᒃ, ᑖᒃᑯᐊ 

ᓴᓇᐅᒐᐃᑦ ᐱᕙᓪᓕᐊᔪᓕᕆᔨᒃᑯᑦ ᑐᓂᒐᔭᖅᑕᖏᑦ 

ᓂᐅᕕᕐᕕᖕᒧᑦ ᑕᑯᔭᒐᖃᕐᕕᖕᒧᓪᓘᓐᓃᑦ. ᑕᐃᒪᓕ 

ᓂᐅᕐᕈᒋᔭᐅᓐᓂᖅᐸᑦ ᐱᕙᓪᓕᐊᔪᓕᕆᔨᒃᑯᑦ 

ᐃᓚᖏᓐᓂᒃ ᑎᒍᓯᒐᔭᖅᑐᑦ ᐊᒻᒪᓗ 

ᐅᓇᒃᑲᓐᓂᐅᖕᒥᖕᒪᑦ ᓴᓇᓐᖑᐊᒐᖅ 

ᐊᑭᓕᒃᓴᓂᒃᑕᐅᒃᐸᑦ. 

 

ᐊᐱᖅᑯᑎᖕᓄᓪᓕ ᐱᓪᓗᒍ, ᑕᒪᒃᑯᐊ ᐱᖁᑎᓕᓪᓚᑦᑖᑦ 

ᑖᓐᓇ ᑲᑕᒃᑐᕕᓂᐅᑎᓪᓗᒍ ᓇᖕᒥᓂᖁᑎᒋᔭᐅᔪᖅ 

ᐊᑭᓕᐅᖅᑕᐅᖃᑕᐅᓲᖅ. 

ᑭᐅᔾᔪᑎᒃᓴᖃᓪᓚᑦᑖᓐᖏᑦᑐᖓ ᐅᓪᓗᒥ ᑭᓯᐊᓂ 

ᒪᓕᒐᕐᓂᐊᖅᑏᑦ ᐅᖃᐅᔾᔨᒋᐊᖃᑦᑕᕐᒪᑕ ᐅᑯᐊ 

ᐊᑭᓕᒃᓴᕆᔭᐅᔪᑦ 

ᐊᑭᓕᖅᑕᐅᑎᑕᐅᔪᓐᓇᐃᓪᓕᓚᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᓐᓃᖅᑐᖓ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ. ᐊᐱᖅᑯᑎᖃᖅᑐᖓ 

ᐊᑕᐅᓯᕐᒥᒃ ᓄᓇᕗᒻᒥ ᐊᑐᖅᑐᐊᕐᕕᖕᓄᑦ. ᑕᐃᒃᑯᐊ 

ᒪᕐᕉᒃ ᐅᖃᐅᓯᕆᓯᒪᔫᒃ ᐲᖅᓯᓂᕐᒧᑦ ᐅᑭᐅᖅᑕᖅᑐᒥ 

ᓱᓇᒃᑯᑖᖃᖅᑎᑦᑎᔩᑦ ᐊᒻᒪᓗ ᓯ & ᔨ ᑖᒃᓯ. ᖃᓄᖅ 

ᐱᓇᓱᒃᑎᒋᓚᐅᖅᐸᑦ ᐊᑐᖅᑐᐊᕐᕕᒃᑯᑦ 

ᐊᑭᓕᒃᓴᐃᖅᑎᑦᑎᓇᓱᒃᖢᑎᒃ ᑖᒃᑯᓄᖓ 

ᐊᑐᖅᑐᐊᖅᑕᐅᔪᕕᓃᖕᓂᒃ ᒪᕐᕉᖕᓂᒃ ᑖᒃᑯᓇᓐᖓᑦ 

ᑲᑕᓚᐅᓐᖏᓐᓂᖏᓐᓂᒃ. ᑐᑭᓯᓇᓱᑐᐃᓐᓇᖅᑐᖓ 

ᖃᓄᑎᒋᓄᑯᐊ ᐊᑭᓕᒃᓴᐃᖅᑎᑦᑎᓇᓱᐊᖅᑐᑦ 

ᐅᑎᖅᑎᓐᓇᓱᒃᑐᓂᒃ ᑮᓇᐅᔭᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫ ᑭᐅᔪᓐᓇᖅᑐᖅ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᓄᖓᓕ ᐅᑭᐅᖅᑕᖅᑐᒥ ᓱᓇᒃᑯᑖᖃᖅᑎᑦᑎᔩᑦ 

ᑎᒥᖓ, ᐃᒻᒥᓂᒃ ᑲᑕᒃᑎᓚᐅᕐᒪᑦ ᑲᑕᖕᓂᕋᓚᐅᕐᒪᑕ. 

ᑕᐃᒫᒃ ᐊᑭᓕᒃᓴᐃᔭᖅᑎᑦᑎᓂᕐᒥᒃ ᑕᐃᒃᑯᓄᖓ 

ᑖᒃᑯᐊ ᓇᓪᓕᐅᒃᑯᒫᕆᔭᕗᑦ ᑖᔅᓱᒧᖓ 

ᐊᑐᖅᑐᐊᖅᑕᐅᔪᒧᑦ. ᓯ & ᔨ ᑖᒃᓯᒧᓪᓕ ᑖᓐᓇ 

ᐊᑕᐅᓯᕐᒧᑦ ᓇᖕᒥᓂᕆᔭᐅᖕᒪᑦ. ᑖᓐᓇ 

ᑲᑕᖁᓚᐅᖅᓯᒪᒐᑦᑎᒍᑦ ᑕᐃᓐᓇ ᐸᐸᑦᑎᔨᒥᒃ 

ᑎᒃᑯᐊᖅᓯᓚᐅᕋᑦᑕ ᑖᓐᓇ ᐊᑐᖅᑐᐊᖅᑎᓚᐅᖅᑕᕗᑦ 

ᐃᓚᖓᑦ ᐊᑭᓕᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᖅᑰᖅᑕᕋ ᐊᐱᖅᑯᑎᓐᓂᒃ. 

ᐅᑭᐅᖅᑕᖅᑐᒥ ᓱᓇᒃᑯᑖᖃᖅᑎᑦᑎᔩᓪᓕ 

ᐸᐃᑉᐹᖁᑎᖏᓐᓂ ᑖᓐᓇ ᐊᔾᔨᒋᖕᒪᒍ ᓯ & ᔨ ᑖᒃᓯ, 

ᓯ & ᔨ-ᒥᓪᓕ ᐊᒥᓱᑲᓪᓚᖕᓂᒃ 

ᐊᑭᓕᒃᓴᐃᕐᕕᐅᓚᐅᖅᑐᖅ ᑮᓇᐅᔭᓂᒃ 

ᐅᑎᖅᑎᑦᑎᑦᑎᕕᒋᓪᓗᒍ, ᑕᐃᓐᓇ 

ᓇᖕᒥᓂᖁᑎᒋᔭᐅᔪᖅ. ᐅᑭᐅᖅᑕᖅᑐᒥ 

ᓱᓇᒃᑯᑖᖃᖅᑎᑦᑎᔩᑦ ᑎᒥᖓᓄᓪᓕ ᓄᓇᕗᒻᒥ 

ᐊᑐᖅᑐᐊᕐᕕᒃᑯᑦ ᐅᑎᖅᑎᑦᑎᐊᓚᐅᓐᖏᒻᒪᑦ 

ᑖᒃᑯᓄᖓ ᐱᖁᑏᑦ, ᐃᖅᑲᓇᐃᔭᐅᑏᑦ, 

ᐱᖁᑏᑦ. ᖃᓄᐃᒻᒪᓄᑯᐊ ᐊᒥᓲᓂᖅᓴᓂᒃ 

ᐅᑎᖅᑎᑦᑎᔪᓐᓇᓚᐅᓐᖏᓚᓯ ᐅᑭᐅᖅᑕᖅᑐᒥ 

ᓱᓇᒃᑯᑖᖃᖅᑎᑦᑎᔩᑦ ᑎᒥᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫ ᑭᐅᔪᓐᓇᖅᐸᒍ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᑦᑎᐊᖅᑖᓗᒐ ᒪᓕᒐᓕᐅᖅᑎ.  

 

ᑕᐃᒫᒃ ᐊᐱᖅᑯᑎᖃᔪᖕᒥᖕᒪᑕ 

ᑕᒻᒪᖅᓯᒪᔪᖅᓯᐅᖅᑎᕗᑦ. ᑕᐃᒪᓕ ᓯ & ᔨ ᑖᒃᓯᒧᑦ 

ᐱᖁᑎᖃᓪᓗᐊᑕᖅᖢᑎᒃ ᐃᒡᓗ ᑲᖏᖅᖠᓂᕐᒥ, ᐊᒻᒪ 

$`1 ᒥᓕᐊᓐ ᑮᓇᐅᔭᐅᕌᕐᔪᒃᑐᓂᒃ 

ᐊᑭᓕᖅᑕᐅᓚᐅᖅᑐᒍᑦ. ᐅᑭᐅᖅᑕᖅᑐᒥ 

ᓱᓇᒃᑯᑖᖃᖅᑎᑦᑎᔩᑦ ᑎᒥᖓᓪᓕ ᑭᓐᖓᕐᓂ, ᑖᒃᑯᐊ 

ᐱᖁᑎᖏᑦ ᐱᐅᓐᖏᓐᓂᖅᓴᐅᓚᐅᕐᒪᑕ. ᑕᐃᒪ 

ᓂᐅᕐᕈᑎᒋᒐᓗᐊᕐᓗᒋᑦ ᖃᐅᔨᓚᐅᕋᑦᑕ 

ᑐᖏᐅᑦᑎᔪᒻᒪᕆᐅᓚᐅᖅᑐᑦ. ᑖᓐᓇ ᑕᕝᕙ 

ᐱᔾᔪᑕᐅᓪᓗᐊᑕᓚᐅᖅᑐᖅ ᑖᒃᑯᐊ ᓄᓇᓕᖕᓂ 

ᐊᑭᖏᑦ ᐱᖁᑏᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑕᖃᖅᐸ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ, 

ᐅᕝᕙᓘᓐᓃᑦ ᓄᓇᕗᒻᒥ ᐊᑐᖅᑐᐊᕐᕕᖕᒧᑦ? ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓴᔨᑎᒎᓕᖅᑐᖅ) ᑖᒃᑯᓄᖓ ᐅᑭᐅᖅᑕᖅᑐᒥ 

ᓱᓇᒃᑯᑖᖃᖅᑎᑦᑎᔩᑦ ᑎᒥᖓᓄᑦ ᐅᕝᕙᓘᓐᓃᖅ 

ᖃᓄᑐᐃᓐᓇᖅ ᓇᓕᐊᖕᓄᑐᐃᓐᓇᖅ, ᑖᓐᓇ 

ᑲᑕᒃᑐᕕᓂᖅ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6165 

ᖃᐅᔨᔪᒪᒐᒪ ᖃᓄᖅ ᐊᑐᐊᓲᖑᒐᔅᓯᐅᒃ? ᒪᑯᐊ 

ᐊᑐᖅᑐᐊᒃᑲᓐᓂᕋᓱᒃᑐᑦ ᑮᓇᐅᔭᓂᒃ ᐊᑭᓖᑎᑕᐅᓲᑦ 

ᖃᓄᖅ ᐊᐅᓚᓂᖃᓲᖑᖕᒪᑦ? ᑭᓇᐅᕋᑖᖅᑐᖅ, 

ᖃᐅᔨᔪᒪᑐᐃᓐᓇᖅᑐᖓ ᖃᓄᖅ 

ᐊᑐᐊᖅᑕᐅᓲᖑᖕᒪᖔᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᓂᕐᒧᑦ ᑖᒃᑯᐊ 

ᐲᕋᓱᒃᑕᕋᓗᐊᕗᑦ ᑕᐃᒃᑯᐊ ᐊᑭᓕᒃᓴᖃᕐᒪᑕ, 

ᐊᑭᓕᒃᓴᖃᐃᓐᓇᕐᓂᐊᕐᒪᑕ 

ᑮᓇᐅᔭᖃᖅᑎᑕᐅᒃᑲᓐᓂᕈᓐᓇᔾᔮᓐᖏᑦᑐᑦ 

ᐊᖏᖃᑎᒌᒍᑎᑎᒍᑦ ᑖᒃᑯᐊ ᐊᑭᓕᓴᐃᑦ 

ᐊᑭᓕᖅᑕᐅᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᑎᖁᑎᖃᕈᓐᓃᕋᒪ ᐊᐱᖅᓱᕈᒪᔪᓂᒃ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐅᕝᕙᓘᓐᓃᑦ 

ᓄᓇᕗᒻᒥ ᓇᖕᒥᓂᖁᑎᖃᖅᑐᓄᑦ ᐊᑐᖅᑐᐊᕐᕕᖕᒧᑦ. 

ᑕᐃᒪ ᒪᓕᒐᒃᓴᖅ 44-ᒨᕈᔅᓯ. ᓈᓴᐅᑎᖓ 44. 

ᒪᓕᒐᒃᓴᖅ 44, ᐲᖅᓯᓂᖅ ᐊᑭᓕᒃᓴᓄᓪᓗ ᒪᓕᒐᖅ 

2019-2020. ᑎᑎᕋᖅᓯᒪᓂᖓ 1 ᐃᓚᖓᑕ 1 

ᐅᐃᒍᐊᑕ ᒪᒃᐱᒐᖅ 2-ᒥ. ᐅᐃᒍᐊ, 1-ᒥᒃ 

ᓈᓴᐅᑎᓕᒃ. ᐊᑭᓕᒃᓴᑦ ᐲᖅᑕᐅᔪᑦ ᐸᐃᑉᐹᖁᑎᓂᒃ 

$71,425.33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 2. ᐃᓚᖓᑦ 2-ᒨᕐᓗᓯ ᐅᐃᒍᐊᓂ. 

ᐱᖁᑏᑦ ᐲᖅᑕᐅᔪᑦ ᑲᑎᓐᓂᖓ $242,376. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ ᐃᓚᖓ 3-ᒨᕐᓗᓯ ᐅᐃᒍᐊᓂ. 3-ᒥ 

ᑎᑎᕋᖅᓯᒪᓂᖓ ᑖᒃᑯᐊ ᐊᑭᖏᑦ 

ᐊᒃᐸᕆᐊᖅᑎᑕᐅᔪᑦ ᑲᑎᓐᓂᖓ $54,641. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 4 ᑖᓐᓇ ᐃᓚᖓᑦ 4-ᒨᕐᓗᓯ 

ᐅᐃᒍᐊᑕ. ᐃᓚᖓᑦ 4 ᑖᒃᑯᐊ ᐊᑭᓕᒃᓴᖏᑦ 

ᐲᖅᑕᐅᔪᑦ ᑲᑎᓐᓂᖏᑦ $895,474.98. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 

ᒪᓕᒐᒃᓴᖅ 44-ᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑭᑦ 

ᒪᓕᒐᒃᓴᖅ 44 ᑲᑎᒪᔾᔪᑎᒃᓴᓄᑦ ᐃᓕᔭᐅᔪᓐᓇᖅᓯᒻᒪᑦ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᕐᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ, 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᔾᔨᕆᔭᕋᓗᐊᕋ ᑖᒃᑯᐊ 

ᐱᔭᕆᑐᔫᖅᑰᔨᔪᓐᓇᕐᒪᑕ ᐊᒻᒪᓗ ᐊᑐᖅᓯᒪᓪᓗᒋᑦ 

ᓇᓗᓇᖅᓯᕈᔪᒃᓯᒪᔪᖅ. ᖁᔭᒋᔭᒃᑲ ᐊᐱᖅᓱᕐᓂᕆᔭᖏᑦ. 

ᑕᐃᒪ ᑖᒃᑯᐊ ᑮᓇᐅᔭᓕᕆᔾᔪᑎᕗᑦ 

ᓄᑖᓐᖑᕆᐊᕐᓂᐊᕐᒪᑕ. ᖁᔭᓐᓇᒦᒃ, ᒪᓕᒐᓕᐅᖅᑏᑦ 

ᐊᐱᖅᓱᕈᓐᓇᖅᑲᐅᖕᒪᑕ. ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᐱᔭᒃᓴᓕᒻᒪᕆᐅᒐᓗᐊᑦ ᐅᑕᖅᑭᑎᓚᐅᕋᒃᑭᑦ ᐊᒻᒪᓗ 

ᖁᔭᒋᓪᓗᒋᑦ ᐃᑲᔪᕆᐊᖅᑕᐅᓪᓗᖓ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᖁᔭᓐᓇᒦᖅᐸᒋᑦ ᐃᖅᑲᓇᐃᔭᖅᑏᓪᓗ 

ᑭᐅᔪᓐᓇᕐᒪᑕ ᐊᐱᖅᑯᑎᓂᒃ. ᑕᐃᒪ ᑲᔪᓯᓂᐊᖅᑐᒍᑦ 

ᒪᓕᒐᒃᓴᖅ 48-ᒧᑦ. ᒥᓂᔅᑕ ᕼᐃᒃᔅ ᒪᑐᐃᕈᑎᑎᑦ 

ᑲᒪᒋᔪᓐᓇᖅᓯᔭᑎᑦ? ᑕᐃᒪᐃᒃᑯᕕᑦ ᐊᑏᒎᖅ.  

 

ᒪᓕᒐᒃᓴᖅ 48 - ᐊᑭᓕᒃᓴᐃᑦ 

ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 2020-

2021 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᕋᖅᓯᒪᓂᐊᕐᒪᑦ ᒪᕐᕉᖕᓂᒃ 

ᐃᖅᑲᓇᐃᔭᖅᑏᖕᓂᒃ ᐅᕗᓐᖓᖅᑐᖃᖅᓯᒪᖕᒪᑦ. ᔭᐃᒥ 

ᕕᓕᐅᕆᑎ ᐊᖓᔪᖅᑳᖑᑲᐃᓐᓇᖅᑐᖅ. ᒫᑯᓯ ᕗᕌᑦᓕ 

ᑮᓇᐅᔭᓕᕆᔨᒻᒪᕆᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

ᐅᕙᓂ ᒥᔅᑕ ᔨᐊᑉ ᓴᐅᓐ ᐱᖃᑎᒌᓐᓇᐅᔭᖅᑕᕋ. 

 

ᑕᐃᒪᓕ ᕿᒥᕐᕈᖃᑎᒋᔪᒪᒐᔅᓯ ᒪᓕᒐᒃᓴᖅ 48 

ᐊᑭᓕᒃᓴᓂᒃ ᐃᓱᒪᒋᔪᓐᓇᖅᓯᓂᖅ. ᒪᓕᒐᖅ 2020 

ᑕᕝᕗᓇ ᒪᓕᒐᒃᓴᒃᑯᑦ ᐱᔪᓐᓇᐅᑎᑖᕈᒪᓂᕗᑦ 

ᖁᔭᓈᖅᓯᓗᑕ $420,000 ᓄᕈᔪᓂᒃ ᓄᓇᓕᐸᐅᔭᒃᑯᑦ 

ᐃᖃᓗᖕᓂ, ᖁᓪᓕᒃᑯᓐᓄᑦ ᐊᑭᓕᒃᓴᖏᑦ.   

 

ᑖᒃᑯᐊ ᐅᓂᒃᑳᕆᑲᐃᓐᓇᕐᓗᒋᑦ. ᒪᓕᒐᓕᐅᖅᑏᑦ 

ᐃᒪᓐᓇ ᐃᓱᒪᒋᔪᓐᓇᐃᖅᓯᓂᖅ ᐲᖅᓯᓂᕐᓗ 

ᑮᓇᐅᔭᓕᕆᔾᔪᑎᓂᒃ.  

 

ᑕᐃᒪ ᒪᓕᒐᒃᓴᖅ 44 ᑖᒃᑯᐊ ᐊᑭᖏᓐᓂᒃ 

ᐸᐃᑉᐹᖁᑎᑦᑎᓐᓂᒃ ᐊᒃᐸᒋᐊᖅᑎᓪᓗᒍ ᒐᕙᒪᒃᑯᑦ 

ᐊᑭᓕᒃᓴᕆᔭᐅᔪᒥᒃ ᐲᖅᓯᔭᕌᖓᑕ ᑖᓐᓇ 

ᐊᑭᓕᒃᓴᐃᖅᑎᑦᑐᓐᓇᕋᔭᓐᖏᓐᓇᑦᑎᒍᑦ. ᑕᐃᒪ 

ᐊᑭᓕᒃᓴᐅᑎᓪᓗᒋᑦ ᑮᓇᐅᔭᖅᑎᒍᑦ 

ᓴᖅᑭᔮᓪᓗᐊᑕᕆᐊᖃᕐᒪᑕ ᑕᐃᒫᒃ ᐊᑭᖏᑦ 

ᐅᓄᓐᖓᕆᐊᖅᑎᑕᐅᓗᑎᒃ. ᑭᓯᐊᓂᓕ, ᐅᑯᐊ 

ᖁᔭᓈᖅᓯᓃᑦ ᐊᑭᓕᒃᓴᒥ ᐊᓯᐅᑎᑦᑎᓐᖏᒻᒪᑕ.  

 

ᐃᓱᒪᒋᔪᓐᓇᐃᖅᓯᓂᖅ ᐊᑭᓕᒃᓴᓂᒃ ᐊᔾᔨᒋᓐᖏᒻᒪᒍᑦ. 

ᑕᐃᒪᓕ ᒐᕙᒪᒃᑯᑦ ᐃᓱᒪᒋᔪᓐᓇᐃᖅᓯᓛᕐᒪᑕ ᑖᒃᑯᐊ 

ᒐᕙᒪᒃᑯᓐᓄᑦ ᐊᑭᓕᖃᕐᓂᖓᑦ ᐱᑕᖃᕈᓐᓃᖅᑐᖅ, 

ᐊᑭᓕᒃᓴᖃᕈᓐᓃᖅᑐᓂᒃ ᐊᒻᒪᓗ 

ᐊᑭᓖᔭᕆᐊᖃᕐᓂᖓᑦ ᐲᖅᑐᖅ. ᐊᒻᒪᓗ ᑎᒥᐅᔪᖅ 

ᐊᑭᓕᒃᓴᖃᓚᐅᖅᑐᖅ ᐊᑭᓕᒃᓴᖃᕈᓐᓃᕐᓗᓂ 

ᒪᑯᓄᖓ ᐲᖅᓯᓂᕐᒧᑦ, ᑮᓇᐅᔭᓕᕆᓂᕐᒧᑦ ᒪᓕᒐᖅ, 

ᑖᒃᑯᐊ ᒪᓕᒐᖅᑎᒎᕆᐊᖃᕐᒪᑦ.  

 

ᒪᓕᒐᒃᓴᖅ 48 ᑖᓐᓇ ᐃᓱᒪᒋᔪᓐᓇᐃᖅᓯᓂᖅ 

ᐊᑐᖅᖢᒍ ᒪᓕᒐᓕᐅᕐᕕᖕᒥ ᐊᖏᖅᑕᐅᓇᓱᕆᐊᓕᒃ. 

ᓄᓇᓕᐸᐅᔭᒃᑯᑦ ᐊᑭᓕᒃᓴᖓᑦ ᐲᕋᓱᒃᖢᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. 2010-ᖑᑎᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ, ᑕᒪᖅᓯᒪᔪᒥᒃ ᓯᖁᓐᖑᔭᐅᔭᕐᒥᒃ 

ᐃᖃᓗᐃᑦ ᐃᒥᖅᑕᕐᕕᖓ ᐱᓗᐊᖅᑐᒥᒃ. ᑖᓐᓇ 

ᓯᑭᓐᖑᔭᐅᔭᖅ 10 ᐳᓴᑐᐃᓐᓇᖓᓂᒃ 

ᐆᒻᒪᖅᑯᑎᑐᕐᓂᖓᓄᑦ. ᑖᓐᓇ ᑕᒻᒪᖅᓯᒪᓚᐅᕐᒪᑦ 

ᑖᓐᓇ ᓯᑭᓐᖑᔭᐅᑦ, ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 

ᐊᑭᓕᒃᓴᓂᒃᑎᑦᑎᖃᑦᑕᓐᖏᓚᐅᕋᓗᐊᕐᒪᑕ 

ᐆᒻᒪᖅᑯᑎᓄᑦ 2003-ᒥᓂᑦ.  

 

ᑖᒃᑯᐊ ᐆᒻᒪᖅᑯᑎᓂ ᐊᑐᕐᓂᖏᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐋᖅᑭᓕᒃᑲᓐᓂᕆᐊᖃᖅᓯᒪᔪᖅ 

ᓄᓇᓕᐸᐅᔭᖅ $550,000-ᑲᓐᓂᕐᓂᒃ ᓱᑲᓐᓇᖅᑐᓄᑦ 

ᐊᑐᓗᐊᖅᑐᒥᒃ, ᐊᑭᓖᑎᑕᐅᓚᐅᖅᓯᒪᓐᓂᕋᑎᒃ. 

ᑭᓯᐊᓂ ᐊᑭᓖᑎᑕᐅᓚᐅᖏᓐᓂᖏᓐᓄᑦ 

ᐊᕐᕌᒍᒐᓴᒐᓚᖕᓂᒃ ᓄᓇᓕᐸᐅᔭᖅ ᐊᑭᓖᓚᐅᖏᒻᒪᑦ. 

ᑕᐃᔅᓱᒪᓂᐅᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑖᒃᑯᓂᖓ ᐊᑭᓕᑦᓴᓂᑦᑎᑦᑎᓚᐅᕐᒪᑕ ᑮᖑᕙᖓᔪᓄᑦ 

ᐊᑭᓖᖃᑦᑕᖏᓐᓂᖏᓐᓄᑦ. ᑖᒃᑯᐊ ᖄᖏᐅᑎᓯᒪᔪᑦ 

ᖄᖏᐅᑎᖃᑦᑕᕐᓂᖏᑦ ᐅᓪᓗᐃᑦ $420,000-

ᖑᓯᒪᔪᑦ. 

ᔪᓚᐃᑦ 2020-ᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᒻᒪᓗ ᐃᖃᓗᐃᑦ ᓄᓇᓕᐸᐅᒐᔭᑦ 

ᑐᑭᓯᐅᒪᖃᑎᒌᓚᐅᕐᒪᑎᒃ. ᑖᓐᓇ ᓄᓇᓕᐸᐅᔭᖅ, 

ᑖᓐᓇ ᐊᑭᓕᑦᓴᑐᐊᖓᓐᓂᒃ ᖁᓪᓕᒃᑯᓐᓄᑦ 

$550,000-ᖏᓐᓃᑦᑐᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑭᓖᑎᑦᓯᖏᑉᐸᑕ  

$420,000-ᓂᒃ ᕿᑐᕐᖏᐅᕈᑎᖏᓐᓂᒃ. ᑕᐃᒪᓕ 

ᐊᖏᖅᑕᐅᓇᓱᑉᐳᒍᑦ ᑖᔅᓱᒥᖓ ᐋᖅᑭᑦᓯᓂᕐᒥᒃ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ ᑖᒃᑯᐊ ᑕᒡᒐ 

ᐅᖃᐅᓯᑦᓴᒃᑲ ᐃᓱᓕᑦᑐᖅ. ᐊᐱᖅᑯᑎᖃᕈᑦᓯ 

ᑭᐅᔪᒪᓂᐊᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐃᒃᓯᕙᑕᖓᑦ ᑲᑎᒪᔨᕋᓛᑦ 

ᒪᑐᐃᖅᓯᒍᑎᔅᓴᖃᕆᕚᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᔅᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᐃᓐᓇᖅᑐᓄᑦ 

ᒪᓕᒐᓕᕆᓂᕐᒧᑦ ᓇᐃᑦᑐᕕᔾᔪᐊᑯᓗᓐᓂᒃ 

ᐅᖃᐅᓯᖃᕈᒪᔪᖓ ᒪᑐᐃᖅᓯᒍᑎᓂᒃ. 

ᑲᑎᒪᑐᐃᓐᓇᓂᕐᒥᒃ 

ᐃᓱᒪᒃᓴᖅᓯᐅᕈᑎᖃᕆᐊᓕᖅᑎᓪᓗᑎᒃ, ᐱᖁᔭᔅᓴᖅ 

48, ᐃᓱᒪᒋᔪᓐᓃᖅᓯᒍᑎᐅᔪᑦ ᐊᑭᓕᔅᓴᑐᖃᕐᓂᒃ 

2019-2020.  

 

ᑲᑎᒪᔨᕋᓛᑦ ᐊᑭᕋᖅᑐᖏᑦᑐᑦ ᐱᔾᔪᑎᖓᓂᒃ 

ᐱᑯᔭᔅᓴᐅᑉ. ᑖᔅᓱᒪᓗ ᒥᓂᔅᑕᐅᑉ 

ᓇᓗᓇᐃᖅᑐᕋᑖᖅᑕᖏᓐᓂᒃ ᒪᑐᐃᖅᓯᒍᑎᖏᓐᓂᒃ. 

ᒥᓂᔅᑐ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 

ᐊᐱᖅᓱᖅᑕᐅᓚᐅᖅᑐᖅ, ᐊᓯᖏᓐᓂᑦᑕᐅᖅ 

ᑕᐃᒪᐃᑦᑐᒥᒃ ᑕᐃᒪᐃᑦᑐᒃᑰᓯᒪᔪᖃᕐᒥᒻᒪᖔᑕᐅᖅ 

ᐊᕐᕌᒍᓂ ᐊᓂᒍᖅᓯᒪᔪᓂ. ᐊᒻᒪᑕᐅᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓱᒐᓱᐊᑦᑕᓂᕐᒪᖔᑕ 

ᑕᐃᒪᐃᑦᑐᖅᑕᖃᖅᑎᓪᓗᒍ. ᑲᑎᒪᔨᐅᖃᑎᒃᑲ, 

ᑕᐃᒪᐃᔅᓴᐃᓐᓇᐸᓗᒃ ᐊᐱᖅᓱᓂᐊᖅᓱᑕᐅᒻᒥᔪᑦ 

ᐅᓐᓄᓴ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒫᓐᓇ ᒪᑐᐃᓕᖅᑲᕋ ᐅᖃᐅᓯᔅᓴᑐᐃᓐᓇᖃᕐᕕᐅᑉᐸᑦ 

ᐱᖁᔭᒃᓴᖅ. ᑕᑯᓐᖏᓐᓇᒪ. ᐱᖁᔭᒃᓴᖅ 

ᑕᑯᒋᐊᓕᕐᓚᕗᑦ, ᐱᖁᔭᒃᓴᖅ 48 ᐊᑕᐅᓯᑐᐊᕐᒥᑦ 

ᑎᑎᕋᖅᓯᒪᓂᓕᒃ, ᐱᔾᔪᑎᖃᖅᑐᖅ, 

ᐃᓱᒪᒋᔪᓐᓃᖅᑕᐅᓂᖓᓂᒃ ᐊᑭᓕᔅᓴᖓᑕ ᐃᖃᓗᐃᑦ 

ᓄᓇᓕᐸᐅᔭᖓᑕ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑕᒪᒃᑯᐊ ᓈᓴᐃᔾᔪᑎᒥᒡᒎᖅ ᐱᑲᒻᒪᑕᐅᓐᓂᕐᖓᑦ. 

ᐱᑯᑦᑐᑦᑐᕕᔾᔪᐊᒥᓂᐊᓘᒻᒪᑕ ᑕᐃᓐᓇ ᐃᒥᕐᒥᑦ 

ᓈᓴᐃᔾᔪᑎᖓ, 2003-ᖑᑎᓪᓗᒍ, 7-ᖃᐃ ᐅᑭᐅᑦ 

ᐊᓂᒍᓕᖅᑐᑦ ᐱᑯᑦᑐᑦᑐᖃᓚᐅᖅᓯᒪᑎᓪᓗᒍ 

ᓱᓇᒃᑯᑖᒥᒃ. ᖃᑦᑎᑲᓐᓃᑦ ᑕᐃᒪ ᑕᐃᒪᑦᑐᑦ ᐊᖏᔫᑏᑦ 

ᓈᓴᖅᑕᐅᑲᒻᒪᓂᖅᑲᑦᑕᐅᖅ? ᖃᐅᔨᔭᐅᓐᓂᖅᑲᑦ 

ᓈᓴᖅᑕᒥᓃᑦ ᓄᓇᕘᓕᒫᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᖅᑲᒪᑦᑎᐊᕋᒪ 

ᒪᕐᕈᑲᓐᓂᐅᓚᐅᕐᒥᔫᒃᑕᐅᖅ ᐊᖏᔪᑲᓪᓛᒃ, 

ᑕᐃᒪᐃᑦᑐᐸᓘᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒃᑯᓇᓂᓕ ᒪᕐᕈᖃᓐᓃᓐᓂᒃ 

ᑕᐃᒪᐃᑦᑐᒥᓃᓐᓂᑦᑕᐅᖅ ᑕᐃᒃᑯᐊ 

ᐊᑭᓖᑎᑕᐅᓗᐊᖃᑦᑕᓂᖅᑳᑦ 

ᐊᑭᓖᓐᖏᑎᑕᐅᓗᐊᖃᑦᑕᓂᖅᑲᓘᓐᓃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᔾᔨᐸᓗᑐᐃᓐᓇᑦᑎᐊᕆᓚᐅᖅᑕᖓᑦ 

ᐊᔅᓱᐊᓗᒃ ᐊᑭᓖᑎᑕᐅᓐᖏᓗᐊᖅᑐᒥᓃᑦ. ᑕᐃᒪᓕ 

ᖃᐅᔨᔭᐅᒻᒪᑕ ᑎᑎᕋᕐᕕᐅᓚᐅᖅᓯᒪᔪᑦ. ᑕᐃᒃᑯᐊ 

ᐊᑭᓕᔅᓴᖃᖅᑐᐃᑦ ᐊᒻᒪ ᒪᕐᕈᑲᓐᓃᒃ. ᑕᐃᒃᑯᐊᓕ 

ᐊᑭᓕᖅᓱᐃᕙᓪᓕᐊᒍᑎᔅᓴᓂᒃ ᐊᖏᖃᑎᒌᒍᒻᒥᒃ 

ᑕᐃᒫᒃ ᐊᑭᓖᔪᒥᓃᑦ, ᐊᖏᖃᑎᒌᒍᑎᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᐊᐱᖅᑯᑎᔅᓴᖃᒃᑲᓂᖅᑏᑦ? ᐊᑏ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᒪᕐᕈᑲᓐᓃᑦᑕᐅᖅ ᑳᖏᐅᑎᓂᖏᓐᓄᑦ 

ᐊᑭᓕᕆᐊᓕᖏᓐᓂᒃ 

ᐊᑭᓖᒃᑲᓐᓂᖅᑎᑕᐅᖃᑦᑕᕐᓂᕆᕙᑦᑕᐅᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ.ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓄᑯᐊ 

ᓇᒻᒥᓂᖃᐅᑎᓕᓐᓄᑦ ᐊᑭᓕᖅᓱᐃᕙᓪᓕᐊᒍᓐᓇᖅᑲᑕ 

ᑕᐃᒪᐃᒍᓐᓇᖅᑎᑕᐅᓲᑦ, 

ᐊᑭᓖᒃᑲᓐᓂᖅᑎᑕᐅᖏᓪᓗᑎᒃ 

ᕿᑐᕐᖏᐅᕈᑎᖃᖅᑎᑕᐅᖏᓪᓗᑎᒃ, ᑖᒃᑯᐊ 

ᒪᓕᑦᑕᐅᑦᑎᐊᑐᐊᕋᐃᒻᒪᑕ ᐊᒻᒪᓗ ᐅᑯᐊ 

ᑕᐃᒪᐃᔪᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ 

ᑐᑭᓯᓇᖅᓯᑦᑎᐊᕐᓂᐊᕐᖓᑦ. ᑖᒃᑯᐊ ᒪᕐᕈᖃᓐᓃᑦᑕᐅᖅ 

ᐊᑭᓕᔅᓴᓕᒥᓃᒃ, ᑭᒃᑰᒻᒪᖔᑎᒃ, ᓇᒦᓐᓂᕐᒪᖔᑕ 

ᖃᐅᔨᒪᖏᑕᕗᑦ ᐊᒻᒪ ᓱᕙᓕᑭᐊᖑᓪᓗᓂ 

ᖃᐅᔨᓐᖏᒃᑲᓗᐊᕈᑦᑎᒍ. ᖄᖏᐅᑎᔪᓂᒃ 

ᐊᑭᓖᑎᑕᐅᓐᓂᖏᑦᑐᑦ, ᖄᖏᐅᑎᔾᔪᑎᓂᒃ 

ᐊᑭᓖᑎᑕᐅᓂᖏᑦᑑᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑕᐃᒪᐃᓚᐅᖅᑐᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓇᓗᓇᐃᑦᑎᐊᕋᕕᐅᒃ ᑖᓐᓇ. ᑕᐃᒪᓕ 

ᓇᓗᓇᐃᖅᑐᐃᒍᑎᓂᒃ ᐅᕙᓂ ᐅᖃᖅᓯᒪᒻᒪᑕ, 

ᑲᑎᒪᕐᓂᕐᖓᑕᒎᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᒻᒪᓗ ᐃᖃᓗᐃᑦ ᓄᓇᓕᐸᐅᔭᖓᑕ 

ᐊᐅᓚᑦᑎᔨᒻᒪᕆᖓ. ᐊᒻᒪ 

ᐊᖏᖃᑎᒌᒍᑎᑦᒋᓕᐅᖅᑐᒥᓂᐅᓗᑎᒃ 

ᐲᖅᑕᐅᓂᐊᕐᓗᑎᒃ ᖄᖏᐅᑎᓂᖏᓐᓄᑦ 

ᐊᑭᓕᖅᓱᐃᓗᑎᒃ, ᐲᔭᖅᑕᐅᓂᐊᕐᓗᑎᒃ $400,000-

ᓗᐊᖅᑐᐃᑦ. 2017-ᒥ ᑕᐃᒪᐃᓕᑦᑕᓂᖅᑯᑦ. ᑕᐃᒪᓕ 

ᐊᕐᕌᒎᒃ ᒪᕐᕉᒃ ᐊᓂᒍᓕᕐᒥᒻᒪᑎᒃ ᒫᑦᓯ 2019-ᒥ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᔨᕗᖔᕈᒻᒥᑦ 

ᑲᔪᓯᑎᔪᒥᓃᑦ, ᑖᒃᑯᐊ 

ᖁᔭᓈᖅᑕᐅᒍᓐᓇᕐᓂᕋᖅᑕᐅᓪᓗᑎᒃ ᒪᕐᕉᒃ 

ᖄᖏᐅᑎᓂᑯᒧᑦ ᐊᑎᓕᐅᒃᑲᓂᕐᓂᐅᔪᒥᓃᑦ. 

ᓱᔪᕐᑲᒃᑲᓂᕐᓂᕐᖓᑦ ᐊᕐᕌᒎᒃ ᒪᕐᕉᖅ ᓈᒐᓱᑦᑎᓪᓗᒋᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᐊᖅᑯᑎᒋᓗᑏᑦ, ᒥᔅᑕ ᐳᕌᓪᓕᐅᑉ, 

ᐃᖃᓗᓐᓃᖏᓐᓇᓚᐅᕐᖓᑦ ᐊᖏᕐᕋᖐᓐᓇᓚᐅᕐᖓᑦ, 

ᐱᕕᖃᖅᑎᑲᐃᓐᓇᓚᐅᕐᓚᕗᓄᓇ, ᒥᔅᑕ ᐳᕌᑦᓕᐅᑉ 

ᑖᓐᓇ ᑭᐅᔪᓐᓇᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕌᑦᓕ. 

 

ᐳᕌᑦᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᐅᕋᑖᖅᑐᖅ ᐳᐃᒍᕋᒃᑯ.  

 

ᑕᒪᓐᓇ ᐊᑯᓐᓂᖓ 2017-ᒦ 2019-ᒨᑦ, ᑖᓐᓇ 

ᐅᕙᖑᑦ ᐱᓕᕆᕕᖓᓄᑦ ᑕᐃᒪᐃᑎᑕᐅᓚᖅᑐᑦ. 

ᐊᑯᓂᑲᓪᓚᒃ ᐱᓕᕆᐊᕆᔪᒐᑦᑎᒎ, ᐅᖃᐅᓯᕆᓪᓗᑎᒎ, 

ᓯᑎᒃᑯᓪᓗ ᐅᖃᖃᑎᒋᕙᑦᑐᑎᒍ ᓄᓇᓕᐸᐅᔭᒃᑰᑦ. 

ᖃᐅᔨᒐᓱᑦᑐᑕ ᖃᓄᖅ 

ᐊᖏᖅᑕᐅᑎᑕᐅᒍᓐᓇᕋᔭᕐᒪᖔᖅ ᑮᓇᐅᔭᓕᕆᔩᑦ 

ᑲᑎᒪᔨᕋᓛᖏᓐᓄᑦ, ᐲᑕᐅᑎᑕᒐᓱᐊᕐᓗᒋᑦ, 

ᐃᓱᒪᒋᔪᓐᓇᐃᖅᑕᐅᑎᒐᓱᐊᕐᓗᒋᑦ ᑖᒃᑯᐊ. ᑕᐃᒪᓕ, 

ᐊᕐᕌᒎᓐᓂᒃ ᒪᕐᕈᓪᓘᓐᓃᑦ ᐊᖏᖅᑕᐅᒐᓱᐊᓚᐅᖅᑐᒍᑦ. 

ᑖᓐᓇᑐᐊᑦᓯᐊᖅ ᑕᕝᕙ ᐱᔾᔪᑎᒥᓂᖅᐳᑦ, 

ᑭᖑᕙᕈᑎᐅᓯᒪᔪᖅ ᖃᐅᔨᒪᔭᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐳᕌᓪᓕ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ ᓇᓗᓇᐃᖅᓯᒐᕕᑦ. ᐄ, ᐱᐅᔪᖏᓛᖅ 

ᑐᓴᕆᐊᔅᓴᖅ. ᐱᓕᕆᐊᕐᖑᓐᓂᕐᖓᑦ ᐊᓪᓚᕕᔅᓯ 

ᐃᓗᐊᓂ ᐊᖏᑕᐅᑎᒐᓱᐊᖅᑐᒍ. 

ᐊᖏᔪᑲᓪᓛᓘᒻᒪᓄᓇ, ᐃᓛᒃ 

ᑮᓇᐅᔭᓪᓚᕆᐅᖏᑦᑑᒐᓗᐊᖅ ᐊᖏᔪᒃᑲᓛᓘᒻᒪᑦ, 

ᐃᓱᒪᒋᔪᓐᓇᐃᓯᓂᒥᓂᖅᓯ $400,000-ᕌᓪᓗᐊᖅᑐᒥᒃ. 

ᑕᐃᒪᓕ, ᐊᐱᖅᑯᑎᐅᓕᖅᑯᕐᓕ. 

ᖃᐅᔨᒪᑦᑎᐊᕋᓱᓪᓗᓂ ᑕᒪᓐᓇ 

ᐃᓱᒪᒋᔪᓐᓃᖅᓯᓂᖏᓛᖅ ᐊᑐᖅᑕᒥᓂᖅ 

ᐊᑐᖅᑕᐅᖃᑦᑕᑦᑲᑦ ᐊᔾᔨᒌᑎᑦᑎᓗᓯ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᔨᓕᒫᖏᓐᓂᑦ 

ᓄᓇᕘᒥ. ᑖᓐᓇ ᐃᓱᒪᒋᔪᓐᓃᖅᓯᓂᖅ 

ᖄᖏᐅᑎᔾᔪᑎᒥᓂᖏᓐᓂᒃ. ᑕᒪᒃᑯᐊ 

ᐃᓄᑐᐃᓐᓇᐃᑦᑕᐅᖅ ᑕᐃᒫᒃ ᑐᔅᓯᕋᕆᐊᕈᓐᓇᕆᕚᑦ? 

ᑕᑕᑎᕋᑦᓴᖅᑕᖃᖅᑳ? ᐅᕝᕙᓘᓐᓃᑦ ᑖᓐᓇᑐᐊᖅ 

ᐊᔾᔨᐅᖏᑦᑐᖅ ᐊᑐᖅᑕᒥᐅᓂᕙ ᐱᑯᑦᑐᕐᓂᒥᓂᖅ 

ᐱᔾᔪᑕᐅᓪᓗᓂ? ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᑯᑦᑐᕐᓂᒥᓂᖅ ᐊᕐᕌᒍᑦ ᐊᒥᓱᑲᓪᓛᓘᓕᖅᑐᐃᑦ 

ᐃᒥᖏᑦ ᓈᓴᖅᑕᐅᑲᒻᒪᕐᓂᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᖃᐅᔨᒋᐊᑲᐃᓐᓇᕋᑖᕋᒪ ᑕᒪᓐᓇ  

ᐊᑐᖅᑕᐅᕙᒻᒪᖔᖅ ᓱᓕ.  

 

ᐃᔅᓯᕙᐅᑖᖅ, ᖃᖓᑐᐃᓐᓇᖅ ᑕᐃᒪ ᐊᑭᓕᔅᓴᓂᑦᑐᖅ 

ᐊᑭᓕᔅᓴᑖᖅᑐᖃᕋᐃᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ ᖃᐅᔨᒃᑲᐃᖁᔨᓲᕗᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐊᑭᓕᖅᓱᐃᔾᔪᑎᔅᓴᒥᒃ 

ᐊᖏᖃᑎᒌᒍᑎᖃᕐᓂᐊᕐᖓᑕ 

ᕿᑐᕐᖏᐅᕈᑎᑖᖅᑎᑕᐅᖃᑦᑕᓂᐊᓐᖏᒻᒪᑕ. ᑕᐃᒪᓕ 

ᐊᑭᓖᖃᑦᑕᓐᖏᑦᑐᐊᓗᑐᐃᓐᓇᐅᒍᔅᓯ 

ᕿᑐᕐᖏᐅᕈᑎᖏᓐᓂᒃ 

ᐊᑭᓖᑎᑦᑎᓂᐅᓴᑐᐃᓐᓇᕐᖓᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᔅᓴᖃᒃᓂᕈᓐᓃᖅᑐᖓ ᑖᔅᓱᒪᑉ ᒥᔅᓵᓄᑦ, 

ᑭᓯᐊᓂᓕ ᑐᑭᓯᔪᖓ ᑲᑎᒪᔨᖏᓐᓄᑦ ᑖᓐᓇ 

ᕿᒥᕐᕈᔭᒥᓂᐅᒻᒪᑦ ᓈᒻᒪᒋᔭᒥᓂᐅᓪᓗᓂᓗ ᐃᓛᒃ 

ᓯᕗᒧᐊᕆᐊᕈᓐᓇᖁᔭᒥᓂᐅᓪᓗᓂ 

ᐃᓱᒪᒋᔪᓐᓇᐃᖅᓯᓗᑎᒃ ᖄᖏᐅᑎᔾᔪᑎᒥᓂᖏᓐᓂᒃ. 

 

ᑕᐃᒪᐃᓕᓚᐅᕋᓗᐊᕐᓗᖓᓕ ᑭᓯᐊᓂ 

ᑕᑯᓯᒪᒻᒥᒐᒪᑦᑕᐅᖅ ᐃᓄᑐᐃᓐᓇᐃᑦ ᐊᖏᕋᓖᑦ 

ᓇᒻᒥᓂᓖᑦ ᑭᐱᔭᐅᔪᐃᑦ ᖃᐅᒪᓂᖏᓐᓂᒃ ᐊᒻᒪ 

ᓴᓐᖐᓪᓕᒋᐊᖅᑕᐅᔪᐃᑦ ᐆᒻᒪᖅᑯᑎᖏᑦ 

ᐊᖏᕐᕋᖏᓐᓂ. ᒥᑭᓂᖅᓴᕕᔾᔪᐊᕌᓗᓐᓄᑦ ᑖᒃᑯᓄᖓ 

$500,000-ᐅᑉ ᒫᓐᓇ ᐊᑭᓕᔅᓴᖅᑖᒥᓂᕐᓄᑦ ᐊᒻᒪ 

$400,000 ᖄᖏᐅᑎᔾᔪᑎᒥᓂᕐᓂᒃ 

ᐊᑭᓕᔅᓴᖃᕐᓂᕐᖓᑕᓕ. ᑖᓐᓇ ᐊᖏᔪᐊᓗᐃᑦ 

ᑮᓇᐃᔭᐃᔭᖅᑏᑦ, ᒥᑭᔪᐊᓗᐃᑦ ᒥᑭᔫᑏᓪᓗ 

ᑮᓇᐅᔭᐃᔭᖅᑏᑦ ᐊᔾᔨᒌᒋᐊᖃᕋᓗᐊᕐᖓᑕ ᑲᒪᓂᓯ. 

ᐊᐱᖅᑯᑎᔅᓴᖃᕐᕕᒋᒃᑲᓐᓂᕈᓐᓃᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᕋᑖᕋᕕᑦ 

ᒥᔅᑕ ᒪᐃᓐ. ᒥᔅᑕ ᕼᐃᒃᔅ ᑭᐅᔪᒪᑐᐊᕈᕕᑦ, ᐊᑏ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓇᐃᓈᕐᓗᒍ. ᓄᓇᓕᐸᐅᔭᒃᑯᑦ 

ᐃᖃᓗᓐᓂ ᐱᑯᑦᑐᓐᓂᐅᓚᐅᖅᓯᒪᒻᒪᓂᓛᒃ 

ᓱᓇᒃᑯᑖᒧᑦ ᑕᐃᒪᐃᑎᑕᖅ. ᑕᒪᒃᑯᐊ ᓇᒻᒥᓂᖃᐅᑏᑦ 

ᒪᕐᕉᑦᑕᐅᖅ ᑕᐃᒪᐃᑕᐅᓂᕐᖓᑎᒃ. ᑕᐃᒃᑯᐊᓕ 

ᐊᑭᓕᖅᓱᐃᕙᓪᓕᐊᒍᓐᓇᓂᕐᒥᓂᒃ ᐋᖅᑭᒃᓯᓚᐅᖅᓯᒪᔫᒃ 

ᐊᑕᐅᑦᑎᐊᒃᑯᐊᓘᓐᖏᑦᑑᒐᓗᐊᖅ. ᑕᐃᒫᒃ ᑕᕝᕙ 

ᐊᔾᔨᒌᑎᑦᑎᐊᕐᓂᐅᕗᖅ 

ᑕᒪᒃᑯᓂᖓ ᓇᒻᒥᓂᖃᐅᑎᓕᓐᓂ ᐃᓄᑐᐃᓐᓇᓂᓪᓗ.  

 

ᑕᐃᒪᓕ ᑕᕝᕙ ᑭᓇᑐᐃᓐᓇᑦᑎᐊᖅ ᐊᑭᓕᔅᓴᖃᖅᑲᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᖃᐃᔨᒃᑲᐃᑦᑕᐅᑎᒋᖁᔭᕋᓗᐊᒃᑲ 

ᐊᑭᓕᖅᓱᐃᕙᓪᓕᐊᒍᑎᔅᓴᓂᒃ ᐋᖅᑮᖃᑎᖃᕐᓗᓯ. 

ᑕᐃᒫᒃ ᑕᕝᕙ ᖄᖏᐅᑎᓯᒪᓂᖏᓐᓄᑦ 

ᐊᑭᓕᖅᓱᐃᓂᖏᑕ ᖄᖓᒍᒃᑲᓐᓂᖅ 

ᐃᓚᔭᐅᖃᑦᑕᔾᔮᓐᖏᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, 

ᒥᔅᑕ ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᖅᑐᖓ ᐊᒻᒪᑦᑕᐅᖅ 

ᓈᓚᒃᑐᐃᑦ ᑐᑭᓯᓂᐊᕐᖓᑕ. 

ᖃᐃᑦᑎᒍᓐᓇᕋᔭᖅᑭᖅᑲᐃ, 

ᓇᓗᓇᐃᖅᑐᐃᒍᓐᓇᕋᔭᖅᑭᑦ ᑭᓲᒻᒪᖔᑕ ᑖᒃᑯᐊ 

ᓯᐊᒻᒪᓯᔾᔪᑏᑦ ᐆᒻᒪᖅᑯᑎᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕗᕌᑦᓕᐅᑉ 

ᓇᓗᓇᐃᖅᑐᑦᑎᐊᕈᓐᓇᖅᑕᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕌᑦᓕ. 

 

ᕗᕌᑦᓕ (ᑐᓵᔨᑎᒍᑦ): ᑕᒪᒃᑯᐊ ᐊᒥᓱᕈᕆᐊᕈᑏᑦ 

ᑕᕝᕗᖓ ᐃᒥᕐᒥᒃ ᓈᓴᐃᔾᔪᑎᒨᖅᑕᐅᓲᑦ. ᖃᓪᓗᑎᓂᑦ 

ᓈᓴᐃᔾᔪᒻᒧᑦ. ᑕᐃᒪ ᓈᓴᐃᔾᔪᑎ 

ᐃᓗᐊᒎᖅᐸᓪᓕᐊᔪᖃᖅᑎᓪᓗᒍ ᓈᓴᐅᑦ 

ᐸᐅᓐᖓᐸᓪᓕᐊᒻᒫᑦ, 1-ᓚᑉᐸᑦ ᐊᒻᒪ 

ᓂᐅᕕᐊᖑᓂᐊᕐᓗᓂ ᑕᐃᒪᓕ ᐆᑦᑐᐃᕗᖅ 

ᐊᑕᐅᓯᕐᒥᒃ ᐆᒻᒪᖅᑯᑎᓕᐅᕈᓐᓇᓂᕐᒥᒃ ᐃᑲᕐᕋᕐᒧᑦ 

ᐊᑕᐅᓯᕐᒧᑦ. ᓇᒻᒥᓂᖃᐅᑎᐅᑉᐸᓪᓕ ᑖᓐᓇ 1-ᖓᑦ 

ᓈᓴᐃᒐᔭᖅᑐᖅ ᖁᓕᓂᖅᑲᐃ ᓴᓐᖏᓂᐅᔪᓂᒃ 10 

ᐆᒻᒪᖅᑯᑏᑦ ᓴᓐᖏᓂᖏᓐᓂᒃ. ᑕᐃᒪᓕ ᑕᐃᒪ 

ᐋᖅᑭᔅᓯᒪᑦᑕᐅᑎᒋᓗᓂ ᓈᓴᐅᑎᖓ ᐃᓪᓘᑉ 

ᐅᐃᔾᔮᖅᑐᕈᓗᐊ ᑕᐃᓐᓇ ᖃᓄᑎᒋ 

ᐊᑐᖅᐸᓕᐊᒻᒪᖔᖅ, ᐊᔾᔨᒌᓐᖏᑐᒡᒍᑏᓐᓇᐅᓪᓗᑎᒃ 

ᓇᒻᒥᓂᖃᐅᑏᑦ ᐊᔾᔨᒌᓐᖏᑦᑑᒻᒪᑕ. 

ᐊᔾᔨᒌᓐᖏᑐᒡᒍᑏᓐᓇᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᖅᑲᐅᒐᒪᓕ ᑕᐃᒪᐃᑦᑐᐃᑦ ᓈᓴᐃᔾᔪᑎᓂᒃ 

ᐊᒥᓱᕈᕆᐊᕈᑏᑦ ᒥᑭᓪᓕᒋᐊᕆᓲᖑᒻᒪᑕ 

ᓴᓐᖏᓂᖏᓐᓂᒃ. ᑕᕝᕗᖓ 

ᐅᐃᔾᔮᖅᑐᒨᓚᐅᓐᖏᓐᓂᖓᓂᒃ. 

 

ᐊᐱᕆᓗᖓ. ᐃᖃᓗᒻᒥᐅᑦ ᖁᑦᑎᑦᑐᒥᐅᑕᐃᑦ ᐹᓂ 

ᖃᖅᑲᒥᐅᑕᐃᑦ, ᓯᕿᓐᖑᔭᕗᑦ 

ᐋᖅᑭᓕᖅᑭᑦᑖᕆᐊᖃᖅᐸᑦᑕᕗᑦ. ᑕᒪᓐᓇᒎᖅ 

ᐱᔾᔪᑎᖃᖅᑐᖅ ᐆᒻᒪᖅᑯᑎᓕᐅᕐᕕᒻᒧᑦ ᖃᓂᓗᐊᕋᑦᑕ. 

ᓱᑲᓐᓇᑦᑐᒥᒃ ᐊᓂᐊᑦᑎᓗᐊᖅᑐᐊᓘᒻᒪᒡᒎᖅ 

ᓴᓂᓪᓕᕆᔭᖏᓐᓄᑦ. ᑕᒪᓐᓇᓕ ᑐᑭᖃᖅᑳ ᑕᐃᒃᑯᐊ 

ᓴᓐᖏᓂᖅᓵᓗᒻᒥᒃ ᐆᒻᒪᖅᑯᑎᓖᑦ, ᑕᐃᒃᑯᐊᓕ ᑕᐃᒪ 

ᑕᒪᒃᑯᐊ ᓇᐸᕈᑕᐅᑉ ᖄᖓᓂ ᖃᑦᑖᕐᔪᓛᓐᖑᐊᕈᓗᐃᑦ 

ᐱᑲᒻᒪᔅᓯᒪᒻᒪᑕ ᓱᓕᓐᖏᑦᑐᓂᑦ ᓈᓴᐃᖃᑦᑕᖅᑲᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᐅᑉ 

ᐅᖓᑎᐊᓗᐊᓄᑦ ᐊᐱᕆᓕᕋᓗᐊᖅᑐᑎᑦ 

ᑲᔪᓯᑎᓐᓂᐊᕆᒃᑭᑦ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓛᒃ ᖁᔭᓕᔭᕋ ᖃᐅᔨᒍᒪᕕᐅᑎᒻᒪᑦ. 

ᑭᓯᐊᓂᓕ ᑮᓇᐅᔭᓕᕆᔭᖅᑐᖅᓯᒪᒐᑦᑕ. 

ᑎᑎᕋᖅᓯᒪᓗᒍᖅᑲᐃ ᐊᐱᖅᑯᑎᒋᖔᖅᑲᒍ 

ᐱᐅᓂᖅᓴᐅᒐᔭᖅᑐᖅ ᒥᓂᔅᑕᒧᑦ? ᑕᒪᒃᑯᐊ ᖃᓄᖅ 

ᓴᓇᔭᐅᓯᒪᒻᒪᖔᑕ ᓇᓗᓇᐃᖅᑐᐃᕕᐅᓂᐊᕐᖓᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᖅᑐᖓ ᐊᐱᕆᒍᒪᓯᒪᔪᓂᑦ. ᒫᓐᓇ 

ᑕᐃᒪ ᒪᓕᒐᓕᐅᖅᑏᑦ ᑕᕝᕗᖓ 

ᐃᔾᔪᔪᔅᓯᖕᓅᑲᐃᓐᓇᓚᐅᕐᒥᒋᔅᓯ 

ᒪᓕᒐᓕᕆᔾᔪᓯᑦᑎᖕᓄᑦ. ᒪᓕᒐᔅᓇᖅ 48. ᒪᑉᐱᕈᑎᖓ 

48-ᖑᓯᓐᓈᕐᒥᔪᖅ. ᒪᓕᒐᔅᓴᖅ 48. 

ᐃᓱᒪᒋᔪᓐᓇᐃᖅᓯᓂᖅ ᐊᑭᓕᔅᓴᓂᑦ ᒪᓕᒐᖅ. 2020-

2021. ᑎᑎᕋᖅᓯᒪᖓ 1. ᐅᐃᒍᖓᓅᕆᔅᓯ 

ᒪᑉᐱᒐᖓᑦ 

2-ᒥ ᐅᐃᒍᖓ. ᐃᓱᒪᒋᔪᓐᓇᖅᑕᐃᑎᑦ ᐊᑭᓕᔅᓴᑦ 

ᑲᑎᑦᑐᒋᑦ $419,084.54. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖅ 1. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᒪᓕᒐᔅᓴᖅ 48-ᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑳᑦ ᒪᓕᒐᔅᓴᖅ 48 

ᑲᑎᒪᔾᔪᑎᔅᓴᓅᕈᓐᓇᓛᓕᕐᖓᑦ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᓗᓂ? ᒪᑐᓯᒍᑎᔅᓴᓂᒃ 

ᐅᖃᐅᓯᔅᓴᖃᖅᑮᑦ ᒥᔅᑕ ᕼᐃᒃᔅ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᕕᐊᓱᑉᐳᖓ ᑐᓴᖅᑎᑕᐅᖅᑲᐅᒐᒪ 

ᐊᒻᒪ ᐊᔾᔨᐅᓐᖏᑦᑐᒥᒃ ᑕᒪᑦᓱᒥᖓ 17-ᓂᒃ ᐅᑭᐅᓂᒃ 

ᑖᓐᓇ ᐱᑐᖃᐅᒻᒪᑦ. 

 

ᐊᒻᒪᓗ ᑕᒪᒃᑯᐊᑦᑕᐅᖅ ᐅᓪᓗᒥᓯᐅᑎᓄᑦ ᑕᒪᓐᓇ 

ᖃᐅᔨᓴᕈᑕᐅᓲᖑᓂᖏᑕ ᑕᒪᓐᓇ ᓄᑭᓪᓚᐅᑎᖏᑕ 

ᖃᓄᖅ ᐃᒡᓘᑉ ᓄᑭᓪᓕᐅᑎᒻᒪᖓ 

ᐊᐱᕆᖅᑲᐅᔭᖓᑦᑕᐅᖅ ᖁᔭᓐᓇᒦᖅᓱᒍᓗ.  

 

ᓇᑯᕐᒦᖅᑕᐅᖅ ᐃᓘᓐᓇᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑖ, 

ᓇᑯᕐᒦᒃ. ᐅᕙᓃᖅᑲᐅᒐᑦᓯ ᐊᐱᕆᔪᐃᓪᓗ 

ᑭᐅᔪᓐᓇᖅᑲᐅᒐᕕᒋᑦ ᒪᓕᒐᒃᓴᖅ 50-ᒧᑦ ᓈᒻᒪᒃᐲᑦ?  

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖓᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᔪᐊᓐ ᕙᓪᒃᓄᕐ, ᒥᔅᑕ ᑦᓴᐅᓐ 

ᐅᕙᓃᓐᓂᐊᖅᑑᒃ. ᐊᒻᒪᓗ ᐅᖃᐅᓯᑦᓴᒃᑲᓄᑦ 

ᐅᖃᐅᓯᕆᑦᓴᐅᑎᒋᓂᐊᕋᒃᑭᑦ. ᖁᔭᓐᓇᒦᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒥᐊᓗᓕᕆᓂᕐᒧᑦ 

ᒪᓕᒐᒃᓴᖅ ᐋᖅᑭᒋᐊᖅᑕᐅᓂᐊᕐᓂᖓᓂᒃ 

ᐊᒻᒪᓗᑦᑕᐅᖅ ᓄᓇᕗᑦ ᐃᒥᐊᓗᓕᕆᓂᕐᒧᑦ ᑖᓐᓇ 

ᑕᒪᓐᓇ ᐃᒥᐊᓗᒃ ᐱᔾᔪᑎᒋᓪᓗᒍ ᑖᓐᓇ 

ᓴᖅᑭᑕᐅᓂᐊᕐᓂᖓᓂᒃ.  

 

ᐊᒻᒪᓗᑦᑕᐅᖅ ᑖᒃᑯᐊ ᐊᓯᖏᖕᓂᑦ ᑖᒃᑯᐊ 

ᐊᔾᔨᐅᓐᖏᑦᑐᒥᒃ ᐃᒥᐊᓗᒻᒥᒃ 

ᓂᐅᕕᐊᑦᓴᖃᕈᓐᓇᕐᓂᐊᕐᓂᖏᓐᓂᒃ ᑖᓐᓇ 

ᐱᔪᓐᓇᐅᑎᑖᕈᓐᓇᖁᓪᓗᒍ ᐃᒥᕋᓚᕝᕕᖓᓂᒃ. 

ᓂᐅᕕᐊᑦᓴᖃᕈᓐᓇᖃᑦᑕᖁᓪᓗᒍᓗ ᐊᒻᒪᓗ 

ᕕᐊᖁᑎᖏᓐᓂᓪᓗ ᕙᐃᓂᓂᓪᓗ.  

 

ᑕᒪᓐᓇ ᐊᓯᔾᔩᒐᓱᐊᖅᑕᕗᑦ ᑕᒪᒃᑯᐊ 

ᐃᒥᕋᓚᕝᕕᐅᔪᐃᑦ ᓂᐅᕕᐊᑦᓴᖃᖃᑦᑕᕈᓐᓇᖁᓪᓗᒋᑦ 

ᑕᒫᓂ ᕕᐊᓕᐊᕆᔭᒥᓂᕐᓂᒃ ᐊᒻᒪᓗ 

ᐱᕕᖃᕈᓐᓇᖁᓪᓗᒋᓪᓗ ᓇᒻᒥᓂᖅ ᑕᒪᒃᑯᐊ 

ᓇᒻᒥᓂᖁᑎᓖᑦ ᕕᐊᓕᐅᖅᑏᑦ, ᐊᒻᒪᓗ ᒫᓐᓇ 

ᐱᕕᖃᖅᑎᑕᐅᓂᖏᖕᓂᑦ ᑕᒪᒃᑯᐊ ᐃᒥᕋᓚᕝᕖᑦ 

ᓂᐅᕕᖃᑦᑕᕈᓐᓇᕋᓗᐊᖅᑐᑎᒃ ᑭᓯᐊᓂ ᑕᒪᓐᓇ 

ᑐᑭᖃᖅᐸᑦ ᓂᐅᕐᕈᑎᖃᕈᓐᓇᖃᑦᑕᓐᖏᒻᒪᑕ 

ᕕᐊᓕᐅᖅᑏᑦ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6172 

ᑕᒪᒃᑯᓄᖓ ᐃᒥᕋᓚᕝᕕᐅᔪᓄᑦ 

ᑐᑭᑖᖅᑎᓐᓇᓱᐊᖅᓱᑎᒍᑦ.  

 

ᖁᕕᐊᓱᑉᐳᖓ ᑭᐅᓂᐊᕆᐊᒃᓴᖅ 

ᐊᐱᖅᑯᑎᐅᓂᐊᖅᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑦᓴᖏᓐᓄᑦ. ᒥᔅᑕ ᒪᐃᓐ. ᐊᑏᒎᖅ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᐃᑦᓯᕙᐅᑕᐅᑎᓪᓗᖓ 

ᓇᐃᑦᑑᒐᓗᐊᒥᒃ ᐊᑯᓂᐅᓐᖏᑦᑐᒥ ᐅᖃᐅᓯᑦᓴᒃᑲ. 

ᑖᓐᓇ ᐃᓱᒪᖅᓯᐅᕈᑎᒋᔭᐅᓂᐊᕐᓂᖓᓂᒃ ᒪᓕᒐᒃᓴᖅ 

50, ᑖᒃᑯᐊ ᐊᑭᕋᖅᑐᓐᖏᑦᑑᒐᓗᐊᑦ ᑕᒪᔅᓱᒥᖓ 

ᐋᖅᑭᒋᐊᖅᑕᐅᒍᑎᔅᓴᖓᓂᑦ ᐅᖃᐅᓯᕆᕋᑖᖅᑕᖓᓂᒃ.  

 

ᑖᒃᑯᐊ ᑲᑎᒪᔨᐊᓛᖑᔪᐃᑦ ᐱᒻᒪᕆᐅᑎᖏᖕᓂᑦ 

ᑮᓇᐅᔭᓕᕆᔨᒃᑯᑦ ᓯᕗᒧᐊᕈᒪᓂᐊᕐᓂᖏᓐᓂᑦ 

ᑕᒪᑦᓱᒥᖓ ᒪᓕᒐᑦᓴᒥᒃ ᓂᕆᐅᒋᔭᖃᖅᑐᐃᑦᑕᐅᖅ 

ᒪᓕᒐᓕᐅᖅᑏᑦ ᓯᕗᓂᒃᓴᑦᑎᓐᓂᑦ ᒪᓕᒐᓕᐅᕐᕕᖕᒥ 

ᐃᓱᒪᒃᓴᖅᓯᐅᕈᑕᐅᓂᐊᕐᓂᖓᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᑖᒃᑯᐊ ᐅᖃᐅᓯᑦᓴᐃᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕈᓐᓇᕋᒪ ᑖᔅᓱᒥᖓ ᐃᒥᐊᓗᖕᒧᑦ 

ᑐᕌᖓᔪᒥᒃ ᒪᓕᒐᒃᓴᖅ 50 ᓇᐃᓴᐅᑎᖃᖅᑐᖅ. 

ᐃᒃᓯᕙᐅᑖᖅ, ᓇᓗᓇᐃᑦᑎᐊᕈᒪᔪᖓ ᐅᖃᐅᓯᕆᔭᒃᑲ 

ᑭᓱᕐᒥᐅᖅᓱᖓ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᔭᒃᑲ. ᐊᒻᒪᓗ ᓇᓗᓇᐃᑦᑎᐊᕈᒪᔪᖓ 

ᑐᑭᓯᐊᑦᑎᐊᖅᑐᖓ, ᐃᓕᑕᖅᓯᑦᑎᐊᖅᓱᖓᓗ ᑖᓐᓇ 

ᒪᓕᒐᓕᐊᕆᔭᐅᔪᖅ ᐃᓄᕐᒪᑦ. (ᑐᓵᔨᑎᒎᓕᖅᑐᖅ) 

ᑐᑭᓯᐊᓪᓗᒍ ᑖᓐᓇ ᐃᓄᕐᒪᑦ. ᐊᒻᒪᓗ 

ᑐᑭᓯᑎᑦᓯᔪᒪᓪᓗᖓᓗ ᑖᓐᓇ 

ᐊᑭᕋᖅᑐᔾᔮᓐᖏᑕᕋᓗᐊᕋ ᒪᓕᒐᒃᓴᖅ. ᑭᓯᐊᓂ 

ᐊᑲᐅᒃᓴᓐᖏᓐᓇᒪ ᑖᑦᓱᒥᖓ. 
 

ᐃᑦᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒐ ᖃᒪᓂ’ᑐᐊᕐᒧᑦ 

ᐱᓇᓱᐊᕈᓯᐅᓚᐅᖅᑐᒥ ᑕᒪᓐᓇ ᐊᖏᔪᒥᒃ 

ᖃᐅᔨᓚᐅᕋᑦᑕ ᐸᓖᓯᒃᑯᑦ ᓄᓇᓕᖕᓄᑦ 

ᖃᐃᖁᔭᐅᒑᖓᑕ ᐅᐸᒋᐊᖃᓕᕌᖓᒥᒃ 

ᖃᓄᐃᑦᑐᖃᓕᕐᖓᑦ ᓄᓇᓕᐅᔪᒥᒃ, ᑕᒪᓐᓇ ᑕᒡᒐ 

ᐃᒥᐊᓗᖕᒧᑦ ᐱᔾᔪᑕᐅᖃᑦᑕᕐᒪᑦ. ᐊᒻᒪᓗᑦᑕᐅᖅ 

ᑎᒥᐅᔪᐃᑦ ᓲᕐᓗ ᓄᓇᕘᒥ ᑲᑐᔾᔨᖃᑎᒌᑦ, 

ᓄᓇᓕᐸᐅᔭᐃᑦ ᑲᑐᔾᔨᖃᑎᒌᒃᑯᖏᖕᓂᑦ 

ᑕᕝᕙᔅᓴᐅᑎᒋ ᕿᓚᒥᐅᔪᒃᑯᓪᓗ ᓴᓐᖏᔫᓂᖅᓴᒥᓪᓗ 

ᐊᑭᕋᖅᑐᒦᖁᔨᓪᓗᑎᑦ ᑕᒪᒃᑯᓂᖓ ᐱᕋᔭᓐᓂᒃᑯᑦ 

ᐃᒥᐊᓗᖕᓂᒃ ᓂᐅᕕᐊᑦᓴᖃᓲᓂᒃ, ᒐᕙᒪᓂᓪᓗ 

ᑕᒪᒃᑯᓂᖓ ᕿᒥᕐᕈᐊᖁᔨᓪᓗᑎᑦ, 

ᕿᒥᕐᕈᔭᐅᓂᖃᖁᔨᓪᓗᑎᑦ ᒪᓕᒐᐅᔪᒥᒃ, 

ᒪᓕᑦᑕᐅᖁᔭᐅᓯᒪᔪᓂᑦ. 
 

ᐃᑦᓯᕙᐅᑖᖅ, ᐅᖅᓱᖅᑑᕐᒥᐅᑕᖅ 

ᐱᓇᓱᐊᕈᓯᐅᓚᐅᖅᑐᒥᑦᑕᐅᖅ ᑕᒪᓐᓇ ᐱᕋᔭᓐᓂᒃᑯᑦ 

ᐅᑎᖅᑎᑕᐅᓗᑎᑦ ᐊᖅᓵᖅᓯᕕᐅᓗᑎᑦ ᒪᓕᒐᑦᓴᖅ 

ᑖᓐᓇ ᒪᓕᒐᓕᐅᕐᕕᖕᒥ ᑖᓐᓇ 

ᐊᑐᓕᖁᔭᐅᓚᐅᖅᓯᒪᔫᒐᓗᐊᖅ ᑭᓯᐊᓂ ᒫᓐᓇ 

ᐊᔭᐅᕆᓐᖏᓐᓇᒪ ᑕᒪᑐᒥᖓ. 

ᓂᓪᓕᐊᔾᔪᑎᖃᖅᑎᓪᓗᒍ.  
 

ᐊᒻᒪᓗ ᐃᑦᓯᕙᐅᑖᖅ, ᐃᖃᓗᓐᓄᑦ-ᒪᓂᕋᔭᐅᑉ 

ᑭᒡᒐᖅᑐᖅᑎᒋᔭᖓᑦ ᓇᓗᓇᐃᕆᓚᐅᕐᒪᑦ 

ᐱᒻᒪᕆᐅᓂᖓᓂᒃ ᑕᒪᒃᑯᐊᑦᑕᐅᒎᖅ 

ᐃᖅᑲᖅᑐᐃᕕᒃᑯᑦ ᐱᑐᐃᓐᓇᐅᓐᖏᑎᑕᐅᖃᑦᑕᖅᑐᐃᑦ 

ᐃᒥᐊᓘᑉ ᒥᑦᓵᓄᑦ. ᑕᒪᓐᓇ 

ᓱᕙᓪᓕᐊᓯᒪᓐᖏᓗᐊᕐᖓᒡᒎᖅ ᒫᓐᓇᒧᑦ. 
 

ᐃᑦᓯᕙᐅᑖᖅ, ᒪᑯᐊ ᒪᑐᐃᖅᐸᓪᓕᐊᒐᓗᐊᖅᑎᓪᓗᒍᑦ 

ᕕᐊᑖᕐᕖᑦ ᕙᐃᓂᑖᕐᕖᑦ ᑭᓯᐊᓂ ᓱᓕ ᑕᒫᓂ 

ᓄᓇᕗᒻᒥ ᐃᑲᔪᕈᑎᑦᓴᓂᒃ ᑕᒪᓐᓇ ᐊᔪᓕᖅᓯᒪᔪᓄᑦ 

ᐅᐃᕆᓯᒪᓗᐊᖅᑐᓄᑦ ᑎᒥᒥᒍᑦ ᒪᑯᓄᖓ 

ᐅᐃᕆᖕᓇᖅᑐᓄᑦ ᐃᑲᔪᕐᕕᐅᔪᓐᓇᖅᑐᒥᒃ ᓱᓕ 

ᐊᒥᒐᕐᒪᑦ ᓄᓇᕗᒻᒥ. ᐃᑦᓯᕙᐅᑖᖅ, 

ᐅᑉᐱᕆᔭᖃᖅᐳᖓ ᒐᕙᒪᐃᑦ ᓲᕐᓗ 

ᖃᕋᓴᐅᔭᓕᕆᔾᔪᑎᒋᔭᖏᓐᓂᒃ ᑕᒪᓐᓇ ᐅᐱᓐᓇᕋᓂ 

ᐱᕙᓪᓕᐊᒍᒪᓂᕆᔭᖏᓐᓂᒃ ᐃᑲᔫᑎᖃᕐᓂᐊᕐᓂᖓᓂᒃ 

ᑐᑭᓯᔪᖓᐅᒐᓗᐊᖅ.  
 

ᑭᓯᐊᓂ ᐅᕙᒍᑦ ᓇᒻᒪᑦᑕᐅᔫᔮᖅᓱᑎᒃ ᐃᓄᐃᑦ 

ᓄᓇᖃᖅᑐᐃᓪᓗ ᐊᑐᖅᑕᐅᓪᓗᑎᒃ. ᑕᒪᒃᑯᐊᓗᑦᑕᐅᖅ 

ᐋᓐᓂᐊᕈᑕᐅᔪᐃᑦ ᐊᑲᐅᓐᖏᓕᐅᕈᑕᐅᔪᐃᓪᓗ 

ᓴᖅᑮᖃᑦᑕᕐᓂᖏᓐᓂᒃ ᐅᑎᖅᑕᖃᑦᑕᕐᓂᖏᓐᓂᒃ 

ᐊᑲᐅᓐᖏᓕᐅᕈᑏᑦ ᓄᓇᓕᑦᑎᓐᓂ. ᐊᒻᒪᓗᑦᑕᐅᖅ 

ᒫᓐᓇ ᓄᕙᖕᓇᕐᔪᐊᖅ ᑕᑯᓯᒪᔪᖓ ᑕᒪᓐᓇ ᑖᓐᓇ 

ᐋᖅᑭᒋᐊᕆᐊᕐᔪᒃᓯᒪᓂᖓᓂᒃ ᑖᓐᓇ ᒪᓕᒐᓕᐅᕐᕕᖕᒥ 

ᐋᖅᑭᒋᐊᕆᒋᐊᕐᔪᒃᑎᓪᓗᑕ 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒪᑯᐊ ᓄᓇᓕᐅᔪᓂᒃ ᐃᒥᐊᓗᒃ 

ᑕᒪᓐᓇᐅᑎᓪᓗᒍ. 

 

ᐃᑦᓯᕙᐅᑖᖅ, ᐅᖃᖅᑲᐅᒐᒪ ᑐᑭᓯᐊᒐᓗᐊᖅᑐᒍᑦ 

ᐃᓕᑕᖅᓯᓪᓗᖓᓗ ᑕᒪᑦᓱᒥᖓ ᒪᑯᐊ ᑮᓇᐅᓕᐅᓲᑦ 

ᐃᒥᐊᓗᒃ ᐱᔾᔪᑎᒋᓪᓗᒍ, ᐅᐱᓐᓇᕋᓂᐅᒐᓗᐊᖅ 

ᓄᓇᕗᑉ ᓯᓚᑖᓃᓪᓗ ᑕᒪᒃᑯᐊ ᑕᐃᒪᓐᓇ 

ᐱᒍᓐᓇᕋᓱᐊᕆᐊᖃᖅᑐᐃᑦ ᓂᐅᕕᐊᑦᓴᖃᓲᑦ 

ᒪᓕᒐᖅᑎᒍᑦ ᐋᖅᑮᒍᑕᐅᑦᓯᐊᖅᓯᒪᔪᐃᑦ 

ᐱᔪᓐᓇᕐᓂᓖᑦ ᓇᒻᒥᓂᖁᑎᓖᑦ 

ᐱᔪᓐᓇᖃᕆᐊᖃᕐᖓᑕ, ᐃᓛᒃ ᐱᔪᓐᓇᕆᐊᖃᕐᖓᑕ. 

ᐅᑉᐱᕆᔭᖃᖅᑐᖓ ᑕᒪᓐᓇᑦᑕᐅᖅ 

ᐊᑐᐃᓐᓇᐅᓂᖓᓂᒃ. ᐅᑉᐱᕆᔭᖃᖅᐳᖓ 

ᓯᕗᓪᓕᐅᓯᒪᓂᖏᓐᓂᒃ. ᑖᒃᑯᐊ ᐊᑲᐅᓐᖏᓕᐅᕈᑏᑦ, 

ᐃᒥᐊᓗᒻᒧᑦ ᐊᑲᐅᓐᖏᓕᐅᕈᑎᐅᖃᑦᑕᖅᑐᐃᑦ 

ᓯᕗᓪᓕᐅᔾᔭᐅᖃᑦᑕᖁᒐᓗᐊᖅᓱᒋᑦ. ᑕᒪᓐᓇ 

ᐋᖅᑭᒋᐊᖅᑕᐅᒍᑎᐅᔪᖅ ᑭᖑᓪᓕᐅᖔᕐᓗᓂ. 

ᑕᕝᕙᑐᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅ ᑕᐅᑐᓐᖏ. 

ᐊᓯᐊᓂᒃ ᐅᖃᐅᓯᑦᓴᐃᑦ. ᐱᑕᖃᓐᖏᑉᐸᑦ. 

ᐊᐱᕆᔪᒪᓕᖅᐳᖓ ᒪᓕᒐᓕᐅᖅᑎᐅᔪᓂᒃ 

ᐊᐱᖅᑯᑎᖃᖅᑐᖃᕐᒪᖔᑦ ᖃᓄᑐᐃᓐᓇᑦᓯᐊᖅ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᒪᓐᓇ ᐊᔭᐅᕆᓂᐅᖃᑦᑕᖅᑐᐃᑦ 

ᓴᖅᑭᖃᑦᑕᖅᓯᒪᒻᒥᒻᒪᑦ ᓄᓇᕗᑦ ᒐᕙᒪᒃᑯᓪᓕ ᖃᓄᖅ 

ᓇᒻᒥᓂᖁᑎᓕᕐᔪᐊᓄᑦ ᖃᓄᖅ ᐱᓕᕆᓲᖑᒻᒪᖔᑕ 

ᒪᓐᓇ ᒪᓕᒐᒃᓴᖅ ᐊᓯᔾᔨᖅᑕᐅᓂᐊᕐᓂᖓᓂᒃ. ᑖᒃᑯᐊ 

ᐃᓚᒋᔭᐅᔪᐃᑦ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᑦ ᑲᒥᓯᓇᐃᑦ ᐅᕝᕙᓘᓐᓃᑦ 

ᒥᓂᔅᑕᐅᑏᑦ ᐊᖓᔪᖅᑳᕆᔭᐅᔪᐃᓪᓘᓐᓃᑦ ᒐᕙᒪᓄᑦ 

ᐃᖅᑲᓇᐃᔭᖅᑎᒻᒪᕆᐅᔪᐃᑦ ᐊᔭᐅᕆᔭᐅᓚᐅᖅᐹ 

ᑕᒪᓐᓇ ᐊᓯᔾᔨᖅᑕᐅᖁᔭᐅᓪᓗᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒥᔅ ᕚᓪᒃᓄᕐ ᑖᓐᓇ 

ᐃᓗᓕᕈᓘᔭᖏᖕᓂᑦ ᖃᓄᖅ ᐃᓗᓕᖏᖕᓂᑦ 

ᑲᑎᒪᔨᐅᔪᐃᑦ ᑖᒃᑯᐊ ᓱᕐᕋᓇᖅᑐᓕᕆᔨᒃᑯᑦ. 

ᑕᒪᒃᑯᓂᖓ ᐊᔾᔨᒌᓐᖏᔾᔫᒥᑎᑕᐅᓂᖏᓐᓂᒃ 

ᐊᔾᔨᒌᓕᖅᑎᑕᐅᔾᔫᒥᔭᕆᐊᖃᕐᓂᖏᓐᓂᒃ ᑕᒪᒃᑯᐊ 

ᕕᐊᑖᕐᕖᑦ ᖃᓄᖅ ᓂᐅᕐᕈᑎᖃᕈᓐᓇᖃᑦᑕᕐᓂᖏᓐᓂᒃ 

ᐃᒥᐊᓗᖁᑎᖏᓐᓂᒃ. ᑕᒪᓐᓇᑦᑕᐅᖅ 

ᓴᖅᑭᑕᐅᓯᒪᖃᑦᑕᖅᑐᐃᑦ ᐅᖃᓪᓚᓐᓂᒃᑯᑐᐃᓐᓇᐃᑦ. 

ᑭᓯᐊᓂ ᑕᒪᑐᒥᖓᓕᕆᓗᐊᑐᐃᓐᓇᔪᔪᒍᑦ.  

 

ᒥᔅ ᕙᓪᒃᓄᕐ ᐃᓚᓯᒍᒪᒻᒪᖔᑦ 

ᖃᓄᑎᒋᐅᓚᐅᕐᓂᖏᖕᓂᑦ? ᐋᒡᒑᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅ ᕙᓪᒃᓄᕐ, 

ᓈᒻᒪᒃᐲᑦ? ᓈᒻᒪᒃᑐᒎᖅ ᖃᓄᐃᓐᖏᑦᑐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᖃᓄᖅ ᒪᑭᑕᒍᓐᓇᕐᓂᐊᕐᓂᖏᖕᓂᑦ ᕕᐊᑖᕐᕕᒃ 

ᓄᓇᕗᒻᒥ ᒪᑭᑕᑦᓯᐊᕆᐊᖃᕐᓂᖏᓐᓂᒃ ᓲᕐᓗ 

ᓇᖕᒥᓂᖁᑎᒋᔭᐅᓂᖓᓄᑦ ᖃᓄᖅ ᓱᓇᒥᒃ 

ᖃᐅᔨᒍᑎᖃᖅᓯᒪᕕᓯ ᑕᒪᓐᓇ ᑐᓂᓯᓯᒪᔪᖃᖅᐹ 

ᐋᖅᑭᒋᐊᖅᑕᐅᒋᐊᖃᕐᓂᖏᓐᓂᒃ? ᖃᓄᐃᒻᒪᑦ 

ᐋᖅᑭᒋᐊᖅᑕᐅᒋᐊᖃᕋᔭᕐᒪᖔᑦ ᑕᒪᓐᓇ 

ᒪᑭᑕᒍᓐᓇᑦᓯᐊᕐᓂᐊᕐᓂᖏᓐᓂᒃ 

ᓇᖕᒥᓂᖁᑎᒋᔭᐅᑎᓪᓗᒍ ᑕᒪᓐᓇ ᑖᒃᑯᐊ ᕕᐊᑖᕐᕖᑦ 

ᑲᑕᓚᖓᓕᕐᒪᑕ? ᑖᓐᓇ ᖃᓄᕐᓘᓐᓃᑦ 

ᑲᑕᒍᑕᐅᓚᕿᓂᖓᓄᑦ ᑕᐃᒪᓐᓇ ᑕᒡᕙ 

ᓴᖅᑮᒐᓗᐊᖅᐹᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᔪᕈᓐᓃᕐᓂᐊᕐᓂᖏᓐᓂᒃ 

ᒪᑭᒃᑲᓐᓂᕐᓗᑎᓪᓘᓐᓃᑦ ᑖᓐᓇ ᑐᑭᖓ ᑖᓐᓇᐅᔪᖃᐃ 

ᐅᖃᐅᓯᕆᓐᖏᒃᑲᓗᐊᕈᑦᑎᒍ ᓲᕐᓗ ᓇᒻᒥᓂᖁᑎᓖᑦ 

ᓚᐃᓴᓐᓯᖃᖅᑐᐃᑦ ᐃᒥᕋᓚᕝᕕᐅᔪᐃᑦ ᓲᕐᓗ 

ᐊᔪᓐᖏᓐᓂᖅᓴᐅᔫᔮᕐᖓᑕ. 

ᐊᔾᔨᒌᓕᖅᑎᑦᓯᔾᔫᒥᒐᓱᑐᐃᓐᓇᖅᑐᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

Hᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᑖᓐᓇ ᒪᓕᒐᒃᓴᖅ ᐊᑦᑐᐊᓂᖃᓚᖓᕚ 

ᐊᑐᐃᓐᓇᐅᓂᐊᕐᓂᖏᓐᓂᒃ ᕕᐊ ᐊᑭᖏᑦ, ᐊᑭᒃᓴᖏᑦ 

ᐊᑭᒋᔭᖏᓪᓗ ᑕᒪᐅᖓ ᓄᓇᓕᖕᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐱᔭᕆᐊᑐᔪᕈᓗᒃ ᑕᒪᓐᓇ 

ᓇᒻᒥᓂᕆᔭᐅᔪᖅ ᓇᓪᓕᐊᓪᓘᓐᓃᑦ ᕕᐊᓕᐅᕐᕕᒃ 

ᓯᕗᓂᒃᓴᑦᑎᓐᓂ ᓄᐃᑦᑐᖃᓚᖓᓐᓂᖅᑲᑦ 

ᓂᐅᕐᕈᑎᖃᕈᓐᓇᖃᑦᑕᕋᔭᕐᖓᑕ ᐃᒥᕋᓚᕝᕕᓐᓄᑦ 

ᐊᒻᒪᓗ ᐲᕈᓐᓇᕋᔭᕐᒪᑦ ᐅᕙᒍᑦ 

ᐊᓪᓚᕝᕕᓕᕆᑎᑕᐅᖃᑦᑕᕆᐊᖃᕐᓂᖏᑦ 

ᐊᖅᑯᑎᒋᔭᐅᖃᑦᑕᖅᓯᒪᓂᑰᒻᒪᑕ ᒐᕙᒪᐃᑦ 

ᓂᐅᕕᕆᐊᖃᕌᖓᑕ ᑖᒃᑯᓄᖓ 

ᓂᐅᕕᖅᑕᐅᓕᑕᐃᓐᓇᕐᓗᑎᒃ ᐃᒥᕋᓚᕝᕕᓐᓄᑦ. 

ᑕᒪᓐᓇᒎᖅ ᐊᑭᓕᒃᓴᓕᐅᕈᑎᓂᒃ ᑕᒪᓐᓇ 

ᐲᖅᑎᑦᓯᕚᓪᓕᓚᖓᓕᕐᒪᑦ 

ᐊᓪᓚᑕᐅᒍᓐᓇᕐᓂᕆᔭᖏᓐᓂᒃ.  

 

ᐊᒻᒪᓗ ᖃᓄᖅ ᑕᐃᒃᑯᐊ ᕕᐊᓕᐅᖅᑏᑦ ᐃᒻᒥᓂᒃ 

ᓂᐅᕐᕈᑎᒋᕝᕕᒋᔪᒪᔭᖏᓐᓄᑦ ᑕᕝᕙᑦᓴᐅᑎᒋ 

ᑐᕋᐃᓐᓇᕈᓐᓇᕐᓂᖅᓴᐅᒐᔭᕐᖓᑦ. 

ᐋᖅᑭᒋᐊᕈᑎᑐᐃᓐᓇᖅ ᑕᕝᕘᓇ ᑕᒡᒐ. ᐊᒻᒪᓗ 

2016-ᖑᑎᓪᓗᒍ, ᐋᖅᑭᒋᐊᖅᑕᐅᔪᒻᒥᒻᒪᑕ 

ᐲᖅᑕᐅᓐᖏᑦᑑᔭᖅᑑᔭᖅᑑᔭᕐᓂᕐᖓᑦ ᑕᐃᑦᓱᒪᓂ 

ᐅᕝᕙᓘᓐᓃᑦ ᐃᓱᒪᒋᔭᐅᒐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐱᕆᒍᒪᓕᕐᒥᔭᕋ ᑭᖑᓪᓕᖅᐹᒥᒃ. ᑕᒪᑦᓱᒥᖓ 

ᓄᓇᕗᒻᒥ ᓂᐅᕕᖅᑕᐅᖃᑦᑕᕐᓂᖓᑦ ᑖᒃᑯᐊ 

ᐅᓂᒃᑳᒐᓛᑦ ᓇᓗᓇᐃᕈᑕᐅᓯᒪᒻᒥᒪᑕ ᑕᒫᓂ 

ᑕᓪᓕᒪᐃᑦ ᐃᒥᐊᓗᐃᑦ ᓄᓇᕗᒻᒥ 

ᓂᐅᕕᖅᑕᐅᖃᑦᑕᓐᖏᒻᒪᑕ. ᖁᕕᐊᒋᔭᐅᓛᖑᔪᐃᑦ 

ᓂᐅᕕᖅᑕᐅᓪᓗᑎᒃ. ᑕᒫᓐᖔᖅᑐᖃᕐᓂᕈᓂ ᓄᓇᕗᒻᒥ 

ᓴᓇᔭᐅᓗᑎᒃ ᕕᐊᖑᓪᓗᑎᒃ ᒥᑭᓛᖑᔫᔮᕐᖓᑕ 

ᓂᐅᕕᖅᑕᐅᖃᑦᑕᕐᓂᖏᑦ 

ᓂᐅᕕᕐᕕᐅᓗᐊᖃᑦᑕᓐᖏᓐᓂᖓᓂᒃ. ᑭᓯᐊᓂ 

ᖃᓪᓗᓈᓂᖔᖅ ᒪᐅᖓ ᑎᑭᑎᑕᐅᑦᑕᖅᑯᐃᑦ. ᑕᒪᓐᓇ 

ᑐᑭᓯᒐᓱᐊᑐᐃᓐᓇᖅᑕᕋ ᖃᑦᓯᓂᒃ 

ᓂᐅᕕᕐᓗᐊᕐᓂᖅᓴᐅᒻᒪᖔᑕ ᒫᓐᖓᔭᓂᒃ. 

ᑕᐃᒪᓐᓇᓘᓐᓃᑦ ᓇᓚᐅᑦᓵᕈᓐᓇᕋᔭᕐᒪᖔᖅᐱᑦ 

ᐊᐱᖅᑯᑎᒐ ᑭᖑᓪᓕᖅᐹᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖃᐅᔨᓴᒃᑲᓐᓂᕆᐊᖃᕋᔭᖅᑐᖓᖃᐃ. 

ᒥᔅ ᕙᓪᒃᓄᕐ ᖃᐅᔨᓴᒃᑲᓐᓂᕐᓗᓂᓗ ᖃᓄᑎᒋ ᖃᑦᓯ 

ᐳᓴᓐᑎᒥᒃ ᓇᑭᓐᖔᓲᖑᒻᒪᖔᑕᓗ ᕕᐊ.  

 

ᐊᒻᒪᓗ ᐃᑦᓯᕙᐅᑖᖅ, ᑐᓴᖅᓯᒪᔭᕋᓕ 

ᓂᐅᕕᖃᑦᑕᖅᑕᕗᑦ 

ᐊᓐᖑᑎᒐᑦᓴᐅᖃᑦᑕᓐᖏᒻᒪᕆᑦᑐᐃᑦ 

ᓂᐅᕕᖅᑕᐅᑦᓯᐊᖃᑦᑕᕐᓂᑯᖏᓐᓄᑦ. ᑕᐃᒫᖃᐃ 

ᑭᐅᕙᕋ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᓯᖏᑦ ᐊᐱᖅᑯᑎᒃᓴᐃᑦ 

ᒪᓕᒐᒃᓴᕐᒨᓚᐅᓐᖏᑦᑎᓐᓂ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ 2016-ᓚᖅᑲᐅᖕᒪᑦ. ᑕᐃᓐᓇ 

ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᖅ 

ᐋᖅᑭᒋᐊᖅᑕᐅᓚᐅᖅᓯᒪᕚ ᐃᒥᐊᓗᓕᐅᕐᕖᑦ 

ᐃᓚᓕᐅᔾᔭᐅᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒥᐊᓗᓕᐅᕐᕖᑦ ᓇᖕᒥᓂᕆᔭᐅᔪᑦ 

ᑕᒪᒃᑯᐊ ᓴᓇᔭᐅᕙᓪᓕᐊᑐᐃᓐᓇᓕᓚᐅᖅᓯᒪᖕᒪᑕ 

ᑲᓇᑕᒥ. ᓄᓇᕗᓪᓗ ᑭᓯᐊᓂ ᑭᑭᑦᑎᖃᑦᑕᕐᓂᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

Hᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᒋᓪᓗᒍ ᑖᓐᓇ ᐊᑯᓂᕈᓗᒃ 

ᐱᓕᕆᐊᕆᔭᐅᓚᐅᕐᒪᖔᑦ 

ᑐᐊᕕᐅᔾᔭᐅᒻᒪᖔᓪᓘᓐᓃᑦ? ᐊᒻᒪᓘᓐᓃᑦ, 

ᕿᒥᕐᕈᓇᒃᑕᐅᓯᒪᓕᖅᐸᑦ ᒐᕙᒪᖃᕐᕖᑦ ᐊᔾᔨᒌᓐᖏᑦᑐᑦ 

ᖃᓄᐃᑦᑐᓂᒃ ᒪᓕᖓᖃᐅᒻᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᖃᕐᕖᑦ ᑕᐃᒪᓐᓇ 

ᐃᒥᐊᓗᓕᐅᕐᕖᑦ, ᐃᒥᕐᕕᖃᒍᔪᑦ. 

ᑕᐃᒪᐃᑦᑐᖃᖅᑐᐃᓐᓇᐅᖕᒪᑕ ᑭᓯᐊᓂ 

ᐋᖅᑭᒋᐊᖅᑕᐅᖕᒪᑦ ᑕᐃᓐᓇ ᒪᓕᒐᕐᔪᐊᖅ ᑖᓐᓇ 

ᐳᐃᒡᒍᑰᓐᓂᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

Hᐃᒃᔅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᕈᒪᓪᓗᖓ ᐅᓇ ᓄᓇᕗᑦ, 

ᓄᓇᕗᒻᒥ ᐃᒥᐊᓗᓕᐅᕐᕕᒃ. ᑖᓐᓇ ᑐᓴᕆᐅᕋᒪ 

ᐊᓯᖏᓐᓂᓪᓘᓐᓃᑦ ᑕᑯᓯᒪᓐᖏᑦᑐᖓ ᕿᑎᕐᒥᐅᓂ 

ᑭᕙᓪᓕᕐᒥᓘᓐᓃᑦ. ᐃᒥᐊᓗᓕᐅᕐᕕᒃ ᐃᓐᓇ 

ᓇᓃᑦᑐᖅ? 

ᓚᐃᓴᑕᖃᒃᑲᓐᓂᖅᑐᖃᖅᐹ ᑕᒫᓂ ᓄᓇᕗᒻᒥ ᑖᔅᓱᒪᑉ 

ᐊᓯᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓴᓇᔪᒪᔪᖃᖃᑦᑕᖅᓯᒪᔪᖅ 

ᒪᕐᕉᖏᒃᑯᐊᒃ ᑎᒥᐅᔫᒃ ᐃᓅᓪᓘᓐᓃᑦ ᑕᐃᒪᐃᑦᑐᑦ 

ᐃᒥᐊᓗᓕᐅᕐᕕᖕᒥ ᓚᐃᓴᑖᕈᒪᓯᒪᔫᒃ ᑭᓯᐊᓂ ᑖᓐᓇ 

ᐊᑕᐅᓯᑐᐊᑦᑎᐊᖅ ᑕᕝᕙᓃᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ, ᐱᐊᓂᒃᐲᑦ? ᐊᑎᖁᑎᖃᕈᓐᓃᕋᒪ. 

ᒪᓕᒐᒃᓴᖅ 50, ᐅᑯᓇᓂ ᐃᔾᔪᔪᖁᑎᔅᓯᓐᓂ 

ᖃᑯᖅᑕᒃᓂ. 

 

ᒪᓕᒐᒃᓴᖅ 50 ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᒥᐊᓗᓕᕆᓂᕐᒧᑦ 

ᒪᓕᒐᕐᔪᐊᖅ, ᓈᓴᐅᑎᓕᒃ 1. ᐊᖏᖅᐱᓯᐅᒃ? 

ᑐᓵᑦᑎᐊᓐᖏᓐᓇᒪ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖅ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖅ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖅ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖅ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖅ 6. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᒪᓕᒐᒃᓴᖅ 

50? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 

50 ᑲᑎᒪᔾᔪᑎᒃᓴᓅᖅᑕᐅᓂᐊᓕᖅᑐᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ, ᒪᑐᔾᔪᑏᑦ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ ᐊᒻᒪᓗ ᓂᕆᐅᒃᖢᖓ ᑖᓐᓇ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ 

ᓴᖅᑭᑎᑕᐅᒃᑲᓐᓂᕐᓂᐊᕐᓂᖓ ᓂᕆᐅᒋᕙᕋ. ᑕᕝᕙᓂ 

ᓂᕈᐊᖅᑕᐅᒃᑲᓐᓂᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ ᖁᔭᓐᓇᒦᖅᐸᒋᑦ 

ᐊᒻᒪᓗ ᐃᖅᑲᓇᐃᔭᖅᑎᓯ ᑭᐅᑦᑕᕈᓐᓇᓵᕋᔅᓯ.  

 

ᒪᓕᒐᒃᓴᖅ 49 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᖅᑕᐅᖃᑦᑕᖅᑐᓄᑦ ᒪᓕᒐᖓᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᓯᐊᓄᑦ ᓅᓐᓂᐊᓕᕋᑦᑕ ᒪᓕᒐᒃᓴᖅ 49. ᒥᓂᔅᑕ 

ᑖᓐᓇ ᐱᒋᐊᕈᑎᖃᕈᓐᓇᕐᒪᑦ ᐸᐅᓐᖓᕈᓂ.  

 

ᒥᓂᔅᑕ ᐃᖃᓪᓗᐊᖅ ᑕᑉᐹᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᑉᐸᐅᓐᖓᖅᑎᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ ᓂᐱᓕᐅᖅᑕᐅᒐᔅᓯ ᐅᑯᐊ ᒫᓃᖃᑎᓯ 

ᑭᒃᑰᒻᒪᖔ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᓐᓄᑦ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ, 

ᑐᓐᖓᓱᒃᑎᑦᑐᒪᕙᕋ ᒫᓃᖃᑎᒃᑲ, ᓴᐅᒥᓐᓂ 

ᒥᓂᔅᑕᐅᑉ ᑐᖏᓕᐊ, ᓯᑏᕙᓐ ᒫᓐᓯᐅᓪ, ᑕᓕᖅᐱᓐᓂ 

ᐹᓂ ᐃᒃᓯᕚᖅᑐᖅ, ᐃᐅᕆᓐ ᔪᐊᔾ, ᐊᑐᐊᒐᓂᒃ 

ᕿᒥᕐᕈᔨ, ᐊᒻᒪ ᐊᐃᒥ ᓱᐊᑦ, ᐱᖁᔭᓕᕆᔨᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᖃᓪᓗᐊᖅ. ᒪᑐᐃᖅᓯᔾᔪᑎᖃᖅᑮᑦ? ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᓵᔅᓯᓃᑦᑐᖓ ᒪᓕᒐᒃᓴᖅ 49 

ᐅᖃᐅᓯᕆᔪᒪᓪᓗᒍ ᐊᒻᒪᓗ ᐃᖅᑲᓇᐃᔭᖅᑏᑦ 

ᒪᓕᒐᖏᑦᑕ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᖁᓪᓗᒍ.  

 

ᐅᓇ ᐋᖅᑭᒋᐊᖅᑕᐅᓂᐊᖅᑐᖅ ᐱᖁᔭᕐᔪᐊᖅ 

ᓄᖅᑲᖓᔪᓐᓇᖃᑦᑕᓂᐊᕐᒪ ᑭᒃᑯᑐᐃᓐᓇᕐᓄᑦ 

ᑐᐊᕕᕐᓇᖅᑐᖃᖅᑎᓪᓗᒍ ᓲᕐᓗ ᓄᕙᕐᔪᐊᕐᓇᖅ. 

ᑖᒃᑯᑐᐊ ᑎᑎᕋᖅᑕᐅᓂᐊᖅᑐᑦ ᒪᓕᒐᖅᑎᒍᑦ ᑭᓯᐊᓂ 

ᓄᕙᓐᓇᕐᔪᐊᖅ ᐱᑕᖃᖅᑎᓪᓗᒍ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᖏᓪᓗᓂ ᓄᖅᑲᖓᑲᐃᓐᓇᕈᓐᓇᖅᑐᑦ 

ᐃᓚᒥᓂᒃ ᐸᖅᑭᔭᕆᐊᖃᕈᓂ ᐃᓄᒻᒥᓘᓐᓃᑦ 

ᐸᖅᑭᖃᑦᑕᖅᑕᒥᓐᓂᒃ ᐃᓅᓕᓴᖅᑕᐅᓂᖓᓄᑦ 

ᖃᐅᔨᓴᖅᑕᐅᓂᖓᓄᑦ ᐅᕝᕙᓘᓐᓃᑦ 

ᐃᓄᑑᒃᑯᕕᒻᒦᑦᑕᕆᐊᖃᖅᑎᓪᓗᒍ ᓄᕙᕐᔪᐊᕐᓇᖅ 

ᐱᓪᓗᒍ.  

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᑎᑦᑎᒋᕗᑦ 

ᐃᖅᑲᓇᐃᔭᖅᑏᑦ ᒪᓕᒐᖏᑦᑕ ᐱᖁᔭᕐᔪᐊᖏᓐᓂᒃ 

ᐃᖅᑲᓇᐃᔭᖅᑏᑦ 

ᓄᖅᑲᖓᔪᓐᓇᓂᐊᕐᒪᑕ ᐱᑦᑎᐊᖅᑕᐅᖃᑦᑕᓐᖏᓐᓂᖅ 

ᐱᓪᓗᒍ. ᑖᓐᓇ 17-ᓄᑦ ᐱᓇᓱᐊᕈᓯᕐᓄᑦ 

ᓄᖅᑲᖓᔪᓐᓇᖅᑐᖅ ᑖᓐᓇ ᐃᓚᖓ ᐊᒻᒪᓘᓐᓃᑦ 

ᐸᖅᑭᔭᖓ ᐃᓚᔮᕇᑦ 

ᐱᑦᑎᐊᖃᑦᑕᐅᑎᓐᖏᓐᓂᖏᓐᓂᒃ ᐊᑐᕐᓂᖅᐸᑦ. 

ᐃᓚᓕᐅᓪᓗᒍ ᐃᓅᓕᓴᖅᑕᐅᔭᕆᐊᖃᕐᓂᖓ 

ᐃᓅᓯᓕᕆᔭᐅᔭᕆᐊᖃᕐᓂᖓ ᐊᒻᒪᓘᓐᓃᑦ 

ᐃᑲᔪᖅᑕᐅᔭᕆᐊᖃᖅᑎᓪᓗᒍ ᒪᓕᒐᕐᓂᐊᖅᑎᓄᑦ.  

 

ᓄᖅᑲᖓᓂᐅᑲᐃᓐᓇᕐᓂᖅ ᑕᒪᓐᓇ 

ᒪᓕᔅᓯᒪᑐᐃᓐᓇᖅᑐᖅ ᒫᓐᓇ ᑲᓇᑕᒥ 

ᒐᕙᒪᖃᕐᕕᓕᒫᓂ ᐱᑕᖃᐅᕇᖅᑐᖅ ᐊᒻᒪ 

ᓴᖅᑭᑦᑎᒋᕗᖅ ᐃᓄᐃᑦ ᐃᓚᔮᕇᖑᓂᖏᓐᓂᒃ.  

 

ᐅᓇ ᒪᓕᒐᒃᓴᖅ ᐃᑲᔪᖅᓲᑎᒋᔭᐅᒃᑲᓂᕐᓂᐊᖅᑐᖅ 

ᑕᐃᒃᑯᓄᖓ ᑲᒪᒋᔭᐅᔭᕆᐊᓕᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐊᐱᑎᖅᑯᑎᔅᓴᖃᕈᔅᓯ ᑭᐅᔪᓐᓇᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᐃᒃᓯᕙᐅᑕᕆᔭᐅᔪᖅ 

ᒪᑐᐃᖅᓯᔾᔪᑎᖃᖅᑳ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᕆᔭᐅᓪᓗᖓ ᓇᐃᓈᖅᑐᓂᒃ 

ᒪᑐᐃᖅᓯᔾᔪᑎᒃᓴᖃᕈᒪᔪᖓ ᑲᑎᒪᑐᐃᓐᓇᕐᓂᕐᒥᒃ 

ᐃᓱᒪᒃᓴᖅᓯᐅᕈᑕᐅᑎᓪᓗᒍ ᒪᓕᒐᒃᓴᖅ 49, 

ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᖅᑲᓇᐃᔭᖅᑏᑦ ᒪᓕᒐᖏᑦᑕ ᐱᖁᔭᕐᔪᐊᖓᓐᓂᒃ. 

 

ᐃᑲᔪᖅᓱᐃᔪᒍᑦ ᑖᔅᓱᒥᖓ ᒥᓂᔅᑕ 

ᓇᓗᓇᐃᖅᑲᐅᔭᖏᑦ ᒪᓕᒃᖢᒋᑦ.  

 

ᐊᒻᒪᓗ ᒥᓂᔅᑕ ᓵᑦᑎᓐᓃᑎᓪᓗᒍ 

ᐊᐱᖅᑯᑎᖃᖃᑦᑕᓚᐅᖅᑐᒍᑦ 

ᖃᖓ ᑖᒃᑯᐊ ᓄᑖᑦ ᓴᖅᑭᑕᐅᓂᐊᕐᒪᖔᖏᑦ 

ᐃᖅᑲᓇᐃᔭᖅᑏᑦ ᒪᓕᒐᖏᑦᑕ ᐱᖁᔭᕐᔪᐊᖏᑕ 

ᐊᑖᓃᑦᑐᑦ ᐊᒻᒪᓗ ᒐᕙᒪᒃᑯᑦ ᐊᔾᔨᐸᓗᖏᓐᓂᒃ 

ᐋᖅᑭᒋᐊᖅᓯᓂᐊᕐᒪᖔᑦ ᓄᓇᕗᒻᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ.  

 

ᑲᑎᒪᔨᕋᓛᑦ ᐊᔾᔨᐸᓗᖏᓐᓅᖓᔪᓂᒃ 

ᐊᐱᖅᑯᑎᖃᕐᓂᐊᖅᑐᖅ ᐅᓪᓗᒥ ᐅᓐᓄᒡᓘᓐᓃᑦ 

ᑲᑎᒪᓂᖅ ᑲᔪᓯᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑭᓱᑐᐃᓐᓇᕐᓄᑦ ᑐᕌᖓᔪᖅ ᐊᐱᖅᑯᑎᒃᓴᐃᑦ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᐃᓈᕐᓗᒍ. 

ᑖᓐᓇ ᐱᖁᔭᒃᓴᑦᑎᐊᕚᓘᓇᓱᒋᔭᕋ ᐅᖃᐅᓯᖃᕐᒪᑦ 

ᓄᕙᕐᔪᐊᕐᓇᖅ ᐊᑐᖅᑎᓪᓗᒍ ᐃᖅᑲᓇᐃᔭᖅᑏᑦ 

ᓄᖅᑲᖓᓚᐅᖃᑦᑕᖁᓪᓗᒋᑦ ᑕᒪᓐᓇ ᐱᔭᕐᓂᖏᒻᒪᑦ 

ᐊᒻᒪᓗ ᓂᖓᕐᓂᖅ ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ 

ᐃᓚᔮᕇᑦ. ᐊᖏᖃᑎᒌᖅᑰᖅᑐᒍᑦ ᑕᒪᓐᓇ 

ᓴᖅᑭᔮᖅᑐᐊᓘᒻᒪᑦ ᓄᓇᕗᒻᒥ. ᓇᐅᒃᑯᑦ ᒐᕙᒪᐅᓪᓗᑕ 

ᐃᑲᔪᒃᑲᓐᓂᕈᓐᓇᕈᑦᑕ ᐱᑦᑎᐊᖅᑕᐅᖃᑦᑕᓐᖏᑦᑐᓂᒃ 

ᐱᐅᔪᖅ. ᐄ, ᖁᕕᐊᓱᒃᑐᖓ ᑕᒪᓐᓇ ᓵᑦᑎᓐᓃᒻᒪᑦ 

ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᐊᒻᒪᓗ ᒪᓕᒐᓕᕆᔨᒃᑯᑦ 

ᐱᓕᕆᕕᐊ ᑖᔅᓱᒥᖓ ᓴᖅᑭᑎᒻᒪᑕ. ᓂᖓᕐᓂᖅ 

ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ ᑕᒪᓐᓇ 

ᐊᒥᓱᐊᓗᖕᓄᑦ ᐊᑐᖅᑕᐅᔪᖅ ᓄᓇᕗᒻᒥᐅᓄᑦ ᐊᒻᒪᓗ 

ᑖᓐᓇ ᓴᖅᑭᑕᐅᑎᑦᑎᓐᓇᓱᒃᓯᒪᔭᕋ 2018-ᒥᓂᑦ 

ᐊᒻᒪᓗ ᖁᕕᐊᓱᒃᑐᖓ ᑖᓐᓇ ᒪᓕᒐᒃᓴᖅ 

ᓴᖅᑭᑕᐅᓚᐅᕐᒪᑦ. ᐊᒻᒪ, 

ᓇᓗᓇᐃᖅᓯᒃᑲᓐᓂᕈᒪᒋᓪᓗᖓ ᑖᓐᓇ ᒪᓕᒐᒃᓴᖅ 

ᐊᓯᖏᑦ ᑕᑯᓪᓗᒋᑦ ᓂᖓᕐᓂᕐᒧᑦ ᐱᖁᔭᕐᔪᐊᖅ ᑖᓐᓇ 

ᖁᕝᕙᓯᓐᓂᖅᐹᑦᑎᐊᖑᒻᒪᑦ ᐊᒻᒪ ᒐᕙᒪᖃᕐᕖᑦ 

ᐊᑐᐃᓐᓇᕈᐃᓯᒪᔫᒐᓗᐊᑦ ᑭᓯᐊᓂ ᐅᓇ ᒪᓕᒐᒃᓴᕗᑦ 

ᐅᖓᑕᐅᔾᔨᔪᑦ ᐊᒃᓱᕉᑎᖃᒃᑲᓐᓂᕐᒪᑦ ᐃᓚᔮᕇᓐᓂᒃ 

ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ ᐱᓪᓗᒍ. ᑖᓐᓇ 

ᐃᓕᓴᕆᔭᐅᖁᔭᕋ ᐊᒻᒪᓗ ᒥᓂᔅᑕ ᖁᔭᓐᓇᒦᕈᒪᓪᓗᒍ 

ᑖᔅᓱᒥᖓ ᓴᖅᑭᑎᖅᑲᐅᖕᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 3, 39.18(d), ᑖᓐᓇ 

ᒪᑐᐃᖓᓗᐊᕆᒐᒃᑯ ᐃᓐᓇᕐᓄᑦ 

ᐃᓄᓕᕆᔭᐅᖃᑦᑕᕐᓗᑎᒃ. ᓄᓇᕗᓕᒫᒥ 

ᐃᓐᓇᖁᑎᖃᖅᑐᒍᑦ ᐃᓐᓇᓪᓚᕆᓐᖑᓕᖅᑐᖅ ᐃᒻᒥᓂᒃ 

ᓇᖕᒥᓂᖅ ᐱᖅᑯᓯᑐᖃᕐᒥᓂᒃ ᓇᓗᓗᐊᖅᖢᓂ. 

ᓇᓗᓇᐃᖅᑕᐅᒃᑲᓐᓂᖁᔭᕋ ᖃᐅᔨᒪᑦᑎᐊᖅᑐᒧᑦ 

ᑭᓯᐊᓂ ᐃᓄᓕᕆᔭᐅᖃᑦᑕᕐᓗᓂ. ᑲᖏᖅᖢᒑᐱᒃ 

ᑕᐃᓐᓇ ᐆᒃᑑᑎᒋᔪᓐᓇᖅᖢᒍ, ᑕᐃᑲᓂ ᑕᐃᒪ 

ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᖢᑎᒃ 

ᐃᓄᓕᕆᖃᑦᑕᖅᑐᑦ. ᑭᓯᐊᓂ ᐅᓇ 

ᒪᑐᐃᖓᓗᐊᖅᑐᐊᓘᖕᒪᑦ ᓇᓗᓇᐃᕈᒪᓵᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑭᖑᓪᓕᖅᐹᕆᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᓂᓪᓕᐅᑎᒃᓴᖃᒃᑲᓐᓂᕈᓐᓃᕐᒪᑦ. 

ᑭᓱᑐᐃᓐᓇᕐᓄᑦ ᒪᓕᒐᒃᓴᐅᑉ ᐱᔾᔪᑖ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᓇᒃᑯᓐᓂᒃ 

ᐅᖃᓪᓚᖃᑎᖃᖃᑦᑕᓂᖅᐱᑦ ᑖᓐᓇ ᒪᓕᒐᒃᓴᖅ 

ᐱᓕᕆᐊᖑᑎᓪᓗᒍ? 

ᓄᓇᕗᑦ ᒐᕙᒪᒃᑯᓐᓂ ᐱᓐᖏᒻᒪᑦ ᐃᖅᑲᓇᐃᔭᖅᑏᑦ 

ᐊᓯᖏᑦ ᐊᒃᑐᐃᓂᐊᕐᒥᖕᒪᑦ ᓇᖕᒥᓂᕆᔭᐅᔪᓂᒃ 

ᐊᓯᖏᓐᓂᓪᓗ? ᑭᒃᑯᓐᓂᒃ 

ᐅᖃᓪᓚᖃᑎᖃᖃᑦᑎᖃᑦᑕᓚᐅᖅᐱᑦ 

ᑐᑭᓯᓇᓱᒃᓯᒪᕕᓪᓗ ᐊᒻᒪᓗ ᖃᓄᖅ ᑭᐅᔭᐅᓚᐅᖅᐱᓯ 

ᑎᑎᕋᖅᐸᓪᓕᐊᓕᖅᑎᓪᓗᓯ ᐅᖃᓪᓚᖃᑎᒋᓚᐅᖅᑕᓯ 

ᐱᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. ᒪᓕᒐᓕᕆᔨᒃᑯᑦ 

ᐅᖃᓪᓚᖃᑎᖃᓚᐅᖅᑐᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓂ ᓄᓇᕗᑦ ᒐᕙᒪᒃᑯᑦ 

ᐃᓗᐊᓃᑦᑐᓂᒃ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᖅᑏᑦ ᒪᓕᒐᖏᓐᓂ ᑲᒪᔨᐅᔪᖅ, ᓄᓇᕗᑦ 

ᑐᓐᖓᕕᒃᑯᓪᓗ. ᑕᐃᒃᑯᐊ ᐱᖓᓱᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ, ᐸᐅᒃᑑᑎᒃᑯᑦ, 

ᐊᒻᒪᓗ ᐊᒡᕕᒃᑯᑦ. ᑕᐃᒃᑯᐊ 

ᐅᖃᓪᓚᖃᑎᒋᓚᐅᖅᑕᕗᑦ ᒪᕐᕈᐃᓐᓇᑯᓘᒃ ᑕᐃᒃᑯᐊ 

ᑎᑎᕋᓚᐅᖅᑑᒃ ᐅᕙᑦᑎᓐᓄᑦ ᐃᓄᖕᓃᓐᖔᖅᖢᑎᒃ 

ᓯᑎᕚᓐ ᐴᒡᒥ ᑖᓐᓇ ᑭᒡᒐᖅᑐᐃᔪᖅ, ᒪᓕᒐᕐᓂᐊᖅᑎ 

ᑭᒡᒐᖅᑐᐃᔪᖅ ᐊᔾᔨᒌᓐᖏᑦᑐᓂᒃ ᓄᓇᕗᑦ 

ᑎᒥᖁᑎᖏᓐᓃᑦᑐᓂᒃ, ᓄᓇᕗᒻᒥ ᑎᒥᖁᑎᒋᔭᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑎᑎᕋᕐᕕᐅᓚᐅᕋᔅᓯ ᖃᓄᖅ ᐃᑲᔪᖅᓱᐃᓚᐅᖅᐹᑦ 

ᑖᔅᓱᒥᖓ ᐅᕝᕙᓘᓐᓃᑦ ᐊᑭᕋᖅᑐᓚᐅᖅᐸᑦ ᑖᔅᓱᒥᖓ 

ᒪᓕᒐᒃᓴᓕᐊᕆᔪᒪᔭᔅᓯᓐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. Baffinland-ᑕᐅᖅ ᓄᓘᔮᒃ 

ᐅᔭᕋᓐᓂᐊᕐᕕᖓᑦ ᑎᑎᕋᓚᐅᕐᒥᔪᑦ ᒪᓕᒐᒃᓴᐅᑉ 

ᒥᔅᓵᓄᑦ ᐊᒻᒪᓗ ᑕᐃᒃᑯᐊ ᑭᐅᓚᐅᖅᑑᒃ 

ᐃᑲᔪᖅᓱᐃᓚᐅᖅᑑᒃ ᒪᓕᒐᒃᓴᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᓐᓇᓗ ᐱᖁᔭᓐᖑᖅᑎᑕᐅᔪᒪᔪᖅ ᐅᖃᖅᓯᒪᒻᒪᑦ 

ᐸᕐᓇᒃᑕᐅᓯᒪᒻᒪᒡᒎᖅ ᓯᕗᓂᔅᓴᒥ ᖃᐅᔨᒋᐊᕐᓂᒃᓴᓂᒃ. 

ᑕᐃᒪᓕ ᐱᓕᕆᕝᕕᑉᐳᑦ ᖃᓄᐃᓕᐅᕋᓱᓐᓂᐊᖅᐸᑦ 

ᓇᒻᒥᓂᖃᖅᑐᓄᑦ ᐃᖅᑲᓇᐃᔭᖅᑎᑦᑎᔪᓂᒃ 

ᐊᓯᖏᓐᓄᓘᓐᓃᑦ ᐃᖅᑲᓇᐃᔭᕐᕕᐅᔪᓂᒃ ᒪᓕᒐᖏᑦ 

ᑎᑎᕋᖅᑕᐅᓗᒋᑦ ᒪᓕᒐᒃᓴᐅᑉ ᐃᓗᐊᓂ? 

ᐃᓱᒫᓗᒋᒐᒃᑯ ᑕᐃᒪ ᓇᒻᒥᓂᖃᖅᑎᐅᔪᑦ 

ᐃᖅᑲᓇᐃᔭᖅᑎᑦᑎᔪᑦ ᐱᖃᓯᐅᑎᓯᒪᓐᖏᑉᐸᑦ 

ᒪᓕᒐᕋᓛᓂᒃ ᓴᓇᓕᖅᑎᓪᓗᒋᑦ. 

ᑐᑭᖃᑦᑎᐊᖅᑑᒐᓗᐊᖅ ᒥᑉᐱᑐᐃᓐᓇᕆᐊᖃ ᑭᓯᐊᓂ 

ᐱᔭᕆᑦᑑᔪᒥᒃ ᐊᑐᓕᖅᑎᑕᕐᓂᖏᑦᑐᒥᓗ ᑕᖅᑳᓐᖓᑦ 

ᐱᓪᓚᑦᑖᖅᑐᒥ ᓄᓇᕗᑦ ᒐᕙᒪᒃᑯᑦ ᓯᓚᑖᓂ. ᑕᐃᒪ 

ᐸᕐᓇᒃᓯᒪᕕᓰ ᑕᐃᒪᐃᓕᐅᕐᓂᐊᕆᐊᔅᓴᖅ ᐅᓇ 

ᒪᓕᒐᒃᓴᖅ ᑲᔪᓯᑉᐸᑦ ᒪᓕᒐᕋᓛᓕᐅᓕᕈᔅᓯᐅᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒪᐃᓐ 

ᐊᐱᖅᑯᑎᖓᓄᑦ. ᑎᑎᕋᖅᐸᓪᓕᐊᓪᓗᑎᒍᑦ ᒪᓕᒐᖏᑦ 

ᒪᓕᒐᓕᕆᔨᒃᑯᑦ ᖃᐅᔨᒋᐊᕐᓂᖃᖅᑐᒻᒪᕆᐅᓂᐊᖅᑐᑦ 

ᐊᔾᔨᒌᓐᖏᑦᑐᓂᒃ ᑎᒥᐅᔪᓄᑦ ᑖᒃᑯᐊ 

ᐃᓱᒫᓗᑎᓕᒫᖏᑦ ᐋᖅᑭᒍᑎᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ 

ᑕᐃᒫᒃ ᐅᖃᐅᑎᒐᕕᓐᖓ.  

 

ᑭᖑᓪᓕᖅᐹᖅ ᐊᐱᖅᑯᑎᒐ ᒪᑐᒧᖓ 

ᓂᕆᐅᑦᑎᐊᖅᐳᖓ ᖃᓄᖅ ᐊᒃᑐᖅᓯᑎᒋᓂᐊᕐᒪᖔᑦ 

ᐃᓅᓯᕆᔭᐅᔪᓄᑦ ᐱᑦᑎᐊᖅᑕᐅᓐᖏᑦᑐᒥᒃ ᑖᓐᓇ 

ᐋᓐᓂᓯᖅᑕᐅᓯᒪᔪᒧᑦ. ᐃᒪᐃᑦᑐᖃᕈᓐᓇᕐᒪᑦ 

ᐊᖏᕐᕋᒥᓂᒃ ᐱᓂᕐᓗᒃᑕᐅᔪᒧᑦ ᑭᓯᐊᓂᑦᑕᐅᖅ 

ᐃᖅᑲᓇᐃᔮᖓᓂᒃ ᐊᒃᑐᖅᓯᔪᓐᓇᕐᒥᖕᒪᑦ. ᐃᓄᖕᓂᒃ 

ᐅᖃᖃᑎᖃᖃᑦᑕᖅᓯᒪᒐᒪ ᐊᒃᓱᕈᕐᓇᖅᑐᒃᑰᖅᑐᓂᒃ 

ᐃᖅᑲᓇᐃᔮᖃᕋᓱᒃᑲᓗᐊᖅᖢᑎᒃ ᐊᐃᑉᐸᖓᑦᑕᐅᖅ 

ᐱᓂᕐᓗᖃᑦᑕᕐᒪᒍ ᐃᖅᑲᓇᐃᔭᕆᐊᖅᐸᒃᖢᓂᓗ 

ᐃᒪᓐᓇ ᓯᓇᑐᔪᐊᓗᖕᒧᓪᓘᓐᓃᑦ.  

 

ᐅᓇ ᒪᓕᒐᒃᓴᖅ ᑕᑯᓐᓇᖅᑐ ᒥᓂᔅᑕ 

ᐃᑲᔪᕈᑎᒋᓂᐊᖅᐹ ᐱᓂᕐᓗᒃᑕᐅᔪᓂᒃ ᐃᓚᔮᕇᑦ 

ᐃᓚᐅᔪᓐᓇᕐᓗᑎᒃ. ᐃᖅᑲᓇᐃᔭᕐᕕᖕᒥᓗ 

ᐃᑲᔫᑎᒋᓂᐊᖅᐸ ᑕᐃᒃᑯᓄᖓ 

ᐃᒻᒥᒃᑰᖓᓂᖅᓴᐅᓕᕐᓗᑎᒃ ᑮᓇᐅᔭᖅᑎᒍᑦ 

ᐃᖅᑲᓇᐃᔮᖓ ᑕᑯᓐᓇᖅᖢᒍ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᕐᔪᐊᒥᒃ 

ᐊᒃᑐᖅᓯᓂᐊᖅᑐᖅ. ᐅᖃᕈᓐᓇᖅᑐᒥᒃ ᐅᓪᓗᒥ 

ᐱᓂᕐᓗᒃᑕᐅᓂᑰᓪᓗᖓ ᑕᐃᔅᓱᒪᓂ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᓚᐅᖅᓯᒪᒐᒪ ᐃᓚᔮᓐᓂᒃ 

ᐃᑲᔪᖅᓯᖅᑕᐅᒐᓗᐊᖅᑐᖓ. ᐃᖅᑲᓇᐃᔭᕐᕕᒐᓗ 

ᐃᑲᔪᖅᓰᓪᓗᓂ. ᑕᐃᔅᓱᒪᓂᓕ 

ᕿᑲᕐᓇᖅᑐᖃᕈᓐᓇᓚᐅᓐᖏᒻᒪᑦ ᑕᐃᒪᐃᒋ ᑭᓯᐊᓂ 

ᐊᓂᒎᓚᐅᕋᒃᑯ ᕿᑐᕐᖓᒃᑲ ᐱᔾᔪᑎᒋᓪᓗᒋᑦ.  

 

ᖃᐅᔨᒪᓚᑦᑖᕋᒪ ᐃᓚᔮᖃᕋᒪ ᐱᖃᓐᓂᕆᔭᖃᐅᕋᒪ 

ᐅᕙᓐᓄᒃ ᐅᐸᒍᑎᖃᑦᑕᖅᓯᒪᔪᓂᒃ ᒪᓕᒐᓕᐅᖅᑎᒧᑦ 

ᓂᕈᐊᕋᔅᓴᐅᑎᓪᓗᖓ ᐅᖃᖃᑦᑕᖅᑐᓂᒃ 

ᐊᓯᔾᔩᔭᕆᐊᖃᕋᑦᑕ ᐃᑲᔪᖅᑕᐅᔭᕆᐊᖃᕋᑦᑕ. 

ᐊᓯᔾᔨᖅᑐᖃᕆᐊᓕᒃ. ᐅᓪᓗᒥᓗ ᐅᖃᕈᓐᓇᖅᑐᖓ 

ᑖᓐᓇ ᒪᓕᒐᒃᓴᖅ ᖄᖏᖅᑎᑕᐅᒃᐸᑦ 

ᐊᒃᑐᖅᓯᔾᔪᐊᖅᓯᒪᓂᐊᖅᑐᖅ ᑖᒃᑯᓂᖓ 

ᐊᒃᑐᖅᑕᐅᓯᒪᔪᓄᑦ 

ᐱᑦᑎᐊᖏᓐᓂᑯᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᑭᓇᑐᐃᓐᓇᖅ ᐊᐱᖅᑯᑎᔅᓴᖃᖅᐹ? 

ᒥᔅᑕ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᑐᖓ ᐊᑕᐅᓯᕐᒥᒃ ᒪᒃᐱᒐᖅ 2-ᒥ. 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ 

ᐱᓕᕆᖃᑦᑕᕐᓂᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒪᓕᒐᖏᑦ. ᑖᓐᓇ ᓄᕙᒡᔪᐊᕐᓂᖅ 19-ᒧᑦ 

ᐊᒃᑐᐊᒐᔭᖅᑐᖅ ᖃᐅᔨᒪᒐᒪ ᓄᕙᖕᓇᕐᔪᐊᖅ 

ᐃᓚᒌᖃᑦᑕᖅᓯᒪᖕᒪᒍ ᑕᕝᕙᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑖᓐᓇ 

ᑐᑭᓯᓇᖅᓯᑦᑎᐊᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᒧᖓᓕ ᑕᐃᒪ 

ᓄᖅᑲᖓᔪᓐᓇᕐᓂᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᖁᔭᖅᑎᒍᑦ ᐊᑖᓂ ᑕᖅᑲᐅᖓ 

ᑐᐊᕕᕐᓇᖅᑐᓕᕆᓂᖅ, ᑕᒪᒃᑯᐊ ᑭᒃᑯᑐᐃᓐᓇᕐᓄᑦ 

ᑐᐊᕕᕐᓇᖅᑐᑦ, ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᑑᑎᑦᑎᖏᓐᓂᒃ ᓄᕙᒡᔪᐊᕐᓇᖅ 19 

ᐃᓱᒪᒋᖃᓯᐅᔾᔭᐅᒐᔭᖅᑐᖅ ᑕᕝᕙᓂ ᒪᓕᒐᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᖅᑐᖓ. ᑖᓐᓇ ᐃᓚᔮᕇᖕᓄᑦ 

ᓱᓕᓂᐊᖅᐳᖓ 2-3 ᐃᖅᑲᓇᐃᔭᖅᑎᑦᑎᔨ 

ᐃᖅᑲᓇᐃᔭᖅᑐᓂᓪᓗ ᐃᒪᓐᓇ 

ᑕᐃᒪᐃᓪᓚᑦᑖᕐᓂᖓᓄᑦ ᑖᔅᓱᒧᖓ ᐃᓚᔮᕇᖕᓄᑦ 

ᐱᑦᑎᐊᖏᖃᑦᑕᐅᑎᖏᓐᓂᕐᒪᑦ ᓄᖅᑲᖓᔪᒪᑎᓪᓗᒍ. 

ᑕᐃᒪ ᐋᓐᓂᓯᖅᑕᐅᔪᖅ ᖃᓄᐃᒃᑲᔭᕐᒪᖔᑦ ᖃᓄᕐᓕ 

ᑕᐃᒪ ᐊᕗᓐᖓᐅᔾᔨᑎᒋᔭᕆᐊᖃᕋᔭᖅᐸ ᐃᒪᓐᓇ 

ᖃᐅᔨᒪᔾᔪᑎᒋᓂᐊᖅᑕᖏᓐᓂᒃ ᐃᖅᑲᓇᐃᔭᖅᑎᑦᑎᔪᑦ 

ᑖᓐᓇ ᓄᖅᑲᖓᔪᒪᓂᖓ ᐊᖏᖅᑕᐅᓇᓱᒃᑎᓪᓗᒍ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐲᑐᓴᓐ 

ᐊᐱᖅᑯᑎᖓᓄᑦ. ᑕᐃᒪᓕ ᑕᐃᒪᐃᓚᑦᑖᕋᓗᐊᕐᒪᑦ 

ᖃᓄᖅ ᑕᐅᑦᑐᖃᕋᔭᖅᐸ? ᑖᓐᓇ 

ᑕᐃᒪᐃᓪᓚᑦᑖᕐᓂᖓᓂᒃ ᐅᖃᐅᓯᕆᓯᒪᓐᖏᑦᑎᐊᖅᑐᖅ 

ᒪᓕᒐᒃᓴᖅ ᑭᓯᐊᓂ ᐃᓗᓕᑯᓘᔭᖃᕐᓂᐊᖅᑐᖅ 

ᓈᒻᒪᒋᐊᖃᕐᓗᑎᑦ ᐃᖅᑲᓇᐃᔭᖅᑎᑦᑎᔪᖅ ᑖᔅᓱᒥᖓ 

ᑕᐃᒪᐃᓚᑦᑖᕋᓗᐊᕐᒪᖔᑦ ᕿᑲᕆᐊᕐᓂᕐᒥᒃ ᑭᓯᐊᓂ 

ᓈᒻᒪᓈᖅᓯᒪᔭᕆᐊᓖᑦ ᓄᖅᑲᖓᓂᕐᒧᑦ.  

 

ᑖᒃᑯᐊ ᑕᐃᒪᐃᑦᑐᓗᒃᑖᕐᓂᖓᓘᓐᓃᑦ ᑕᕝᕙᓂ 

ᒪᓕᒐᖏᑎᒍᑦ ᑕᐃᒪ ᖃᐅᔨᒋᐊᕐᓂᖃᓕᕈᑦᑕ 

ᐃᖅᑲᓇᐃᔭᖅᑎᑦᑎᔩᑦ ᐅᕙᑦᑎᓐᓂ 

ᖃᐅᔨᒃᑲᐃᓂᐊᕐᒪᑕ ᐊᑐᓕᖁᔭᖏᓐᓂᓪᓗ ᖃᓄᖅ 

ᑖᓐᓇ ᑕᐅᑦᑐᖃᕋᔭᕐᒪᖔᖅ ᐱᓪᓚᑦᑖᕐᓗ ᑕᐃᓐᓇ 

ᒪᓕᒐᕋᓛᖏᑦᑎᒍ ᓇᓗᓇᐃᔭᖅᓯᒪᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᐊᐱᖅᑯᑎᑕᖃᕈᓐᓃᖅᐸᑦ ᑕᐃᒪ 

ᐅᕗᖓᐅᓂᐊᓕᕐᒥᔪᒍᑦ ᒪᓕᒐᒃᓴᖅ 49 

ᐸᐃᑉᐹᒃᑯᕕᔅᓯᓐᓂ. ᒪᓕᒐᒃᓴᖅ 49, ᒪᓕᒐᖅ 

ᐊᓯᔾᔨᒋᐊᕈᑎ ᐃᖅᑲᓇᐃᔭᖅᑎᓕᕆᓂᕐᒧᑦ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐹᑦ ᒪᓕᒐᒃᓴᖅ 49-ᒥ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐹᑦ ᑲᑎᒪᔾᔪᑎᒃᓴᓅᖅᑕᐅᖁᓪᓗᒍ 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒋ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ ᒪᑐᔾᔪᑎᑎᑦ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᖕᒥᓂᖅ 

ᒪᓕᒐᓕᐅᖅᑎᐅᔪᑦ ᖁᔭᓐᓇᒦᕈᒪᕙᒃᑲ ᐅᕙᓂ 

ᐃᒃᓯᕚᕈᓐᓇᕋᑖᕐᒪᑕ ᐊᒻᒪᓗ ᓂᕆᐅᑦᑎᐊᖅᐳᖓ 

ᑖᒃᑯᓄᖓ ᒪᓕᒐᕆᓂᐊᖅᑕᖏᓐᓂᒃ. ᒪᓕᒐᓕᐅᖅᑏᑦ 

ᐱᓕᕆᖃᑎᒋᓪᓗᒋᑦ ᒪᓕᒐᓂᒃ ᑖᓐᓇ 

ᖁᕕᐊᒋᔭᒻᒪᕆᒐ ᑖᒃᑯᐊ ᒪᓕᒐᕋᓛᖏ ᐱᓗᐊᖅᑐᒥ 

ᒥᔅᑕ ᓚᐃᑦᓯᑑᓐ ᐅᖃᖅᑲᐅᖕᒪᑦ 

ᐃᑲᔪᖅᓯᕆᐊᖃᕋᑦᑎᒍ ᐃᓄᐃᑦ ᐅᓗᕆᐊᓇᖅᑐᒦᑦᑐᑦ 

ᐋᓐᓂᓯᖅᖅᑕᐅᓯᒪᔪᑦ. ᑖᓐᓇ ᒐᕙᒪᒃᑯᑦ 

ᑕᐃᒪᐃᓕᐅᕈᒪᓂᖏᑦ ᑕᑯᒃᓴᐅᑎᑦᑎᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᐅᖃᕈᑎᓗᒋᑦ ᑲᑎᒪᔨᕋᓛᑦ, ᖁᔭᓐᓇᒦᒃ 

ᑕᕝᕙᓂ ᐃᖅᑲᓇᐃᔭᖅᑏᓪᓗ ᑭᐅᔪᓐᓇᕋᑖᕋᔅᓯ 

ᐊᐱᖅᑯᑎᒋᔭᐅᔪᓄᑦ ᒪᓕᒐᓕᐅᖅᑎᓄᑦ. ᑕᐃᒪ 

ᑲᔪᓯᓂᐊᖅᐳᒍᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐱᖁᔨᕗᖔᕈᒻᒥᒃ ᐱᔭᕇᕐᓂᕐᒧᑦ 

ᐅᓂᒃᑳᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐱᖁᔨᕗᖔᕈᒻᒥᒃ ᓇᑎᕐᒦᑦᑐᖃᕐᒪᑦ 

ᐱᔭᕇᕐᓂᕐᒧᑦ ᐅᓂᒃᑳᓂᕐᒥᒃ ᑖᓐᓇᓗ 

ᐊᐃᕙᔾᔪᑎᔅᓴᐅᒐᓂ. ᐊᖏᖅᑐᑦ? ᖁᔭᓐᓇᒦᒃ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᑕᐃᒪ 

ᓇᖏᖅᓯᓂᐊᖅᐳᖓ ᐅᓂᒃᑳᕐᓗᖓ ᐱᔭᕇᕐᓂᕐᒥᒃ 

ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᓴᒃᑯᑦ. 20. (ᑐᓵᔨᑎᒎᓕᖅᑐᖅ) 

ᐅᓂᒃᑳᕐᓂᖓ ᑲᑎᒪᑐᐃᓐᓇᕐᓂᕐᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᒪᑕ 

ᒪᓕᒐᒃᓴᐃᑦ 44, 48, 49 ᐊᒻᒪ 50 ᐊᒻᒪᓗ 

ᐅᓂᒃᑳᕈᒪᓕᖅᑐᑎᑦ ᒪᓕᒐᒃᓴᐃᑦ 44, 48, 49, ᐊᒻᒪ 

50, ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᔪᑦ 

ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᐅᓂᒃᑳᖏᑦ ᑲᑎᒪᑐᐃᓐᓇᓂᕐᒧᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᒃᑎᒋᐊᕈᑎᑕᖃᕐᒪᑦ 

ᓇᑎᕐᒥᒃ. ᐊᐃᑉᐱᖅᑕᐅᕙ? ᒥᔅᑕ ᐋᖁᐊᖅ.  

 

>>ᐃᒡᓚᖅᑐᑦ 

 

ᓅᒃᑎᒋᐊᕈᑎ ᓈᒻᒪᒻᒪᑦ. ᓅᒃᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 49 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᖅᑕᐅᖃᑦᑕᖅᑐᓄᑦ ᒪᓕᒐᖓᑦ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ 

ᒪᓕᒐᒃᓴᖅ 49, ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒪᓕᒐᒃᓴᖅ ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ. (ᑐᓵᔨᑎᒍᑦ) ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᓅᒃᑎᒋᐊᕈᑎ ᑲᔪᓯᔪᖅ, ᑖᓐᓇ 

ᓈᓴᐅᑎᓕᒃ 49 ᒪᓕᒐᓐᖑᕈᓐᓇᖅᓯᓂᐊᓕᖅᑐᖅ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 44 - ᖁᔭᓈᖅᑕᐅᓂᖏᑦ ᐱᖁᑎᑦ 

ᐊᑮᑦᑐᓄᓪᓗ ᒪᓕᒐᖅ, 2019-2020 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, 

ᑖᓐᓇ ᒪᓕᒐᒃᓴᖅ 44, ᖁᔭᓈᖅᓯᓂᖅ ᐱᖁᑎᓂᒃ 

2019-2020 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ, ᑖᓐᓇᓗ ᒪᓕᒐᒃᓴᖅ 44, 

ᐱᓐᖑᖅᑎᑕᐅᔪᓐᓇᖅᓯᔪᖅ.  

 

ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᒪᓕᒐᒃᓴᖅ 48 - ᐊᑭᓕᒃᓴᐃᑦ 

ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 2020-

2021 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᕐᒧᑦ, ᒪᓕᒐᒃᓴᖅ 48, 

ᐃᓱᒪᒋᔪᓐᓇᖅᓯᒍᑎ ᒪᓕᒐᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ, ᒪᓕᒐᒃᓴᖅ 48 

ᐊᑐᐃᓐᓇᐅᓕᖅᑯ ᐱᓐᖑᖅᑎᑕᐅᓂᕐᒧᑦ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ.  

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖓᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 50, 

ᐋᖅᑭᒋᐊᕆᔾᔪᑎᐅᔪᖅ ᐃᒥᐊᓗᓕᕆᓂᕐᒧᑦ ᐱᖁᔭᕐᒥ 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓅᒃᑎᒋᐊᕈᑎ ᓈᒻᒪᒻᒪᑦ. ᓅᒃᑎᒋᐊᕈᑎᒧᑦ. 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᓅᒃᑎᒋᐊᕈᑎ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 50 

ᒪᓕᒐᓐᖑᕈᓐᓇᖅᓯᓂᐊᓕᖅᐳᖅ.  

 

(ᑐᓵᔨᑎᒍᑦ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. (ᑐᓵᔨᑎᒍᑦ) ᐃᖅᑲᐃᑎᒃᑲᓐᓂᕈᒪᕙᒃᑲ 

ᒪᓕᒐᓕᐅᖅᑏᑦ ᑖᒃᑯᐊ ᒪᓕᒐᓐᖑᕐᓂᐊᖅᑎᓪᓗᒋᑦ 

ᒪᓕᒐᒃᓴᓕᒫᓄᑦ ᑕᐃᒪ ᑎᑎᖅᑲᒃᑯᑦ 

ᐊᑎᓕᐅᖅᑕᐅᓂᐊᖅᑐᑦ ᑖᔅᓱᒪ (ᑐᓵᔨᑎᒍᑦ) 

ᓄᓇᕗᒻᒥ ᐃᖅᑲᖅᑐᐃᔨᒻᒪᕆᖓᓄᒡᒎᖅ ᑖᒃᑯᐊ 

ᐊᑎᓕᐅᖅᑕᐅᓛᖅᑐᐃᑦ ᒪᓕᒐᒃᓴᐃᑦ.  

 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᑎᐱᕆ 29-ᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᕝᕗᖓ ᓈᓴᐅᑎᓕᒻᒧᑦ 

ᑕᐃᓛ ᐅᓪᓗᒥ ᑲᑎᒪᔾᔪᑎᒃᓴᑦᑎᓐᓄᑦ 

ᓇᓗᓇᐃᖅᑕᐅᓚᐅᖅᑎᓐᓇᒋᑦ ᐅᖃᐅᓯᔅᓴᖃᕐᓂᐊᕋᒪ.  

 

ᖁᔭᓐᓇᒦᒃ. ᑕᑲᓄᖓ ᐊᐃᑉᐹᓄᑦ 

ᓅᒋᐊᓚᐅᖅᑎᓐᓇᑕ ᑲᑎᒪᔾᔪᑎᒃᓴᓄᑦ ᐅᑯᓂᖓ 

ᐅᖃᐅᓯᔅᓴᖃᕐᓂᐊᕋᒪ.  

 

ᐅᖃᖅᑎᐅᑉ ᐅᖃᐅᓯᒃᓴᖓ  

 

ᐅᖃᖅᑎᐅᑎᓪᓗᖓ, ᑕᕝᕙᓂ ᒪᓕᒐᓕᐅᕐᕕᑦᑎᓐᓂ 

ᐊᒻᒪᓗ ᐃᒃᓯᕙᐅᑕᕆᔭᐅᑎᓪᓗᖓ ᑖᒃᑯᓄᖓ Order 

of Nunavut -ᓕᕆᔨᒃᑯᓐᓄᑦ, ᖁᕕᐊᓱᓪᓚᕆᑦᑐᖓ 

ᐅᓪᓗᒥ ᑭᓇᐅᓂᐊᕐᒪᖔᖅ 

ᓇᓗᓇᐃᔭᕈᓐᓇᓂᐊᕐᓂᓐᓂ ᑖᔅᓱᒥᖓ Order of 

Nunavut.  

(ᑐᓵᔨᑎᒍᑦ) ᔮᓐᓄᐊᕆ 1-ᖑᑎᓪᓗᒍ, 2010, 

ᓄᓇᕗᒻᒥ ᐱᓕᕆᑦᑎᐊᖅᓯᒪᔪᓄᑦ ᒪᓕᒐᖅ 

ᐊᑐᓕᓚᐅᖅᓯᒪᒻᒪᑦ.  

 

ᑖᓐᓇ ᐃᓕᓴᖅᓯᔾᔪᑎᐅᔪᖅ ᑭᒃᑯᑐᐃᓐᓇᕐᓂ 

ᐃᑲᔪᖅᓯᒪᔾᔪᐊᖅᑐᓂᒃ ᓄᓇᕗᒻᒥ.  

 

ᑖᓐᓇ ᐱᔾᔪᓯᐊᔅᓴᖅ ᖁᑦᑎᓂᖅᐹᖑᔪᖅ 

ᐱᔾᔪᓯᐊᖑᔪᓐᓇᖅᑐᓕᒫᓂ ᓄᓇᕗᒻᒥ 

ᖁᑦᑎᓂᖅᐹᖑᔪᖅ ᑐᓂᔭᐅᓲᓂᒃ 

ᓂᕕᖓᑖᖅᑖᖑᓲᓂᓪᓗ ᓄᓇᕗᑦ ᒐᕙᒪᒃᑯᖏᓐᓂ.  

 

ᓄᓇᕗᑦ ᐱᔾᔪᓯᐊᔅᓴᖏᑕ ᐅᖃᐅᔾᔨᒋᐊᖅᑎᖏᑦ 

ᑲᑎᒪᔨᖏᑦ ᐃᓱᒪᔅᓴᖅᓯᐅᕈᑎᖃᓲᑦ 

ᓂᕈᐊᕋᔅᓴᓕᐊᖑᓯᒪᔪᓂᒃ ᐊᑐᓕᖁᔭᓕᐅᓕᖅᑐᑎᓪᓗ 

ᓄᓇᕗᑦ ᑲᒥᓯᓇᖓᓄᑦ ᑖᓐᓇ ᑲᒪᔨᐅᒻᒪᑦ 

ᐱᔾᔪᓯᐊᖑᖃᑦᑕᖅᑐᒧᑦ.  

 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᑕᕝᕙᐅᕗᑦ: ᐅᖃᖅᑎ 

ᒪᓕᒐᓕᐅᕐᕕᒻᒥ, ᐃᖅᑲᖅᑐᐃᔨᒻᒪᕆᒃ ᓄᓇᕗᒻᒥ 

ᐃᖃᖅᑐᐃᔨᖓᓂ, ᐊᒻᒪᓗ ᐊᖓᔪᖅᑳᖓᑦ ᓄᓇᕗᑦ 

ᑐᓐᖓᕕᒃ ᑎᒥᖓᑕ.  

 

ᐅᓪᓗᒥᒧᑦ ᑲᑎᑦᑐᒋᑦ 18 ᐃᓄᐃᑦ ᐱᓯᒪᓕᖅᑐᐃᑦ 

ᐃᓕᓴᕆᔭᐅᔾᔪᒻᒥᒃ ᓄᓇᕗᒻᒥ 

ᐱᓕᕆᑦᑎᐊᖅᓯᒪᓂᖏᓐᓄᑦ ᐃᓅᓯᓕᒫᖅ 

ᐱᓕᕆᐊᕆᓯᒪᔭᖏᓐᓄᑦ ᐃᑲᔪᕐᓂᕆᓯᒪᔭᖏᓐᓄᓪᓗ 

ᑕᒫᓂ ᒐᕙᒪᒃᑯᓐᓂ ᐊᒻᒪᓗ ᓄᓇᓕᓐᓂ 

ᐱᔨᑦᑎᕋᖅᑎᐅᓪᓗᑎᑦ ᓴᓇᕈᓘᔭᖃᑦᑕᓂᕐᒥᒃ 

ᑕᑯᒥᓇᖅᑐᓂᒃ, ᐃᓕᓐᓂᐊᖅᑐᓕᕆᓂᕐᒥᒃ, 

ᐅᖃᐅᓯᕐᓂᒃ ᓴᖅᑭᔮᖅᑎᑦᑎᓂᕐᒥᒃ, ᐅᒃᐱᓂᕐᒧᓪᓗ 

ᓯᕗᓕᖅᑎᐅᓂᕐᒥᒃ, ᐊᒻᒪᓗ ᓇᒻᒥᓂᖃᐅᑎᓂᒃ 

ᐱᕙᓪᓕᐊᑎᑦᑎᓂᕐᒧᑦ.  

 

ᑕᐃᒪ ᒫᓐᓇᓕᓴᐅᓛᖅ ᓂᕈᐊᕋᔅᓴᓕᐅᕈᒪᔪᖃᕐᒪᖔᖅ 

ᒪᑐᐃᓚᐅᖅᑐᖅ ᑏᓰᕝᕙ 13, 2019-ᖑᑎᓪᓗᒍ 

ᐊᒻᒪᓗ ᒪᑐᔪᓪᓗᓂ ᕕᕗᐊᕆ 28, 2020-ᒥ.  

 

ᑲᑎᒪᔩᑦ ᒫᓐᓇᕈᓘᓚᐅᖅᑐᖅ ᑲᑎᒍᓐᓇᓚᐅᕐᖓᑕ 

ᐃᓱᒪᔅᓴᖅᓯᐅᕈᑎᖃᖅᑐᑎᑦ ᓂᕈᐊᕋᔅᓴᓕᐊᖑᓯᒪᔪᓂᒃ.  

 

ᐊᒻᒪ ᖁᔭᓐᓇᒦᕈᒪᔭᒃᑲ ᑭᒃᑯᓕᒫᑦᑎᐊᑦ 

ᑕᑕᑎᕆᒍᓐᓇᓚᐅᕐᖓᑕ ᓂᕈᐊᕋᔅᓴᓕᐊᖑᖁᔭᒥᓂᒃ. 

ᐊᒥᓱᕕᔾᔪᐊᕌᓗᐃᑦ ᐊᔪᓐᖏᑦᑐᐊᓗᐃᑦ 

ᓂᕈᐊᕋᔅᓴᓕᐊᖑᔪᔫᒐᓗᐊᑦ ᑭᓯᐊᓂᓕ ᑲᑎᒪᔩᑦ 

ᐋᖅᑮᓚᐅᕐᖓᑕ ᐃᓕᓴᖅᓯᒍᒪᓪᓗᑎᒃ ᐊᑕᐅᓯᕐᒥᒃ 

ᐃᓄᒻᒥᒃ ᐊᕐᕌᒍᒐᓛᓗᓐᓄᑦ ᐃᑲᔪᖅᓯᒪᓂᕆᔭᖓᓄᑦ.  

 

ᒫᓐᓇᓕ ᑕᐃᒪ ᐅᐱᒍᓱᓪᓚᕆᑦᑐᖓ ᑕᖅᑲᒃᑯᐊ 

ᑐᓵᑎᓪᓗᒋᑦ ᐅᖃᕆᐊᔅᓴᖅ ᐅᓪᓗᒥ ᑕᕝᕙᓂ 

ᐊᕐᕌᒍᑦᑎᓐᓂ ᐱᔾᔪᓯᐊᓂᐊᖅᑐᖅ ᓄᓇᕗᒻᒥ 

ᐱᓕᕆᑦᑎᐊᖅᓯᒪᓂᖅᐹᖑᔪᓄᑦ ᒥᔅᑕ ᐲᑕ ᑖᐸᑕᐃ 

ᖃᒪᓂᖅᑐᐊᕐᒥᐅᑕᖅ.  

 

>>ᐸᑦᑕᑐᖅᑐᑦ 

 

ᒥᔅᑕ ᑖᐸᑕᐃ ᓇᒻᒥᓂᖃᐅᑎᓕᕆᔨ 

ᐊᐅᓚᑦᑎᐊᖅᑐᐊᓗᒻᒥᒃ ᐊᒻᒪᑦᑕᐅᖅ 

ᐱᔨᑦᑎᕋᑦᑎᐊᖅᓯᒪᒋᓪᓗᓂ ᐃᓅᖃᑎᒥᓂᒃ.  

 

ᒥᔅᑕ ᑖᐸᑕᐃ ᑖᓐᓇ ᐱᑎᑕᐅᖃᑦᑕᖅᓯᒪᔪᖅ 

ᐱᔾᔪᓯᐊᖃᑦᑕᖅᓯᒪᔪᖅ ᐊᒥᓱᐊᓗᓐᓂᒃ 

ᐃᓕᓴᕆᔭᐅᔾᔪᑎᑖᖃᑦᑕᖅᓯᒪᓪᓗᓂᓗ ᐱᖃᓯᐅᑎᓪᓗᒍ 

ᑯᐃᓐ ᐃᓕᓴᐱ Diamond Jubilee ᑐᓂᔪᔭᖓᓂ.  

 

ᒥᔅᑕ ᑖᐸᑕᐃ ᑖᓐᓇ ᐱᒋᐊᖅᑎᑦᑎᔪᒥᓂᖅ ᐲᑕᐅᑉ 

ᑎᑭᑎᑦᑎᔨᖏᓐᓂ ᖃᒪᓂᑦᑐᐊᕐᒥ ᐊᒻᒪ 

ᖃᐅᔨᒪᔭᐅᓪᓚᕆᒻᒥᔪᖅ ᐱᓕᕆᖃᑦᑕᖅᓯᒪᓂᖏᓐᓄᑦ 

ᐃᓄᐃᑦ ᑕᑯᓐᓇᕋᔅᓴᓕᕆᔨᒃᑯᖏᓐᓂ ᐊᓪᓛᒃ 

ᓴᖅᑭᖅᓯᓯᒪᓪᓗᓂ ᖃᐅᔨᒪᔭᐅᓪᓚᕆᑦᑐᐊᓗᒻᒥ ᓱᐳ 

ᓴᒨ. 

 

ᓇᓗᖅᑯᑎᓐᖏᓪᓚᕆᑦᑐᖓ ᐅᖃᕈᑎᒐᒃᑭᑦ 

ᒪᓕᒐᓕᐅᖅᑎᓕᒫᑦ ᐅᕙᓂ ᒪᓕᒐᓕᐅᕐᕕᒻᒥ ᐅᖃᕋᒪ 

ᑕᕝᕙᓂ ᐊᕐᕌᒍᑦᑎᓐᓂ ᐱᓕᕆᑦᑎᐊᓂᖅᐹᖑᓯᒪᔪᓄᑦ 

ᐱᔾᔪᓯᐊᕐᓂᐊᖅᑐᖅ. ᖃᐅᔨᒪᔭᐅᑦᑎᐊᓪᓚᕆᒻᒪᑦ 

ᓄᓇᕗᓕᒫᒥ ᐊᖏᖅᓯᒪᓂᕆᔭᖓᓄᑦ 

ᑲᔪᓰᓐᓇᖅᑎᒐᔅᓴᐅᔪᓂᒃ ᓄᓇᓕᓐᓂ 

ᐱᕙᓪᓕᐊᑎᑦᑎᓂᕐᒥ ᐊᒻᒪᑦᑕᐅᖅ ᐃᓄᐃᑦ 

ᓇᒻᒥᓂᖃᐅᑎᓕᕆᓂᖏᓐᓂᒃ ᐊᒻᒪ ᐱᖅᑯᓯᕐᒥᓂᒃ 

ᐅᐱᒍᓱᓐᓂᖏᓐᓂ.  

 

ᒫᓐᓇ ᐱᔭᕇᕈᒪᔪᖓ ᐅᖃᕐᓗᖓ, ᑐᓂᔭᐅᓂᖓ ᒥᔅᑕ 

ᑖᐸᑕᐃ ᐊᑐᖅᑕᐅᓛᑐᐃᓐᓇᕐᖓᑦ 

ᑭᖑᓂᕆᓛᖅᑕᑎᓐᓂ ᐅᖃᖅᑕᐅᓛᑐᐃᓐᓇᖅᑐᒥ 

ᐅᓪᓗᖓᓂ.  

 

ᒫᓐᓇ ᑲᔪᓯᒋᐊᓐᖑᓱᓕᖅᑯᒍᑦ ᓈᓴᐅᑎᓕᒃ 22-ᒧᑦ 

ᑕᐃᒪᐃᒌᖅᑲᐅᓪᓗᑕᓗ.  

 



ᓇᒡᒐᔾᔭᐅ, ᓯᑎᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6185 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᐱᒋᑦᑎᐊᖅᐸᕗᑦ ᑕᐃᓐᓇ 

ᑕᐃᓵᖅᑕᕗᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐊᒻᒪ ᐱᔪᓐᓇᐅᑎᑖᕆᓯᒪᔭᕋ 

ᐱᖁᔨᕗᖔᕈᑎ 83-5(2), ᐅᓇ 

ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 

ᓇᒡᒐᔾᔭᐅᓕᖅᑭᕈᕋᓱᐊᕐᓂᖓᓂ, ᓯᑎᐱᕆ 29, 2020, 

10-ᒨᖅᑲᑦ ᐅᓪᓛᒃᑯᑦ ᖃᐅᑉᐸᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:49ᒥ 



 

 

 


